
ᑎᒥᐅᔪᒧᑦ ᑕᐅᑐᖅᑰᖅᑕᐅᔪᖅ 
ᑎᓕᓯᔾᔪᑎ 
ᓴᖅᑭᖅᑕᐅᓚᐅᖅᓯᒪᔪᖅ 1972−ᒥ ᒐᕙᒪᒃᑯᖏᓐᓄᑦ ᓄᓇᑦᓯᐊᑉ ᒫᓐᓇᓗ ᐊᐅᓚᓂᖃᑦᓯᐊᓕᖅᓱᓂ ᑎᒍᒥᐊᖅᑕᐅᑦᓱᓂ ᒐᕙᒪᒃᑯᖏᓐᓄᑦ ᓄᓇᕗᑦ 
ᒥᓂᔅᑕᐅᕕᖓᓐᓄᑦ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑏᑦ, ᐅᖅᓱᐊᓗᓕᕆᔨᒃᑯᑦ ᑎᓕᔭᐅᔾᔪᑎᒋᔭᖓᑦ ᐅᓇ:  

a) ᓂᐅᕕᕐᓗᑎᒃ, ᐅᓯᓗᑎᒃ, ᐋᑦᓯᓗᑎᒃ, ᑐᖅᑯᐃᓗᑎᒃ, ᓯᐊᒻᒪᖅᑎᖅᑕᐅᓗᓂ ᓂᐅᕕᐊᑦᓴᐅᓗᑎᓪᓗ ᐅᖅᓱᐊᓗᐃᑦ ᓄᓇᓕᓕᒫᓄᑦ ᓄᓇᓕᓕᒫᓂ ᓄᓇᕗᒻᒥ 
ᐊᑦᑕᓇᙱᑦᑐᑎᒍᑦ, ᑮᓇᐅᔭᓕᐅᕈᑕᐅᑦᓯᐊᕐᓗᓂ, ᑲᔪᓯᓂᖃᑦᓯᐊᕐᓗᓂ ᓱᖏᖅᑑᑎᑦᓴᐅᓗᓂᓗ; ᐊᒻᒪᓗ 

b) ᖃᐅᔨᓴᕐᓂᐊᕐᓂᖅ ᑲᔪᓯᑦᓯᐊᖅᑐᒥᒃ ᐱᑕᖃᕋᓗᐊᕐᒪᖔᑕ ᐅᖅᓱᐊᓗᐃᑦ ᓈᒻᒪᓈᖅᓯᒪᓗᑎᒃ ᒫᓐᓇ ᑭᙴᒪᑦᓯᓂᐅᕙᑦᑐᓄᑦ ᓂᐅᕕᖅᑎᓄᑦ ᓯᕗᓂᑦᑎᓐᓂᓗ 
ᐱᕙᓪᓕᐊᓂᑦᓴᖓᓄᑦ ᓄᓇᕗᑦ.  

ᐱᓕᕆᐊᑦᓴᖅ 
ᐅᖅᓱᐊᓗᓕᕆᔨᒃᑯᑦ ᐊᑐᐃᓐᓇᐅᑎᑦᓯᕙᑉᐳᑦ ᐊᑕᓇᙱᑦᑐᑎᒍᑦ, ᓱᖏᖅᑑᑎᑦᓴᐅᓪᓗᑎᒃ ᐊᑭᑐᓗᐊᕋᑎᓪᓗ ᐅᖅᓱᐊᓗᐃᑦ ᐊᒻᒪᓗ 
ᑎᑭᑎᑕᐅᓂᖏᓐᓄᑦ ᐅᖅᓱᐊᓗᑦᑖᕆᔭᐅᒋᐊᓖᑦ ᐊᐅᓚᔾᔪᑎᑦᓴᐅᓪᓗᑎᒃ ᐊᐅᒪᓕᐅᕈᑎᓄᑦ, ᐅᖅᑰᓴᐅᑎᓄᑦ ᐃᖏᕐᕋᔾᔪᑎᓅᖓᔪᓄᓪᓗ, 
ᐱᖃᓯᐅᑎᑦᓱᑎᒃ ᖃᖓᑕᔫᑦ. ᐅᖅᓱᐊᓗᓕᕆᔨᒃᑯᑦ ᐅᖅᓱᐊᓗᑦᑖᓲᑦ, ᐅᓯᓲᑦ, ᑐᖅᑯᖅᑐᐃᓲᑦ ᓯᐊᒻᒪᖅᑎᕆᓲᖑᑦᓱᑎᓪᓗ ᐅᖅᓱᐊᓗᓐᓅᖓᔪᓂᒃ 
ᓄᓇᓕᓕᒫᑦᓯᐊᓄᑦ ᓄᓇᕗᓕᒫᒥ.  

ᐅᖅᓱᐊᓗᓕᕆᔨᒃᑯᑦ ᑎᒍᒥᐊᖅᑐᑦ ᐊᑐᐃᓐᓇᖃᖅᑎᑦᓯᓂᕐᒥᒃ ᐅᓯᓂᕐᒥᓪᓗ ᐅᖅᓱᐊᓗᓐᓂᒃ ᓄᓇᓕᓐᓂ ᑮᓇᐅᔭᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᐱᔪᓐᓇᕐᓂᖃᖅᑎᓪᓗᒋᑦ ᐊᖏᖃᑦᑕᕐᓂᕐᒥᒃ ᐊᑭᒋᔭᐅᔪᓂᒃ ᓂᐊᕕᐊᑦᓴᓅᖓᔪᓄᑦ ᐅᖅᓱᐊᓗᓐᓄᑦ. ᐊᐅᓚᓂᐅᔪᒧᑦ ᐊᐅᓚᓂᖏᓐᓄᑦ ᐊᑭᒋᔭᐅᔪᑦ 
ᑮᓇᐅᔭᖃᖅᑎᑦᓯᒍᑕᐅᕙᑦᑐᑦ ᐊᖅᑯᑕᐅᑦᓱᑎᒃ ᐅᖅᓱᐊᓗᓕᕆᔨᒃᑯᑦ ᐅᐃᔾᔮᖅᑐᑦ ᑮᓇᐅᔭᖁᑎᖏᑦ ᑮᓇᐅᔭᖃᖅᑎᑦᓯᒍᑕᐅᑦᓱᑎᒃ ᓂᐅᕕᐅᑎᑦᓴᓂᒃ 
ᓯᐊᒻᒪᖅᑎᕆᒍᑎᑦᓴᓂᓪᓗ ᐅᖅᓱᐊᓗᑦᑐᖅᑕᐅᕙᑦᑐᓂᒃ ᐊᕐᕌᒍᑕᒫᑦ ᓄᓇᓕᓕᓐᓂ.  

ᐅᖅᓱᐊᓗᓕᕆᔨᒃᑯᑦ ᓇᓗᓇᐃᖅᓯᓯᒪᔪᑦ ᐅᑯᓇᙵᑦ ᓯᕗᓪᓕᐅᑎᔭᐅᔪᓂᒃ ᒫᓐᓇ, ᐊᕐᕌᒍᓄᑦ ᓯᑕᒪᓄᑦ ᐊᒡᒋᖅᑐᓄᑦ: 
 

ᓯᕗᓪᓕᐅᔾᔭᐅᔪᑦ (2016-17) 

• ᑲᔪᓯᐅᔾᔨᓂᖅ ᐸᕐᓇᐃᐸᓪᓕᐊᒍᑎᓂᒃ ᖃᐅᔨᓴᑦᓯᐊᕈᑎᓂᒃ ᑲᔪᑦᓯᐊᖅᑐᒥᒃ ᐊᑐᓕᖅᑎᑕᐅᒐᓗᐊᕐᒪᖔᑕ ᓇᕿᑦᑕᐅᑏᑦ ᖃᕆᑕᐅᔭᕐᓅᖓᔪᑦ.  

• ᐊᑐᓕᖅᑎᑦᓯᓂᖅ ᐊᕐᕌᒎᓐᓂᒃ ᒪᕐᕉᓐᓂᒃ ᐊᐅᓚᓂᖃᕐᓗᑎᒃ ᓄᑖᓄᑦ ᓇᕿᑦᑕᐅᑎᓄᑦ.  

ᓯᕗᓪᓕᐅᔾᔭᐅᔪᑦ (2017-18) 

• ᑲᔪᓯᑎᑕᐅᓗᓂ ᐊᑐᓕᖅᑎᑦᓯᓂᖅ, ᐃᓕᓐᓂᐊᑎᑦᓯᓂᕐᓗ ᐃᖅᑲᓇᐃᔭᖅᑎᓂᒃ ᑳᑦᑐᓛᑦᑎᓂᓪᓗ, ᓇᕿᑦᑕᐅᑎᑖᖅᑲᐅᑉ ᒥᑦᓵᓄᑦ. 

• ᕿᒥᕐᕈᕙᓪᓕᐊᓂᖅ ᒫᓐᓇ ᐊᑭᓕᑦᓴᕆᔭᐅᔪᓂᒃ ᐊᑭᓕᑦᓴᐃᔭᖅᑎᑦᓯᓂᕐᒧᓪᓗ ᐊᐅᓚᓂᐅᔪᓂᒃ ᓇᓗᓇᐃᔭᖅᑕᐅᓗᑎᒃ ᐱᕚᓪᓕᕈᑎᑦᓴᐃᑦ.  

ᓯᕗᓪᓕᐅᔾᔭᐅᔪᑦ (2018-19) 

• ᕿᒥᕐᕈᓂᖅ ᑲᔪᓯᒍᓐᓇᕐᒪᖔᖅ ᐊᓯᔾᔨᖅᑐᐃᓂᖅ ᓄᑖᕈᖅᑎᕆᓂᕐᓘᓐᓃᑦ ᐊᓪᓚᕕᒻᒥ ᑮᓇᐅᔭᓕᕆᔾᔪᑎᓂᒃ, ᐅᓂᒃᑳᓕᐅᕐᓂᕐᒥᒃ, ᐊᒻᒪᓗ ᐊᑭᓕᕋᑦᓴᓕᐅᕆᒍᑏᑦ 
ᖃᕆᑕᐅᔭᖅᑎᒍᑦ.   

• ᐊᐅᓚᑦᓯᓂᖅ ᑎᒥᐅᔪᒥᒃ ᕿᒥᕐᕈᓂᕐᒥᒃ ᐋᖅᑭᒋᐊᕐᓗᒋᑦ ᐃᖅᑲᓇᐃᔭᖅᑎᓄᑦ ᑎᒍᒥᐊᖅᑕᐅᔪᑦ ᐊᓯᔾᔨᕐᓗᒋᑦ ᐃᖅᑲᓇᐃᔭᖏᑦ ᐱᔾᔪᑕᐅᓪᓗᑎᒃ ᓄᑖᑦ ᐅᓪᓗᒥᓯᐅᑏᑦ.   
• ᐅᐸᓗᖓᐃᔭᐅᑎᓄᑦ ᐸᕐᓇᐅᑎᓕᐅᕐᓂᖅ ᖃᓄᐃᒋᐊᕈᑎᓂᒃ ᓴᓇᔭᐅᓂᖏᓐᓄᑦ ᐅᖅᓱᐊᓗᖃᐅᑏᑦ ᐊᐅᓚᔾᔭᒋᐊᕈᑕᐅᑦᓯᐊᕐᓗᑎᒃ 

ᒥᑭᓪᓕᑎᕆᒍᑕᐅᓗᓂᓗ ᓴᓇᒋᐊᖃᖅᐸᑦᑐᓂᒃ.  

ᓯᕗᓪᓕᐅᔾᔭᐅᔪᑦ (2019-20) 

• ᑕᒻᒪᖅᓯᒪᔪᖅᓯᐅᕐᓂᖅ ᓯᐊᒻᒪᖅᑎᕆᓂᐅᕙᑦᑐᓂᒃ ᐅᖅᓯᖅᑐᐃᓂᕐᒧᓪᓗ ᐊᐅᓚᓂᔪᖤᒃ ᑲᔪᓯᑦᓯᐊᖁᓪᓗᒋᑦ ᒪᓕᑦᑕᐅᒋᐊᓖᑦ ᐊᓯᔾᔨᐸᓪᓕᐊᔪᑦ 
ᑎᑭᐅᒪᔭᕆᐊᓖᑦ ᒪᓕᒐᐃᓪᓗ.  

• ᕿᒥᕐᕈᓂᖅ ᑲᔪᓯᒍᓐᓇᕐᓂᖓᓂᒃ ᐅᖅᓱᐊᓗᒻᒥᒃ ᐊᐅᓚᑦᓯᓂᐅᑉ ᐊᒻᒪᓗ ᓂᐅᕕᖅᑎᓂᒃ ᓇᓗᓇᐃᔭᐃᓃᑦ ᐊᑐᖅᑕᐅᓗᓂ ᐅᖅᓯᖅᑕᐅᒐᔪᑦᑐᓂᒃ 
ᓇᓗᓇᐃᖅᓯᔾᔪᑏᑦ (RFID). 

• ᐊᐅᓚᔾᔭᐃᓂᖅ ᐱᕙᓪᓕᐊᓂᖓᓂᒃ ᓄᑖᑉ ᑐᓴᕋᑦᓴᕈᕋᑖᓂᒃ ᐊᐅᓚᑦᓯᔾᔪᑎ.   

ᓯᕗᓪᓕᐅᔾᔭᐅᔪᑦ (2020-21) 
• ᕿᒥᕐᕈᓂᖅ ᐱᕕᑦᓴᖃᕐᓂᐅᔪᓂᒃ ᖃᐅᔨᒪᔭᐅᑎᑦᓯᓂᕐᒧᑦ ᐅᖅᓱᐊᓗᓕᕆᓂᕐᒨᖓᔪᓂᒃ ᐃᖅᑲᓇᐃᔮᓄᑦ ᐃᓕᓐᓂᐊᕋᑦᓴᓂᒃ ᐃᓗᐊᓂ ᓄᓇᕗᑦ ᓄᓇᓕᓐᓂ 

ᐃᖅᑲᓇᐃᔭᖅᑎᑖᖅᐸᓪᓕᐊᖁᓪᓗᒍ.  
• ᑲᔪᓯᓂᖅ ᓇᓗᓇᐃᔭᐃᓂᕐᒥᒃ ᐱᕕᑦᓴᖃᕐᓂᐅᔪᓂᒃ ᐱᕙᓪᓕᕈᑎᑦᓴᓄᑦ ᓯᐊᒻᒪᖅᑎᕆᓂᕐᒧᑦ ᐊᐅᓚᓂᕐᓄᑦ ᐱᐅᒐᓗᐊᕐᒪᖔᑕᓗ ᐊᐅᓚᑦᓯᔾᔪᑎᓂᒃ.  
• ᕿᒥᕐᕈᓂᖅ ᑐᓴᕋᑦᓴᐃᑦ ᐊᖁᐅᓚᑕᐅᓂᖏᓐᓄᑦ ᐊᐅᓚᓂᐅᔪᓂᒃ ᐊᑦᑐᐊᔪᓂᓪᓗ ᐃᖅᑲᓇᐃᔮᓂᒃ ᖃᐅᔨᓴᑦᓯᐊᕈᑕᐅᓗᓂ ᒪᒋᐊᓕᓐᓂᒃ ᒪᓕᒐᓗᐊᕐᒪᖔᑕ 

ᑲᔪᓯᓂᖃᑦᓯᐊᕐᓗᑎᓪᓗ.  

ᑐᓴᕋᑦᓴᖅ 
ᐊᖓᔪᖅᑳᕐᒥᒃ 

 

 

 
 

ᖁᕕᐊᓱᓪᓚᕆᑉᐳᖓ ᐊᑐᐃᓐᓇᐅᑎᑦᓯᒋᐊᑦᓴᖅ ᓯᕗᓪᓕᖅᐹᒥ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑲᓂᒃ ᐅᖅᓱᐊᓗᓕᕆᔨᒃᑯᓐᓄᑦ ᐊᑯᓐᓂᖓᓄᑦ ᐄᑉᐳᕉᓪ 
1, 2016 − ᒫᑦᓯ 31, 2017-ᒧᓄᑦ.  

2016-17 ᐃᓗᓕᖃᓚᐅᖅᑐᖅ ᐊᒥᐊᓱᓗᓐᓂᒃ ᑲᔪᑦᓯᐊᖅᑐᓂᒃ ᐅᖅᓱᐊᓗᓕᕆᔨᒃᑯᓐᓄᑦ. ᐅᖅᓱᐊᓗᓕᕆᔨᒃᑯᑦ ᑲᔪᓯᑦᓯᐊᖅᓯᒪᓪᓚᕆᑦᑐᑦ 
ᑲᔪᓯᑎᑦᓯᑦᓱᑎᒃ ᐱᓇᓱᐊᕐᓂᕐᒧᑦ ᐸᕐᓇᐅᑎᓂ ᓯᕗᓪᓕᐅᑎᔭᐅᓯᒪᔪᓂᒃ ᐊᐅᓚᔾᔭᐃᒍᒪᓪᓗᑎᒃ ᓇᕿᑦᑕᐅᑎᓂᒃ ᓂᐅᕕᖅᑎᑦᓯᔪᓄᑦ. 
ᐅᖅᓱᐊᓗᓕᕆᔨᒃᑯᑦ ᑲᔪᓯᑎᑦᓯᓯᒪᔪᒻᒥᔪᑦ ᖃᑦᓯᒐᓛᓂᒃ ᐊᐅᓚᔾᔭᒋᐊᕈᑎᓂᒃ ᐱᖃᓯᐅᑎᑦᓱᑎᒃ ᓅᑦᓯᓂᖅ 480−ᓂᒃ ᖃᑦᑕᐅᔭᕐᓂᒃ 
ᐅᖅᓱᐊᓗᓐᓂᒃ ᕿᑎᕐᒥᐅᓂᒃ ᐋᑕᐅᑦᓱᑎᒃ ᓯᕗᓪᓕᖅᐹᒧᑦ ᐃᓕᓯᒪᔪᒻᒪᕆᓐᓂᒃ ᐃᓕᓐᓂᐊᖅᑎᑦᓯᓂᕐᒧᑦ ᑯᕕᔪᖃᕐᓂᖅᐸᑦ ᐊᐅᓚᔾᔭᒋᐊᕈᑎᓄᑦ 
ᐃᓕᓐᓂᐊᕐᓂᕐᒧᑦ ᐅᖅᓱᐊᓗᓕᕆᔨᒃᑯᓐᓂ ᐃᖅᑲᓇᐃᔭᖅᑐᓄᑦ ᓄᓇᓕᓐᓂᓗ ᑳᑦᑐᓛᑦᑎᓄᑦ. ᑭᖑᓪᓕᖅᐹᒥ, 2016-17−ᒥ, ᐅᖅᓱᐊᓗᓕᕆᔨᒃᑯᑦ 
ᖃᓄᐃᒋᐊᕈᑎᖃᕈᓐᓇᔪᔪᑦ ᐊᑭᓕᑦᓴᒥᓂᒃ ᐊᑭᑭᓪᓕᒋᐊᕆᑦᓱᑎᓪᓗ ᐊᑭᒋᔭᐅᔪᓂᒃ ᓄᓇᕗᓕᒫᒥ ᐊᑐᖅᓱᑎᒃ ᓂᐅᕕᑦᓴᐅᑎᒋᓂᕐᒥᒃ.  

ᖁᕕᐊᒋᓪᓚᕆᑦᑕᒃᑲ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ ᐱᕚᓪᓕᕈᑎᒋᓯᒪᔭᖏᑦ 2016-17−ᒥ, ᓂᕆᐅᓐᓂᖃᑦᓯᐊᕆᕗᖓᓗ ᐊᑐᐃᓐᓇᐅᑎᑦᓯᓛᕐᓂᕐᒥᒃ ᐊᕐᕌᒍ 
ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ.  

 
 
 
 
 
 
 
 
 

 

ᒪᓕᒐᓕᐅᖅᑎ ᓗᐊᕐᓐ ᑯᓱᒐᖅ 

ᐊᖓᔪᖅᑳᖅ ᒥᓂᔅᑕᐅᕕᖓᓐᓄᑦ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑏᑦ 

ᒐᕙᒪᒃᑯᖏᓐᓂ ᓄᓇᕗᑦ 

ᑐᓴᕋᑦᓴᖅ ᒥᓂᔅᑕᐅᑉ 
ᑐᖏᓕᖓᓂᒃ 

 
 
 
 

2016-17 ᐱᒻᒪᕆᐊᓘᓚᐅᖅᑐᖅ ᐊᕐᕌᒍᖓ ᐱᙳᐊᖅᑐᓕᕆᔨᒃᑯᓐᓄᑦ. ᐅᖅᓱᐊᓗᓕᕆᔨᒃᑯᑦ ᑲᔪᓯᑦᓯᐊᖅᓯᒪᔪᑦ ᑎᑭᐅᑎᑦᓱᑎᒃ ᓯᕗᓪᓕᐅᔾᔭᐅᔪᓄᑦ 
ᑎᑭᐅᑎᔭᐅᒍᒪᔪᓄᑦ ᐱᕙᓪᓕᐊᑎᑦᓯᓂᒃᑯᑦ ᑲᔪᓯᑎᑦᓯᓂᑯᓪᓗ ᓇᕿᑦᑕᐅᑎᓂᒃ ᓂᐅᕕᖅᑎᑦᓯᔨᓄᑦ, ᑭᓯᐊᓂᐊᑦᑕᐅᖅ ᓱᓇᑐᐃᓐᓇᕐᓂᒃ 
ᐊᐅᓚᓂᖃᖃᑦᑕᖅᓯᒪᒻᒥᔪᑦ ᖄᖓᒍᑦ, ᐊᑎᓂᑦ ᐋᖅᑭᑦᑕᐅᓯᒪᑦᓱᑎᒃ ᖃᐅᔨᓴᑦᓯᐊᕈᑕᐅᑦᓱᑎᒃ ᓄᓇᕗᒻᒥᐅᑦ ᐊᑐᐃᓐᓇᖃᑦᓯᐊᕋᓗᐊᕐᒪᖔᑕ 
ᐊᑭᑐᓗᐊᙱᑦᑐᓂᒃ, ᓱᖏᖅᑑᑎᑦᓴᐅᔪᓂᒃ ᐅᖅᓱᐊᓗᖃᖅᑎᑕᐅᓂᕐᒥᒃ ᐊᑐᕐᓂᐊᖅᑕᖏᓐᓄᑦ ᐊᐅᒪᓕᐅᕈᑎᓄᑦ ᐃᖏᕐᕋᔾᔪᑎᓄᓪᓗ.    

ᖄᖓᒍᑦ ᐅᖓᑖᒍᓪᓗ ᐱᓇᓱᐊᕐᓂᕐᒧᑦ ᐸᕐᓇᐅᑎᓂ ᓯᕗᓪᓕᐅᑎᔭᖏᑦᑕ, ᐅᖅᓱᐊᓗᓕᕆᔨᒃᑯᑦ ᐊᓚᒡᒐᐃᑦᑐᓂᒃ ᐱᕙᓪᓕᑎᑦᓯᓯᒪᔪᑦ 
ᓄᓇᓕᓐᓂ ᐅᖅᓱᐊᓗᑦᑕᕐᓂᕐᒧᑦ ᑳᑦᑐᓛᓄᑦ, ᐊᑐᓕᖅᓱᑎᒃ ᐊᕕᑦᑐᖅᓯᒪᔪᓂ ᐊᑭᓕᖅᑐᐃᓂᕐᒧᑦ ᐋᖅᑭᑦᓯᒪᓂᕐᒥᒃ, ᐱᕙᓪᓕᐊᑎᑦᓯᓯᒪᑦᓱᑎᓪᓗ 
ᖃᑦᓯᒐᓛᓂᒃ ᐊᑐᐊᒐᕐᓂᒃ ᐊᐅᓚᓂᐅᔪᓂᓪᓗ. ᑖᒃᑯᐊ ᑲᔪᓯᑦᓱᑎᒃ ᖃᐅᔨᓴᖅᓯᓐᓈᖅᓯᒪᔪᑦ ᑲᔪᓯᔪᒥᒃ ᑐᓂᒪᓂᖃᕋᓗᐊᕐᒪᖔᑕ 
ᑎᓕᓯᔾᔪᑎᒋᓯᒪᔭᑦᑎᓐᓄᑦ ᖃᐅᔨᓴᖅᑕᐅᖁᓪᓗᒋᑦ ᓂᐅᕕᖅᑕᐅᓂᖏᑦ, ᐅᓯᔭᐅᓂᖏᑦ, ᑐᖅᑯᖅᑕᐅᓂᖏᑦ ᓂᐅᕕᐊᑦᓴᐅᓂᖏᑦ 
ᐸᔪᒍᑕᐅᓂᖏᓪᓗ ᐅᖅᓱᐊᓕᒫᑦ ᓄᓇᕗᒻᒥ. ᐅᖅᓱᐊᓗᓕᕆᔨᒃᑯᑦ ᐅᓪᓗᑕᒫᖅᓯᐅᑏᑦ ᐊᐅᓚᓂᖏᑦ ᐃᓗᓕᖅᑐᔪᑦ, ᐊᐅᓚᓂᐅᓯᒪᔪᖅ 
ᑕᑯᒥᓇᕆᐊᓪᓚᓕᖅᓱᓂ 2016-17−ᒥ.  

ᓇᓗᙱᓚᖓ ᑐᑭᒧᐊᓐᓂᕆᓯᒪᔭᖓᑦ ᐅᖅᓱᐊᓗᓕᕆᔨᒃᑯᑦ 2016-17−ᒥ ᐱᕚᓪᓕᕈᑕᐅᓂᐊᕆᐊᖓ ᓄᓇᕗᒻᒥᐅᓄᑦ; 
ᓂᕆᐅᓐᓂᖃᑦᓯᐊᖅᐳᖓ ᐅᖅᓱᐊᓗᓕᕆᔨᒃᑯᑦ ᐱᕚᓪᓕᐸᓪᓕᐊᑐᐃᓐᓇᕐᓂᐊᕆᐊᖏᑦ, ᐃᖏᕐᕋᑦᓯᐊᕐᓗᑎᒃ ᓯᕗᓂᑦᑎᓐᓂ ᐊᕐᕌᒍᓂ.  

 
 
 
 
 
 
 
 
 

 

ᒥᔅ ᓗᐊᕆ ᑭᒻᕚᓪ 

ᐊᖓᔪᖅᑳᑉ ᑐᖏᓕᖓ 

ᒥᓂᔅᑕᐅᕕᖓᓐᓂ ᓄᓇᓕᓐᓂ 

ᒐᕙᒪᓕᕆᓂᕐᒧᑦ 

ᐱᔨᑦᓯᕋᖅᑏᑦ 

ᒐᕙᒪᒃᑯᖏᓐᓂ ᓄᓇᕗᑦ  



ᑐᓴᕋᑦᓴᖅ 
ᑐᑭᒧᐊᑦᑎᑦᓯᔨᒥᒃ 

 

 

 
 

ᓈᒻᒪᓈᖅᓯᒪᔪᖅ 2016-17 ᑮᓇᐅᔭᑎᒍᑦ ᐊᕐᕌᒍᖓᑦ ᓯᕗᓪᓕᖅᐹᒥ ᐅᖅᓱᐊᓗᓕᕆᔨᒃᑯᓐᓄᑦ ᐊᕐᕌᒍᑕᒪᖅᓯᐅᑎᒥᒃ ᐅᓂᒃᑳᓕᐅᕐᕕᐅᕗᖅ 
ᐊᓚᒡᒐᐃᑦᑐᒻᒪᕆᓐᓂᒃ ᐊᐅᓚᔾᔭᒋᐊᕈᑎᑕᖃᖅᓯᒪᒻᒪᑦ ᐅᖅᓱᐊᓗᓕᕆᔨᒃᑯᓐᓄᑦ ᑕᒪᑦᓱᒪ ᐊᑯᓐᓂᖓᓂ.  

ᐱᓗᐊᖅᑐᒥᒃ, ᖁᕕᐊᓱᒻᒪᕆᑉᐳᖓ ᐅᖅᓱᐊᓕᕆᔨᒃᑯᑦ ᐅᖅᓱᐊᓗᑦᑖᕐᓂᕐᒧᑦ ᐊᐅᓚᓂᕆᓕᖅᓯᒪᔭᖏᑦ ᓂᐅᕕᕐᓂᕐᒧᑦ ᓄᓇᕗᒻᒧᑦ 2016 
ᐃᓗᐃᒃᑲᐅᓈᖅᓯᒪᔪᓂᒃ ᐅᖅᓱᐊᓗᓐᓂᒃ ᐊᑭᒋᔭᐅᔪᑦ ᐊᑉᐸᓯᓐᓂᖅᐸᐅᓯᒪᑎᓪᓗᒋᑦ. ᑕᒪᐃᐃᓕᖓᑎᓪᓗᒍ ᐅᖅᓱᐊᓗᓕᕆᔨᒃᑯᑦ 
ᐊᑭᓕᑦᓴᒦᒍᓐᓃᕈᓐᓇᖅᓯᔪᕗᑦ, ᐋᖅᑭᒋᐊᕆᑦᓱᑎᒃ ᐅᖅᓱᐊᓘᑉ ᐊᑭᖏᓐᓄᑦ ᐊᕕᑦᑐᖅᓯᒪᔪᓂᓗ ᐊᑭᓕᒋᔭᐅᔪᓄᑦ ᐋᖅᑭᑦᓱᐃᑦᓱᑎᒃ, 
ᐊᑭᑭᓈᖅᓯᒪᓂᖅᓴᐅᓕᖅᓱᑎᒃ ᐊᑭᖏᑦ ᐊᒥᓲᓂᖅᓴᓄᑦ ᓄᓇᕗᒻᒥᐅᓄᑦ.  

ᖁᕕᐊᓱᒻᒪᕆᒃᑭᕗᖓᓗ ᐅᖅᓱᐊᓗᓕᕆᔨᒃᑯᑦ ᐱᒻᒪᕆᐊᓗᓐᓂᒃ ᐊᐅᓚᔾᔭᒋᐊᕈᑎᖃᖅᓯᒪᒻᒪᑕ ᖃᐅᔨᓴᕐᓂᕐᒥᒃ ᓄᓇᕗᒻᒥᐅᑦ ᐊᑑᑎᒐᓗᐊᕐᒪᖔᑕ 
ᐱᕙᓪᓕᖅᓯᒪᔪᓂᒃ, ᓱᖏᖅᑑᑎᑦᓴᓂᑦ ᐅᖅᓱᐊᓗᓕᕆᓂᕐᒧᑦ ᐱᔨᑦᓯᖅᑕᐅᕐᓂᕐᒧᑦ ᓄᓇᓕᒋᔭᒥᓐᓂ. ᑕᒪᓐᓇ ᑲᔪᓯᑎᑕᐅᓯᒪᔪᖅ ᐱᕚᓪᓕᑎᖅᑕᐅᑦᓱᑎᒃ 
ᓄᓇᓕᓐᓂ ᐅᖅᓱᐊᓗᓕᕆᓂᕐᒧᑦ ᑳᑦᑐᓛᑦ, ᐱᖃᓯᐅᑎᑦᓱᑎᒃ ᐊᑐᖔᓕᕐᓂᖅ ᐊᕐᕌᒍᓄᑦ ᖁᓕᓄᑦ ᐊᖏᖃᑎᒌᒍᑎᓂᒃ, ᐊᒥᓱᙳᕆᐊᖅᓱᑎᒃ 
ᒪᑐᐃᖓᓂᖏᑦ ᐃᖃᓗᒃᑐᑦᓯᐊᕐᒥᓗ ᐊᐅᓪᓛᕐᓂᖃᔪᔪᑦ ᐅᖅᓱᐊᓗᓕᕆᓂᕐᒧᑦ ᐊᑐᖅᑕᐅᔪᒧᑦ ᑎᑭᐅᒪᔭᕆᐊᓕᓐᓅᖓᔪᓄᑦ ᐊᓯᖏᓐᓄᑦ 23−ᓄᑦ 
ᓄᓇᓕᓕᓐᓄᑦ.  

ᑭᖑᓪᓕᖅᐹᒥ, 2016-17−ᒥ, ᖁᕕᐊᓱᑉᐳᖓ ᑐᓴᖅᑎᑦᓯᒋᐊᑦᓴᖅ ᐅᖅᓱᐊᓗᓕᕆᔨᒃᑯᑦ ᐊᓯᔾᔨᕐᓂᖃᖁᔨᓯᒪᒻᒪᑕ ᒥᑭᓪᓕᒋᐊᖁᔨᓪᓗᑎᒃ ᑮᓇᐅᔭᓅᖓᔪᓄᑦ 
ᑕᑯᑦᓴᐅᓂᕐᒥᓂᒃ ᐱᕙᓪᓕᐊᑎᑦᓯᓂᒃᑯᑦ ᑭᙴᒪᓇᖅᑐᓪᓚᕆᓐᓂᒃ ᐊᑐᐊᒐᕐᓂᒃ ᐊᐅᓚᓂᐅᔪᓂᓪᓗ ᐃᑲᔪᖅᑐᕈᑕᐅᓗᑎᒃ ᐅᖅᓱᐊᓗᓕᕆᓂᕐᑦ 
ᐊᑭᓕᑦᓴᓅᖓᔪᓄᑦ ᐊᐅᓚᓂᕐᒧᑦ. ᑖᒃᑯᐊ ᐊᑐᐊᒐᐃᑦ ᐊᐅᓚᓂᐅᔪᓪᓗ ᐃᑲᔪᕐᓂᐊᖅᑐᑦ ᖃᐅᔨᓴᑦᓯᐊᕈᑕᐅᓗᑎᒃ ᐅᖅᓱᐊᓗᓕᕆᔨᒃᑯᑦ ᐃᓗᐊᓂ 
ᐋᖅᑭᑦᓯᒪᔪᖃᑦᓯᐊᕋᓗᐊᕐᒪᖔᑕ ᑭᓪᓕᖃᒃᑲᓐᓂᕈᓐᓇᖁᓪᓗᒋᑦ ᐊᑦᑕᓇᖅᑐᒨᑐᐃᓐᓇᕆᐊᖃᕐᓂᖏᑦ ᐊᖏᓪᓕᒋᐊᕆᒍᑎᒃ ᐊᑭᓕᑦᓴᖅᑖᖑᒍᓐᓇᖅᑐᓂᒃ 
ᐅᖅᓱᐊᓗᓐᓂᒃ ᓂᐅᕕᖅᑕᐅᔪᓂᒃ. ᑕᒪᓐᓇ ᐱᔾᔪᑕᐅᓪᓗᓂ, ᐅᖅᓱᐊᓗᓕᕿᔨᒃᑯᑦ ᐱᕚᓪᓕᖅᓯᒪᒍᓐᓇᓂᖅᓴᐅᓛᖅᑐᑦ ᐊᑭᓕᑦᓴᐃᔭᖅᑎᑦᓯᓂᖓᑦ 
ᑕᑯᓐᓈᖅᓱᒋᑦ ᑖᕙᒃᑯᐊ ᐊᕐᕌᒍᐃᑦ ᐊᓂᒍᖅᑐᑦ.  

ᐊᓚᒡᒐᐃᑦᑐᒻᒪᕆᑦ, ᐊᐅᓚᔾᔭᒋᐊᕈᑎᑦᓯᐊᕙᐃᑦ ᐅᖃᐅᓯᐅᔪᑦ ᑕᑉᐱᑲᓂ ᐊᔪᕐᓇᕋᔭᓚᐅᖅᑐᑦ ᐱᕕᖃᖅᓯᒪᖏᑉᐸᑕ, ᐆᒻᒪᕆᓐᓂᖃᙱᑉᐸᑕᓗ 
ᑐᓂᒪᓂᖃᙱᓪᓗ ᐱᓕᕆᖃᑎᒌᑦᑐᑦ. ᖁᔭᓐᓇᒦᕈᔭᒃᑯᑦ ᐃᓘᓐᓇᑦᓯᐊᖏᑦ ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᑦᓯᐊᕐᓂᐊᓗᖏᓐᓄᑦ 2016-
17−ᒥ; ᓂᕆᐅᓐᓂᖃᑦᓯᐊᖅᐳᖓ ᐃᖅᑲᓇᐃᔭᖃᑎᒌᑦᓯᐊᕐᓂᐊᕆᐊᑦᓴᖅ ᐊᕐᕌᒎᓂᐊᖅᑐᖅ ᐅᖓᑖᓂᓗ.  

 
 
 
 
 
 
 
 
 

 

ᒥᔅᑕ ᓇᑖᓂᐅᓪ ᕼᐊᑦᓯᓐᓴᓐ 

ᐊᐅᓚᑦᓯᔨ, ᐅᖅᓱᐊᓗᓕᕆᔨᒃᑯᓐᓂ 

ᒥᓂᔅᑕᐅᕕᖓᓐᓂ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑏᑦ 

ᒐᕙᒪᒃᑯᖏᓐᓂ ᓄᓇᕗᑦ 



ᐅᖅᓱᐊᓗᓕᕆᔨᒃᑯᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ –  2016  / 17 

 

 

 

 
 

ᑐᖏᓕᖓ ᐊᖓᔪᖅᑳᑉ, ᓄᓇᓕᓐᓂᒐᕙᒪᓕᕆᔨᒃᑯᑦ 
ᐃᖃᓗᐃᑦ 14-00088 

 
 

Director, PPD 
Rankin Inlet 14-00281 

 
Director's Secretary 

14-03356 

 
 

Manager Nunavut Field 
Operations 14-06883 

 
 

Manager Contract Development and 
Administration 14-03218 

 
 

Manager Technical and 
Environmental Services 14-11798 

 
 

Comptroller 14-00674 

 
Assistant 

Manager Nunavut 
Field Operations 

14-13656 

 
Head Kivalliq 

Regional 
Operations 
14-02541 

 
Head Baffin 

Regional 
Operations 
14-02537 

 
Head Kitikmeot 

Regional 
Operations 
14-02539 

 

Contracts Admin 
Specialist 
14-11802 

 
Environmental 

Services 
Specialist 
14-11801 

 

Inventory Control 
Specialist 
14--08890 

 

Petroleum 
Products Officer 

14-43840 

 
Petroleum 

Products Officer 
Pond Inlet 
14-04439 

 
Petroleum 

Products Officer 
Cambridge 
14-04411 

 
Maintenance 
Management 

Specialist 
14-6704 

 

Petroleum 
Products Officer 

14-00684 

 
Petroleum 

Products Officer 
Pond Inlet 
14-03452 

 
Petroleum 

Products Officer 
Cambridge 
14-04418 

 
Petroleum 

Products Clerk 
Pond Inlet 
14-01923 

 
 

Finance Manager 
14-04552 

 
 

Systems Coordinator 
14-07387 

 
 

Cost Accountant 
14-00889 

 
 

Data Entry Clerk 
14-03182 

 
 
Financial Analyst 

14-0689 

 
 
Accounts Payable 
Clerk 14-06899 

 

ᑎᒥᐅᔪᒥᒃ ᕿᒥᕐᕈᓃᑦ 

ᑎᒥᐅᔪᒧᑦ ᐋᖅᑭᑦᓯᒪᓂᖅ 
ᐅᖅᓱᐊᓗᓕᕆᔨᒃᑯᑦ ᑲᑎᑦᓱᑎᒃ 30−ᓂᒃ ᐃᖅᑲᓇᐃᔮᖅᑕᓖᑦ ᓄᓇᕗᓕᒫᒥ. ᐊᓪᓚᕕᒻᒪᕆᖓᑦ ᑲᖏᖅᖠᓂᕐᒦᑦᑐᖅ ᐊᕕᑦᑐᖅᓯᒪᔪᓂ 
ᐊᓪᓚᕝᕕᖃᐅᖅᓱᓂ ᐃᖃᓗᒃᑑᑦᑎᐊᕐᒥ, ᑲᖏᖅᖠᓂᕐᒥ ᒥᑦᑎᒪᑕᓕᒻᒥᓗ.  

 
 
 
 
 
 
 
 
 
 
 
 

 
 

Revenue Manager 
14-00899 

  
 

Senior Revenue 
Clerk 14-6886 

 

 

  
 

Revenue Clerk 
14-06865 

 

 
 
 
 
 

ᐃᓄᐃᑦ ᖃᐅᔨᒪᔭᑐᖃᖏᓐᓅᖓᔪᑦ ᐅᓪᓗᖓᑦ 
 

ᒪᐃ 27,  2016−ᖑᑎᓪᓗᒍ, ᐃᖅᑲᓇᐃᔭᖅᑎᖏᑦ ᐅᖅᓱᐊᓗᓕᕆᔨᒃᑯᑦ ᐃᓚᐅᑎᒍᓐᓇᔪᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓅᖓᔪᑦ ᐅᓪᓗᖓᓄᑦ. 
ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᓯᑕᒪᓕᒃᑯᑦ ᑕᓯᓕᐊᔪᔪᑦ ᓯᒫ ᒪᓚᑎᐊᓐ ᑕᓯᕐᒧᑦ ᓯᓚᑖᓂ ᑲᖏᖅᖠᓂᐅᑉ.  ᐃᖃᓗᒐᓱᐊᖅᓱᑎᒃ ᐃᓲᕋᕐᓂᖅ 
ᓯᑐᔭᙱᑦᑐᓂᓪᓗ, ᑲᖑᕐᓂᐊᖅᓱᑎᒃ, ᐃᓕᓐᓂᐊᖅᓱᑎᒃ ᐃᓄᐃᑦ ᐊᑐᖅᑐᖁᑎᑐᖃᖏᓐᓂᒃ ᓂᕿᑦᓯᐊᕙᑦᑐᖅᓱᑎᓪᓗ. ᓯᓚᑦᓯᐊᕖᙶᐱᒻᒥ ᓯᕿᓐᓂᖅᓱᓂ; 
ᓅᓯᒪᓇᑦᓯᐊᕌᓘᑦᓱᓂ.  

ᐃᖅᑲᓇᐃᔭᖅᑏᑦ ᖁᕕᐊᓱᐊᓪᓚᕆᔪᔪᑦ ᐃᖃᓪᓕᐊᖅᓯᒪᒋᐊᑦᓴᖅ, ᐊᖑᓇᓱᒋᐊᑦᓴᖅ ᐃᓕᓐᓂᐊᕆᐊᑦᓴᕐᓗ ᐃᓄᐃᑦ ᐊᑐᖅᑐᖁᑎᖏᓐᓂᒃ. ᐅᖅᓱᐊᓗᓕᕆᔨᒃᑯᑦ 
ᐸᕐᓇᓂᐊᕐᒥᔪᑦ ᓱᓕ ᐅᓪᓗᓂᒃ ᖁᓕᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓅᖓᔪᓂᒃ 2017-18−ᒥ.   

ᐅᖅᓱᐊᓗᓕᕆᔨᒃᑯᑦ ᐅᐃᔾᔮᖅᑐᑦ ᑮᓇᐅᔭᖁᑎᖏᑦ 
ᐅᖅᓱᐊᓗᓕᕆᔨᒃᑯᑦ ᐊᐅᓚᓂᑦ ᐊᑖᓂ ᐅᐃᔾᔮᖅᑐᓄᑦ ᑮᓇᐅᔭᓄᑦ ᒪᓕᒐᕐᔪᐊᑉ (ᒪᓕᒐᕐᔪᐊᖅ). ᒪᓕᒐᕐᔪᐊᖅ ᐋᖅᑭᑦᓱᐃᓲᖅ ᐊᐅᓚᓂᐅᔪᓂᒃ ᓂᐅᕕᕐᓂᕐᒧᑦ, 
ᐅᓯᕐᓂᕐᒧᑦ, ᑐᖅᑯᐃᓂᕐᒧᑦ, ᓯᐊᒻᒪᖅᑎᕆᓂᕐᒧᑦ, ᓂᐅᕕᐊᑦᓴᖃᕐᓂᕐᒧᑦ, ᐊᑐᐃᓐᓇᖃᖅᑎᑦᓯᓂᕐᒥᓪᓗ ᐅᖅᓱᐊᓗᓂᓐᓂᒃ ᓄᓇᕗᒻᒥᐅᓄᑦ ᐊᑦᑕᓇᙱᑦᑐᑎᒍᑦ, 
ᐊᑭᑐᓗᐊᙱᑦᑐᑎᒍᑦ ᑲᔪᓯᓂᖃᑦᓯᐊᖅᑐᒃᑯᑦ ᓱᖏᖅᑑᑎᑦᓴᐅᔪᒃᑯᓪᓗ.  

ᑕᐃᒪᐃᓕᖓᔪᐃᓐᓇᐅᓇᑎᒃ ᒐᕙᒪᒃᑯᓐᓂ ᐊᐅᓚᓂᐅᔪᑦ, ᐊᑭᓕᖅᑐᕆᐊᓖᑦ ᐅᖅᓱᐊᓗᓕᕆᔨᒃᑯᓐᓅᖓᔪᑦ ᐃᑲᔪᖅᑕᐅᒋᐊᓖᑦ ᑮᓇᐅᔭᓄᑦ 
ᐃᑖᔪᓄᑦ ᓂᐅᕕᖅᑕᐅᓂᖏᓐᓂᒃ ᐅᖅᓱᐊᓗᐃᑦ. ᑕᐃᒪᐃᓐᓂᖓᓄᑦ, ᑮᓇᐅᔭᓄᑦ ᐊᐅᓚᓂᖅᑕᖃᕆᐊᓕᒃ ᐊᐅᓚᓂᕆᔭᐅᔪᑦ 
ᐅᖅᓱᐊᓗᓕᕆᔨᒃᑯᓐᓄᑦ ᑮᓇᐅᔭᖃᖅᑎᑕᐅᖁᓪᓗᒋᑦ. ᐅᖅᓱᐊᓗᕆᔨᒃᑯᓐᓂ ᐅᐃᔾᔮᖅᑐᑦ ᑮᓇᐅᔭᐃᑦ ᑮᓇᐅᔭᖃᖅᑎᑦᓯᕙᑉᐳᑦ ᓂᐅᕕᕈᑎᑦᓴᓂᒃ 
ᓯᐊᒻᒪᖅᑎᕆᒍᑎᑦᓴᓂᓪᓗ ᐅᖅᓱᐊᓗᑦᑐᖅᑕᐅᕙᑦᑐᓂᒃ ᐊᕐᕌᒍᑕᒫᑦ ᓄᓇᓕᓕᓐᓄᑦ ᓄᓇᕗᒻᒥ.  

PPRF−ᑯᑦ ᐊᐅᓚᓂᖃᖅᐸᑦᑐᑦ ᐊᔾᔨᒐᓚᖓᓂᒃ ᑮᓇᐅᔭᓕᐅᕋᓱᐊᖅᑏᑦ ᐊᑭᓕᑦᓴᖅᑖᕆᒍᓐᓇᖅᑕᖏᑦᑕ ᐊᑐᖅᑕᐅᕙᑦᑐᑦ ᓇᒻᒥᓂᓕᓐᓄᑦ 
ᑮᓇᐅᔭᖃᖅᑎᑦᓯᒍᑕᐅᓪᓗᑎᒃ ᐊᑭᓕᑦᓴᕆᔭᐅᔪᓄᑦ ᐅᖅᓱᐊᓗᖃᕐᓂᖏᓐᓄᓪᓗ. PPRF ᐊᑐᐃᓐᓇᐅᑎᑦᓯᕙᑦᑐᖅ ᐱᓕᕆᔾᔪᑎᒪᓐᕆᓐᓂᒃ 
ᓯᕗᕙᖅᑎᑦᓯᑦᓱᑎᒃ ᑮᓇᐅᔭᖃᖅᑎᑦᓯᓱᑎᒃ ᓂᐅᕕᐅᑎᑦᓴᓂᒃ, ᐊᑭᓕᑦᓴᕆᔭᐅᔪᓅᖓᔪᓂᒃ, ᐊᐅᓚᓂᕐᒧᑦ ᐊᑭᓕᖅᑐᕆᐊᓕᓐᓄᑦ, 
ᑖᒃᓰᔭᕈᑕᐅᒋᐊᓕᓐᓄᓪᓗ. ᑭᓪᓕᒋᔭᐅᑎᑕᐅᓯᒪᔪᖅ PPRF−ᒧᑦ, ᐅᖓᑖᓅᕈᑕᐅᒋᐊᖃᙱᑦᑐᖅ ᐱᖁᑎᒋᔭᐅᔪᑦ ᐅᖔᑖᓅᖓᑐᐃᓐᓇᕆᐊᖃᖅᓱᑎᒃ 
ᐊᑭᓕᑦᓴᕆᐊᔭᐅᔪᑦ, $200−ᒥᓕᐊᖑᔪᑦ. ᐅᖅᓱᐊᓗᓕᕆᔨᒃᑯᑦ ᒪᓕᒐᕐᔪᐊᖅᑎᒍᑦ ᐅᑎᖅᑎᑦᓯᒋᐊᓖᑦ ᓯᕗᕙᖅᑎᑕᐅᓯᒪᔪᓂᒃ PPRF−ᑯᓐᓄᑦ 
ᓂᐅᕕᖅᑕᐅᓂᖏᑦᑎᒍᑦ ᐅᖅᓱᐊᓗᐃᑦ.   

ᒪᑭᒪᑦᓯᔾᔪᑏᑦ ᑮᓇᐅᔭᐃᑦ 
ᒪᓕᒐᕐᔪᐊᖅ ᐱᔭᕆᐊᖃᖅᑎᑦᓯᔪᖅ PPRF−ᒥᒃ ᐊᐅᓚᓂᖃᖁᓪᓗᒋᑦ “ᓇᓕᖅᑲᕇᑦᓯᐊᕐᓂᕐᒥᒃ” ᑐᙵᕕᖃᕐᓗᑎᒃ. ᑭᓯᐊᓂᓕ. ᐊᔾᔨᒌᖃᑦᑕᖏᓐᓂᖏᓐᓄᑦ 
ᐊᕐᕌᒍᑕᒫᑦ ᑮᓇᐅᔭᓕᐊᖑᔪᑦ ᔭᒑᔪᓪᓗ, ᐅᖅᓱᐊᓗᓕᕆᔨᒃᑯᑦ ᒪᑭᒪᑦᓯᔾᔪᑏᑦ ᑮᓇᐅᔭᐃᑦ ᓴᖅᑭᖅᑕᐅᓚᐅᖅᓯᒪᔪᑦ ᐅᖅᓱᐊᓗᐃᑦ ᐊᑭᖏᑦ 
ᐋᖅᑭᖅᑕᐅᑦᓴᐃᓐᓇᕆᐊᑐᖁᓇᒋᑦ ᐊᕐᕌᒍᑕᒫᑦ ᑖᒃᑯᐊ ᐊᓯᔾᔨᖅᑕᖅᑐᑦ ᐱᔾᔪᑕᐅᓗᑎᒃ. ᑭᓪᓕᖓ PPSF ᐅᓇ +/- $10 ᒥᓕᐊᓐ, ᑭᖑᕐᖓᒍᑦ ᐃᑲᔫᑎᓂᒃ 
ᒐᕙᒪᒃᑯᖏᓐᓂᒃ ᓄᓇᕗᑦ ᐱᔭᕆᐊᖃᖅᓱᑎᒃ. PPSF ᓄᐊᑦᓯᕙᓪᓕᓲᖅ ᑮᓇᐅᔭᓕᐊᖑᔪᓂᒃ ᔭᒑᔪᓂᓪᓗ PPRF−ᑎᒍᑦ ᐊᔾᔨᒐᓚᒋᑦᓱᓂᐅᓪᓗ ᐸᐸᑕᐅᔪᑦ 
ᑮᓇᐅᔭᓕᐊᑦ ᑎᑎᕋᖅᑕᐅᓯᒪᔪᑦ ᑮᓇᐅᔭᓄᑦ ᓇᓕᖅᑲᖏᓐᓂ ᐃᒻᒥᒃᑯᑦ ᑲᒻᐸᓂᐅᑉ.  

 
ᐅᓱᐊᓗᓕᕆᓂᒃᑯᑦ ᑲᓲᒪᖃᑎᒌᑦᑐᑦ 
2016-17−ᒥ ᐊᓚᒡᒐᐃᑦᑐᒻᒪᕆᓐᓂᒃ ᐊᓯᔾᔨᕐᓂᖃᓚᐅᖅᑐᑦ ᐅᖅᓱᐊᓗᓕᕆᓂᕐᒧᑦ ᑲᓲᒪᖃᑎᒌᑦᑐᑦ ᑐᕌᖓᔪᓄᑦ ᐅᖅᓱᐊᓗᓕᕆᓂᕐᒧᑦ 
ᑳᑦᑐᓛᑦ, ᓂᐅᕕᖅᑕᐅᕕᖏᑦ ᐅᖅᓱᐊᓗᐃᑦ ᐊᒻᒪᓗ ᓂᐅᕕᓴᕋᐃᓐᓃᑦ.   

ᐅᖅᓱᐊᓗᓕᕆᔨᒃᑯᑦ ᑎᒍᒥᐊᖅᑐᑦ ᓂᐅᕕᕐᓂᕐᒥᒃ, ᐊᐅᓪᓚᑎᑦᓯᓂᕐᒥᒃ ᐅᓯᓂᕐᒥᓪᓗ, ᑎᑭᐅᔾᔨᓂᕐᒥᒃ, ᑐᖅᑯᐃᓂᕐᒥᒃ ᓂᐅᕕᖅᑕᐅᓂᖏᓐᓂᓪᓗ 
ᐅᖅᓱᐊᓗᐃᑦ ᓄᓇᕗᒻᒥ. ᐅᖅᓱᐊᓗᓕᕆᔨᒃᑯᑦ ᐃᓚᒋᔭᐅᔪᑦ ᐃᓚᖓᒍᑦ, ᐊᐅᓚᓂᓕᒫᑦᓯᐊᖏᑦᑎᒍᑦ ᐅᖅᓱᐊᓗᓕᕆᓂᕐᒨᖓᔪᓄᑦ ᑲᓲᒪᓂᐅᔪᓂᒃ 
ᐃᓗᐃᒃᑲᐅᓈᖅᓯᒪᔪᓂᒃ ᓂᐅᕕᖅᓱᑎᒃ ᑎᑭᐅᑎᒋᐊᓕᒻᒥᓄᓪᓗ ᑎᑭᐅᑎᑦᓱᑎᒃ. ᑕᒪᓐᓇ ᑐᑭᓕᒃ ᐅᖅᓱᐊᓗᓕᕆᔨᒃᑯᑦ:  

• ᖃᐅᔨᓴᖅᐸᑦᑐᑦ ᓄᓇᕗᒻᒥ ᐊᕐᕌᒍᒧᑦ ᐃᓗᐃᒃᑲᐅᓈᖅᓯᒪᔪᓂᒃ ᐅᖅᓱᐊᓗᖃᖅᑎᑦᓯᓂᕐᒥᒃ; 
• ᑎᒍᒥᐊᖅᑐᑦ ᓯᐊᒻᒪᖅᑎᕆᓂᕐᒥᒃ ᐅᖅᓱᐊᓗᒻᒥᒃ ᐊᑐᓂᑦ ᓄᓇᓕᓐᓄᑦ; 
• ᓇᒻᒥᓂᖃᖅᑐᑦ, ᐊᐅᓚᑦᓯᔪᑦ ᐃᓗᐃᒃᑲᐅᓈᖅᓯᒪᔪᓂᒃ ᐅᖅᓱᐊᓗᓐᓂᒃ ᑐᖅᑯᖅᑐᐃᕕᓐᓂᒃ ᐊᑐᓂᑦ ᓄᓇᓕᓐᓂ; ᐊᒻᒪᓗ  
• ᑐᓂᓯᕙᑦᑐᑦ ᐊᐅᓚᑦᓯᕙᑦᓱᑎᓪᓗ ᓄᓇᓕᓐᓂ ᐅᖅᓱᐊᓗᓕᕆᓂᕐᒧᑦ ᑳᑦᑐᓛᓂᒃ.  

ᐊᕐᕌᒍᒧᑦ ᐃᓗᐃᒃᑲᐅᓈᖅᓯᒪᔪᓂᒃ ᐅᖅᓱᐊᓗᖃᖅᑎᑦᓯᓂᖅ 

ᐅᖅᓱᐊᓗᓕᕆᔨᒃᑯᑦ ᓂᐅᕕᓲᑦ ᓄᓇᕗᒻᒧᑦ ᐅᖅᓱᐊᓗᓐᓂᒃ ᐊᑖᓂ ᒪᕐᕉᒃ ᐅᖅᓱᐊᓗᖃᖅᑎᑦᓯᓂᕐᒧᑦ ᐅᓯᓂᕐᒧᓪᓗ ᑳᑦᑐᓛᖓᑦᑕ ᐅᑦᐅᐊᑦᔅ ᐅᖅᓱᐊᓗᓕᕆᔩᑦ 
(ᐅᑦᐅᐊᑦᔅ). ᕿᑎᕐᒥᐅᑦ ᑳᑦᑐᓛᖓᑦ ᐱᒋᐊᖅᓯᒪᔪᖅ 2011−ᒥᒃ 2015-ᒧᑦ ᐅᖅᓱᐊᓗᑦᑕᖅᑕᐅᓇᕐᒧᑦ ᐃᓱᒪᖅᓲᑎᖃᕐᓱᑎᒃ ᒪᕐᕉᓐᓂᒃ ᐊᕐᕌᒍᒥᒃ ᐊᑕᐅᓯᕐᒥᒃ 
ᑭᖑᕙᕆᐊᕆᒍᓐᓇᕐᓃᓐᓂᒃ ᑕᒪᕐᒥᓪᓗ ᐊᑐᖅᑕᐅᓯᒪᑦᓱᑎᒃ 2017−ᒥ. ᑲᓐᓇᖅᐸᓯᒻᒧᑦ ᐅᑭᐅᖅᑕᖅᑐᒥ ᑳᑦᑐᓛ ᐱᒋᐊᖅᓯᒪᔪᖅ 2013−ᒥᒃ 2017−ᒧᑦ 
ᐅᖅᓱᐊᓗᑦᑕᖅᑕᐅᓇᕐᓄᑦ ᐃᓱᒪᖅᓲᑎᖃᖅᓱᑎᒃ ᒪᕐᕉᓐᓂᒃ ᐊᕐᕌᒍᒧᑦ ᑭᖑᕙᕆᐊᕆᓃᓐᓂᒃ ᓱᓕᓗ ᐊᑐᖅᑕᐅᓯᒪᒐᑎᒃ. ᑲᓇᓐᓇᕐᒧᑦ ᐅᑭᐅᖅᑕᖅᑐᒥ ᑳᑦᑐᓛ 
ᐱᖃᓯᐅᔾᔨᒻᒥᔪᖅ ᐅᖅᓱᐊᓗᑦᑕᖅᑕᐅᓂᕐᒥᒃ ᐅᓯᔭᐅᓂᖓᓂᓪᓗ ᐅᖅᓱᐊᓘᑉ ᑭᕙᓪᓕᕐᒧᑦ.  

ᐅᖅᓱᐊᓗᓕᕆᔨᒃᑯᑦ ᐅᖅᓱᐊᓗᒻᒥᒃ ᓂᐅᕕᖅᐸᑦᑐᑦ ᐊᐅᔭᒃᑯᑦ ᐃᒥᐊᔪᐊᖅ ᐃᒻᒥᖅᑕᐅᒻᒪᑦ ᐅᕝᕙᓗ ᐅᑭᐅᒃᑯᑦ (ᓂᐅᕕᑦᓴᐅᑎᒋᔪᑦ), ᑐᙵᕕᐅᑦᓱᑎᒃ ᐊᑭᖏᑦ. 
ᑕᒪᕐᒥᒃ ᑳᑦᑐᓛᒃ ᐊᑭᓖᕙᑦᑐᑦ ᐅᑦᐅᐊᑦᔅᑯᓐᓂᒃ ᐊᖅᑯᑎᖃᖅᓱᑎᒃ ᐊᑐᓂᑦ ᓖᑕᐅᑉ ᖃᓪᓗᑎᕋᓛᑉ ᐅᓯᔭᐅᓂᕐᒧᑦ ᐊᑭᖏᓐᓂᒃ ᐊᑭᓕᐅᕆᔾᔪᑎᑕᖃᖅᓱᓂᓗ 
ᑐᙵᕕᐅᑦᓱᑎᒃ ᓂᐅᕕᖅᑕᐅᑎᓪᓗᒋᑦ ᐊᑭᖏᑦ ᓂᐅᕕᐊᖑᑎᑕᐅᑦᓱᑎᒃ ᐅᖅᓱᐊᓗᓕᕆᔨᒃᑯᓐᓄᑦ.  

2016-17−ᖑᑎᓪᓗᒍ, 70%−ᖏᑦ ᐃᓗᐃᒃᑲᐅᓈᖅᓯᒪᔪᑦ ᐅᖅᓱᐊᓗᐃᑦ ᓂᐅᕕᖅᑕᐅᔪᑦ ᐊᖅᑯᑕᐅᑦᓱᑎᒃ ᓯᕗᓂᑦᑎᓐᓂ ᑳᑦᑐᓛᑦ (ᓲᕐᓗ 
ᓂᐅᕕᓴᕋᐃᓐᓂᖅ). ᐅᖅᓱᐊᓗᑦᑖᖅᓱᑎᒃ ᑕᐃᒪᓐᓇ, ᐅᖅᓱᐊᓗᓕᕆᔨᒃᑯᑦ ᑮᓇᐅᔭᖅᑐᖏᒃᑲᓐᓂᕈᓐᓇᖅᓯᒪᒻᒪᕆᑦᑐᑦ ᐊᑭᖏᑦ ᐅᖅᓱᐊᓗᐃᑦ 
ᐊᑉᐸᖅᓯᒪᓪᓚᕆᔪᒻᒪᑕ ᐊᑉᐸᖅᓯᒪᓂᖅᐸᐅᑦᓱᑎᒃ ᐊᕐᕌᒍᐃᑦ 13 ᐃᓗᐊᓂ. ᐊᒥᐊᒃᑯᖏᑦ ᓄᓇᕗᒻᒥ ᐅᖅᓱᐊᓗᐃᑦ ᓂᐅᕕᖅᑕᐅᔪᔪᑦ ᐅᒥᐊᖅᔪᐊᖅ 
ᐅᓯᖅᑕᐅᓕᕐᒪᑦ ᐊᐅᔭᒃᑯᑦ.  

ᐅᖅᓱᐊᓗᓕᕆᔨᒃᑯᑦ ᓂᐅᕕᑦᓴᐅᑎᒋᒍᓐᓇᖅᑐᑦ ᑐᙵᕕᐅᑦᓱᓂ ᐊᑐᐃᓐᓇᐅᓂᖏᑦ ᑮᓇᐅᔭᐃᑦ PPRF−ᒥ, ᐅᖅᓱᐊᓗᓕᕆᔨᒃᑯᑦ ᑕᑯᓐᓈᖅᑐᑦ 
ᐊᖏᓪᓕᒋᐊᕆᓂᕐᒥᒃ ᑭᓪᓕᖏᓂᒃ ᑮᓇᐅᔭᐃᑦ ᐊᑐᐃᓐᓇᐅᑎᑦᓯᒋᐊᒃᑲᓐᓂᕈᒪᓪᓗᑎᒃ ᐃᕕᖅᑎᕈᓐᓇᖅᑐᓂᒃ ᑐᙵᕕᐅᓗᑎᒃ ᓯᕗᓂᑦᑎᓐᓂ ᐅᖅᓱᐊᓗᐃᑦ 
ᐊᑭᖏᑦ.  



 

 

ᐅᖅᓱᐊᓗᑦᑖᕐᕖᑦ 

ᐅᖅᓱᐊᓗᐃᑦ ᐱᔭᐅᒐᔪᑦᑐᑦ ᐅᖅᓱᐊᓗᓕᕆᕕᓐᓂᒃ ᑲᓇᓐᓇᖓᓂ ᓯᓈᖓᓂᒃ ᑲᓇᑕᐅᑉ, ᒥᐊᓕᒐᐃᑦ ᓄᓇᖓᓐᓂᒃ ᐃᓚᖓᓂᓗ ᑕᕆᐅᑉ ᐊᑭᐊᓂᒃ ᓲᕐᓗ 
ᕕᓐᓚᓐᒥᒃ ᔭᐹᓐᒥᓪᓘᓐᓃᑦ. ᐃᓗᐃᒃᑲᐅᓈᖅᓯᒪᔪᑦ ᐅᖅᓱᐊᓗᓕᒫᑦ ᐅᓯᔭᐅᓲᑦ ᓄᓇᕗᒻᒧᑦ ᑲᓇᓐᓇᖓᓂ ᓯᓈᖓᓂᒃ ᑲᓇᑕᐅᑉ ᐊᖅᑯᑕᐅᓪᓗᑎᒃ ᑕᕆᐅᒃᑰᖅᑐᑦ 
ᐅᒥᐊᔪᐊᒃᑯᑦ ᓇᒻᒥᓂᕆᔭᐅᔪᑦ ᐊᐅᓚᑕᐅᔪᓪᓗ ᐅᑦᐅᐊᑦᔅᑯᓐᓄᑦ.  

ᐃᓂᖏᑦ ᓂᐅᕕᕐᕕᐅᔪᑦ ᐅᖅᓱᐊᓗᓐᓂᒃ ᐊᔾᔨᒌᑉᐸᖏᑦᑐᑦ ᐊᕐᕌᒍᓂ. 2016−ᒥ, ᐅᖅᓱᐊᓗᓕᕆᔨᒃᑯᑦ ᐅᖅᓱᐊᓗᑦᑖᔪᔪᑦ ᐃᓘᓐᓇᑦᓯᐊᖏᓐᓂᒃ ᒑᓴᓖᓂᒃ 
ᑲᓇᑕᒥ ᓂᐅᕕᕐᕕᑦᓴᐅᔪᓂᒃ ᓯᕗᓂᖏᓐᓂ ᐊᕐᕌᒍᓂ ᑕᕆᐅᑉ ᐊᑭᐊᓂᒃ ᓂᐅᕕᖃᑦᑕᖅᓯᒪᑦᓱᑎᒃ (ᓲᕐᓗ ᕙᕼᐋᒪᔅ, ᕕᓐᓚᓐ ᐅᕝᕙᓘᓐᓃᑦ ᒥᐊᓕᒐᐃᑦ 
ᓄᓇᖓᓐᓂᒃ). 2016−ᒥ ᑭᐅᕈᓰᓐ Jet A1 ᐅᖅᓱᐊᓗᐃᑦ ᐅᖅᓱᐊᓗᑐᐃᓐᓇᐃᓪᓗ ᐱᔭᐅᔪᔪᑦ ᒥᐊᓕᒐᒃᑯᓐᓂᒃ 2015−ᒥᑎᑐᐸᓗᒃ, 
ᐱᔭᐅᖃᑦᑕᖅᓯᒪᒐᓗᐊᖅᓱᑎᒃ ᑲᓇᑕᒥ ᓂᐅᕕᐊᑦᓴᓕᓐᓂᒃ ᐊᕐᕌᒍᓂ ᐊᓂᒍᖅᑐᓂ.  

ᐊᔾᔨᒌᙱᑦᑐᑦ ᐅᖃᐅᓯᐅᔪᑦ ᑕᑉᐱᒃᑯᓇᓂ ᐱᔾᔪᑎᖃᖅᑐᑦ ᐅᖅᓱᐊᓗᓕᕆᔨᒃᑯᑦ ᐱᐅᓯᖓᓐᓂᒃ ᓂᐅᕕᖃᑦᑕᓲᖑᒻᒪᑕ ᐅᖅᓱᐊᓗᑦᓯᐊᕙᓐᓂᒃ, 
ᐊᑐᐃᓐᓇᐅᑐᐃᓐᓇᕆᐊᓕᓐᓂᒃ ᐃᑲᓂ ᐃᑲᓂᓘᓐᓃᑦ. ᐅᖅᓱᐊᓗᐃᓪᓗ ᐊᑭᖏᑦ ᐊᔾᔨᒌᙱᑐᐃᓐᓇᕆᐊᓖᑦ ᑐᙵᕕᐅᓗᓂ ᓇᑭᙵᔭᐅᓂᖓ, ᑕᒪᓐᓇᑦᑕᐅᖅ 
ᖃᓄᖅᑑᕈᑎᓄᑦ ᐃᓚᒋᔭᐅᒍᓐᓇᕐᒥᔪᖅ ᓂᐅᕕᕐᕕᐅᓂᐊᖅᑐᓂᒃ ᐅᖅᓱᐊᓗᓕᕆᔨᒃᑯᓐᓄᑦ ᐅᖅᓱᐊᓗᒻᒥᒃ. ᐅᖅᓱᐊᓗᓕᕆᔨᒃᑯᑦ ᓂᐅᕕᕈᒪᐃᓐᓇᓲᑦ 
ᐅᖅᓱᐊᓗᑦᓯᐊᕙᓐᓂᒃ ᐊᑭᖏᑦ ᓇᒻᒪᓈᖅᓯᒪᓂᖅᐹᓂᒃ.  

 
ᐅᖅᓱᐊᓗᐃᑦ ᐅᓯᔭᐅᓂᖏᑦ 

ᓂᐅᕕᐊᖑᓚᐅᖅᓱᑎᒃ, ᐃᓗᐃᒃᑲᐅᓈᖅᓯᒪᔪᑦ ᐅᖅᓱᐊᓗᐃᑦ ᐊᐅᓪᓚᖅᑎᑕᐅᕙᑦᑐᑦ ᓄᓇᕗᒻᒧᑦ ᐊᖅᑯᑎᖃᖅᓱᑎᒃ ᓯᑕᒪᓂᒃ ᐅᖅᓱᐊᓗᑦᑕᐅᑎᓂᒃ; 
ᐊᑎᖃᖅᑐᑦ Havelstern, Travestern, Sten Fjord ᐊᒻᒪᓗ Nanny. ᐅᖅᓱᐊᓗᐅᑦᑕᐅᑎᓕᒫᑦ ᐃᖏᕐᕋᔪᑦ ᓄᓇᕗᑦ ᐃᒪᖏᓐᓂ ᒪᕐᕉᓕᖅᑲᖓᔪᑦ, 
ᓯᑯᓯᐅᑕᐅᓯᓐᓈᖅᓱᑎᒃ ᐅᒥᐊᕐᔪᐊᑦ.  
ᑖᒃᑯᐊ ᐅᒥᐊᕐᔪᐊᑦ ᐃᖅᑲᓇᐃᔭᖅᑎᓖᑦ ᐅᑦᐅᐊᑦ ᐃᖅᑲᓇᐃᔭᖅᑎᖏᓐᓂᒃ ᑎᒍᒥᐊᖅᓱᑎᒃ ᐃᓘᓐᓇᑦᓯᐊᖏᓐᓂᒃ ᐅᖅᓱᐊᓗᐃᑦ ᐅᓯᔭᐅᓂᖏᓐᓄᑦ 
ᐊᐅᓚᓂᐅᔪᓂᒃ ᑎᑭᐅᑎᓯᒪᑦᓱᓂ ᓯᓈᖏᓐᓄᑦ ᐅᖅᓱᐊᓗᐃᑦ ᐱᔭᐅᓗᑎᒃ ᒐᕙᒪᒃᑯᑦ ᓄᓇᕗᒻᒥ ᓇᒻᒥᓂᖏᓐᓄᑦ ᓱᓪᓗᓕᓐᓄᑦ. ᐊᐅᓚᓃᑦ ᓯᓈᖏᓐᓂᒃ, 
ᐱᖃᓯᐅᑎᑦᓱᑎᒃ ᓱᓪᓗᓖᑦ, ᐊᒻᒪᓗ ᒐᕙᒪᒃᑯᑦ ᓄᓇᕗᒻᒥ ᐅᖅᓱᐊᓗᖃᐅᑎᖏᓐᓄᑦ ᑎᒍᒥᐊᖅᑕᐅᔪᑦ ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ, 
ᐱᓗᐊᖅᑐᒥᒃ ᐅᖅᓱᐊᓗᓕᕆᓂᕐᒧᑦ ᖃᐅᔨᓴᖅᑎᓄᑦ, ᐃᑲᔪᖅᑎᖃᖅᓱᑎᒃ ᐃᖅᑲᓇᐃᔭᖅᑎᓂᒃ ᓄᓇᓕᓐᓂ ᐅᖅᓱᐊᓗᓕᕆᓂᕐᒧᑦ ᑳᑦᑐᓛᑦᑎᓂ. 
“ᐅᖅᓱᐊᓗᑦᑕᖅᑕᐅᓂᖅ” ᐅᓯᔭᐅᓂᖏᓐᓄᑦ ᐃᓗᒃᑲᐅᓈᖅᓯᒪᔪᑦ ᐅᖅᓱᐊᓗᐃᑦ ᐱᒋᐊᕋᔪᓲᑦ ᓄᙳᐊᓂ ᔫᓂᐅᑉ ᐃᓱᓕᑦᓱᓂ ᐅᑦᑑᕝᕙᒥ. ᐃᓗᒃᑲᐅᓈᖅᓯᒪᔪᑦ 
ᐅᖅᓱᐊᓗᐃᑦ ᓂᐅᕕᐊᖑᓲᑦ ᐱᔭᕆᐊᖃᕐᓂᖏᑦ ᑐᙵᕕᐅᑦᓱᑎᒃ ᐱᕕᖃᖅᑎᑕᐅᑉᐸᑕᓗ ᐅᒥᐅᕐᔪᐊᓄᑦ ᐃᖏᕐᕋᓂᑦᓴᖏᓐᓄᑦ ᑕᒪᓐᓇᐅᑎᓪᓗᒍ ᐊᑯᓐᓂᖅ.  

2016-17−ᒥ ᐅᖅᓱᐊᓗᑦᑕᕐᓂᖅ ᑲᔪᓯᓂᖃᖅᑐᐃᓐᓇᒐᓚᐅᔪᔪᖅ ᐸᕐᓇᑕᐅᓯᒪᓂᖓ ᐋᒡᒐᐅᒐᓗᐊᖅ ᐅᖅᓱᐊᓗᒻᒥᒃ ᑯᕕᔪᖃᕐᒪᑦ ᑲᖏᖅᖠᓂᕐᒥ. ᔪᓚᐃ 13, 
2016−ᖑᑎᓪᓗᒍ, ᐅᖅᓱᓗᐊᑦᑕᐅᑎᐅᑉ ᓱᓪᓗᓕᖓ ᐅᖅᓱᐊᓗᑦᑕᐅᑎᒥ Sten Fjord ᐊᐳᖅᑕᐅᔪᒻᒪᑦ ᓄᓇᓕᓐᓂ ᐅᒥᐊᕐᔪᐊᑦ, 500 ᓖᑕᐃᑦ ᒥᑦᓵᓂᑦᑐᓂᒃ 
ᑯᕕᑦᓱᓂ ᐃᒪᕐᒧᑦ. ᑖᓐᓇ ᑯᕕᓂᐅᔪᖅ ᐊᑦᑐᐃᖃᓗᐊᔪᙱᑦᑐᖅ ᐊᕙᑎᒥᒃ ᖃᐅᖓᓂ ᑯᕕᕕᒥᓂᐅᔮᕈᓐᓃᔪᒻᒪᑦ ᐃᒪᖅ ᓯᓈᖓᓗᑦ.  ᐃᓱᒪᒋᔭᐅᔪᖅ ᒑᓴᓖ 
ᓄᖑᑎᓯᑐᐃᓐᓇᖅᑐᒥᓂᐅᒋᐊᖓ.  

ᐊᐅᓚᔾᔭᒋᐊᕈᑕᐅᓪᓗᓂ ᑯᕕᓯᒪᔪᒧᑦ Sten Fjord−ᒥ ᑲᖏᖅᖠᓂᕐᒥ, ᐅᖅᓱᐊᓗᓕᕆᔨᒃᑯᑦ, ᒐᕙᒪᒃᑯᖏᑦ ᓄᓇᕗᒻᒥ, ᕼᐋᒻᒪᓚᒃᑯᖏᑦ 
ᑲᖏᖅᖠᓂᐅᑉ ᖃᑦᓯᒐᓛᓂᒃ ᐊᐅᓚᔾᔭᒋᐊᕈᑎᖃᖅᓯᒪᔪᑦ ᖃᐅᔨᓴᑦᓯᐊᕈᑕᐅᓪᓗᓂ ᑕᐃᒪᐃᑦᑐᖃᒃᑲᓐᓂᕋᔭᙱᒃᑲᓗᐊᕐᒪᖔᖅ. 
ᐊᐅᓚᔾᔭᒋᐊᕈᑕᐅᖃᓯᐅᑎᔪᑦ:  

• ᐅᖃᐅᔾᔨᒋᐊᕐᓂᖅ ᐅᒥᐊᕐᔪᐊᕐᓂᒃ ᑲᖏᖅᖠᓂᕐᒦᑦᑐᓂᒃ ᐊᑐᓕᑦᓴᐅᑎᒋᔭᖁᓪᓗᑎᒃ ᐊᔾᔨᒌᙱᑦᑐᓂᒃ ᐳᑦᑕᔪᓂᒃ ᓇᓗᓇᐃᖅᓯᑦᓯᐊᖅᑐᓂᒃ ᑭᕕᒪᔪᖃᕆᐊᖓ 
ᓱᓪᓗᐅᑉ ᐃᓚᖓᓂᒃ ᐅᒥᐊᕋᓛᓂᒃ ᐊᑐᖅᑐᓕᒫᑦ ᓇᓗᓇᐃᖅᓯᑦᓴᐅᑎᒋᒍᓐᓇᖁᓪᓗᒋᑦ ᑭᕕᒪᔪᒥᒃ ᓱᓪᓗᓕᑦᑎᖃᕆᐊᖓ; 

• ᖃᐅᔨᒪᑎᑦᓱᓂᖅ ᓄᓇᓕᓐᓂ ᐅᒥᐊᖅᑐᖅᑎᓂᒃ ᐱᒻᒪᕆᐅᓂᖓᓂᒃ ᐅᔾᔨᖅᑐᕐᓂᐅᑉ ᐅᖅᓱᓗᐊᑦᑕᐅᑏᑦ ᓄᓇᓕᓐᓂ ᐅᖅᓱᐊᓗᓕᕆᓕᕋᐃᑉᐸᑕ; ᐊᒻᒪᓗ   
• ᑕᖅᑲᐅᖓ ᐃᓄᓐᓄᑦ ᑐᓴᕋᑦᓴᖅᑕᖃᕐᓗᓂ ᐳᑦᑕᖅᑯᑏᑦ ᑕᐅᑦᑐᖏᑦ ᐊᓯᔾᔨᓲᖑᒋᐊᖏᑦ ᓇᓗᓇᐃᖅᓯᒍᑕᐅᑦᓱᑎᒃ ᓇᐅᒃᑯᑦ ᐃᖏᕐᕋᓗᓂ 

ᐊᑦᑕᕐᓇᖏᒻᒪᖔᖅ.   

ᐅᖅᓱᐊᓗᐃᑦ ᓂᐅᕕᖅᑕᐅᓂᖏᑦ ᓯᐊᒻᒪᑎᖅᑕᐅᓂᖏᓪᓗ 

ᓄᓇᕗᒻᒥ ᓄᓇᓕᓕᒫᓂ, ᐋᒡᒐᐅᒐᓗᐊᖅ ᐃᖃᓗᓐᓂ, ᐅᖅᓱᐊᓗᐃᑦ ᓯᐊᒻᒪᖅᑎᖅᑕᐅᕙᑦᑐᑦ ᓄᓇᓕᓐᓂ ᐅᖅᓱᐊᓗᓕᕆᓂᕐᒧᑦ ᑳᑦᑐᓛᑦᑎᓄᑦ 
ᐊᑭᓕᖅᑐᖅᑕᐅᑦᓱᑎᒃ ᑐᙵᕕᐅᑦᓱᑎᒃ ᖃᓪᓗᑎᕋᓛᑦ. ᐅᖅᓱᐊᓗᖃᐅᑏᑦ, ᐅᖅᓱᐊᓗᑦᑖᕐᕖᑦ, ᐅᖅᓱᐊᓗᑦᑕᐅᑏᓪᓗ ᐱᖁᑎᒋᔭᐅᔪᑦ 
ᐅᖅᓱᐊᓗᓕᕆᔨᒃᑯᓐᓄᑦ, ᐅᖅᓱᐊᓗᒃ ᓂᐅᕕᐊᖑᑦᓱᓂ ᐸᔪᒍᑕᐅᑦᓱᓂᓗ ᐃᓗᐊᓐᓂ ᓄᓇᓖᑦ ᐅᖅᓱᐊᓗᓕᕆᓂᕐᒧᑦ ᑳᑦᑐᓛᑦᑎᓐᖏᓄᑦ.  

2016-17−ᒥ ᓯᕗᓪᓕᖅᐹᖑᔪᔪᖅ ᐊᕐᕌᒍ ᓄᓇᓕᓐᓂ ᐅᖅᓱᐊᓗᑦᑕᕐᓂᕐᒧᑦ ᑳᑦᑐᓛᑦ ᓅᒋᐊᔪᒻᒪᑕ ᓄᑖᕐᓄᑦ, ᐊᕐᕌᒍᓄᑦ ᖁᓕᓄᑦ ᑳᑦᑐᓛᓄᑦ. ᐊᒻᒪᓗ 
2016-17−ᒥ, ᐅᖅᓱᐊᓗᑦᑕᕐᓂᖅ ᐃᖃᓗᒃᑑᑦᑎᐊᕐᒥ ᐋᖅᑭᒋᐊᖅᑕᐅᔪᔪᖅ ᓈᒻᒪᓈᕆᐊᖅᑕᐅᑦᓱᓂ ᐊᓯᖏᓐᓄᑦ ᓄᓇᓕᓐᓄᑦ ᓇᒻᒥᓂᓕᒻᒧᑦ 
ᐊᐅᓚᑕᐅᒍᓐᓃᖅᓱᓂ.  

 
ᐊᐅᓚᓂᓪᓗᐊᑕᐃᑦ 2016-17−ᒥ 

ᓂᐅᕕᕐᕕᒻᒥ ᐊᑭᖏᑦᑕ ᐋᖅᑭᒋᐊᖅᑕᐅᓂᖏᑦ 
2016-17−ᒥ, ᐅᖅᓱᐊᓗᓕᕆᔨᒃᑯᑦ ᐊᐅᓪᓛᕐᓂᖃᔪᒻᒪᑕ ᐊᕕᑦᑐᖅᓯᒪᔪᓂ ᐊᑭᖏᓐᓂᒃ ᐋᖅᑭᑦᓯᒪᓂᖃᖅᑎᑦᓯᑦᓱᑎᒃ ᐅᖅᓱᐊᓗᓐᓂᒃ. ᑖᓐᓇ ᐊᑭᖏᓐᓂᒃ 
ᐋᖅᑭᑦᓱᐃᓂᕐᒨᖓᔪᖅ ᐋᖅᑭᑦᑕᐅᓯᒪᔪᖅ ᐃᑲᔪᕈᑕᐅᒍᒪᓪᓗᓂ ᐊᔾᔨᒌᑦᑐᓂᒃ ᐊᑭᖃᖅᑎᑕᐅᓗᑎᒃ ᐅᖅᓱᐊᓗᓕᒫᑦ ᓂᐅᕕᐊᑦᓴᐅᔪᑦ ᓄᓇᕗᒻᒥ ᐃᓘᓐᓇᖏᓐᓂᒃ 
ᐱᖓᓱᓂ ᐊᕕᑦᑐᖅᓯᒪᓂᐅᔪᓂ ᑎᑭᐅᑎᒍᒪᓪᓗᑎᓪᓗ ᐅᖅᓱᐊᓗᓕᕆᔨᒃᑯᑦ ᒪᓕᒐᖅᑎᒍᑦ ᑐᓂᒪᓂᖓᓐᓄᑦ ᐊᑭᖏᑦ ᐋᖅᑭᑦᓯᒪᖁᔭᐅᓪᓗᑎᒃ ᑐᙵᕕᐅᓗᑎᒃ 
ᐅᐃᔾᔭᖅᑐᓄᑦ ᑮᓇᐅᔭᓄᑦ ᒪᓕᒐᕐᔪᐊᖅ. ᑖᓐᓇ ᐊᐅᓪᓛᕐᓂᒃ ᐊᑭᑭᓪᓕᕚᓪᓕᒍᑕᐅᓯᒪᔪᖅ ᐊᒥᒧᓄᑦ ᓄᓇᕗᒻᒥᐅᓄᑦ.   

 
ᐃᓗᓕᖏᑦ 

ᑕᐃᑦᓱᒪᓂᒋᐊᖅ, ᐅᖅᓱᐊᓗᐃᑦ ᐊᑭᖏᑦ ᓄᓇᕗᒻᒥ ᐋᖅᑭᒋᐊᖅᑕᐅᖃᑦᑕᔪᔪᑦ ᐊᕐᕌᒍᑕᒫᑦ ᑮᓇᐅᔭᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. ᑭᓯᐊᓂᓕ 
ᐱᕙᓪᓕᐊᖏᓐᓇᑎᓪᓗᒍ, ᓂᐅᕕᐊᑦᓴᐃᑦ ᐊᑭᖏᑦ ᐊᑐᓂᑦ ᓄᓇᓕᓐᓂ ᓈᒻᒪᓈᖅᓯᒪᓯᒪᙱᒻᒪᑕ ᐊᑭᖏᓐᓄᑦ ᑲᔪᓯᑎᑕᐅᓂᖏᑦᑕ ᐱᔨᑦᓯᕋᐅᑏᑦ. ᑕᒪᓐᓇ 
ᐱᔾᔪᑕᐅᓪᓗᓂ ᐊᔾᔨᒌᙱᑦᑐᓂᒃ ᐊᑭᖃᖅᑎᑦᓯᓂᖅ ᐅᖅᓱᐊᓗᓕᕆᔨᒃᑯᓐᓄᑦ ᐅᑎᕈᑕᐅᖃᑦᑕᕈᓐᓃᖅᓯᒪᒻᒪᑦ ᑐᕋᐃᓐᓇᖅᑐᓂᒃ ᐊᑭᓕᖅᑐᖅᑕᖏᓐᓂᒃ ᐃᓚᖏᓐᓂ 
ᓄᓇᓖᑦ, ᐊᓯᖏᓐᓂᓗ ᓄᓇᓕᓐᓂ ᐅᑎᕐᕕᐅᓗᐊᖅᓱᑎᒃ ᐅᖅᓱᐊᓗᓕᕆᔨᒃᑯᑦ.  

ᑕᒪᑦᓱᒪᓗ ᖄᖓᒍᑦ, ᓂᐅᕕᐊᑦᓴᐃᑦ ᐊᑭᖏᑦᑕ ᐋᖅᑭᑦᓯᒪᓂᖏᑦ ᐱᖃᐅᓯᔾᔨᒪᔪᑦ ᐊᒥᓱᓂᒃ ᐊᔾᔨᒌᙱᑦᑐᓂᒃ ᓂᐅᕕᖅᑎᓂᒃ ᐊᑭᓕᖅᑐᐃᔪᓂᒃ ᓲᕐᓗ ᒐᕙᒪᒃᑯᖏᑦ 
ᓄᓇᕗᑦ ᐊᒻᒪᓗ ᒐᕙᒪᑐᖃᒃᑯᓐᓂ ᒥᓂᔅᑕᐅᕕᐅᔪᑦ. ᐊᑭᑭᓐᓂᖅᐹᓂᒃ ᐊᑭᓕᖅᑐᐃᔪᑦ ᐊᑐᓂᑦ ᓄᓇᓕᓐᓂ ᒐᕙᒪᒃᑯᖏᐅᒐᔪᒻᒪᑕ ᓄᓇᕗᑦ, ᓂᐅᕕᖅᑎᐅᒐᔪᑦᑐᑦ 
ᐊᑭᓕᖅᑐᐃᖃᑦᑕᖅᓯᒪᒻᒪᑕ ᓈᒻᒪᓈᖅᓯᒪᔫᔮᙱᑦᑐᓂᒃ ᐅᖅᓱᐊᓗᓐᓄᑦ ᐊᑭᒋᔭᐅᔪᓂᒃ ᓄᓇᕗᒻᒥ.  

ᐅᖅᓱᐊᓗᓕᕆᔨᒃᑯᑦ ᕿᒥᕐᕈᓯᒪᔪᑦ ᐊᑭᒋᔭᐅᔪᓄᑦ ᐋᖅᑭᑦᓯᒪᓂᐅᔪᓂᒃ ᖃᓄᖅᑑᕆᐊᕈᑕᐅᒐᓱᐊᖅᓱᑎᒃ ᑕᒪᕐᒥᒃ ᑖᒃᑯᐊ ᓇᓗᓇᐃᖅᑕᐅᓯᒪᔫᒃ ᐃᓱᒫᓘᑕᐅᔫᒃ.  

ᓂᕆᐅᒋᔭᐅᔪᑦ ᑮᓇᐅᔭᓕᐊᖑᓂᐊᖅᑐᑦ 2016-17 

ᓄᙳᐊᓂ ᒫᑦᓯ 31, 2016, PPSF−ᑯᑦ ᓄᐊᑦᓯᓯᒪᔪᑦ ᐊᑭᓕᑦᓴᓂᒃ $7.7-ᒥᓕᐊᓂᒃ. ᑭᓯᐊᓂᓕ, ᐅᖅᓱᐊᓗᑦᑖᖑᔪᖅ ᓄᓇᕗᒻᒧᑦ ᓂᐅᕕᐊᖑᓯᒪᔪᖅ 
ᑕᐃᒪᙵᓂᐊᓗᒃ ᐊᑭᑭᓪᓕᒋᐊᖅᓯᒪᓂᖅᐸᐅᑎᓪᓗᒋᑦ ᑲᑐᓯᐅᑎᑦᓱᑎᓪᓗ ᐊᑭᑐᓂᖅᓴᐃᑦ ᓱᓇᒃᑯᑏᑦ ᓴᖅᑭᕈᑕᐅᓕᖅᓱᓂ ᐊᑉᐸᓯᓐᓈᕐᓂᖅᓴᓄᑦ ᐊᑭᒋᔭᐅᔪᓄᑦ 
ᐊᑐᓂᑦ ᖃᓪᓗᑎᕋᓛᖅ ᓖᑕ. ᑖᒃᑯᐊ ᐊᑭᑭᑦᑑᓂᐅᓯᒪᔪᑦ ᓇᓚᐅᑦᓵᕈᑕᐅᒍᓐᓇᖅᓯᒪᔪᑦ $10.8-$20.9−ᒥᓕᐊᓂᒃ ᐊᒥᐊᒃᑯᖃᕋᔭᕆᐊᖅᓴᖅ 
ᐅᖅᓱᐊᓗᓕᕆᔨᒃᑯᓐᓄᑦ ᐊᕐᕌᒍᖓᓄᑦ 2016-17. ᐱᖁᔭᕐᔪᐊᖅ ᐱᔭᕆᐊᖃᖅᑎᑦᓯᒻᒪᑦ ᓄᐊᓯᒪᔪᓂᒃ ᐊᒥᐊᒃᑯᓂᒃ ᐅᖓᑖᓃᑦᑐᓂᒃ $10−ᒥᓕᐊᓐ 
ᐊᐅᓪᓛᖅᑎᑕᐅᒋᐊᖃᖅᓱᑎᒃ ᑲᑎᖅᓱᖅᓯᒪᔪᓄᑦ ᐃᑖᔪᓄᑦ ᑮᓇᐅᔭᓄᑦ, (CRF) ᑖᒃᑯᐊ ᐊᒥᐊᒃᑯᐃᑦ ᐅᖅᓱᐊᓗᓕᕆᔨᒃᑯᓐᓄᑦ ᐱᔭᕆᐊᑭᓪᓕᑎᕆᓯᒪᔪᒻᒪᑕ 
ᖃᓄᐃᒋᐊᕈᑎᖃᕐᓂᕐᒥᒃ ᓄᐊᓯᒪᔪᓂᒃ ᐊᑭᓕᑦᓴᓂᒃ $7.7−ᒥᓕᐊᓂᒃ ᐊᖏᔪᒻᒪᕆᐊᓗᒻᒥᒃ ᓱᓕ ᐊᒥᐊᒃᑯᖃᖅᓱᑎᒃ, ᐊᐅᓪᓛᖅᑎᒋᐊᖃᓕᖅᓱᑎᒃ CRF−ᑯᓐᓄᑦ.  

ᑲᔪᓯᑎᑦᓯᖔᕈᓐᓃᖅᓱᑎᒃ ᐊᔾᔨᒌᙱᑦᑐᓂᒃ ᐊᑭᒋᔭᐅᔪᓂᒃ ᓄᖅᑲᖓᒍᑕᐅᓯᒪᔪᓂᒃ ᐊᖏᓈᒻᒪᕆᑦᑐᓄᑦ ᐊᒥᐊᒃᑯᓄᑦ ᐊᐅᓪᓛᖅᑎᑕᐅᒋᐊᖃᖅᓱᑎᓪᓗ 
CRF−ᒧᑦ, ᐅᖅᓱᐊᓗᓕᕆᔨᒃᑯᑦ ᐃᓱᒪᖅᓴᐅᓯᐅᕈᑎᖃᕈᒪᓕᖅᓯᒪᔪᑦ ᓇᓖᕌᕋᑦᓴᓂᒃ ᐊᕕᑦᑐᖅᓯᒪᔪᓂ ᐊᑭᖏᑦ ᐋᖅᑭᑦᓯᒪᓂᖃᕐᓗᑎᒃ 
ᐊᑭᑭᓪᓕᒋᐊᕈᑕᐅᒐᔭᖅᓱᓂᓗ ᐊᒥᓱᓄᑦ ᓄᓇᕗᒻᒥᐅᓄᑦ.  

ᐊᑭᑭᓪᓕᒋᐊᕆᓂᖅ ᓂᐅᕕᐊᑦᓴᐅᓪᓗᑎᒃ ᐊᑭᖏᓐᓂᒃ ᐊᑐᓕᕐᓂᕐᓗ ᐊᑭᓕᐅᕆᔾᔪᑎᒥᒃ ᐊᕐᕌᒍᖓᓂ 2016-17 
 

ᔮᓐᓄᐊᕆ 30,  2017−ᖑᑎᓪᓗᒍ, ᐋᖅᑭᑦᑕᐅᔪᔪᖅ ᐊᑭᖏᑦ ᐅᖅᓯᖅᑐᐃᖃᑦᑕᕐᓂᐅᑉ ᐱᔨᑦᓯᕋᐅᑎᓅᖓᔪᓪᓗ ᐋᖅᑭᒋᐊᖅᑕᐅᒐᔭᕆᐊᖏᑦ ᑐᙵᕕᖃᕐᓗᑎᒃ 
ᐋᖅᑭᒋᐊᖅᓯᒪᔪᒥᒃ ᐊᑭᖏᓐᓄᑦ ᐋᖅᑭᑦᓯᒪᓂᐅᔪᓂᒃ ᐃᓗᐊᓐᓂ ᐊᑐᓂᑦ ᓄᓇᕗᒻᒥ ᐊᕕᑦᑐᖅᓯᒪᔪᓂ ᐱᖓᓱᓂ. ᑖᓐᓇ ᐋᖅᑭᑦᑕᐅᔪᖅ ᐱᔾᔪᑎᖃᖅᓯᒪᔪᖅ ᐅᖅᓱᐊᓗᐃᑦ ᐊᑭᖏᑦ 
ᐃᓗᐊᓂ ᐊᑐᓂᑦ ᐊᕕᑦᑐᖅᓯᒪᔪᑦ, ᐅᖅᓱᐊᓗᓕᒫᓄᓪᓗ, ᐊᔾᔨᒌᑦᑎᑕᐅᒐᔭᕆᐊᖏᑦ ᓂᐅᕕᖅᑏᑦ ᐃᒻᒥᒃᑯᐊᖅᓯᒪᓂᖏᑦᑕ ᐊᑐᓂᓪᓗ ᓄᓇᓕᓐᓂ. ᐋᖅᑭᒋᐊᖅᑕᐅᑉᐸᑕ ᐊᑭᖏᑦᑕ 
ᐋᖅᑭᑦᓯᒪᓂᖏᑦ ᐊᑭᑭᓪᓕᒋᐊᕈᑕᐅᒐᔭᕐᒥᒻᒪᑕ ᐊᒥᓱᓄᑦ ᓂᐅᕕᖅᑎᐅᔪᓄᑦ, ᐃᓘᓐᓇᒐᓚᓂ ᓂᕆᐅᒋᔭᐅᔪᑦ ᑮᓇᐅᔭᓕᐊᖑᒐᔭᖅᑐᑦ 2016-17−ᒧᑦ ᐅᑎᖅᑎᑕᐅᒐᔭᕆᐊᖏᑦ. 
ᑕᐃᒫᒃ ᐱᐅᓯᖃᖅᓱᑎᒃ ᖃᐅᔨᓴᑦᓯᐊᕈᑕᐅᓯᒪᒻᒥᔪᖅ ᐅᖅᓱᐊᓗᓕᕆᔨᒃᑯᓐᓄᑦ ᑎᑭᐅᑎᓪᓗᑎᒃ ᑎᓕᔭᐅᔾᔪᑎᒋᓯᒪᔭᒥᓐᓄᑦ ᓈᒻᒪᓈᕆᐊᖅᑎᑕᐅᑦᓱᓂ ᐲᖅᑕᐅᑦᓱᑎᒃ $7.7−ᒥᓕᐊᓐ 
ᐊᑭᓕᑦᓴᐃᑦ ᐅᖓᑖᓅᕈᑎᖃᑦᑕᐃᓕᒪᑦᓱᑎᒃ ᐊᒥᐊᒃᑯᖏᑦ $10-ᒥᓕᐊᓐ.  

ᐊᑖᓃᑦᑐᖅ ᑎᑎᖅᑑᔭᖅᓯᒪᔪᖅ ᑕᑯᑦᓴᐅᑎᑦᓯᔪᖅ ᐋᖅᑭᒋᐊᖅᓯᒪᔪᓂᒃ ᐊᑭᒋᔭᐅᔪᓂᒃ ᐊᑐᓂᑦ ᐊᕕᑦᑐᖅᓯᒪᒪᓂᐅᔪᓂᒃ ᐊᔾᔨᒌᙱᑦᑐᓄᑦ ᐅᖅᓱᐊᓗᓐᓄᑦ.    
 

P50 HEATING 

REGION Blended  cost/L * Freight/L Landed cost /L Factor ~ Weighted average 
Commission /L 

Overhead 
Allocation 

New Retail 
Price 

Current retail 
price^ 

QIKIQTAALUK $    0.6333 $    0.0915 $   0.7248 - $    0.1445 0.1000 $   0.9693 $   1.0341 
KIVALLIQ 0.6333 0.1046 0.7379 - 0.1026 0.1000 0.9405 1.0591 

KITIKMEOT 0.6333 0.1575 0.7908 - 0.1281 0.1000 1.0189 1.1302 

 

P50 MOTIVE 

Region Blended  cost/L * Freight/L Landed cost /L Factor ~ Weighted average 
Commission /L 

Overhead 
Allocation 

New Retail 
Price 

Current retail 
price^ 

QIKIQTAALUK $    0.6333 $    0.0915 $   0.7248 0.0158 $    0.1395 0.1000 $   0.9802 $   1.0541 

KIVALLIQ 0.6333 0.1046 0.7379 0.0158 0.1013 0.1000 0.9551 1.0940 

KITIKMEOT 0.6333 0.1575 0.7908 0.0158 0.1187 0.1000 1.0253 1.1140 

 

P50 AVIATION 

Region Blended  cost/L * Freight/L Landed cost /L Factor ~ Weighted average 
Commission /L 

Overhead 
Allocation 

New Retail 
Price 

Current retail 
price^ 

QIKIQTAALUK $    0.6333 $    0.0915 $   0.7248 0.3396 $    0.1085 0.1000 $  1.2730 $   1.4452 
KIVALLIQ 0.6333 0.1046 0.7379 0.3396 0.1436 0.1000 1.3211 1.4812 

KITIKMEOT 0.6333 0.1575 0.7908 0.3396 0.1005 0.1000 1.3310 1.6319 
 

P50 NOMINATED 

Region Blended  cost/L * Freight/L Landed cost /L Factor ~ Weighted average 
Commission /L 

Overhead 
Allocation 

New Retail 
Price 

Current retail 
price^ 

QIKIQTAALUK $    0.6333 $    0.0915 $   0.7248 - $   0.0708 0.1000 $   0.8956 $   0.8816 
KIVALLIQ 0.6333 0.1046 0.7379 - 0.0652 0.1000 0.9031 1.0290 

KITIKMEOT 0.6333 0.1575 0.7908 - 0.0734 0.1000 0.9642 1.0788 

* ᑲᑎᓯᒪᔪᑦ ᐊᑭᖏᑦ ᐊᑭᒋᔭᐅᒐᔪᑦᑐᓄᑦ ᐊᑐᓂᑦ ᖃᓪᓗᑎᕋᓛᖅ ᓖᑕ 2016−ᒥ ᐅᖅᓱᐊᓗᑦᑖᖑᓯᒪᔪᓂᒃ ᐅᒥᐊᕐᔪᐊᒃᑯᑦ 
~ ᐊᑭᖓ ᐋᖅᑭᑦᓯᒪᔪᖅ ᑐᙵᕕᖃᖅᓱᓂ ᐊᑭᒋᔭᐅᓪᓗᐊᖅᑐᓂᒃ ᑐᑭᓕᐅᖅᑕᐅᑦᓱᑎᒃ ᐊᑭᖏᓐᓄᑦ ᐱᐅᓯᐅᖃᑦᑕᖅᓯᒪᔪᑦ. 
^ ᒫᓐᓇ ᑮᓇᐅᔭᑎᒍᑦ ᐊᑭᖓ ᐋᖅᑭᑦᑕᐅᓯᒪᔪᖅ ᐊᑭᒋᔭᐅᒐᔪᑦᑑᒋᐊᖓ ᐃᓗᐊᓐᓂ ᐊᕕᑦᑐᖅᓯᒪᔪᒥ ᑲᑎᑦᓱᑎᒃ ᑖᒃᓰᔭᐅᑏᑦ 

GASOLINE 

Region Blended  cost/L * Freight/L Landed cost /L Factor ~ Weighted average 
Commission /L 

Overhead 
Allocation 

New Retail 
Price 

Current retail 
price^ 

QIKIQTAALUK $    0.6740 $    
 

$   0.7655 - 0.1000 $    
 

0.1000 $  0.8987 $  0.9128 
KIVALLIQ 0.6740 0.1046 0.7786 - 0.1000 0.1046 0.1000 0.8832 0.9459 
KITIKMEOT 0.6740 0.1575 0.8315 - 0.1000 0.1044 0.1000 0.9359 0.9827 

 

JET A 

Region Blended  cost/L * Freight/L Landed cost 
/L 

Factor ~ Weighted average 
Commission /L 

Overhead 
Allocation 

New Retail 
Price 

Current retail 
price^ 

QIKIQTAALUK $    0.5154 $    0.0915 $    0.6069 0.5557 $    0.1421 0.1000 $  1.4047 $   1.7453 
KIVALLIQ 0.5154 0.1046 0.6200 0.5557 0.0923 0.1000 1.3681 1.6921 

KITIKMEOT 0.5154 0.1575 0.6729 0.5557 0.1198 0.1000 1.4484 1.7740 

*ᑲᑎᓯᒪᔪᑦ ᐊᑭᖏᑦ ᐊᑭᒋᔭᐅᒐᔪᑦᑐᓄᑦ ᐊᑐᓂᑦ ᖃᓪᓗᑎᕋᓛᖅ ᓖᑕ 2016−ᒥ ᐅᖅᓱᐊᓗᑦᑖᖑᓯᒪᔪᓂᒃ ᐅᒥᐊᕐᔪᐊᒃᑯᑦ 
~ ᐊᑭᖓ ᐋᖅᑭᑦᓯᒪᔪᖅ ᑐᙵᕕᖃᖅᓱᓂ ᐊᑭᒋᔭᐅᓪᓗᐊᖅᑐᓂᒃ ᑐᑭᓕᐅᖅᑕᐅᑦᓱᑎᒃ ᐊᑭᖏᓐᓄᑦ ᐱᐅᓯᐅᖃᑦᑕᖅᓯᒪᔪᑦ. 
^ ᒫᓐᓇ ᑮᓇᐅᔭᑎᒍᑦ ᐊᑭᖓ ᐋᖅᑭᑦᑕᐅᓯᒪᔪᖅ ᐊᑭᒋᔭᐅᒐᔪᑦᑑᒋᐊᖓ ᐃᓗᐊᓐᓂ ᐊᕕᑦᑐᖅᓯᒪᔪᒥ ᑲᑎᑦᓱᑎᒃ ᑖᒃᓰᔭᐅᑏᑦ 

 
ᑮᓇᐅᔭᓄᑦ ᐃᑖᔪᓄᑦ ᐊᑐᐊᒐᕐᒧᑦ ᐊᓯᔾᔨᕐᓃᑦ 
2016-17−ᖑᑎᓪᓗᒍ, ᐅᖅᓱᐊᓗᓕᕿᔨᒃᑯᑦ ᐱᕙᓪᓕᐊᑎᑦᓯᓯᒪᔪᑦ ᐅᖅᓱᐊᓗᒻᒥᒃ ᐊᑭᓕᑦᓴᓂᓐᓂᕐᒧᑦ ᐊᑐᐊᒐᕐᓂᒃ, ᑎᑭᐅᒪᔭᕆᐊᓕᓐᓂᒃ 
ᐊᐅᓚᓂᐅᔪᓄᒃ ᐊᒻᒪᓗ ᐊᑦᑕᓇᑦᑕᐃᓕᒪᓂᕐᒧᑦ ᑐᙵᕕᒻᒥᒃ ᖃᐅᔨᓴᑦᓯᐊᕈᑕᐅᑦᓱᑎᒃ ᐃᓗᐊᓂ ᐋᖅᑭᑦᓯᒪᓂᖃᕋᓗᐊᕐᒪᖔᑕ 
ᑲᔪᓯᑎᑦᓯᑦᓯᐊᕐᓂᐊᕐᓗᑎᒃ ᐅᖅᓱᐊᓗᒻᒥᒃ ᐊᑭᓕᑦᓴᓂᖃᑦᑕᕐᓂᕐᒥᒃ ᒥᑭᓪᓕᑎᖅᓯᒪᓗᓂ ᑮᓇᐅᔭᑎᒍᑦ ᐊᑦᑕᓇᖅᑐᒨᑐᐃᓐᓇᕆᐊᖃᕐᓂᖅ.   

ᐊᖏᓈᖅᓯᒪᓂᖅᓴᐃᑦ ᐅᖅᓱᐊᓗᐃᑦ ᓂᐅᕕᖅᑕᐅᓂᖏᑦ ᓄᓇᕗᒻᒥ ᐊᔪᕐᓇᖏᑦᑎᑕᐅᔪᑦ ᑭᓯᐊᓂ ᐅᖓᑖᓄᑦ ᐊᑭᓕᑦᓴᓂᒍᓐᓇᑎᑦᓯᓂᕐᒧᑦ ᐃᓚᖓᓂᒃ 
ᐅᖅᓱᐊᓗᓕᕆᔨᒃᑯᓐᓂᒃ ᐊᔾᔨᒌᙱᑦᑐᓄᑦ ᓂᐅᕕᖅᑎᐅᔪᓄᑦ. ᑕᐃᒪᐃᓕᖓᓚᕿᔪᖅ ᐅᖅᓱᐊᓗᐃᑦ ᓂᐅᕕᐊᖑᒐᔪᓲᖑᒻᒪᑕ ᐃᓗᐃᒃᑲᐅᓈᖅᓯᒪᑎᓪᓗᒋᑦ 
ᐊᑭᑭᓪᓕᒋᐊᕈᑎᒻᒪᕆᐅᑦᓱᓂ. ᐊᑭᓕᑦᓴᓄᑦ ᓂᐅᕕᖅᑕᐅᔪᑦ ᐊᑑᑎᖃᖅᑐᑦ ᐊᒥᓱᓂᒃ ᓂᐅᕕᖅᑎᖃᕈᑕᐅᒻᒪᑦ, ᓲᕐᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦ 
(QEC), ᐅᖅᓱᖅ ᐊᒻᒪᓗ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᑦ, ᐱᕕᖃᖅᓱᓂ ᐊᐅᓚᔾᔭᐃᓂᕐᒥᒃ ᑮᓇᐅᔭᓕᐅᕐᓂᕐᒥᒃ ᐱᔾᔪᑕᐅᓪᓗᑎᒃ ᐊᑭᓕᖅᑐᐃᓂᐅᔪᑦ 
ᐊᑭᓕᖅᑐᕆᐊᓕᓐᓄᑦ ᐊᑭᓕᑦᓴᕆᔭᐅᔪᓄᑦ ᐅᖅᓱᐊᓗᑦᑖᕐᓂᕐᒧᑦ. 2016-17 ᐊᕐᕌᒍᖓᓂ, ᒥᑦᓵᓂᑦᑐᑦ 90% ᐅᖅᓱᐊᓗᑦᑖᖑᔪᓕᒫᑦ ᐊᑭᓕᑦᓴᒧᑦ 
ᓂᐅᕕᐊᖑᓯᒪᔪᑦ.  

ᐊᑭᔨᑦᒪᓕᑦᓴᐅᓗᑎᒃ ᐅᖅᓱᐊᓗᐃᑦ ᓂᐅᕕᖅᑕᐅᓂᖏᑦ ᐊᑑᑎᖃᕋᓗᐊᖅᑎᓪᓗᒋᑦ ᐅᖅᓱᐊᓗᓕᕆᔨᒃᑯᑦ ᑎᓕᔭᐅᔾᔪᑎᒋᓯᒪᔭᖏᓐᓄᑦ ᐊᐅᓚᓂᖏᓐᓄᓪᓗ, 
ᑕᐃᑦᓱᒪᓂᒋᐊᖅ, ᐃᓗᓕᖅᑐᔪᒥᒃ ᐊᐅᓚᓂᖃᖃᑦᑕᖅᓯᒪᙱᒻᒪᑦ ᒥᑭᓪᓕᑎᕆᒍᑎᑦᓴᒥᒃ ᐊᐅᓚᑦᓯᒍᑎᑦᓴᒥᓪᓗ ᑮᓇᐅᔭᓅᖓᔪᓄᑦ ᐅᖓᑖᓄᑦ ᐊᑭᓕᑦᓴᓂᓐᓂᕐᒧᑦ 
ᓂᐅᕕᖅᑕᐅᓂᖏᓐᓄᑦ ᐅᖅᓱᐊᓗᐃᑦ. ᐊᕐᕌᒍᓂ ᐊᓂᒍᖅᑐᓂ, ᑕᒪᓐᓇ ᓄᐊᑉᐸᓪᓕᐊᒍᑕᐅᖃᑦᑕᖅᓯᒪᒻᒪᑦ ᐊᓚᒡᒐᐃᑦᑐᒻᒪᕆᓐᓂᒃ ᐊᑭᓕᑦᓴᓂᒃ ᐊᑦᑐᐊᔪᓄᑦ 
ᐊᑭᓕᖅᑕᐅᖃᑦᑕᖏᓐᓂᖏᓐᓄᑦ ᐊᑭᓕᑦᓴᕈᔭᐅᔪᑦ. ᑕᒪᓐᓇ ᓈᒻᒪᓈᖅᓯᒪᓯᒪᙱᒻᒪᑦ ᐱᓗᐊᖅᑐᒥᒃ ᐅᖅᓱᐊᓗᓕᕆᔨᒃᑯᑦ ᑮᓇᐅᔭᓅᖓᔪᓂᒃ ᑭᐅᔾᔪᑎᖃᕆᐊᖃᕐᒪᑕ 
ᑮᓇᐅᔭᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᒥᑭᓪᓕᑎᕆᒐᓱᐊᕆᐊᖃᖅᓱᑎᓪᓗ ᐊᐅᓚᑦᓯᓗᑎᓪᓗ ᐊᑦᑕᕐᓇᑐᐃᓐᓇᕆᐊᓕᓐᓂᒃ. ᐅᖅᓱᐊᓗᓕᕆᔨᒃᑯᑦ 
ᓇᓕᖅᑲᓕᕇᑦᑎᑦᓯᒋᐊᖃᕐᒥᔪᑦ PPRF−ᑯᓐᓄᑦ ᑕᒪᓐᓇᓗ ᐊᑑᑎᓲᖑᑦᓱᓂ ᐊᒥᓱᙳᑎᑦᓯᑦᑕᐃᓂᒃᑯᑦ ᐊᑭᓕᑦᓴᕆᔭᐅᔪᓂᒃ (ᓲᕐᓗ ᐊᑭᓕᑦᓴᐃᑦ) ᑕᕝᕗᖓ 
ᑮᓇᐅᔭᓄᑦ. ᑖᑦᓱᒪᓗ ᖄᖓᒍᑦ, ᐅᖅᓱᐊᓗᓕᕆᔨᒃᑯᑦ ᐊᖏᓪᓕᒋᐊᕆᒍᓐᓇᕋᓗᐊᖅᓱᑎᒃ ᐊᑭᓕᑦᓴᕆᔭᐅᔪᓂᒃ ᓂᐅᕕᖅᑕᐅᓂᖏᓐᓄᑦ ᐅᖅᓱᐊᓗᐃᑦ, 
ᐱᑕᖃᖅᓯᒪᙱᒻᒪᑦ ᑕᐃᒪᐃᒋᐊᓕᓐᓂᒃ. ᐅᖃᕆᐊᒃᑲᓐᓂᕐᓗᒍ, ᐅᖅᓱᐊᓗᒻᒥᒃ ᐊᑭᓕᑦᓴᓂᒍᓐᓇᕐᓂᖅ ᓴᖅᑭᖅᑕᐅᓚᐅᖅᓯᒪᙱᑦᑐ ᐱᔨᑦᓯᕈᑎᒻᒪᕆᐅᓂᐊᖅᑎᓪᓗᒍ 
ᐊᑐᐊᒐᖅᑎᒍᓪᓗ ᓯᕗᓪᓕᐅᑎᔭᐅᓯᒪᒐᓂ ᒐᕙᒪᒃᑯᖏᓐᓄᑦ ᓄᓇᕗᑦ.  

ᖃᓄᐃᒋᐊᕈᑕᐅᓪᓗᓂ ᑮᓇᐅᔭᑎᒎᖓᔪᑦ ᐅᖃᐅᓯᐅᔪᑦ ᑕᑉᐱᑲᓂ, ᓴᖅᑮᒍᑕᐅᓪᓗᓂᓗ ᐅᖅᓱᐊᓗᓐᓂᒃ ᐊᑭᓕᑦᓴᓂᒍᓐᓇᕐᓂᕐᒧᑦ ᐊᐅᓚᓂᐅᔪᒥᒃ 
ᐊᑐᐊᒐᕐᓂ ᓯᕗᓪᓕᐅᑎᔭᐅᓂᐊᖅᑎᓪᓗᒍ ᒐᕙᒪᒃᑯᖏᓐᓄᑦ ᓄᓇᕗᑦ, ᐅᖅᓱᐊᓗᓕᕆᔨᒃᑯᑦ ᓴᓇᒍᒪᓯᒪᒻᒪᑕ ᐅᖅᓱᐊᓗᓐᓂᒃ ᐊᑭᓕᑦᓴᓂᓐᓂᕐᒧᑦ 
ᐊᑐᐊᒐᕐᓂᒃ. ᐊᑖᓂᒋᐊᖅ 2016-17, ᐅᖅᓱᐊᓗᓕᕆᔨᒃᑯᑦ ᐱᓕᕆᖃᑎᖃᔪᔪᑦ ᑐᑭᓯᓂᐊᖅᑎᒥᒃ ᓴᓇᖁᔭᐅᓪᓗᓂ ᓯᑕᒪᓂᒃ ᐅᖅᓱᐊᓗᒻᒥᒃ 
ᐊᑭᓕᑦᓴᓂᓐᓂᕐᒧᑦ ᐊᐅᓚᓂᐅᔪᓄᑦ ᐊᑐᐊᒐᕐᓂᒃ ᓇᓗᓇᐃᔭᖅᓯᒪᔪᓂᒃ ᐊᑖᓂ:  

• ᒐᕙᒪᒃᑯᖏᓐᓂ ᓄᓇᕗᑦ ᐅᖅᓱᐊᓗᓕᕆᔨᒃᑯᑦ ᐊᑭᓕᑦᓴᓂᒍᓐᓇᑎᑦᓯᓂᕐᒧᑦ ᐊᑐᐊᒐᖓᑦ (ᐃᓚᒍᑦᓯᐅᑎᓯᒪᔪᖅ ᐊᑦᑕᓇᑦᑕᐃᓕᒪᓂᕐᒧᑦ ᑐᙵᕕᐅᔪᓂᒃ); 
• ᒐᕙᒪᒃᑯᖏᓐᓂ ᓄᓇᕗᑦ ᐅᖅᓱᐊᓗᓕᕆᔨᒃᑯᑦ ᐊᑭᓕᑦᓴᓂᒍᓐᓇᖅᑐᓄᑦ ᐊᑐᐊᒐᖅ; 
• ᒐᕙᒪᒃᑯᖏᓐᓂ ᓄᓇᕗᑦ ᐅᖅᓱᐊᓗᓕᕆᔨᒃᑯᑦ ᒪᓕᒐᐃᑦ ᐊᑭᓕᖅᑐᐃᓂᕐᒧᑦ ᐊᑐᐊᒐᑦ; ᐊᒻᒪᓗ 
• ᒐᕙᒪᒃᑯᖏᓐᓂ ᓄᓇᕗᑦ ᐅᖅᓱᐊᓗᓕᕆᔨᒃᑯᑦ ᐊᑭᓕᑦᓴᑐᖃᕐᓄᑦ ᐊᑭᓕᖅᑕᐅᒻᒪᐃᑦᑐᓄᓪᓗ ᐊᑐᐊᒐᖓᑦ.  

 
ᑖᒃᑯᐊ ᐊᑐᐊᒐᐃᑦ ᖃᓄᐃᒋᐊᕈᑎᖃᖅᓯᒪᔪᑦ ᐊᒥᓱᓂᒃ ᐅᖅᓱᐊᓗᓕᕆᔨᒃᑯᑦ ᓇᓗᓇᐃᖅᓯᒪᔭᖏᓐᓂᒃ ᐊᑐᐊᒐᖃᕆᐊᓕᓐᓂᒃ ᐊᑦᑕᓇᑦᑕᐃᓕᒪᓂᕐᒧᓪᓗ 
ᐊᐅᓚᑕᐅᒋᐊᖃᕐᓂᖏᓐᓂᒃ. ᑖᒃᑯᐊ ᑎᑭᐅᑎᔭᐅᓯᒪᔪᑦ ᐃᓚᒍᑦᓯᐅᔾᔨᑦᓱᑎᒃ ᐱᕕᖃᖅᑎᑦᓯᓂᐅᔪᓂᒃ ᐊᑐᐊᒐᐅᔪᓂ ᓇᓗᓇᐃᔭᐃᔪᓂ ᐊᑦᑕᓇᑐᐃᓐᓇᕆᐊᓕᓐᓂᒃ 
ᐊᑦᑐᐊᔪᓂᒃ ᐊᔾᔨᒌᙱᑦᑐᓄᑦ ᓂᐅᕕᖅᑎᓄᑦ ᐊᑐᓕᖅᑎᑕᐅᓂᖏᑎᒍᓪᓗ ᖃᐅᔨᓴᕈᑏᑦ ᐊᖅᑯᑕᐅᔪᓪᓗ (ᓲᕐᓗ ᐊᑭᓕᑦᓴᐅᒍᓐᓇᖅᑐᓄᑦ ᑭᓪᓕᒋᔭᐅᔪᑦ, 
ᑮᓇᐅᔭᒃᑯᕕᒻᒥᒃ ᓇᓗᓇᐃᖅᑕᐅᒋᐊᖃᕐᓃᑦ ᓄᖅᑲᑎᑦᓯᒍᓐᓇᕐᓂᕐᓗ ᐊᑭᓕᑦᓴᖅᑖᕈᓐᓇᕐᓂᕐᒥᒃ), ᑐᕌᒐᖃᖅᓱᑎᒃ ᐅᖅᓱᐊᓗᓕᕆᔨᒃᑯᑦ ᑭᓪᓕᖃᖅᑎᑦᓯᖁᓪᓗᒋᑦ 
ᓄᐊᑐᐃᓐᓇᕆᐊᖃᕐᓂᖏᓐᓂᒃ ᐊᑭᓕᑦᓴᐃᑦ ᓂᐅᕕᖅᑎᓃᙶᖅᑐᓂᒃ, ᐱᖃᓯᐅᑎᑦᓱᑎᒃ ᐊᑦᑕᓇᖅᑐᒨᕆᑐᐃᓐᓇᕆᐊᓖᑦ ᓂᐅᕕᖅᑏᑦ.  

ᐊᐅᓚᔾᔭᓪᓗᒋᑦ ᐊᑐᓕᖅᑎᓪᓗᒋᓪᓗ ᐅᖅᓱᐊᓗᓐᓂᒃ ᐊᑭᓕᑦᓴᓂᒍᓐᓇᕐᓂᕐᒧᑦ ᐊᑐᐊᒐᐃᑦ, ᐅᖅᓱᐊᓗᓕᕆᔨᒃᑯᑦ ᐱᓕᕆᖃᑎᖃᖅᓯᒪᒻᒥᔪᑦ ᑖᒃᑯᓇᙵᓴᐃᓐᓇᖅ 
ᑐᑭᓯᓂᐊᖅᑎᓂᒃ ᓴᓇᓪᓗᑎᒃ ᑕᓪᓕᒪᓂᒃ ᑎᑭᐅᒪᔭᕆᐊᓕᓐᓂᒃ ᐊᐅᓚᑦᓯᓂᕐᒧᑦ ᐊᐅᓚᓂᐅᔪᓂ (SOP’s):  

• ᐊᑭᓕᑦᓴᖏᓐᓂᒃ ᖃᐅᔨᓴᕐᓂᕐᒧᑦ ᑎᑭᐅᒪᔭᕆᐊᓕᓐᓂᒃ ᐊᐅᓚᑦᓯᓂᕐᒧᑦ ᐊᐅᓚᓂᐅᔪᓂ 
• ᑮᓇᐅᔭᓂᒃ ᖃᐅᓴᕐᓂᕐᒧᑦ  ᑎᑭᐅᒪᔭᕆᐊᓕᓐᓂᒃ ᐊᐅᓚᑦᓯᓂᕐᒧᑦ ᐊᐅᓚᓂᐅᔪᓂ; 
• ᐊᑭᓕᑦᓴᑐᖃᕐᓄᑦ ᑎᑭᐅᒪᔭᕆᐊᓕᓐᓂᒃ ᐊᐅᓚᑦᓯᓂᕐᒧᑦ ᐊᐅᓚᓂᐅᔪᓂ; 
• ᐊᑭᓕᖅᑕᐅᒻᒪᐃᑦᑐᓄᑦ ᑎᑭᐅᒪᔭᕆᐊᓕᓐᓂᒃ ᐊᐅᓚᑦᓯᓂᕐᒧᑦ ᐊᐅᓚᓂᐅᔪᓂ; and 
• ᐅᓇᒻᒥᒋᔭᐅᔪᓄᑦ ᐊᑭᓕᕆᐊᓕᓐᓄᑦ ᑎᑭᐅᒪᔭᕆᐊᓕᓐᓂᒃ ᐊᐅᓚᑦᓯᓂᕐᒧᑦ ᐊᐅᓚᓂᐅᔪᓂ. 

 
ᑖᒃᑯᐊ ᑎᑭᐅᒪᔭᕆᐊᓕᓐᓄᑦ ᐊᐅᓚᓂᐅᔪᑦ ᐃᑲᔪᖅᓯᒪᔪᑦ ᖃᐅᔨᓴᕈᑕᐅᓪᓗᑎᒃ ᐱᕕᖃᖅᑎᑦᓯᒍᑎᖏᓐᓂᒃ ᐅᖅᓱᐊᓗᓕᕆᔨᒃᑯᑦ 
ᐊᑭᓕᑦᓴᓂᒍᓐᓇᕐᓂᕐᒧᑦ ᐊᑐᐊᒐᖏᓐᓂ ᐃᓚᒍᑦᓯᐅᑎᒐᔭᖅᑐᑦ ᐃᓗᐊᓂ ᐋᖅᑭᑦᓯᒪᓂᖏᓐᓄᑦ, ᐊᐅᓚᓂᖏᓐᓄᑦ, ᖃᐅᑕᒫᖅᓯᐅᑎᓄᓪᓗ.  

ᐃᖃᓗᒃᑑᑦᓯᐊᕐᒥ ᑳᑦᑐᓛᑦᑏᑦ ᐊᓯᔾᔨᖅᑕᕐᓂᖏᑦ 
2016-17 ᐊᕐᕌᒍᖓᓂ, ᐃᖃᓗᒃᑑᑦᓯᐊᕐᒥ ᐅᖅᓱᐊᓗᓕᕆᓂᕐᒧᑦ ᑳᑦᑐᓛ ᐋᖅᑭᒋᐊᖅᑕᐅᔪᔪᖅ ᐊᔾᔨᐅᑎᑕᐅᒋᐊᖅᓱᓂ ᐊᓯᖏᓐᓄᑦ ᓄᓇᓖᑦ 
ᓄᓇᕗᒻᒥ. ᐱᒋᐊᖅᓱᓂ 2016-17−ᒥ, ᐃᖃᓗᒃᑐᑦᓯᐊᖅ ᐱᔨᑦᓯᖅᑕᐅᒍᓐᓃᔪᔪᖅ ᐃᒻᒥᒃᑰᖅᑐᓄᑦ ᐅᖅᓱᐊᓗᓕᕆᔨᒃᑯᑦ ᑎᒍᓯᔪᒻᒪᑕ 
ᐅᖅᓱᐊᓗᓕᕆᓂᕐᒥᒃ ᓂᐅᕕᖅᑕᐅᓂᖏᓐᓂᓪᓗ. ᐅᖅᓱᐊᓗᓕᕆᓂᖅ ᐊᐅᓚᑕᐅᔪᖅ ᓄᓇᓕᓐᓂ ᑳᑦᑐᓛᑦᑎᒧᑦ, ᑕᐃᒪᐃᒻᒥᒻᒪᑦ ᐊᓯᖏᓐᓂ 
ᓄᓇᓕᓐᓂ.   

 
ᓯᕗᕐᖓ 2016 ᑳᑦᑐᓛᓄᑦ ᐊᖏᖃᑎᒌᒍᑏᑦ  

ᑕᐃᑦᓱᒪᓂᒋᐊᖅ, ᐅᖅᓱᐊᓗᒃ ᑐᖅᑯᖅᑕᐅᖃᑦᑕᖅᓯᒪᔪᖅ, ᓂᐅᕕᐊᖑᑦᓱᑎᒃ ᑎᑭᐅᔾᔭᐅᑦᓱᑎᓪᓗ ᓇᒻᒥᓂᖅ ᑲᒻᐸᓂᕆᔭᐅᔪᒧᑦ ᓄᓇᓕᖏᓐᓄᑦ ᐃᖃᓗᒃᑑᑦᓯᐊᑉ, ᐊᖅᑯᑎᖃᖅᓱᑎᒃ 
ᐊᖏᖃᑎᒌᒍᑎᒥᒃ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ ᐊᓱᐃᓪᓛᒃ ᒐᕙᒪᒃᑯᖏᓐᓄᑦ ᓄᓇᕗᑦ. ᑖᓐᓇ ᐊᔾᔨᐅᖏᑦᑐᐹᓘᔪᒻᒪᑦ ᐊᐅᓚᓂᕆᔭᐅᕙᑦᑐᓄᑦ ᐊᓯᖏᓐᓂ ᓄᓇᓖᑦ ᓄᓇᕗᒻᒥ, 
ᐅᖅᓱᐊᓗᖃᐅᑏᑦ ᐅᖅᓱᐊᓗᓕᕆᓂᕐᓗ ᑎᒍᒥᐊᖅᑕᐅᑦᓱᑎᒃ ᒐᕙᒪᒃᑯᖏᓐᓄᑦ ᓄᓇᕗᑦ. ᑕᒪᓐᓇ ᐱᔾᔪᑕᐅᓪᓗᓂ ᓇᓗᓇᐃᖅᑕᐅᓯᒪᔪᖅ ᐃᓱᒫᓘᑕᐅᔪᖅ ᐅᖅᓱᐊᓗᓐᓂᒃ 
ᑐᖅᑯᐃᒪᒍᓐᓇᕐᓂᖅ ᐃᖃᓗᑦᑑᑦᓯᐊᕐᒥ, ᐅᖅᓱᐊᓗᓕᕆᔨᒃᑯᑦ ᑳᑦᑐᓛᑦᑎᓯᓕᔪᕗᑦ ᕿᒥᕐᕈᑎᑦᓯᑦᓱᑎᒃ ᑕᕝᕙᐅᔪᒥᒃ ᑳᑦᑐᓛᒧᑦ ᐊᖏᖃᑎᒌᒍᑎᒥᒃ ᐃᒻᒥᒃᑯᑦ ᓇᒻᒥᓂᕆᔭᐅᔪᒧᑦ. 
ᐃᒻᒥᒃᑰᖓᔪᖅ ᑳᑦᑐᓛᑦᑎ ᓴᖅᑮᔪᔪᖅ ᐅᓂᒃᑲᓂᒃ 2010−ᒥ ᓇᓗᓇᐃᖅᓯᒍᑕᐅᑦᓱᑎᒃ ᑳᑦᑐᓛᓂᒃ ᓄᑖᕈᖅᑎᕆᒍᑕᐅᒍᒪᔪᑦ ᓇᒻᒥᓂᓕᒻᒧᑦ ᐃᖃᓗᒃᑑᑦᓯᐊᕐᒥ ᓇᓗᓇᐃᖅᓯᑦᓱᑎᒃ 
ᐊᑭᑐᓂᖅᓴᐅᒋᐊᖓ ᐅᖅᓱᐊᓗᒃ ᑕᑯᓐᓈᖅᓱᒋᑦ ᒐᕙᒪᒃᑯᖏᓐᓂᒃ ᓄᓇᕗᑦ ᑳᑦᑐᓛᑦᑕᐅᓯᒪᔪᑦ ᐅᖅᓱᐊᓗᓕᕆᓂᕐᒨᖓᔪᑦ ᐊᓯᖏᓐᓂ ᓄᓇᓕᓐᓂ. ᑕᕝᕙᓂᑦᓴᐃᓐᓇᖅ 
ᖃᐅᔨᓴᕐᓂᐅᔪᒥ ᐃᓱᒪᓕᐅᕈᑕᐅᓯᒪᒧᖅ ᐅᖅᓱᐊᓗᓕᕆᔨᒃᑯᑦ ᓴᓇᖁᔭᐅᓪᓗᑎᒃ ᓄᑖᕐᒥᒃ ᐅᖅᓱᐊᓗᖃᐅᑎᑦᓴᒥᒃ ᐊᐅᓚᔾᔭᒋᐊᕈᑕᐅᓗᓂ ᐅᖅᓱᐊᓗᓐᓂᒃ ᑐᖅᑯᐃᓯᒪᒍᓐᓇᕐᓂᐅᔪᖅ.  

 
ᓄᑖᖅ ᑳᑦᑐᓛᑦᑎᑦᓯᓂᕐᒧᑦ ᐊᐅᓚᓂᐅᔪᖅ ᐃᖃᓗᒃᑑᑦᓯᐊᕐᒥ 

ᐅᑦᑑᕝᕙ 1, 2016−ᖑᑎᓪᓗᒍ, ᐅᖅᓱᐊᓗᓕᕆᔨᒃᑯᑦ ᐊᓯᔾᔩᔪᒻᒪᑕ ᑳᑦᑐᓛᑦᑎᑦᓯᓂᕐᒧᑦ ᐊᐅᓚᓂᐅᔪᒥᒃ ᓇᒻᒥᓂᖃᖅᑐᓂᒃ ᒐᕙᒪᒃᑯᓐᓄᑦ 
ᑳᑦᑐᓛᑦᑕᐅᓯᒪᔪᓄᑦ, ᑕᐃᒪᐃᓕᖓᒻᒪᑕᓯ ᐊᓯᓕᒫᖏᓐᓂ ᓄᓇᕗᒻᒥ ᓄᓇᓕᓐᓂ. ᑳᑦᑐᓛ ᐊᑯᓂᐅᓂᖃᖅᑐᖅ ᐊᕐᕌᒍᓂᒃ ᖁᓕᓂᒃ. ᐅᓪᓗᒧᑦ, 
ᐅᖅᓱᐊᓗᓕᕆᔨᒃᑯᑦ ᑎᒍᒥᐊᖅᓯᒪᔪᑦ ᐅᖅᓱᐊᓗᓐᓂᒃ ᑐᖅᑯᐃᓂᕐᒥᒃ, ᐅᖅᓱᐊᓗᑦᑕᕐᓂᒥᒃ ᓇᒻᒥᓂᖃᖅᓱᑎᒃ ᐅᖅᓱᐊᓗᖃᐅᑎᐊᓗᓐᓂᒃ ᓄᓇᓕᓐᓂ, ᐊᒻᒪᓗ 
ᐊᑭᓕᕋᑦᓴᓕᐅᕆᓂᕐᒥᒃ ᓂᐅᕕᖅᑎᓄᑦ. ᑕᒪᓐᓇᐅᑎᓪᓗᒍ, ᐅᖅᓱᐊᓗᓕᕆᔨᒃᑯᑦ ᐊᑭᓕᖅᑐᐃᔾᔮᒍᓐᓃᖅᑐᖅ ᓇᒻᒥᓂᕆᔭᐅᔪᓄᑦ ᑐᖅᑯᐃᓯᒪᓂᕐᒧᑦ 
ᐊᑭᒋᔭᐅᔪᓂᒃ ᑮᓇᐅᔭᖅᑐᖏᒃᑲᓐᓂᓂᖅᓴᐅᒻᒪᕆᓐᓂᐊᖅᓱᑎᒃ ᐊᕐᕌᒍᑕᒫᑦ ᑕᒪᓐᓇ ᐱᔾᔪᑕᐅᓪᓗᓂ.  

ᐅᖅᓱᐊᓗᓕᕆᓂᕐᒧᑦ ᐊᖏᖃᑎᒌᒍᑏᑦ 
2016-17−ᒥ ᑕᑯᓯᒪᓇᖅᑐᑦ ᐊᐅᓪᓛᖅᑎᑕᐅᓂᖏᓐᓄᑦ ᐊᕐᕌᒍᓄᑦ ᖁᓕᓄᑦ ᐅᖅᓱᐊᓗᓕᕆᓂᒧᕐᑦ ᑳᑦᑐᓛᑦ 23−ᓂ ᓄᓇᕗᒻᒥ 
ᓄᓇᓕᓕᓐᓂ, ᐱᒋᐊᖅᓱᑎᒃ ᓅᕙᐃᕝᕙ 1, 2016. 

ᑕᐃᑦᓱᒪᓂᒋᐊᕐᓕ, ᐅᖅᓱᐊᓗᓕᕆᓂᕐᒧᑦ ᑳᑦᑐᓛᑦ ᐊᑯᓂᐅᓂᖃᖃᑦᑕᖅᓯᒪᔪᑦ ᐊᕐᕌᒍᓂᒃ ᑕᓪᓕᒪᓂᒃ.  

2016−ᒥ ᐊᓯᔾᔨᕐᓂᖃᔪᔪᑦ 23 ᐅᖅᓱᐊᓗᓕᕆᓂᕐᒧᑦ ᑳᑦᑐᓛᓄᑦ ᓄᑖᕐᒧᑦ ᐊᕐᕌᒍᓄᑦ ᖁᓕᓄᑦ (10)- ᐊᖏᖃᑎᒌᒍᑎᓄᑦ 
(ᓅᕙᐃᕝᕙ 1, 2016 - ᐅᑦᑑᕝᕙ 31, 2026). ᐅᐸᓗᖓᐃᔭᐅᑎᓄᑦ ᐊᓯᔾᔨᕐᓃᑦ ᐊᖏᖃᑎᒌᒍᑎᓄᑦ ᐱᖃᓯᐅᔾᔨᔪᑦ:  

• ᐊᖏᓪᓕᒋᐊᖅᓱᑎᒃ ᐃᑲᕐᕋᐃᑦ ᐊᒥᓱᓂ ᓄᓇᓕᓐᓂ; ᐊᒻᒪᓗ 
• 5%−ᒥᒃ ᓄᖅᑲᖓᑎᑦᓯᓂᖅ ᐊᑭᓕᕋᑦᓴᓂᒃ ᐱᕚᓪᓕᖁᓪᓗᒍ ᑳᑦᑐᓛᑦᑎᐅᑉ ᑲᒪᓂᕆᔭᖓ ᐅᖅᓱᓗᐊᑦᑕᐅᑎᐅᑉ ᒪᑭᒪᔭᐅᓂᖓᓂᒃ.  

 
ᐅᖅᓱᐊᓗᓕᕆᔨᒃᑯᑦ ᐊᐅᓪᓛᔪᕗᑦ ᐊᕐᕌᒍᓄᑦ ᖁᓕᓄᑦ ᑳᑦᑐᓛᓄᑦ ᐊᖏᖃᑎᒌᒍᑎᓄᑦ ᑳᑦᑐᓛᑦᑏᑦ ᐱᕕᖃᒃᑲᓐᓂᕈᓐᓇᖁᓪᓗᒋᑦ ᐅᑎᖅᑎᑦᓯᓂᕐᒥᒃ 
ᐊᑭᖏᓐᓂᒃ ᓄᑖᑦ ᓄᓇᓯᐅᑎᒃᑯᕖᑦ. ᑲᑎᑦᓱᑎᒃ 15 ᓄᓇᓯᐅᑎᒃᑯᕖᑦ ᓄᓇᕗᒻᒥ ᓄᑖᕈᖅᑎᑕᐅᒋᐊᔪᔪᑦ ᓴᓇᔭᐅᑦᓱᑎᓪᓘᓐᓃᑦ ᓇᒻᒥᓂᖃᖅᑐᓄᑦ 
ᐃᓂᒋᔭᐅᓂᐊᖅᑎᓪᓗᒋᑦ ᒐᕙᒪᒃᑯᑦ ᓄᓇᕗᒻᒥ ᓄᓇᓯᐅᑎᖁᑎᖏᓐᓄᑦ.  

2016-17−ᒥ, ᓄᓇᓕᓕᒫᑦ ᐋᒡᒐᑐᐊᖅ ᑲᖏᖅᖠᓂᖅ ᐃᖃᓗᐃᓪᓗ, ᑳᑦᑐᓛᖃᔪᔪᑦ ᐊᕐᕌᒍᓄᑦ ᖁᓕᓅᖓᔪᓂᒃ. ᓄᑖᖅ ᐊᕐᕌᒍᓄᑦ ᖁᓕᓄᑦ ᑳᑦᑐᓛ 
ᐊᐃᕙᔾᔪᑕᐅᓯᒪᔪᖅ ᑲᖏᖅᖠᓂᕐᒥ ᑭᖑᕐᖓᒍᑦ ᐊᕐᕌᒍᒥ (2017-18) ᐃᖃᓗᓐᓂᓗ ᑳᑦᑐᓛᑦᑕᐅᓯᒪᔪᑦ ᑲᒻᐸᓂᕆᔭᐅᔪᖅ ᐅᖅᓱᖅ 2018−ᒧᓄᑦ.    

ᑎᑎᖅᑑᔭᖅᓯᒪᔪᖅ ᐊᑖᓃᑦᑐᖅ ᓇᐃᓪᓕᑎᕆᓯᒪᔪᖅ ᐅᖅᓱᐊᓗᓕᕆᓂᕐᒧᑦ ᐊᖏᖃᑎᒌᒍᑎᓂᒃ ᓄᓇᓕᑦᑎᒍᑦ.   

ᐅᖅᓱᐊᓗᓕᕆᓂᕐᒧᑦ ᐊᖏᖃᑎᒌᒍᑏᑦ ᓄᓇᓕᑦᑎᒍᑦ 
 

ᓄᓇᓖᑦ ᑲᒪᓚᐅᖅᑐᑦ ᑳᑦᑐᓛᑦᑖᖅᑐᑦ ᑳᑦᑐᓛ ᐱᒋᐊᖅᑐᖅ ᑳᑦᑐᓛ ᐃᓱᓕᑦᑐᖅ 

ᐅᖅᓱᖅᑑᖅ ᕿᑭᖅᑕᖅ ᑯᐊᐸᖓ ᕿᑭᖅᑕᖅ ᑯᐊᐸᖓ 01-ᓅᕙᐃᕝᕙ-16 31-ᐅᑦᑑᕝᕙ-
26 

ᖁᒡᓗᒃᑐᖅ ᖁᒡᓗᒃᑐᖅ ᑯᐊᐸᖓ ᖁᒡᓗᒃᑐᖅ ᑯᐊᐸᖓ 01-ᓅᕙᐃᕝᕙ-16 31-ᐅᑦᑑᕝᕙ-
26 

 ᑯᒑᕐᔪᒃ ᑰᒻᒥᐅᑦ ᑯᐊᐸᖓ ᑰᒻᒥᐅᑦ ᑯᐊᐸᖓ 01-ᓅᕙᐃᕝᕙ-16 31-ᐅᑦᑑᕝᕙ-
26 

ᑕᓗᕐᔪᐊᖅ ᐸᓕᐊᔪᒃ ᑯᐊᐸᖓ ᐸᓕᐊᔪᒃ ᑯᐊᐸᖓ 01-ᓅᕙᐃᕝᕙ-16 31-ᐅᑦᑑᕝᕙ-
26 

ᐃᖃᓗᒃᑑᑦᓯᐊᖅ ᑭᑦᓄᓇ ᐅᖅᓱᐊᓕᕆᔩᑦ ᑭᑦᓄᓇ ᐅᖅᓱᐊᓗᓕᕆᔩᑦ 01-ᓅᕙᐃᕝᕙ-16 31-ᐅᑦᑑᕝᕙ-
26 

ᐊᕐᕕᐊᑦ ᐹᓪᓕ ᑯᐊᐸᖓ ᐹᓪᓕ ᑯᐊᐸᖓ 01-ᓅᕙᐃᕝᕙ-16 31-ᐅᑦᑑᕝᕙ-
26 

ᖃᒪᓂᑦᑐᐊᖅ ᓴᓇᕕᒃ ᑯᐊᐸᖓ ᐅᑭᐅᖅᑕᖅᑐᒥ ᐅᖅᓱᐊᓗᓕᕆᔩᑦ 15-ᐅᑦᑑᕝᕙ-16 31-ᐅᑦᑑᕝᕙ-
26 

ᐃᒡᓗᓕᒑᕐᔪᒃ ᐱᑦᓯᐅᓛᖅ ᑯᐊᐸᒐ ᐱᑦᓯᐅᓛᖅ ᑯᐊᐸᖓ 01-ᓅᕙᐃᕝᕙ-16 31-ᐅᑦᑑᕝᕙ-
26 

ᓴᓪᓕᖅ  ᑲᑐᔾᔨᕕᒃ ᑯᐊᐸᖓ ᓴᓪᓕᖅ ᐱᕙᓪᓕᐊᔪᑦ 01-ᕕᕗᐊᕆ-16 31-ᐅᑦᑑᕝᕙ-
26 

ᑲᖏᖅᖠᓂᖅ M&T ᑎᒥᖁᑎᖓᑦ M&T ᑎᒥᖁᑎᖓᑦ 01-ᓅᕙᐃᕝᕙ-17 31-ᐅᑦᑑᕝᕙ-
26 

ᓇᐅᔮᑦ ᓇᐅᔮᑦ ᑯᐊᐸᖓ ᓇᐅᔮᑦ ᑯᐊᐸᖓ 01-ᓅᕙᐃᕝᕙ-16 31-ᐅᑦᑑᕝᕙ-
26 

ᑎᑭᕋᕐᔪᐊᖅ ᐃᓴᑎᒃ ᑯᐊᐸᖓ ᐃᓴᑎᒃ ᑯᐊᐸᖓ 01-ᓅᕙᐃᕝᕙ-16 31-ᐅᑦᑑᕝᕙ-
26 

ᓴᓂᑭᓗᐊᖅ ᒥᑎᖅ ᑯᐊᐸᖓ ᒥᑎᖅ ᑯᐊᐸᖓ 01-ᓅᕙᐃᕝᕙ-16 31-ᐅᑦᑑᕝᕙ-
26 

ᐃᒃᐱᐊᕐᔪᒃ ᑕᖅᑯᑦ ᑯᐊᐸᖓ ᑕᖅᑯᑦ ᑯᐊᐸᖓ 01-ᓅᕙᐃᕝᕙ-16 31-ᐅᑦᑑᕝᕙ-
26 

ᑭᙵᐃᑦ ᑭᙵᐃᑦ ᑯᐊᐸᖓ ᑭᙵᐃᑦ ᑯᐊᐸᖓ 01-ᓅᕙᐃᕝᕙ-16 31-ᐅᑦᑑᕝᕙ-
26 

ᑲᖏᖅᑐᒑᐱᒃ ᓖᓕ ᑎᒥᖁᑎᖓ ᓖᓕ ᑎᒥᖁᑎᖓ 01-ᓅᕙᐃᕝᕙ-16 31-ᐅᑦᑑᕝᕙ-
26 

ᐊᐅᓱᐃᑦᑐᖅ ᐆᒡᓖᑦ ᓴᓇᕕᒃ ᓯᑯ ᐱᔨᑦᓯᕋᖅᑏᑦ 01-ᓅᕙᐃᕝᕙ-16 31-ᐅᑦᑑᕝᕙ-
26 

ᓴᓂᕋᔭᒃ ᓴᓂᕋᔭᒃ ᑯᐊᐸᖓ ᓴᓂᕋᔭᒃ ᑯᐊᐸᖓ 01-ᓅᕙᐃᕝᕙ-16 31-ᐅᑦᑑᕝᕙ 
26 

ᐃᒡᓗᓕᒃ ᓴᕕᒃ ᑎᒥᖁᑎᖓ ᐃᒡᓗᓕᒃ ᑯᐊᐸᖓ 01-ᓅᕙᐃᕝᕙ-16 31-ᐅᑦᑑᕝᕙ-
26 

ᑭᒻᒥᕈᑦ ᑭᒻᒥᒃ ᑯᐊᐸᖓ ᑭᒻᒥᒃ ᑯᐊᐸᖓ 01-ᓅᕙᐃᕝᕙ-16 31-ᐅᑦᑑᕝᕙ-
26 

ᐸᓐᓂᖅᑑᖅ ᐸᓐᓂᖅᑑᖅ ᑯᐊᐸᖓ J.R. ᑎᒥᖁᑎᖓ 01-ᓅᕙᐃᕝᕙ-16 31-ᐅᑦᑑᕝᕙ-
26 

ᒥᑦᑎᒪᑕᓕᒃ ᑐᓄᓂᖅ ᓴᐅᓂᖅ ᑯᐊᐸᖓ ᑐᓄᓂᖅ ᓴᐅᓂᖅ ᑯᐊᐸᖓ 01-ᓅᕙᐃᕝᕙ-16 31-ᐅᑦᑑᕝᕙ-
26 

ᕿᑭᖅᑕᖅᔪᐊᖅ ᓖᓕ ᑎᒥᖁᑎᖓ ᑐᓗᒐᖅ ᑯᐊᐸᖓ 01-ᓅᕙᐃᕝᕙ-16 31-ᐅᑦᑑᕝᕙ-
26 

ᖃᐅᓱᐃᑦᑐᖅ ATCO ᓯᑐᕋᒃᓴᔅ ATCO ᓯᑐᕋᒃᓴᔅ 01-ᓅᕙᐃᕝᕙ-16 31-ᐅᑦᑑᕝᕙ-
26 

ᐃᖃᓗᐃᑦ ᐅᖅᓱᖅ ᑯᐊᐳᕇᓴᒃᑯᑦ TBD 01-ᑏᓴᕝᕙ-18 TBD 

ᑐᖑᔪᖅᑕᖅ ᓇᓗᓇᐃᖅᓯᔪᖅ ᐊᓯᔾᔨᕐᓂᖓᓂᒃ ᑳᑦᑐᓛᑉ  ᐆᔭᐅᔭᖅ ᓇᓗᓇᐃᖅᓯᔪᖅ ᐊᓯᔾᔨᓴᕋᐃᓐᓂᖓᓂᒃ ᑳᑦᑐᓛᑉ 

ᓇᕿᑦᑕᐅᑏᑦ ᖃᕆᑕᐅᔭᕐᓅᖓᔪᑦ 
ᑎᑭᐅᑎᓂᐊᕈᑎᒃ ᑭᙴᒪᓇᖅᑐᓄᑦ ᐱᕚᓪᓕᖅᓯᒪᔪᓂᒃ ᑲᑎᖅᓱᖅᓯᒪᔪᓂᒃ ᓄᐊᑦᓯᓂᕐᒧᑦ ᓇᓗᓇᐃᖅᓯᓂᕐᒧᓪᓗ, ᐊᕐᕌᒍᖓᓂ 2016-17, 
ᐅᖅᓱᐊᓗᓕᕆᔨᒃᑯᑦ ᐊᑐᓕᔪᔪᑦ ᓄᑖᕐᓂᒃ ᓇᕿᑦᑕᐅᑎᓂᒃ ᐃᓘᓐᓇᖏᓐᓂ ᐱᖓᓱᓂ ᐊᕕᑦᑐᖅᓯᒪᔪᓂ ᓄᓇᕗᒻᒥ.  

ᑕᐃᑦᓱᒪᓂᒋᐊᖅ, ᐅᖅᓱᐊᓗᓕᕆᔨᒃᑯᑦ ᐊᑦᓱᕈᕐᓇᖅᑐᒦᖃᑦᑕᖅᓯᒪᒻᒪᑕ ᐊᑭᓕᒃᓴᐃᔭᖅᑎᑦᓯᓂᕐᒨᖓᔪᓄᑦ, ᓇᓗᓇᐃᖅᓯᔾᔪᑎᓄᑦ ᐊᐅᓚᑦᓯᓂᕐᒧᓪᓗ 
ᐅᖅᓱᐊᓗᑦᑖᖑᔪᓂᒃ ᐊᒻᒪᓗ ᓂᐅᕕᖅᑎᓅᖓᔪᓂᒃ ᑲᑎᖅᓱᖅᓯᒪᔪᓂᒃ. ᑕᒪᓐᓇ ᐱᔾᔪᑕᐅᓪᓗᓂ, ᐱᒋᐊᖅᓱᑎᒃ 2015−ᒥ, ᐅᖅᓱᐊᓗᓕᕆᔨᒃᑯᑦ 
ᐱᓕᕆᖃᑎᖃᔪᔪᑦ ᑐᑭᓯᓂᐊᖅᑎᒥᒃ ᐋᖅᑭᑦᓱᐃᑦᓱᑎᒃ, ᐆᑦᑐᕋᖅᓱᑎᒃ ᐋᖅᑭᑦᓱᐃᑦᓱᑎᓪᓗ ᓇᕿᑦᑕᐅᑎᓂᒃ ᓄᓇᕗᒻᒥ.  

ᓇᕿᑦᑕᐅᑏᑦ ᐅᐊᔭᒨᖅᑐᖅ ᐅᖅᓱᐊᓗᓕᕆᔨᒃᑯᓐᓄᑦ ᐊᑑᑎᕙᓪᓕᐊᓪᓚᕆᑦᑐᓂᒃ ᑲᑎᖅᓱᐃᒍᑎᒋᑦᓱᓂᐅᒃ ᓄᓇᓕᓐᓂᒃ ᖃᐅᑕᒫᑦ ᓄᐊᑕᐅᑦᓱᑎᓪᓗ 
ᑲᑎᖅᓱᖅᓯᒪᔪᑦ ᐅᖅᓱᐊᓗᓕᕆᔨᒃᑯᑦ ᐊᓪᓚᕕᒻᒪᕆᖓᓐᓂ ᑲᖏᖅᖠᓂᕐᒥ. ᑖᓐᓇ ᐊᐅᒪᔾᔪᑎ ᓴᖅᑮᒍᑕᐅᓂᐊᖅᑐᑦ ᑲᔪᓯᑦᓯᐊᕈᑎᓂᒃ ᓂᐅᕕᖅᑎᓄᑦ 
ᐊᑭᓕᕋᑦᓴᓕᐅᕆᓂᕐᒥᒃ ᐊᒻᒪᓗ ᐱᖁᑎᓂᒃ ᐊᐅᓚᑦᓯᓂᕐᒥᒃ ᐊᑐᕆᐊᑐᒍᓐᓃᕈᒫᖅᓱᑎᒃ ᖃᕆᑕᐅᔭᒃᑰᖏᑦᑐᖅ ᑲᑎᖅᓱᖅᓯᒪᔪᑦ. ᑕᐃᒪᐃᒻᒪᑦ, 
ᐅᖅᓱᐊᓗᕆᔨᒃᑯᑦ ᑐᕌᒐᖃᕆᐊᒃᑲᓐᓂᕈᓐᓇᕐᓂᐊᑦᑐᑦ ᐊᕕᑦᑐᖅᓯᒪᔪᓂ ᐃᑲᓛᑎᑦᓴᓂᒃ ᐅᖅᓱᐊᓗᓕᕆᓂᕐᒧᑦ ᐊᐅᓚᓂᐅᔪᓂᒃ, ᐃᓪᓗᐃᑦ ᒪᑭᒪᔭᐅᓂᖏᓐᓂᒃ 
ᐊᒻᒪᓗ ᑳᑦᑐᓛᑦᑎᓂᒃ ᐃᓕᓐᓂᐊᑎᑦᓯᓂᕐᒥᒃ.  

ᐅᓪᓗᒥᒧᑦ, ᐅᖅᓱᐊᓗᓕᕆᔨᒃᑯᑦ ᐱᓯᒪᔪᑦ $1.75−ᒥᓕᐊᓂᒃ ᐱᒻᒪᕆᐅᑎᓅᖓᔪᓂᒃ ᑮᓇᐅᔭᓂᒃ ᐊᑐᖅᑕᐅᓪᓗᑎᒃ ᐋᖅᑭᑦᓱᐃᒍᑕᐅᓪᓗᑎᓪᓗ 
ᓇᕿᑦᑕᐅᑎᓂᒃ, ᐱᖃᓯᐅᑎᑦᓱᑎᒃ $250,000 2014−ᒥ ᐆᑦᑐᕋᕈᑕᐅᑦᓱᓂ ᑲᖏᖅᖠᓂᕐᒥ ᐊᒻᒪᓗ $1.5−ᒥᓕᐊᒃᑲᓐᓃᑦ 2016−ᒥ ᓄᓇᕗᒻᒥ 
ᐊᑐᓕᖅᑎᑕᐅᑦᓱᑎᒃ. ᓄᑖᑦ ᓇᕿᑦᑕᐅᑏᑦ ᐊᑐᓕᖅᑎᑕᐅᒋᐊᙵᓚᐅᖅᓯᒪᔪᑦ ᑭᕙᓪᕐᒥ ᐄᑉᐳᕉᓪ 2016−ᖑᑎᓪᓗᒍ, ᕿᑎᕐᒥᐅᑦ ᐃᓚᒍᑦᓯᐅᑎᔪᑦᓱᑎᒃ 
ᖃᕆᑕᐅᔭᒃᑯᑦ ᐅᑦᑑᕝᕙᒥ ᑕᕝᕙᓂᑦᓴᐃᓐᓇᖅ ᐊᕐᕌᒍᕐᒥ. ᓄᓇᓖᑦ ᕿᑭᖅᑖᓗᒻᒥ ᑭᖑᓪᓕᖅᐸᐅᔪᔪᑦ ᓇᕿᑦᑕᐅᑎᑖᖅᓱᑎᒃ ᕕᕗᐊᕆ 2017−ᒥ.  

ᓄᙳᐊᓂ ᕿᒥᕐᕈᓂᐅᑉ ᐊᕐᕌᒍᖓᑕ, ᓇᕿᑦᑕᐅᑏᑦ ᐋᖅᑭᑦᑕᐅᓯᒪᓕᖅᑐᑦ ᐃᓘᓐᓇᖏᓐᓂ ᐅᖅᓱᐊᓗᓕᓐᓂᒃ ᓂᐅᕕᐊᑦᓴᖃᕐᕕᐅᕙᑦᑐᓂ ᓄᓇᕗᒻᒥ, ᐋᒡᒐᐅᒐᓗᐊᖅ 
ᐃᖃᓗᐃᑦ. ᓯᕗᒧᒋᐊᖅᓱᑎᒃ, ᐅᖅᓱᐊᓗᓕᕆᔨᒃᑯᑦ ᑐᓴᒪᐅᔭᕆᐊᓕᓐᓂᓪᓗ ᐸᕐᓇᑦᑏᑦ ᐱᔨᑦᓯᕋᖅᑏᓪᓗ (IPS) ᑲᔪᓯᓂᐊᖅᑐᑦ ᐱᓕᕆᖃᑎᖃᕐᓗᑎᒃ ᓯᓚᑖᓂᒃ 
ᑐᑭᓯᓂᐊᖅᑎᓂᒃ ᐊᐅᓚᓂᐅᔪᓄᑦ ᓇᕿᑦᑕᐅᑎᓄᓪᓗ ᐱᕚᓪᓕᕈᑎᑦᓴᓄᑦ ᑲᑎᓱᖅᑕᐅᒋᐊᒃᑲᓐᓂᖁᓪᓗᒋᑦ ᐅᖅᓱᐊᓗᕆᓂᕐᒧᑦ ᐊᐅᓚᓂᐅᔪᑦ ᐅᖅᓱᐊᓗᕆᔨᒃᑯᑦ ᐊᓪᓚᕕᒻᒥ 
ᐊᑐᖅᑕᖏᑦᑎᒍᑦ. 2017-18−ᒥ ᐅᖓᑖᓂᓗ, ᐅᖅᓱᐊᓗᓕᕆᔨᒃᑯᑦ ᕿᒥᕐᕈᓂᐊᖅᑐᑦ ᐱᕕᑦᓴᖃᕐᓂᐅᔪᓂᒃ ᓄᑖᕈᖅᑎᑕᐅᓗᑎᒃ ᐃᖅᑲᓇᐃᔮᓄᑦ ᐊᐅᓚᓂᕆᔭᖏᑦ 
ᑲᔪᓯᑦᓯᐊᕆᐊᒃᑲᓐᓂᖁᓪᓗᒋᑦ. ᐱᕕᑦᓴᐃᑦ ᕿᒥᕐᕈᔭᐅᖃᓯᐅᑎᔪᑦ ᐱᖃᓯᐅᔾᔨᔪᑦ:  

• ᐱᓕᕆᖃᑎᖃᕐᓂᖅ ᐱᓇᓱᐊᕐᓂᕐᒥᒃ ᕿᒥᕐᕈᔨᒥᒃ., ᑲᒪᒍᓐᓇᖅᑐᓂᒃ ᐱᒋᐊᕐᕕᖓᓂᒃ ᐅᖓᑖᓄᓄᑦ ᐊᓪᓚᕕᒻᒥ ᓂᐅᕕᖅᑕᐅᕙᑦᑐᓄᑦ 
ᑲᑎᖅᓱᖅᓯᒪᔪᓄᓪᓗ ᐃᖏᕐᕋᓂᐅᔪᓂᒃ, ᐱᕙᓪᓕᐊᑎᑕᐅᓂᖏᓐᓄᑦ ᑎᑭᐅᒪᔭᕆᐊᓕᓐᓂᓪᓗ ᐅᖅᓱᐊᓗᓕᕆᓂᕐᒥ, ᐊᕕᑦᑐᖅᓯᒪᔪᓂ 
ᐊᓪᓚᕕᒻᒪ ᐊᓪᓚᕕᒻᒪᕆᒻᒥᓗ ᐃᖅᑲᓇᐃᔮᓄᑦ ᐃᖏᕐᕋᓃᑦ;  

• ᑲᑎᖅᓱᖅᑕᐅᓂᖏᑦ ᑕᐃᔭᐅᔪᑦ Enterprise Fluid Manger ᐊᐅᓚᔾᔪᑏᑦ ᐊᓪᓚᕕᒻᒪᕆᒻᒥ ᐊᕕᑦᑐᖅᓯᒪᔪᓂᓗ ᐊᓪᓚᕕᓐᓂ ᐱᔾᔪᑕᐅᓪᓗᓂ 
ᐊᐅᓚᑕᐅᓂᖏᑦ ᐱᒋᐊᕐᕕᖓᓂᒃ ᐅᓂᒃᑳᑦ ᓂᐅᕕᖅᑕᐅᔪᓄᑦ;  

• ᐋᖅᑭᒋᐊᕆᓂᖅ Fluid Manager ᐊᐅᓚᔾᔪᑎᒥᒃ ᑎᑭᐅᑎᑎᒋᐊᕐᓗᒍ ᐅᖅᓱᐊᓗᓕᕿᔨᒃᑯᑦ ᐃᑖᑦᓯᒋᐊᖃᕐᓂᖏᓐᓄᑦ ᐅᖅᓱᐊᓗᖃᐅᑎᓂᒃ 
ᒥᓱᑦᑕᐅᓂᖏᓐᓅᖓᔪᓂᒃ ᑐᓴᕋᑦᓴᓂᒃ; ᐊᒻᒪᓗ   

• ᑲᔪᓯᒍᓐᓇᕐᒪᖔᖅ ᐱᔾᔪᑎᖃᕐᓂᖅ ᐊᓯᔾᔨᖅᑕᐅᓂᖏᓐᓄᑦ ᐅᖅᓱᐊᓗᓕᕆᔨᒃᑯᑦ ᐸᐸᖃᑦᑕᖅᓯᒪᔭᖏᓐᓄᑦ ᐊᑐᖅᓱᑎᒃ, PPD Windows. 
 

ᑕᐃᑦᓱᒪᓂᒋᐊᖅ ᐊᑭᓕᐅᕆᓂᖅ 
(ᑕᐃᔭᐅᖃᑦᑕᖅᓯᒪᔪᖅ “ᓂᐅᕕᓴᕋᐃᓐᓂᖅ”) 
ᐊᑖᓂ ᑐᑭᖏᑦᑕ ᐅᖅᓱᐊᖃᑦᑕᖅᑎᑦᓯᓂᐅᑉ ᐅᓯᔭᐅᓂᖏᓐᓄᓪᓗ ᐊᖏᖃᑎᒌᒍᑎᐅᑉ ᐅᑦᐅᐊᑦᑯᓐᓄᑦ ᑐᙵᕕᐅᓪᓗᓂ ᐊᑐᐃᓐᓇᐅᓂᖏᑦ ᑮᓇᐅᔭᐃᑦ RRRF-ᒥ, 
ᐅᖅᓱᐊᓗᓕᕆᔨᒃᑯᑦ ᑐᑭᒧᐊᑦᑎᑦᓯᒍᓐᓇᖅᑐᖅ “ᓂᐅᕕᓴᕋᐃᓐᓂᕐᒥᒃ” ᐅᖅᓱᐊᓗᓐᓂᒃ. ᑖᓐᓇ ᐅᑐᖅᑕᐅᓲᖅ ᐅᖅᓱᐊᓗᖃᖅᑎᑦᓯᔪᑦ ᑕᐃᔭᐅᔪᖅ ᓯᕗᓂᕐᒥ 
ᑳᑦᑐᓛᓂᒃ, ᐅᓪᓗᒥ ᐊᑭᒋᔭᐅᔪᑦ “ᐊᑦᓱᖏᖅᓯᒪᒍᓐᓇᖅᑐᑦ” ᑎᑭᑎᑕᐅᓛᖅᑎᓪᓗᒋᑦ ᓯᕗᓂᑦᑎᓐᓂ ᐅᓪᓗᕐᒥ.  

ᓂᐅᕕᓴᕋᐃᑦᑐᓄᑦ ᐊᑭᒋᔭᐅᔪᑦ ᐱᕕᖃᖅᑎᑦᓯᔪᑦ ᐅᖅᓱᐊᓗᓕᕆᔨᒃᑯᓐᓂᒃ ᐅᑯᓇᙵᑦ ᐱᕚᓪᓕᕈᑎᖃᖅᓱᑎᒃ:  

• ᐅᑭᐅᒃᑯᑦ ᐅᖅᓱᐊᓗᒻᒥᒃ ᐱᕕᑦᓴᐅᔪᖅ ᓴᓇᐅᔭᓂᖃᖅᐸᓪᓕᐊᑎᓪᓗᒍ, ᓲᕐᓗ ᐅᑭᐅᒃᑯᑦ ᑕᖅᑭᖏᓐᓂ (ᑏᓴᕝᕙ−ᒫᑦᓯ) ᐊᑭᑭᓐᓂᖅᓴᒻᒪᕆᐅᑦᓱᓂ 
ᓂᐅᕕᖅᑎᑦᓯᔪᓂᒃ. ᑖᓐᓇ ᐱᒻᒪᕆᐅᔾᔪᑎᖃᓗᙳᐊᕐᒥᔪᖅ ᒑᓴᓖᒧᑦ ᐊᔾᔨᐅᖏᒻᒪᑦ ᐅᑭᐅᓂᑕᖅ ᐊᐅᔭᓂᑕᕐᒧᑦ.  

• ᐊᑭᑭᓐᓂᖅᓴᐅᒐᔪᑦᑐᑦ ᐅᑭᐅᒃᑯᑦ ᐊᐅᔭᒃᑯᑦ ᐊᑭᒋᒐᔭᖅᑕᖏᓐᓂᒃ. 2016-17−ᒥ, ᐅᖅᓱᐊᓗᓕᕆᔨᒃᑯᑦ ᕿᒥᕐᕈᓂᖃᔪᔪᑦ ᐊᕐᕌᒍᓂᒃ 30−ᓂᒃ 
ᑲᑎᖅᓱᖅᓯᒪᔭᖏᓐᓂᒃ West Texas Intermediate (WTI), ᑕᑯᓐᓇᖅᑕᐅᔪᑦᑐᑦ ᓄᓇᕐᔪᐊᕐᒥ ᐊᑭᒋᔭᐅᔪᓂᒃ ᐱᒋᐊᕐᕕᐅᒋᐊᖏᑦ 
ᑐᓴᕋᑦᓴᓕᕆᔨᐅᔪᑦ. ᑖᓐᓇ ᕿᒥᕐᕈᓂᐅᔪᖅ ᑕᑯᑦᓴᐅᑎᑦᖅᓯᔪᖅ ᐊᑯᓃᖅᑐᒨᖓᔪᓄᑦ, ᐅᖅᓱᐊᓗᓐᓄᑦ ᐊᑭᒋᔭᐅᔪᑦ 11%−ᒥᒃ ᐊᑉᐸᓯᓐᓂᖅᓴᐃᑦ 
ᐅᑭᐅᒃᑯᑦ ᓴᓇᔭᐅᔪᑦ.  

• ᐅᖅᓱᐊᓗᓕᕆᔨᒃᑯᑦ ᐃᓱᒪᓕᐅᕆᒍᓐᓇᖅᑐᑦ ᓂᐅᕕᐊᖑᓗᑎᒃ ᐊᑭᒋᔭᐅᔪᓂᒃ ᑮᓇᐅᔭᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑕᑯᑦᓴᐅᑎᑦᓯᔪᓂᒃ 
ᖃᐅᔨᒪᔭᐅᔪᓂᒃ ᐊᑭᒋᔭᐅᔪᓂᒃ ᐊᒡᒋᖅᑐᒧᑦ ᐊᕐᕌᒍᒧᑦ. ᑕᒪᓐᓇ ᐱᕕᖃᕈᑕᐅᔪᖅ ᐅᖅᓱᐊᓗᓕᕆᔨᒃᑯᓐᓄᑦ ᑎᑭᐅᑎᓂᕐᒧᑦ ᑎᓕᔭᐅᔾᔪᑎᒋᓯᒪᔭᒥᓐᓄᑦ 
ᓈᒻᒪᓈᕐᓗᑎᒃ ᖃᐅᔨᓴᑦᓯᐊᕐᓗᑎᓪᓗ ᐅᖅᓱᐊᓗᓐᓄᑦ ᐊᑭᒋᔭᐅᒧᑦ ᓄᓇᕗᒻᒥ ᑕᑯᑦᓴᐅᑎᑦᓯᒐᓗᐊᕐᒪᖔᑕ ᑖᒃᑯᓂᖓᓪᓗᐊᖅ ᐃᑎᖅᑕᐅᓂᖏᓐᓄᑦ 
ᐊᑭᒋᔭᐅᔪᓂᒃ.  

ᐆᑦᑑᑕᐅᔪᖅ ᖃᓄᖅ ᓂᐅᕕᓴᕋᐃᓐᓃᑦ ᐱᕚᓪᓕᕈᑕᐅᓯᒪᒻᒪᖔᑕ ᓄᓇᕗᒻᒧᑦ ᐊᕐᕌᒍᖓᓂ 2017 

WTI ᐊᑭᒋᔭᐅᔪᖅ ᐅᖅᓱᐊᓗᒻᒧᑦ ᐊᑭᖃᕋᔪᔪᔪᖅ US$47.73 ᖃᑦᑕᐅᔭᖅ ᒐᕙᒪᒃᑯᑦ ᓄᓇᕗᒻᒥ ᐊᕐᕌᒍᖓᓄᑦ 2017, 6.1% 
ᖁᑦᓯᓂᖅᓴᐅᑦᓱᓂ ᐊᕐᕌᓂᖓᓂᒃ.  

 
WTI – ᐄᑉᐳᕉᓪ 1, 2015 – ᒫᑦᓯ 31, 2017 

 

ᐊᑖᓂᒋᐊᖅ 2016, ᐅᖅᓱᐊᓗᓕᕆᔨᒃᑯᑦ ᑐᑭᒧᐊᑦᑎᑦᓯᔪᔪᑦ ᖃᑦᓯᒐᓛᓂᒃ ᑳᑦᑐᓛᓂᒃ ᓯᕗᓂᑦᓴᒧᑦ ᐊᑦᓱᖐᒐᔭᑦᑐᓂᒃ ᐊᑭᖏᓐᓂᒃ 
ᐅᖅᓱᐊᓗᐃᑦ ᐊᕐᕌᒍᖓᓄᑦ 2017. ᐅᑯᐊ ᐊᐅᓪᓛᖅᑎᑕᐅᒧᑦ ᐊᑑᑎᔪᔪᑦ ᑏᓴᕝᕙ 2015 ᐊᒻᒪᓗ ᒫᑦᓯ 2016:   

• ᑏᓴᕝᕙ 14, 2015: ᓂᐅᕕᕐᓂᖅ 45,000,000 L Jet  A-1 
• ᔮᓐᓄᐊᕆ 12, 2016: ᓂᐅᕕᕐᓂᖅ 21,500,000 L Premium Unleaded Gasoline 
• ᕕᕗᐊᕆ 11, 2016: ᓂᐅᕕᕐᓂᖅ 50,000,000 L Ultra Low Sulphur Diesel 
• ᒫᑦᓯ 8, 2016: ᓂᐅᕕᕐᓂᖅ 40,000,000 L Ultra Low Sulphur Diesel 

 
ᑎᑎᖅᑑᔭᖅᓯᒪᔪᑦ ᐊᑖᓂ ᑕᑯᑦᓴᐅᑎᑕᐅᒻᒪᑦ, ᑖᒃᑯᐊ ᐊᐅᓪᓛᖅᑎᑕᐅᓯᒪᔪᑦ ᐊᑑᑎᓯᒪᔪᑦ ᐊᑯᕐᖓᓐᓂ WTI−ᑯᑦ ᑎᑭᐅᑎᓕᖅᑎᓪᓗᒋᑦ 
ᐊᑭᑭᓐᓂᖅᐹᓄᑦ ᐊᕐᕌᒍᓂ 13−ᓂ, ᐊᑉᐸᓯᓐᓂᖅᓴᐅᑦᓱᑎᓪᓗ WTI−ᑯᑦ ᐊᑭᖏᓐᓂᒃ ᑕᖅᑮᑦ ᓯᑕᒪᑦ ᐊᓂᒍᑐᐃᓐᓇᑎᓪᓗᒋᑦ.  

ᐅᖅᓱᐊᓗᒃ ᓄᓇᓕᓐᓅᕈᔾᔭᐅᑦᓱᓂ 2016−ᒥ ᐅᒥᐊᕐᔪᐊᖃᕐᓇᐅᑎᓪᓗᒍ ᐊᓚᒡᒐᐃᑦᑐᒻᒪᕆᒻᒥᒃ ᑮᓇᐅᔭᖅᑐᖏᒃᑲᓐᓂᕈᑕᐅᓯᒪᑦᓱᓂ 
ᐅᖅᓱᐊᓗᓕᕆᔨᒃᑯᓐᓄᑦ 2017−ᒥ. ᑕᐃᒪᐃᓐᓂᖓᓄᑦ, ᐅᖅᓱᐊᓗᓕᕆᔨᒃᑯᑦ ᐊᑭᑭᓪᓕᒋᐊᕆᒍᓐᓇᖅᓯᒪᔪᔪᑦ ᐊᑭᖏᓐᓂᒃ ᐅᖅᓱᐊᓗᐃᑦ 2017−ᒥ 
ᐊᓚᒡᒐᐃᑦᑐᒻᒪᕆᓐᓂᒃ ᐊᒥᐊᒃᑯᖃᓕᖅᓱᑎᒃ ᐅᑎᖅᑎᑕᐅᒍᓐᓇᓕᖅᓱᑎᒃ ᒪᑭᒪᔾᔪᑎᓅᖓᔪᑦ ᑮᓇᐅᔭᐃᑦ  ᐊᑭᓕᑦᓴᐃᑦ $7,691,000. 

ᐅᖅᓱᐊᓗᓕᕆᔨᒃᑯᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ –  2016  / 17 

 

 

 

ᐅᖅᓱᐊᓗᐃᑦ ᐊᑐᐃᓐᓇᐅᑎᑕᐅᔪᑦ ᐅᖅᓱᐊᓗᓕᕆᔨᒃᑯᓐᓄᑦ 
ᐅᖅᓱᐊᓗᓕᕆᔨᒃᑯᑦ ᑕᓪᓕᒪᓂᒃ ᐅᖅᓱᐊᓗᖃᖅᑎᑦᓯᕙᑦᑐᑦ ᓄᓇᓕᓐᓄᑦ: 

1. ᒑᓴᓖ, ᐱᓗᐊᖅᑐᒥᒃ 92 octane ᐅᑭᐅᓂᑕᖅ, ᐊᑐᖅᑕᐅᒐᔪᓲᖅ ᓄᓇᓯᐅᑎᓄᑦ, ᖃᒧᑕᐅᔭᕐᒧᑦ ᐃᒪᖅᓯᐅᑎᓄᓪᓗ 
ᐊᐅᓚᐅᑎᓄᑦ.  

2. Jet A-1 ᖃᖓᑕᔫᖅᓯᐅᑎᐅᒍᒫᕐᓂᐊᖅᑐᖅ ᐊᑐᐃᓐᓇᐅᑎᑕᐅᑦᓱᓂ ᖃᖓᑕᔫᓄᑦ. ᐊᑐᖅᑕᐅᒍᓐᓇᕐᒥᔪᖅ ᐅᖅᓱᐊᓗᑐᐃᓐᓇᐅᓗᓂ 
ᐅᖅᑰᓴᐅᑎᓅᖓᔪᓄᓪᓘᓐᓃᑦ, ᐊᑐᕈᑎᖃᕈᓐᓇᖅᑐᖅ ᐊᑕᐅᓯᐅᙱᑦᑐᒥᒃ.   

3. ᖃᖓᑕᔫᖅᓯᐅᑎ ᒑᓴᓖ, ᐅᕝᕙᓘᓐᓃᑦ Avgas, ᐊᑐᐃᓐᓇᐅᑎᑕᐅᔪᖅ ᓯᑕᒪᐃᓐᓇᕐᓂ ᓄᓇᓕᓐᓂ; ᑲᖏᖅᖠᓂᖅ, ᐃᖃᓗᐃᑦ, ᐊᕐᕕᐊᑦ ᐊᒻᒪᓗ 
ᐃᖃᓗᒃᑑᑦᓯᐊᖅ. ᐃᓘᓐᓇᒐᓚᑎᒃ ᖃᖓᑕᔫᑦ ᐅᖅᓱᐊᓗᖃᕆᐊᓖᑦ Jet A-1−ᒥᒃ ᑕᐃᒪᐃᒻᒪᑦ ᑐᑦᓯᕌᖑᓯᒪᓗᐊᙱᑦᑐᖅ Avgas. 
ᑐᑦᓯᕌᖑᓯᒪᓗᐊᙱᓐᓂᖓᓄᑦ ᑖᓐᓇ ᐊᑯᓂᐅᙱᑦᑐᕐᓗ ᕿᑲᕈᓐᓇᕐᓂᖓᓄᑦ (ᐊᕐᕌᒍ ᐊᑕᐅᓯᖅ) ᐸᕐᓇᐅᑎᑕᖃᙱᑦᑐᖅ ᐊᖏᓪᓕᒋᐊᖅᑕᐅᒐᔭᕆᐊᖓ 
ᐊᓯᖏᓐᓅᖅᑕᐅᓗᓂ ᓄᓇᓕᓐᓄᑦ.   

4. ᐅᖅᓱᐊᓗᑐᐃᓐᓇᖅ, ᐱᓗᐊᖅᑐᒥᒃ ultra-low sulfur diesel (ULSD), ᐊᑐᖅᑕᐅᓂᖅᐸᐅᕙᑦᑐᖅ ᓄᓇᕗᒻᒥ. ᐊᑐᖅᑕᐅᒍᓐᓇᖅᑐᖅ ᓱᓇᑐᐃᓐᓇᕐᓄᑦ 
ᓲᕐᓗ ᐅᖅᑰᓴᐅᑎᓄᑦ, ᐅᖁᒪᐃᑦᑐᕐᓂᐅᑎᓄᑦ, ᖃᖓᑕᔫᕐᓄᑦ, ᐊᐅᒪᓕᐅᕈᑎᓄᓪᓗ.   

5. ᓱᐴᔫᖅᓯᐅᑏᑦ ᐅᖅᓱᐊᓗᕋᓛᑦ. ᓂᐅᕕᐊᑦᓴᐅᕙᑦᑐᑦ ᓯᑕᒪᓂᒃ ᖃᓪᓗᑎᕋᓛᖃᖅᓱᑎᒃ ᖃᑦᑕᐃᑦ, ᐊᐅᓚᑦᓴᕆᐊᓕᐹᓘᑦᓱᑎᒃ ᓯᐊᒻᒪᖅᑎᕆᐊᖏᑦ 
ᐃᑲᔫᑎᓂᒃ ᐊᑐᓪᓚᕆᑦᑐᑦ ᐊᓯᖏᓐᓂᒃ ᐅᖅᓱᐊᓗᓐᓂᒃ ᓂᐊᕕᐊᖑᒍᓐᓇᑦᓯᐊᖁᓪᓗᒋᑦ ᓄᓇᕗᒻᒥᐅᓄᑦ. .  

 
ᐅᖅᓱᐊᓗᓐᓄᑦ ᑎᑭᐅᒪᔭᕆᐊᓖᑦ 

ᐅᖅᓱᐊᓗᓕᕆᔨᒃᑯᑦ ᓂᕈᐊᕈᓐᓇᕐᓂᖃᖅᓱᑎᒃ ᐃᓚᒋᔭᐅᔪᑦ ᑲᓇᑕᒥ ᐃᓘᓐᓇᐃᓐᓄᑦ ᑎᑭᐅᒪᔭᕆᐊᓕᓐᓄᑦ ᑲᑎᒪᔨᓄᑦ ᖃᐅᔨᓴᓲᖑᑦᓱᑎᓪᓗ 
ᐅᖅᓱᐊᓗᓕᒫᑦ ᓂᐅᕕᐊᖑᔪᑦ ᑎᑭᐅᔾᔭᐅᔪᓪᓗ ᓄᓇᕗᒻᒥ ᑎᑭᐅᑎᓯᒪᒐᓗᐊᕐᒪᖔᑕ CGSB ᑎᑭᐅᒪᔭᕆᐊᓕᓐᓄᑦ ᑭᓪᓕᓕᒻᒧᑦ H 
(ᐅᑭᐅᖅᑕᖅᑐᖓ ᑲᓇᑕᐅᑉ).  

2016−ᖑᑎᓪᓗᒍ, ᐅᖅᓱᐊᓗᓕᕆᔨᒃᑯᑦ ᓄᑖᕐᒧᑦ ᐊᕐᕌᒍᓄᑦ ᐊᖏᖃᑎᒌᒍᑎᑖᔪᔪᑦ Intertek Testing Services−ᑯᓐᓄᑦ ᑕᖅᑳᙵᑦ 
ᐅᖅᓱᐊᓗᐃᑦ ᐱᐅᓂᖏᓐᓂᒃ ᖃᐅᔨᓴᖅᑕᐅᓂᕐᒧᑦ ᐱᔨᑦᓯᕋᖅᑎᓄᑦ. Intertek ᓄᓇᕐᔪᐊᕐᒥ ᓯᕗᓕᖅᓯᒪᔪᑦ ᓇᓗᓇᐃᖅᓯᒍᓐᓇᖅᓱᑎᒃ, 
ᐆᑦᑐᕋᖃᑦᑕᕈᓐᓇᖅᓱᑎᒃ, ᖃᐅᔨᓴᕈᓐᓇᖅᓱᑎᒃ ᓇᓗᓇᐃᖅᓯᒍᓐᓇᖅᓱᑎᓪᓗ ᐃᑲᔪᖅᑐᓂᒃ ᐅᖅᓱᐊᓗᓕᕆᔨᒃᑯᓐᓂᒃ ᓇᓗᓇᐃᖅᓯᑎᓪᓗᒋᑦ 
ᐱᐅᓂᖏᓐᓂᒃ ᐅᖅᓱᐊᓗᐃᑦ ᐃᑭᔭᐅᓕᖅᑎᓪᓗᒋᑦ ᐊᒻᒪᓗ ᐃᖏᕐᕋᐅᔾᔭᐅᑎᓪᓗᒋᑦ ᐃᒪᒃᑯᑦ.  

ᐅᖅᓱᐊᓗᑦᑕᕇᕋᐃᒻᒪᑕ ᐊᑐᓂᑦ ᓄᓇᓕᓐᓄᑦ, ᐅᖅᓱᐊᓗᓕᕆᔨᒃᑯᑦ ᖃᐅᔨᒪᕋᑦᓴᓂᒃ ᐲᖅᓯᓲᑦ ᐊᑐᓂᑦ ᐅᖅᓱᐊᓗᖃᐅᑎᓂᒃ ᐅᑎᖅᑎᓕᖅᓱᒋᑦ Innotech 
Alberta-ᒧᑦ ᖃᐅᔨᓴᖅᑕᐅᓂᐊᖅᓪᓗᒋ ᓇᓗᓇᐃᖅᑕᐅᓗᑎᓪᓗ ᖃᓄᐃᑦᑑᓂᖏᑦ.  

ᑎᑎᖅᑑᔭᖅᓯᒪᔪᖅ ᐊᑖᓂ ᑕᑯᑦᓴᐅᑎᑦᓯᔪᖅ ᓇᓗᓇᐃᔭᖅᓯᒪᔪᓂᒃ ᐅᖅᓱᐊᓗᓐᓂᒃ ᐊᑐᖅᑕᐅᔪᓂᒃ ᓄᓇᕗᒻᒥ.  

ᐅᖅᓱᐊᓘᑉ ᖃᓄᐃᑦᑑᓂᖓ/CGSB ᒐᕙᒪᒃᑯᖏᓐᓂ ᓄᓇᕗᑦ ᐊᔾᔨᒌᙱᑦᑐᑦ 
 

 
ᓄᓇᓯᐅᑎᓄᑦ ᐅᖅᓱᐊᓗᑐᐃᓐᓇᖅ 

 
3.517-2007 

ᓂᓪᓚᓱᑦᑐᒥ ᐊᐅᓚᓂᖃᕈᓐᓇᖅᑐᖅ - Cloud Point -43C ᐅᐊᔭᐃᑦ 
ᐊᐅᓚᓂᖏᑦ - 100pS/m minimum @ 4C Cetane ᐊᐅᓚᐅᑎᖏᑦ 
ᑎᑭᐅᒪᒋᐊᓖᑦ ASTM D613 ᐊᐅᓚᐅᑎᓂᒃ ᖃᐅᔨᓴᕐᓂ 

ᐅᖅᓱᐊᓗᑐᐃᓐᓇᖅ 3.517-2015 
 

 
 

ᐃᖏᕐᕋᔾᔪᑎᓄᑦ ᒑᓴᓖ 

 
 

3.5-2011 ᐋᖅᑭᒋᐊᖅᑐᖅ #. 2 

Grade 3, Class D 
Antiknock Performance - minimum 92 
Vapour Pressure - minimum 95kPa 
Oxygenates - ᐃᒥᐊᓗᖃᕆᐊᖃᙱ, MTBE ᐊᓯᖏᓐᓂᓘᓐᓃᑦ ᐃᑭᑐᐃᓐᓇᕆᐊᓕᓐᓂᒃ 

 
ᖃᖓᑕᔫᖅᓯᐅᑦ 3.23-2012 

ᐋᖅᑭᒋᐊᖅᑐᖅ # 2 
Type – ᖃᖓᑕᔫᖅᓯᐅᑦ Jet A-1 
ᐅᐊᔭᐃᑦ ᐊᐅᓚᓂᖏᑦ - minimum 250pS/m minimum @ 4C 

ᐅᖅᓱᐊᓗᐃᑦ ᐊᑭᖏᑦ 
ᐊᑖᓂᒋᐊᖅ ᐅᓂᒃᑳᓕᐅᕐᓇᐅᑉ ᐊᕐᕌᒎᑉ, ᐅᖅᓱᐊᓗᓕᕆᔨᒃᑯᑦ ᐅᖅᓱᐊᓗᒻᒧᑦ ᐊᑭᒋᔭᕐᒥᒃ ᐋᖅᑭᒋᐊᕆᔪᔪᑦ ᑮᓇᐅᔭᖅᑐᖏᒃᑲᓐᓂᕈᑕᐅᑦᓱᓂ ᐊᒥᓲᓂᖅᓴᓄᑦ 
ᓂᐅᕕᖅᑎᓄᑦ ᓄᓇᕗᒻᒥ. ᐋᖅᑭᒋᐊᕐᓂᖅ ᐱᔾᔪᑕᐅᓪᓗᓂ, ᐊᕐᕌᒍᓂ ᖃᑦᓯᒐᓛᓂ ᐊᓂᒍᖅᑐᓂ, ᐅᖅᓱᐊᓗᓕᕆᔨᒃᑯᑦ ᐅᒥᑦᑎᑦᓯᓯᒪᕗᑦ ᐊᑯᓐᓂᕆᔭᐅᓯᒪᔪᓂᒃ 
ᐊᑯᕐᖓᓐᓂ ᐅᖅᓱᐊᓗᐃᑦ ᐊᑭᖏᑦᑕ ᓄᓇᕗᒻᒥ ᐊᒻᒪᓗ ᐊᓯᖏᓐᓂ ᑲᓇᑕᒥ ᐊᕕᑦᑐᖅᓯᒪᓂᐅᔪᓂ. 2016-17−ᒥ, ᐅᖅᓱᐊᓗᓕᕆᔨᒃᑯᑦ ᒪᓂᒪᑎᑦᓯᒍᓐᓇᔪᔪᑦ 
ᐅᖅᓱᐊᓗᑦᓯᐊᕙᒻᒥᒃ, ᐅᑭᐅᓂᑕᕐᒥᒃ ᒑᓴᓖᒥᒃ ᐊᑭᑭᓂᖅᓴᓄᑦ ᒑᓴᓖᑐᐃᓐᓇᐃᑦ ᐊᒥᓱᓂ ᐊᓯᖏᓐᓂ ᑲᓇᑕᒥ ᐊᕕᑦᑐᖅᓯᒪᓂᐅᔪᓂ.  
 

ᐅᖅᓱᐊᓗᐃᑦ ᐊᑭᖏᑦ (ᓯᕗᕐᖓᓂ ᑭᖑᕐᖓᒍᓪᓗ ᐋᖅᑭᒋᐊᖅᑕᐅᓂᐅᑉ) 
ᑎᑎᖅᑑᔭᖅᓯᒪᔪᑦ ᐊᑖᓂ ᑕᑯᑦᓴᐅᑎᑦᓯᔪᑦ ᐊᑭᖏᓐᓂᒃ, ᖃᓄᐃᑦᑑᓂᖏᑦᑎᒍᑦ ᐅᖅᓱᐊᓗᐃᑦ, ᐊᑐᓂᑦ ᓄᓇᓕᓐᓂ ᓯᕗᕐᖓᓂ ᑭᖑᕐᖓᓂᓗ 
ᐊᑭᖏᑦᑕ ᐋᖅᑭᒋᐊᖅᑕᐅᓂᖓᑕ.  

 

ᐅᖅᓱᐊᓗᓕᕆᔨᒃᑯᑦ 
ᓂᐅᕕᐊᑦᓴᐃᑦ ᐊᑭᖏᑦ 

ᐊᑭᖏᑦ ᐱᒋᐊᖅᑐᖅ ᔮᓐᓄᐊᕆ 1, 2016 
(ᑖᒃᓰᔭᐅᑎᓕᒫᑦ ᐃᓚᐅᔪᑦ -  ᓴᓇᓰᑦ/ᓖᑕ) 

 

ᓄᓇᓖᑦ P50-HTG P50-DSL P50-AVN ᒑᓴᓖ 100LL ᓱᐴᔫᖅᓯᐅᑎ JET A1 

ᕿᑭᖅᑖᓗᒃ 
       

ᐃᔨᓗᓕᒃ $    108.0 $    123.6 $    156.4 $    111.7  $    195.7 $    188.9 

ᓴᓂᕋᔭᒃ 109.0 125.6 157.4 111.7  195.7 188.9 

ᒥᑦᑎᒪᑕᓕᒃ 108.0 123.6 156.4 114.7  195.7 187.9 

ᑲᖏᖅᑐᒑᐱᒃ 108.0 123.6 164.4 111.7  195.7  

ᐃᒃᐱᐊᕐᔪᒃ 109.0 124.6 157.4 114.7  195.7 188.2 

ᑭᒻᒥᕈᑦ 108.0 123.6 156.4 113.7  195.7  

ᑭᙵᐃᑦ 108.0 123.6 154.4 113.7  195.7 187.9 

ᐸᓐᓂᖅᑑᖅ 108.0 123.6 156.4 111.7  195.7 187.9 

ᕿᑭᖅᑕᖅᔪᐊᖅ 103.0 119.6 152.4 113.7  195.7 187.9 

ᑭᕙᓪᓕᖅ        

ᑲᖏᖅᖠᓂᖅ $    112.0 $    129.6 $    160.4 $    118.7 $    182.0 $    195.7 $    182.9 

ᐊᕐᕕᐊᑦ 112.0 129.6 160.4 118.7 182.0 195.7  

ᐃᒡᓗᓕᒑᕐᔪᒃ 112.0 128.6 160.4 118.7  195.7  

ᖃᒪᓂᑦᑐᐊᖅ 113.0 130.6 161.4 117.7  195.7  

ᓴᓪᓕᖅ 113.0 130.8 161.4 120.4  195.7 182.9 

ᓇᐅᔮᑦ 111.0 127.6 159.4 113.7  195.7  

ᑎᑭᕋᕐᔪᐊᖅ 111.0 129.6 160.4 118.7  195.7  

ᓴᓂᑭᓗᐊᖅ 106.0 122.6 162.4 105.7  195.7  

ᕿᑎᕐᒥᐅᑦ        

ᖁᒡᓗᒃᑐᖅ $    112.0 $    130.6 $    179.4 $    120.4 $    190.0 $    152.7 $    191.5 

ᕿᖓᐅᑦ 116.0 130.8 177.4 120.4  179.7  

ᐅᖅᓱᖅᑑᖅ 122.0 130.6 170.4 120.4  153.7 191.5 

ᑕᓗᕐᔪᐊᖅ 122.0 130.6 170.4 120.4  153.7 191.5 

ᑰᒑᕐᔪᒃ 125.6 130.6 183.4 120.4  172.7 191.5 

ᐅᒥᖕᒪᒃᑑᖅ 114.0 130.6 175.4 120.4  179.7  

ᖃᐅᓱᐃᑦᑐᖅ 114.0 130.6  114.7  195.7 188.2 

ᐊᐅᓱᐃᑦᑐᖅ 110.0 126.6 158.4 111.7  195.7 187.9 

ᐅᖅᓱᐊᓗᓕᕆᔨᒃᑯᑦ 
ᓂᐅᕕᐊᑦᓴᐃᑦ ᐊᑭᖏᑦ 

ᐊᑭᖏᑦ ᐱᒋᐊᖅᑐᖅ ᔮᓐᓄᐊᕆ 30, 2017 
(ᑖᒃᓯᓕᒫᑦ ᐃᓚᒍᑦᓯᐅᑎᓯᒪᔪᑦ - ᓴᓇᓰᑦ/ᓖᑕ, ᐋᒡᒐᐅᒐᓗᐊᖅ ᓱᐴᔫᖅᓯᐅᑎ 

ᑕᑯᑦᓴᖅ ᖃᑦᑕᖅ) 
 

ᓄᓇᓖᑦ P50-HTG P50-DSL P50-AVN ᒑᓴᓖ 100LL ᓱᐴᔫᖅᓯᐅᑎ JET A1 

ᕿᑭᖅᑖᓗᒃ 
       

ᐃᒡᓗᓕᒃ $    101.8 $    116.7 $    138.9 $    111.6  $    800.0 $    152.7 

ᓴᓂᕋᔭᒃ 101.8 116.7 138.9 111.6  800.0 152.7 

ᒥᑦᑎᒪᑕᓕᒃ 101.8 116.7 138.9 111.6  800.0 152.7 

ᑲᖏᖅᑐᒑᐱᒃ 101.8 116.7 138.9 111.6  800.0 152.7 

ᐃᒃᐱᐊᕐᔪᒃ 101.8 116.7 138.9 111.6  800.0 152.7 

ᖃᐅᓱᐃᑦᑐᖅ 107.0 121.4 145.0 115.5  800.0 157.3 

ᐊᐅᓱᐃᑦᑐᖅ 107.0 121.4 145.0 115.5  800.0 157.3 

ᑭᒻᒥᕈᑦ 101.8 116.7 138.9 111.6  800.0 152.7 

ᑭᙵᐃᑦ 101.8 116.7 138.9 111.6  800.0 152.7 

ᐸᓐᓂᖅᑑᖅ 101.8 116.7 138.9 111.6  800.0 152.7 

ᑭᕿᖅᑕᖅᔪᐊᖅ 101.8 116.7 138.9 111.6  800.0 152.7 

ᑭᕙᓪᓕᖅ 
       

ᑲᖏᖅᖠᓂᖅ $    98.8 $    114.0 $    144.0 $    110.0 $    182.0 $    800.0 $    148.9 

ᐊᕐᕕᐊᑦ 98.8 114.0 144.0 110.0 182.0 800.0 148.9 

ᐃᒡᓗᓕᒑᕐᔪᒃ 98.8 114.0 144.0 110.0  800.0 148.9 

ᖃᒪᓂᑦᑐᐊᖅ 98.8 114.0 144.0 110.0  800.0 148.9 

ᓴᓪᓕᖅ 98.8 114.0 144.0 110.0  800.0 148.9 

ᓇᐅᔮᑦ 98.8 114.0 144.0 110.0  800.0 148.9 

ᑎᑭᕋᕐᔪᐊᖅ 98.8 114.0 144.0 110.0  800.0 148.9 

ᓴᓂᑭᓗᐊᖅ 98.8 114.0 144.0 110.0  800.0 148.9 

ᕿᑎᕐᒥᐅᑦ 
       

ᐃᖃᓗᒃᑑᑦᓯᐊᖅ $    107.0 $    121.4 $    145.0 $    115.5 $    190.0 $    800.0 $    157.3 

ᖁᒡᓗᒃᑐᖅ 107.0 121.4 145.0 115.5 190.0 800.0 157.3 

ᐅᖅᓱᖅᑑᖅ 107.0 121.4 145.0 115.5  800.0 157.3 

ᑕᓗᕐᔪᐊᖅ 107.0 121.4 145.0 115.5  800.0 157.3 

ᑰᒑᕐᔪᒃ 107.0 121.4 145.0 115.5  800.0 157.3 

ᐊᑭᖏᓐᓂᒃ ᕿᒥᕐᕈᔾᔪᑏᑦ ᐊᓯᖏᓐᓃᑦᑐᓂᒃ ᑲᓇᑕᒥ ᐊᕕᑦᑐᖅᓯᒪᔪᓂ 
ᐊᑖᓃᑦᑐᑦ ᓇᐃᓪᓕᑎᖅᓯᒪᔪᑦ ᐊᕐᕌᒍᓄᑦ ᐱᖓᓱᓄᑦ ᐅᖅᓱᐊᓗᐃᑦ ᐊᑭᖏᓐᓂᒃ ᕿᒥᕐᕈᔾᔪᑏᑦ ᓄᓇᕗᒻᒥ ᐊᒻᒪᓗ ᓄᓇᓕᐸᐅᔭᓪᓗᐊᑕᕐᓂᒃ ᖃᓪᓗᓈᑦ ᓄᓇᖓᓐᓂ ᑲᓇᑕᒥ.   

 

ᓂᐅᕕᐊᑦᓴᓄᑦ 
ᐊᑭᒋᔭᐅᒐᔪᑦᑐᖅ 

ᐅᖅᓱᐊᓗᑐᐃ
ᓐ ᖅ 

ᒑᓴᓖ ᐅᖅᑰᓴᐅᑎ ᐅᖅᓱᐊᓗᑐᐃ
ᓐ ᖅ 

ᒑᓴᓖ ᐅᖅᑰᓴᐅᑎ ᐅᖅᓱᐊᓗᑐᐃ
ᓐ ᖅ 

ᒑᓴᓖ ᐅᖅᑰᓴᐅᑎ 

2017 2016 2015 

ᓄᓇᓖᑦ ᓴᓇᓯ / ᓖᑕ ᓴᓇᓯ / ᓖᑕ ᓴᓇᓯ / ᓖᑕ ᓴᓇᓯ / ᓖᑕ ᓴᓇᓯ / ᓖᑕ ᓴᓇᓯ / ᓖᑕ ᓴᓇᓯ / ᓖᑕ ᓴᓇᓯ / ᓖᑕ ᓴᓇᓯ / ᓖᑕ 

ᕚᓐᑰᕙ $    119.2 $    152.1 $    107.7 $    110.5 $  135.7 $    98.0 $  121.5 $   139.6 $   106.6 

ᔭᓗᓇᐃ 114.2 127.7 100.3 107.1 123.7 90.7 118.1 - 102.3 

ᕕᒃᑐᐊᕆᐊ 113.7 142.6 119.5 104.1 128.8 106.8 113.6 132.1 118.2 

ᐅᐊᐃᑦᕼᐅᐊᔅ 113.5 126.9 101.2 107.6 119.9 94.1 125.0 123.0 108.1 

ᒪᓐᑐᕆᐊ 110.2 126.2 94.2 102.2 118.1 85.8 117.3 130.3 99.6 

ᑐᕌᓐᑐ 105.6 130.0 115.2 93.0 118.1 99.1 108.0 123.7 111.8 

ᖤᓐᑕ ᕙᐃ  132.0 113.8  122.5 99.6 - 128.8 108.5 

ᑯᐸᐃ 110.8 126.2 92.4 103.0 115.7 80.5 118.0 123.1 97.2 

ᐋᑐᕚ 104.6 126.7 111.8 92.7 114.7 97.6 107.9 120.2 108.7 

ᕆᔭᐃᓇ 98.9 112.9 95.9 91.0 107.1 87.4 100.3 115.4 97.0 

ᑭᐅᓪᒍᕆ 103.0 117.9 - 90.1 108.9 - 100.4 115.7 - 

ᓄᓇᕗᑦ* 116.8 111.9 101.0 127.3 115.9 111.8 137.8 126.4 122.2 

ᓵᔅᑲᑑᓐ 97.6 113.4 92.4 90.8 107.2 86.9 101.3 115.8 94.7 

ᐅᐃᓂᐲᒡ 100.6 113.0 94.9 92.5 109.1 87.3 101.4 113.2 97.0 

ᓴᐃᓐᑦ ᔮᓐᔅ 110.0 115.3 98.6 101.4 105.8 88.8 112.0 111.8 101.4 

ᕼᐊᓕᕚᒃᔅ 102.1 115.7 94.3 93.7 107.0 87.0 105.0 114.2 99.3 

ᐃᐊᑦᒪᓐᑕᓐ 102.0 114.6 - 87.3 103.3 - 96.5 110.2 - 

ᓵᓚᑦᑕᐅᑉ ᐊᒻᒪᓗ ᓴᒪᓴᐃᑦ 111.8 115.8 80.5 102.8 106.5 75.9 114.2 113.6 87.1 

ᓴᐃᓐᑦ ᔭᓐ 119.2 130.9 87.9 108.3 120.1 76.6 116.0 115.7 82.4 

ᓄᓇᕗᒻᒥ ᐊᑭᒋᔭᐅᔪᑦ ᒫᑦᓯ 31, 2017 
ᓄᓇᕗᒻᒥ ᐊᑭᒋᖏᑦ ᒑᓴᓖᑦ ᐃᓚᓯᒪᙱᑦᑐᑦ (min 92 Octane), ᓄᓇᕗᒻᒨᖓᙱᑦᑐᓄᑦ ᐊᑭᒋᔭᐅᔪᓅᖓᔪᑦ regukar unleaded (87 Octane)  
ᓄᓇᕗᒻᒥ ᐅᖅᓱᐊᓗᑐᐃᓐᓇᖅ #1 ultra low sulphur diesel, ᓄᓇᕗᒻᒨᖓᙱᑦᑐᓄᑦ ᐊᑭᒋᔭᐅᔪᓅᖓᔪᑦ ᐅᖅᓱᐊᓗᐃᑦ 
ᑭᓪᓕᓯᓂᐊᖅᑕᐅᓯᒪᖏᓂᓐᓂᒃ ᑲᓇᑕᒥ. ᑎᑎᖅᑑᔭᖅᓯᒪᔪᖅ 326-0009 − ᐊᑭᒋᔭᐅᒐᔪᑦᑐᑦ ᓂᐅᕕᐊᑦᓴᓄᑦ ᒑᓴᓖᓄᑦ ᐅᖅᓱᐊᓗᓐᓄᓪᓗ, 
ᓄᓇᓕᐸᐅᔭᕐᓂ, ᑕᖅᑭᑕᒫᑦ (ᓴᓇᓯ ᖃᓪᓗᑎᑕᒫᑦ) (ᖃᐅᔨᓴᖅᑕᐅᔪᑦ: ᓅᕙᐃᕝᕙ 30, 2017)  

 
ᐅᖅᓱᐊᓗᐃᑦ ᐊᑭᖏᓐᓂᒃ ᐃᒻᒥᒃᑯᐊᖅᑎᕆᓂᖅ 
ᓂᐅᕕᐊᑦᓴᐃᑦ ᐅᖅᓱᐊᓗᐃᑦ ᐊᑭᖏᑦ ᓄᓇᕗᒻᒥ ᐱᓯᒪᔪᑦ ᐃᓗᓕᖃᖅᓱᑎᒃ 
ᑲᓪᓕᒪᓂᒃ:   

1. ᐅᖁᒪᐃᓐᓂᓕᒃ ᐊᑭᒋᔭᐅᔪᑦᑐᑦ ᑲᑎᒪᓯᒪᔪᓄᑦ ᐅᖅᓱᐊᓗᓐᓄᑦ, 
ᐱᓗᐊᖅᑐᒥᒃ: 
a. ᐅᖅᓱᐊᓗᐃᑦ ᐊᑭᖏᑦ, ᐊᒻᒪᓗ 
b. ᐅᖅᓱᐊᓗᑦᑕᖅᑕᐅᓂᐅᑉ ᐊᑭᖏᑦ 

2. ᑮᓇᐅᔭᓕᐊᖑᔪᑦ ᐃᑲᔫᑕᐅᔪᓪᓘᓐᓃᑦ 

3. ᔩᐊᔅᑏ ᑖᒃᓰᔭᐅᑏᑦ 

4. ᓄᓇᕗᒻᒥ ᑖᒃᓯᔭᐅᑎ 

5. ᒐᕙᒪᑐᖃᒃᑯᓐᓂ ᑖᒃᓰᔭᐅᑎ 

ᐅᖁᒪᐃᓐᓂᐅᒐᔪᑦᑐᖅ (WA) ᐅᖅᓱᐊᓘᑉ ᐊᑭᖓᓄᑦ 

ᐊᑐᓂᑦ ᓄᓇᓖᑦ ᐊᔾᔨᒌᙱᑦᑐᓂᒃ ᐅᖁᒪᐃᓐᓂᐅᒐᔪᑦᑐᓄᑦ WA 
ᐊᑭᓕᒃ ᐊᑐᓂᑦ ᐅᖅᓱᐊᓗᓐᓄᑦ, ᐊᔾᔨᖃᖅᓱᑎᒃ ᐊᑭᖏᓐᓂᒃ 
ᑕᕝᕙᐅᔪᑦ ᐅᖅᓱᐊᓗᐃᑦ ᐊᒻᒪᓗ ᐅᖁᒪᐃᓐᓂᓕᒃ ᐊᑭᖓ 
ᐅᖅᓱᓗᑦᑖᖅᑲᐅᑦ (ᐅᖅᓱᐊᓗᒃ ᐅᓯᔭᐅᔾᔪᑎᖓᓗ), 
ᓈᒻᒪᓈᕆᐊᖅᓯᒪᑦᓱᑎᒃ ᐅᖅᓱᐊᓗᑦᑖᖑᔪᒧᑦ ᐃᓚᒍᑦᓯᐅᑎᔪᓄᑦ 
ᑕᕝᕙᐅᔪᓄᑦ ᐅᖅᓱᐊᓗᓐᓄᑦ. ᓲᕐᓗ:  

 

  

*ᐊᔾᔨᖓ ᓂᐅᕕᐊᑦᓴᐅᑉ ᐊᑭᖓᑕ $2,000 ᐊᒻᒪᓗ ᐅᓯᔭᐅᔾᔪᑎᖏᑦ $500 

F = (A + D) G = (B + E) H = (G / F) 

ᐅᖅᓱᐊᓘᑉ ᐊᖏᓂᖓ 
ᐃᓚᓚᐅᖅᑎᓪᓗᒍ ᓄᑖᓂᒃ 
(ᓖᑕᐃᑦ) 

ᑲᑎᓯᒪᔪᖅ ᓄᑖᖅ 
ᐅᖅᓱᐊᓘᑉ ᐊᑭᖓ 

ᓄᑖᖅ WA ᐊᑭᖓ 
ᐊᑐᓂᑦ ᓖᑕᐃᑦ 

3,000 $3,400.00 $1.1333 

 

A B C = (B/A) D E 

ᐅᖅᓱᐊᓘᑉ ᐊᖏᓂᖓ ᓄᑖᒥᒃ 
ᐃᓚᓚᐅᖏᓐᓂᖓᓂ (ᓖᑕᐃᑦ) ᑕᕝᕙᐅᔪᖅ 

ᐅᖅᓱᐊᓘᑉ 
ᐊᑭᖓ 

ᑕᕝᕙᐅᔪᖅ WA ᐊᑭᖓ 
ᐊᑐᓂᑦ ᓖᑕ 

ᐊᖏᓂᖓ ᐅᖅᓱᐊᓘᑉ 
ᐱᔭᐅᔫᑉ (ᓖᑕᐃᑦ) 

 
ᑲᑎᑦᓱᑎᒃ 
ᐊᑭᖓ* 

1,000 $900.00 0.9000 2,000 $2,500.00 

ᑮᓇᐅᔭᓕᐊᖑᔪᑦ ᐃᑲᔫᑕᐅᔪᓪᓘᓐᓃᑦ 

ᑐᙵᕕᐅᑦᓱᓂ ᑎᓕᓯᔾᔪᑕᐅᓯᒪᔪᖅ ᓂᐅᕕᐊᑦᓴᓄᑦ ᐅᖅᓱᐊᓗᓐᓄᑦ ᐊᑭᒋᔭᐅᔪᑦ ᓄᓇᓕᓐᓂ (ᓂᐅᕕᐊᑦᓴᐃᑦ ᐊᑭᖏᑦ ᑐᑦᓯᕌᖑᓯᒪᔪᑦ 
ᐅᖅᓱᐊᓗᓕᕆᔨᒃᑯᓐᓄᑦ ᐊᖏᖅᑕᐅᑦᓱᑎᓪᓗ ᑮᓇᐅᔭᓕᕆᔨᕐᔪᐊᒃᑯᓐᓄᑦ), ᐱᑕᖃᕐᓂᐊᖅᑐᑦ ᑮᓇᐅᔭᓕᐊᓅᖓᔪᓂᒃ ᐃᑲᔫᑎᓄᓪᓘᓐᓃᑦ 
ᐊᑭᖏᓐᓂ.  

ᖃᑦᓯᐅᓂᖏᑦ ᐅᖅᓱᐊᓗᑦᑐᕐᓂᐅᔪᑦ (ᐋᒡᒐᐅᒐᓗᐊᖅ ᑮᓇᐅᔭᓕᐊᓅᖓᔪᑦ ᐃᑲᔫᑎᓄᓪᓘᓐᓃᑦ) ᐊᑖᓃᑉᐸᑦ ᓂᐅᕕᐊᑦᓴᐅᓂᖓᑕ ᐊᑭᖓᑕ, 
ᑮᓇᐅᔭᓕᐅᖅᑐᖅ. ᐃᓪᓗᐊᓄᖓᖔᖅᐸᑦ, ᑭᖑᓪᓕᖅᐹᒥ ᐅᖅᓱᐊᓗᐃᑦ ᐊᑭᖏᓐᓄᑦ ᐃᑲᔫᑎᕈᖅᑐᑦ.  

 
ᓱᓇᒃᑯᑎᓄᑦ ᐱᔨᑦᓯᕋᐅᑎᓄᓪᓗ ᑖᒃᓰᔭᐅᑏᑦ (ᔩᐊᔅᑏ) 
ᐅᖅᓱᐊᓗᓕᒫᑦ ᓂᐅᕕᐊᑦᓴᐃᑦ ᓄᓇᕗᒻᒥ ᑐᙵᕕᖃᖅᑐᑦ 5% ᔩᐊᔅᑏᒥᒃ ᑖᒃᓰᔭᐅᑎᒥᒃ.  

 
ᑖᓰᔭᐅᑎᑦ 

ᐅᖅᓱᐊᓗᐃᑦ ᓂᐅᕕᐊᖑᔪᑦ ᓄᓇᕗᒻᒥ ᑐᙵᕕᖃᖅᑐᑦ ᐊᔾᔨᒌᙱᑦᑐᓂᒃ ᖃᑦᓯᐅᓂᖏᓐᓂᒃ ᓄᓇᕗᒻᒥ ᒐᕙᒪᑐᖃᒃᑯᓪᓗ ᑖᒃᓰᔭᐅᑎᖏᑦ ᐊᑐᓂᑦ ᓖᑕᒧᑦ. 
ᐅᔾᔨᕆᒍᒃ ᐅᖅᓱᐊᓗᑐᐃᓐᓇᖅ ᑖᒃᓰᔭᕈᑕᐅᒻᒪᑦ ᐃᓱᐊᓂ ᐊᑐᕐᓂᖓᑕ, ᐅᖅᑰᓴᐅᑎᓯᐅᑕᐅᑉᐸᑦ, ᐅᖁᒪᐃᑦᑐᖅᓯᐅᑎ), ᖃᖓᑕᔫᖅᓯᐅᑎᓗ.)  

 
 ᐅᖅᓱᐊᓗᐃᑦ 

P50 
ᐅᖅᓱᐊᓗᑐᐃᓐ

 

 
ᒑᓴᓖ 

 
AVGAS 

 
ᓱᐴᔫᖅᓯᐅᑎ 

 
JET A-1 

ᐅᖅᑰᓴᐅᑦ MOTIVE ᖃᖓᑕᔫᑦ 

ᐅᐊᐃᑦᕼᐅᐊᔅ $ – $ 0.091 $ 0.010 $ 0.064 $ 0.010 $ – $ 0.010 

ᐅᐊᐃᑦ?ᐅᐊᔅ – 0.040 0.040 0.100 0.110 – 0.040 

 
ᐊᔾᔨᒌᙱᓐᓃᑦ WA ᐊᑭᖏᓐᓄᑦ 

ᐱᔾᔪᑕᐅᓪᓗᓂ ᑎᑭᐅᑎᒍᑕᐅᕙᑦᑐᖅ WA ᐊᑭᖏᓐᓄᑦ ᐱᔭᐅᕙᑦᑐᑦ 
ᑲᑎᑎᑕᐅᑦᓱᑎᓪᓗ ᑕᕝᕙᐅᔪᑦ ᐅᖅᓱᐊᓗᓐᓄᑦ ᐊᑭᒋᔭᐃᑦ ᓄᑖᓄᑦ 
ᐊᑭᒋᔭᐅᔪᓄᑦ, ᐊᔾᔨᒌᙱᑦᑑᒍᓐᓇᖅᑐᑦ ᐊᑭᖏᑦ ᐊᑐᓂᑦ ᓖᑕᐃᑦ 
ᐅᖅᓱᐊᓗᐃᑦ ᐊᔾᔨᒌᙱᑦᑐᓂ ᓄᓇᓕᓐᓂ. ᐃᓱᒪᒋᓗᒋᒃ ᒪᕐᕉᒃ ᓄᓇᓖᒃ: 
ᓄᓇᓖᑦ 1 ᐊᒻᒪᓗ ᓄᓇᓖᑦ 2, ᑕᐃᒫᑦᓴᐃᓐᓇᖅ ᐊᑭᓖᑦ ᐅᖅᓱᖅᑕᐅᓂᕐᒧᑦ 
ᐊᑭᖏᑦ ᐊᑭᒋᔭᐅᒐᔪᑦᑐᓪᓗ ($900.00 ᐊᒻᒪᓗ $0.9000/ᓖᑕᐃᑦ, 
ᐊᑐᓂᑦ) ᑭᓯᐊᓂ ᐊᔾᔨᒌᙱᑦᑐᓂᒃ ᐅᖅᓯᖅᑕᐅᔪᑦ ᐊᖏᓂᖏᓐᓂᒃ: 

 
 
 
 

ᐅᖅᓱᐊᓗᑦᑕᖅᑕᐅᔪᖃᖅᐸᑦ ᓄᑖᕐᒥᒃ, ᐊᔾᔨᒌᒃᑲᓗᐊᖅᐸᑕ ᐊᖏᓂᖏᑦ ᐊᔾᔨᒌᓪᓗᑎᒃ ᐊᑭᖏᑦ, ᓄᑕᑦ WA ᐊᑭᖏᑦ ᓖᑕᒧᑦ ᐊᔾᔨᒋᔾᔮᖏᑦᑕᖓ 
($1.1333/L ᓄᓇᓖᑦ 1−ᒧᑦ ᐊᒻᒪᓗ $1.1500/L ᓄᓇᓖᑦ 2−ᒧᑦ): 

 

ᓄᓇᓖᑦ 1 

A B C = (B/A)  D E  F = (A + D) G = (B + E) H = (G / F) 

ᐅᖅᓱᐊᓘᑉ ᐊᖏᓂᖓ 
ᓇᓕᖅᑲᖅᑖᓚᐅᕋᓂ 

ᑕᕝᕙᐅᔫᑉ 
ᐅᖅᓱᐊᓘᑉ 
ᐊᑭᖓ 

ᑕᕝᕙᐅᔪᖅ 
WA 

ᐊᖏᓂᖓ 
ᐅᖅᓱᐊᓘᑉ ᐱᔭᐅᔫᑉ ᑲᑎᑦᓱᑎᒃ ᐊᑭᖏᑦ* 

ᐅᖅᓱᐊᓘᑉ ᐊᖏᓂᖓ 
ᓇᓕᖅᑲᖅᑖᓚᐅᖅᓱᑎᒃ 

ᓄᑖᖅ ᑲᑎᓯᒪᔪᖅ ᓄᑖᖅ WA 
ᐊᑭᖓ ᐊᑐᓂᑦ 

1,000 $900.00 $ 0.9000 2,000 $ 2,500.00 3,000 $ 3,400 $ 1.1333 

*ᐊᔾᔨᖓ: ᓂᐅᕕᐊᑦᓴᐅᑉ ᐊᑭᖓ $2,000 ᐅᓯᔭᐅᔾᔪᑎᖓᑕᓗ ᐊᑭᖓ $500 
 

ᓄᓇᓖᑦ 2 

A B C = ( B/A )  D E  F = (A + D) G = (B + E) H = (G / F) 

ᐅᖅᓱᐊᓘᑉ ᐊᖏᓂᖓ 
ᓇᓕᖅᑲᖅᑖᓚᐅᕋᓂ 

ᑕᕝᕙᐅᔫᑉ 
ᐅᖅᓱᐊᓘᑉ 
ᐊᑭᖓ 

ᑕᕝᕙᐅᔪᖅ 
WA 

ᐊᖏᓂᖓ 
ᐅᖅᓱᐊᓘᑉ ᐱᔭᐅᔫᑉ ᑲᑎᑦᓱᑎᒃ ᐊᑭᖏᑦ* 

ᐅᖅᓱᐊᓘᑉ ᐊᖏᓂᖓ 
ᓇᓕᖅᑲᖅᑖᓚᐅᖅᓱᑎᒃ 

ᓄᑖᖅ ᑲᑎᓯᒪᔪᖅ ᓄᑖᖅ WA 
ᐊᑭᖓ ᐊᑐᓂᑦ 

800 $720.00 $ 0.9000 2,000 $ 2,500.00 2,800 $ 3,220.00 $  1.1500 

*ᐊᔾᔨᖓ: ᓂᐅᕕᐊᑦᓴᐅᑉ ᐊᑭᖓ $2,000 ᐅᓯᔭᐅᔾᔪᑎᖓᑕᓗ ᐊᑭᖓ $500 

ᓄᓇᓖᑦ 1 

A B C = (B/A) 

ᐅᖅᓱᐊᓘᑉ ᐊᖏᓂᖓ 
ᓇᓕᖅᑲᖅᑖᓚᐅᕋᓂ 

ᑕᕝᕙᐅᔫᑉ 
ᐅᖅᓱᐊᓘᑉ ᐊᑭᖓ 

ᑕᕝᕙᐅᔪᖅ WA 
ᐊᑭᖓ ᐊᑐᓂᑦ ᓖᑕᐅᑉ 

1,000 $900.00 $ 0.9000 

 

ᓄᓇᓖᑦ 2 

A B C = ( B/A ) 

ᐅᖅᓱᐊᓘᑉ ᐊᖏᓂᖓ 
ᓇᓕᖅᑲᖅᑖᓚᐅᕋᓂ 

ᑕᕝᕙᐅᔫᑉ 
ᐅᖅᓱᐊᓘᑉ ᐊᑭᖓ 

ᑕᕝᕙᐅᔪᖅ WA 
ᐊᑭᖓ ᐊᑐᓂᑦ ᓖᑕᐅᑉ 

800 $720.00 $ 0.9000 

ᐅᓇ ᐆᑦᑑᑕᐅᔪᖅ ᓱᓕᔪᖅ ᓄᓇᕐᔪᐊᕐᒥ ᑕᐃᒪᐃᓕᖓᓪᓚᕆᑦᑐᓄᑦ 
ᐅᖅᓱᐊᓗᐃᑦ ᑕᕝᕙᐅᔪᑦ ᐊᖏᓂᖏᑦ, ᐅᖅᓱᓗᐊᑦᑕᒃᑲᓐᓂᕈᑕᐅᔪᑦ 
ᐊᖏᓂᖏᑦ, ᐊᒻᒪᓗ ᐅᖅᓱᓗᐊᑦᑕᑲᓐᓂᕈᑕᐅᔪᑦ ᐊᑭᖏᑦ 
ᓂᕆᐅᒋᔭᐅᒋᐊᖃᙱᑦᑐᑦ ᑕᐃᒪᐃᓕᖓᐃᓐᓇᕐᓂᐊᕆᐊᖏᑦ 
ᐊᔾᔨᒌᑦᓯᐊᕐᓗᑎᓪᓗ.   

ᐅᖅᓱᐊᓗᑦᑕᕈᑕᐅᔪᑦ ᐊᑭᖏᑦ ᑐᙵᕕᖃᖅᑐᑦ ᖄᖓᒍᑦ 
ᐊᔾᔨᒌᖏᓐᓂᐅᔪᓂᒃ ᐱᔾᔪᑕᐅᓪᓗᑎᒃ ᖃᖓᒃᑯᑦ 
ᓂᐅᕕᐊᖑᓂᖏᑦ ᐅᖅᓱᐊᓗᐃᑦ (ᓲᕐᓗ ᓄᓇᕐᔪᐊᕐᒥ ᐅᖅᓱᐊᓘᑉ 
ᐊᑭᖏᑦ ᖁᕝᕙᖅᓯᒪᕙᑦ ᑲᑕᑦᓯᒪᕙᓪᓘᓐᓃᑦ 
ᐅᖅᓱᐊᓗᑦᑕᕐᓇᐅᑎᓪᓗᒍ ᐊᕐᕌᒍᓂᓗ ᑭᖑᓕᕇᑦᑐᓂ) 
ᐃᓚᒍᑦᓯᐅᑎᓯᒪᔪᓪᓗ ᐊᑭᓕᖅᑐᖅᑕᐅᒐᔪᐃᑦᑐᑦ 
ᐱᖁᓯᐅᑎᑦᓱᑎᒃ:  ᑐᐊᕕᕐᓇᖅᑐᖅ ᐅᖅᓱᐊᓗᐃᑦ 
ᐅᓯᔭᐅᓂᖏᑦ ᖃᖓᑕᔫᒃᑯᑦ 

(ᐊᑐᓪᓚᕆᒋᐊᖃᖅᓱᓂ ᑭᓯᐊᓂ ᐊᑐᖅᓯᒪᔪᖅ) 
• ᐅᒥᐊᔪᐊᑉ ᑭᓴᖅᓯᒪᓂᖓᓄᑦ ᐊᑭᓕᕆᐊᓖᑦ (ᓲᕐᓗ 

ᐅᖁᒪᐃᑦᑐᕐᓂᐅᑎᓂᒃ ᐊᑐᖅᑐᐊᕐᓂᖅ)  
• ᓄᓇᖅᑖᐅᓂᖏᓐᓄᑦ ᐅᓯᔭᐅᔪᑦ ᐊᑭᒋᔭᐃᑦ 

(ᐱᓗᐊᖅᑐᒥᒃ ᓱᐴᔫᖅᓯᐅᑏᑦ, ᖃᖓᑕᔫᖅᓯᐅᑏᑦ ᒑᓴᓖᓪᓗ) 
 

ᓄᓇᓕᓐᓂᒃ ᒑᓴᓖᖏᕈᑦᑐᖃᖅᐸᑦ ᐅᖅᓱᐊᓗᑦᑕᖅᑕᐅᓂᑦᓴᖅ 
ᑎᑭᓚᐅᖅᑎᓐᓇᒍ, ᓲᕐᓗ, ᒐᓴᓖ ᓄᓇᓕᓐᓅᕈᔾᔭᐅᒋᐊᓕᒃ ᐊᒥᓱᐊᖅᑎᕐᓗᓂ 
ᖃᖓᑕᔫᖅ. ᐊᑭᖏᑦ ᑕᐃᒪᓐᓇ ᐊᐅᓚᓂᖃᖅᑐᑦ (ᐱᓗᐊᖅᑐᒥᒃ 
ᖃᖓᑕᑎᑦᓯᒍᑏᑦ ᖃᖓᑕᔫᕐᒥᒃ) ᐃᓕᔭᐅᓲᑦ ᐊᑭᖏᓐᓄᒃ ᐅᖅᓱᐊᓗᐃᑦ 
ᑕᐃᑲᓂ ᓄᓇᓕᓐᓂ ᐅᖅᓱᐊᓗᑦᑕᕐᕕᐅᔪᒥ ᐊᑭᑦᑐᕆᐊᕈᑕᐅᓲᖑᒋᓪᓗᑎᒃ 
WA ᐊᑭᖏᓐᓄᑦ ᐊᑯᕐᖓᓐᓂ ᓄᓇᓖᑦ.   

ᐊᓯᔾᔨᑕᖅᑐᑦ ᐅᖅᓱᐊᓗᐃᑦ ᐅᓯᔭᐅᓂᖏᓐᓄᑦ ᐊᑭᓕᐅᑏᑦ 
ᐊᑦᑐᐃᓂᖃᖅᓯᒪᒻᒥᔪᑦ ᐊᔾᔨᒌᖏᓐᓂᖏᓐᓄᑦ WA ᐊᑭᖏᑦᑕ. 
ᒪᑭᒪᑦᓯᐊᖅᑐᐹᓘᒐᓗᐊᖅᓱᓂ ᒫᓐᓇ ᐋᑖᓂ ᐅᑦᐅᐊᑦᔅ ᑳᑦᑐᓛᖓᑦᑕ, 
ᐊᑑᑎᖃᑦᑕᖅᓯᒪᔪᑦ ᐅᓯᔭᐅᔾᔪᑎᖏᓐᓄᑦ ᐊᑭᒋᔭᐅᔪᑦ ᖁᕝᕙᖅᓯᒪᔪᑦ  
$0.5543 ᐊᑐᓂᑦ ᓖᑕᒧᑦ. ᒪᓐᓇᖃᒻᒥᐅᓚᐅᖅᓯᒪᔪᖅ ᐊᕐᕌᒍᖓᓂ  
2008, ᐅᓯᔭᐅᔾᔪᑎᓄᑦ ᐊᑭᒋᔭᐅᔪᑦ ᖁᕝᕙᓯᓐᓂᖃᔪᔪᑦ $0.4555 
ᐊᑐᓂᑦ ᓖᑕᐃᑦ ᐃᓗᐃᒃᑲᐅᓈᖅᓯᒪᔪᓄᑦ ᐅᖅᓱᓗᑦᑕᕈᑕᐅᔪᓄᑦ 
ᕿᑎᕐᒥᐅᓄᑦ.  

ᐅᖅᓱᐊᓗᐃᑦ ᐊᑭᖏᑦᑕ ᐃᓗᓕᖏᑦ (ᓄᓇᕗᒻᒥ ᐊᑭᒋᔭᐅᒐᔪᑦᑐᑦ) 

ᑎᑎᖅᑑᔭᖅᓯᒪᔪᖅ ᐊᑖᓃᑦᑐᖅ ᑕᑯᑦᓴᐅᑎᑦᓯᔪᖅ ᐊᔾᔨᒌᙱᑦᑐᓂᒃ 
ᐃᓗᓕᕆᔭᐅᔪᓂᒃ ᑕᑯᑦᓴᐅᑎᑦᓯᔪᓂᒃ ᓂᐅᕕᐊᖑᑦᓱᑎᒃ ᐅᖅᓱᐊᓗᐃᑦ 
ᐊᑭᖏᓐᓂᒃ. ᐅᖅᓱᐊᓗᓕᒫᑦ  ᓂᐅᕕᐊᖑᓲᑦ ᑮᓇᐅᔭᓕᐅᕈᑕᐅᑦᓱᑎᒃ 
ᐋᒡᒐᐅᒐᓗᐊᖅ ᓲᐴᔫᖅᓯᐅᑏᑦ ᒑᓴᓖᓗ ᐃᑲᔫᑎᖃᖅᑐᑦ (ᐊᐅᐸᖅᑐᒥᒃ 
ᑕᐅᑦᑐᓖᑦ).  

 

ᓂᐅᕕᐊᑦᓴᐃᑦ ᐊᑭᖏᑦᑕ ᐃᓗᓕᖏᑦ 
3.2000 
 

2.7000 
 

2.2000 
 

1.7000 
 

1.2000 
PPD’s Margin PPD’s Margin PPD’s Margin PPD’s Margin 

0.7000 

ᐅᖅᓱᐊᓘᑉ ᐊᑭᖓ ᐅᖅᓱᐊᓘᑉ ᐊᑭᖓ ᐅᖅᓱᐊᓘᑉ ᐊᑭᖓ ᐅᖅᓱᐊᓘᑉ 
ᐊᑭᖓPPD’s 

 

ᐅᖅᓱᐊᓘᑉ ᐊᑭᖓ ᐅᖅᓱᐊᓘᑉ ᐊᑭᖓ 
0.2000 

(0.3000) ᐅᖅᑰᓴᐅᑏᑦ ᐱᔾᔪᑎ ᖃᖓᑕᔫᖅᓯᐅᑦ ᒑᓴᓖ ᓱᐴᔫᖅᓯᐅᑎ 
ᐅᖅᓱᐊᓗᓕᕆᔨᒃᑯ
  

JET A-1 

(0.8000) 
 

(1.3000) 

GST NU Duty Fed Duty 

ᐃᓗᐃᒃᑲᐅᓈᖅᓯᒪᔪᓂᒃ ᐅᖅᓱᖃᐅᑏᑦ 
ᐃᓗᐃᒃᑲᐅᓈᖅᓯᒪᔪᓄᑦ ᐅᖅᓱᖃᐅᑏᑦ ᓄᑖᕈᖅᑎᑕᐅᔪᔪᑦ ᑕᓪᓕᒪᓂ ᓄᓇᓕᓐᓂ 2016-17. ᓄᑖᕈᖅᑎᑦᓯᓂᖅ ᑲᔪᓯᑎᑕᐅᔪᔪᖅ 
ᖃᐅᔨᓴᑦᓯᐊᕈᑕᐅᑦᓱᓂ ᒪᓕᑦᑕᐅᒋᐊᓖᑦ ᒪᓕᑦᑕᐅᒐᓗᐊᕐᒪᖔᑕ ᐊᕙᑎᒨᖓᔪᑦ ᒪᓕᒐᐃᑦ.  

 
ᓄᓇᕗᒻᒥ ᐅᖅᓱᐊᓗᓕᕆᓂᐅᑉ ᐃᓗᓕᖓ 

ᐅᖅᓱᐊᓗᓕᕆᔨᒃᑯᑦ ᑎᑭᑎᑦᓯᖃᑦᑕᖅᑐᑦ $200−ᒥᓕᐊᕌᖅᑐᓂᒃ ᐅᖅᓱᐊᓗᓐᓂᒃ ᒥᑦᓵᓃᑦᑐᓂᒃ 212,880,000 ᖃᓪᓗᑎᓂᒃ, ᐊᖅᑯᑎᖃᖅᓱᑎᒃ 
ᐃᒪᒃᑰᖅᑐᓂᒃ ᐅᒥᐊᕐᔪᐊᕐᓂᒃ ᐊᕐᕌᒍᑕᒫᑦ. ᑖᓐᓇ ᐅᖅᓱᐊᓗᒃ ᐊᑐᖅᑕᐅᕙᑦᑐᖅ ᓱᓇᓕᒫᓄᑦ ᐊᐅᒪᖃᕆᐊᓕᓐᓄᑦ ᓄᓇᕗᒻᒥ 
ᐆᖅᑯᓴᐅᑎᖃᖅᑎᑦᓯᒍᑕᐅᑦᓱᑎᒃ ᐊᐅᒪᓂᓪᓗ ᐃᓪᓗᓕᒫᑦᓯᐊᓄᑦ, ᐊᓪᓚᕕᓐᓄᑦ, ᐋᓐᓂᐊᕕᓐᓄᑦ, ᐸᓖᓯᒃᑯᓐᓄᑦ, ᖃᑦᑎᕈᑎᒃᑯᕕᓐᓄᑦ, ᐊᒻᒪᓗ 
ᐃᖏᕐᕋᔾᔪᑎᓕᒫᓄᑦ ᐅᖅᓱᑦᓴᓂᒃ ᐱᖃᓯᐅᑎᑦᓱᑎᒃ ᖃᖓᑕᔫᑦ ᑐᐊᕕᕐᓇᖅᑐᑰᕈᑎᓪᓗ.  

ᒥᑦᓵᓂᑦᑐᑦ $180-ᒥᓕᐊᓐ ᐋᖅᑭᐅᒪᔾᔪᑎᓅᖓᔪᑦ ᐊᐅᓚᑕᐅᔪᑦ ᒪᑭᒪᔭᐅᑦᓱᑎᒃ ᐅᖅᓱᐊᓗᓕᕆᔨᒃᑯᓐᓄᑦ ᐊᐅᓚᑦᓱᑎᓪᓗ ᑐᖅᑯᖅᓯᒪᓂᖏᓐᓂᒃ 
ᓯᐊᒻᒪᖅᑎᖅᑕᐅᓂᖏᓐᓂᓪᓗ ᐅᖅᓱᐊᓗᐃᑦ ᐃᓗᐊᓂ ᓄᓇᕗᑦ. ᐊᒥᓱᑦ ᑕᕝᕙᐅᔪᑦ ᐅᖅᓱᖃᐅᑎᐊᓗᐃᑦ ᐱᔭᐅᓯᒪᔪᑦ ᐅᖅᓱᐊᓗᓕᕆᔨᒃᑯᓐᓂᒃ 
(ᒐᕙᒪᒃᑯᖏᓐᓂᓪᓗ ᓄᓇᕗᑦ) ᒐᕙᒪᒃᑯᖏᓐᓂᒃ ᓄᓇᑦᓯᐊᑉ ᓴᖅᑭᖅᑕᐅᑎᓪᓗᒍ ᓄᓇᕗᑦ 1999−ᒥ. ᐅᖅᓱᐊᓗᓕᕆᔨᒃᑯᑦ ᑎᒍᒥᐊᖅᑐᑦ 
ᒪᑭᒪᔭᐅᓂᖏᓐᓂᒃ ᑕᕝᕙᐅᔪᑦ ᐅᖅᓱᐊᓗᖃᐅᑎᐊᓗᐃᑦ ᑭᓯᐊᓂᑦᑕᐅᖅ ᓄᑖᕈᖅᑎᕆᓂᖅ ᐅᖅᓱᐊᓗᖃᐅᑎᓂᒃ ᖃᐅᔨᓴᑦᓯᐊᕈᑕᐅᓪᓗᓂ 
ᑐᖅᑯᐃᒪᕕᖃᑦᓯᐊᕋᓗᐊᕐᒪᖔᑕ ᓯᕗᓂᑦᑎᓐᓂ ᐱᑕᖃᕆᐊᖃᒃᑲᓐᓂᕐᒪᑦ ᓄᓇᓖᑦ ᐱᕈᖅᐸᓕᐊᓂᖏᓐᓄᑦ. ᐅᖅᓱᐊᓗᓕᕆᔨᒃᑯᑦ ᑎᒍᒥᐊᖅᑐᑦ 
ᓄᑖᕈᖅᑎᕆᓂᕐᒥᒃ ᐃᓪᓗᓂᒃ ᐊᑐᕐᓂᒃ ᑮᓇᐅᔭᓂᒃ ᐱᔭᐅᓯᒪᔪᓂᒃ ᒐᕙᒪᒃᑯᖏᓐᓂᒃ ᓄᓇᕗᑦ ᐱᒻᒪᕆᐅᑎᓄᑦ ᐸᕐᓇᐅᑏᑦ ᐊᐅᓚᓂᖓᑦᑎᒍᑦ.  

2016−ᒥ, ᐅᖅᓱᐊᓗᖃᐅᑎᐊᓗᐃᑦ ᓄᑖᕈᖅᑎᑕᐅᔪᔪᑦ ᐅᑯᓈᓐᓂ ᒪᕐᕉᓐᓂ ᓄᓇᓖᓐᓂ: (2): 

• ᑲᖏᖅᖠᓂᖅ 
• ᑎᑭᕋᕐᔪᐊᖅ 

 
2017−ᒥ, ᐃᖅᑲᓇᐃᔮᖑᓂᖏᑦ ᐱᒋᐊᓚᐅᖅᓯᒪᔪᑦ ᐅᖅᓱᖃᐅᑎᐊᓗᐃᑦ ᓄᑖᕈᖅᑎᑕᐅᑦᓱᑎᒃ ᐅᑯᓇᓂ ᐱᖓᓱᓂ ᓄᓇᓕᓐᓂ (3):  

• ᖃᒪᓂᑦᑐᐊᖅ 
• ᐃᒡᓗᓕᒑᕐᔪᒃ 
• ᓴᓪᓕᖅ 

ᐅᖅᓱᖃᐅᑎᐊᓗᐃᑦ ᐊᕐᕌᒍᐃᑦ ᖃᓄᐃᓐᓂᖏᓪᓗ 

ᓄᑕᖅ ᐅᖅᓱᖃᐅᑎᐊᓗᒃ ᐊᑐᕈᓐᓇᖅᑐᖅ ᐊᕐᕌᒍᓂᒃ 40-50−ᓂᒃ; ᑭᓯᐊᓂᓕ, ᓄᑖᑦ ᒪᓕᒐᐃᑦ ᐅᖃᖅᓯᒪᒻᒪᑕ ᐅᖅᓱᖃᐅᑎᐊᓗᐃᑦ ᑎᑭᐅᒪᙱᒋᐊᖏᑦ 
ᑎᑭᐅᒪᔭᕆᐊᓕᓐᓄᑦ. ᑕᐃᒪᐃᒻᒪᑦ ᐅᖅᓱᖃᐅᑎᐊᓗᐃᑦ ᓴᓇᔭᒥᓃᑦ 1992−ᒥ ᓱᓕ ᐊᑐᒃᑲᓐᓂᕈᓐᓇᖅᑐᑦ ᐊᕐᕌᒍᓂᒃ 15−ᓂᒃ, ᑭᓯᐊᓂ ᐊᑭᖏᑦ 
ᓄᑖᕈᖅᑎᑕᐅᓂᖏᑦᑕ ᐅᖅᓱᖃᐅᑎᐊᓗᐃᑦ ᐃᓪᓗᓪᓗ ᑎᑭᐅᑎᒋᐊᕐᓗᑎᒃ ᑎᑭᐅᒪᔭᕆᐊᓕᑦᑖᖅᑲᐅᓄᑦ ᐅᖓᑑᓅᕈᑎᑐᐃᓐᓇᕆᐊᓖᑦ ᖃᑦᓯᐅᓂᖏᑦ 
ᐱᔭᕆᐊᓖᑦ ᐊᓯᔾᔨᕈᑎᑦᓴᐃᑦ.  

ᓲᕐᓗ, ᒥᑦᓴᐅᓯᔪᖅ ᐊᑭᖓ ᓴᓇᒋᐊᕐᓗᓂ 636,00 L ᓄᓇᐅᑉ ᖄᖓᓃᑦᑐᖅ ᐅᖅᓱᖃᐅᑎᐊᓗᒃ ᐊᑭᖃᕈᓐᓇᖅᑐᖅ $700,000 (2015−ᒥ ᐊᑭᖓ 
ᐅᖃᖅᑕᐅᓯᒪᔪᖅ ᐅᖅᓱᖃᐅᑎᐊᓘᑉ). ᐱᓇᓱᐊᕈᓰᑦ ᓯᑕᒪᑦ ᒥᑦᓵᓂᑦᑐᓂᒃ ᐱᔭᕇᕋᓱᐊᕆᐊᓕᒃ ᑎᑎᖅᑑᔭᖅᓯᒪᓂᖓ ᐊᒻᒪᓗ ᐱᓇᓱᐊᕈᓰᑦ 6-8 ᐱᔭᕇᕐᓗᒋᑦ 
ᓴᓇᒋᐊᕆᐊᓖᑦ ᐅᖅᓱᖃᐅᑏᑦ ᐅᑭᐅᖅᑕᖅᑐᒥ. ᐊᑐᕈᓐᓇᕐᓂᖏᑦ ᑭᖑᕙᕆᐊᖅᑕᐅᒐᔭᖅᑐᑦ 15-20 ᐊᕐᕌᒍᓂᒃ.  

ᖁᑦᓯᓐᓂᓕᒻᒧᑦ A−ᒥᒃ ᒥᑦᓴᐅᓯᔭᐅᔪᖅ ᐊᓯᔾᔨᖅᑕᐅᓂᖓᓄᑦ ᑖᑦᓱᒪᑦᓴᐃᓐᓇᐅᑉ ᐅᖅᓱᐊᓗᖃᐅᑎᐊᓘᑉ (636,000 L) ᒥᑦᓵᓂᑦᑐᑦ $1.1−ᒥᓕᐊᓐ. 
ᐊᑯᓂᐅᓂᖃᕋᔭᖅᑐᖅ ᐃᒻᒪᖃ ᐱᓇᓱᐊᕈᓰᑦ ᐱᖓᓲᔪᖅᑐᑦ ᑎᑎᖅᑑᔭᖅᑕᐅᓗᓂ ᐅᖅᓱᖃᐅᑎ ᐊᒻᒪᓗ 10-12 ᐱᓇᓱᐊᕈᓰᑦ ᓴᓇᔭᐅᓗᓂ. ᓱᓕᒃᑲᓐᓂᖅ 3-5 
ᐱᓇᓱᐊᕈᑏᑦ ᐊᕐᕌᒍᖓᓂ ᐆᑦᑐᕋᖅᑕᐅᒋᐊᖃᕋᔭᕐᒥᔪᖅ ᐊᒥᐊᖅᑕᐅᓗᓂᓗ. ᐊᑐᕈᓐᓇᕋᔭᖅᑐᖅ ᐅᖅᓱᖃᐅᑎᐊᓗᑦᑖᖅᑲᐅᖅ ᐊᕐᕉᒍᓂᒃ 40-50−ᓂᒃ. 
ᐊᑭᑐᓂᖅᓴᐅᒐᓗᐊᖅᓱᑎᒃ, ᐊᑐᕈᓐᓇᕐᓂᖓ ᐅᖅᓱᖃᐅᑎᐊᓘᑉ ᖁᑦᓯᓂᖅᓴᖅ ᓴᓇᒋᐊᕆᐊᑐᓗᐊᔾᔮᒐᓂᓗ ᐊᓯᔾᔨᕆᐊᑐᒐᔭᕋᓂᓗ ᑕᑯᓐᓈᖅᓱᒍ ᓄᑖᕈᖅᑎᕆᓂᖅ 
ᒫᓐᓇ ᐅᖅᓱᖃᐅᑎᐊᓗᒻᒥᒃ.  

ᐅᖅᓱᐊᓗᓕᕆᔨᒃᑯᑦ ᕿᒥᕐᕈᓲᑦ ᓈᒻᒪᓈᕐᓂᖏᓐᓂᒃ ᓈᒻᒪᓈᙱᓐᓂᖏᓐᓂᓪᓗ ᐊᕐᕌᒍᕆᓕᖅᑕᖏᑦᑕ ᖃᓄᐃᑦᑑᓂᖏᑦᑕᓗ ᐅᖅᓱᖃᐅᑎᐊᓗᐃᑦ ᐊᕙᑖᓃᑦᑐᓪᓗ 
ᐃᓗᐊᓐᓂ ᐅᖅᓱᖃᐅᑎᖃᕐᕕᐅᑉ ᓇᓗᓇᐃᕐᓗᒋᑦ ᓄᑖᕈᑦᓯᐊᒻᒪᕆᒋᐊᖃᕐᒪᖔᑕ ᓴᓇᒋᐊᑐᐃᓐᓇᕆᐊᖃᕐᒪᖔᑕᓗ.  

 
ᐅᖅᓱᖃᐅᑏᑦ ᖃᐅᔨᓴᖅᑕᐅᓂᖏᑦ 

ᖃᓄᑎᒋ ᐊᕐᕌᒍᖃᕐᒪᖔᖅ ᖃᐅᔨᒪᔭᐅᒌᕋᓗᐊᖅᑎᓪᓗᒍ ᐅᖅᓱᐊᓗᓕᕆᔨᒃᑯᓐᓄᑦ, ᖃᓄᐃᑦᑑᓂᖓ ᐅᖅᓱᖃᐅᑎᐅᑉ ᓇᓗᓇᐃᖅᑕᐅᒍᓐᓇᖏᒻᒪᑦ API 
650 ᖃᐅᔨᓴᖅᑕᐅᓂᖃᙱᑐᐊᖅᐸᑦ ᐃᓕᑕᕆᔭᐅᔾᔪᑎᓕᓐᓄᑦ. ᖃᐅᔨᖅᑕᐅᒋᐊᓕᒃ ᖃᐅᔨᒪᔪᒻᒪᕆᒻᒧᑦ ᓄᓇᐅᑉ ᖄᖓᓂ ᐅᖅᓱᖃᐅᑎᓂᒃ 
ᐃᓂᒋᔭᐅᔪᓂᓪᓗ ᐊᒻᒪᓗ ᐅᖅᓱᖃᐅᑏᑦ ᖄᖏᓐᓂᒃ (ᖄᖏᑦ ᐅᒥᑦᑐᕈᑎᖏᓪᓗ), ᐅᖅᓱᖃᐅᑎᐅᑉ ᓯᓚᑉᐱᐊᖓ, ᖃᓄᐃᑦᑑᓂᖓ, ᕿᒥᕐᕈᔭᐅᓗᓂ 
ᑐᙵᕕᖓ, ᐊᑦᓱᖏᖅᓯᒪᓂᖓ ᐊᒻᒪᓗ ᐅᖅᓱᖃᐅᑎᐅᑉ ᓇᑎᖓ.  

ᐅᖅᓱᐊᓗᓕᕆᓂᕐᒧᑦ ᑳᑦᑐᓛᑦᑏᑦ ᐱᔭᕇᖅᐸᑦᑐᑦ ᑕᖅᑭᑕᒫᑦ ᖃᐅᔨᕐᓴᓂᐅᔪᓂᒃ ᐅᖅᓱᐊᓗᓕᕆᔨᒃᑯᑦ ᐋᖅᑭᐅᒪᔾᔪᑎᖏᓐᓂ ᓄᓇᓕᓐᓂ.  

ᐅᖅᓱᐊᓗᓕᕆᔨᒃᑯᑦ ᑳᑦᑐᓛᑦᑎᖏᑦ ᖃᐅᔨᓴᖅᐸᑦᑐᖅ ᑕᖅᑭᒫᑦ ᐅᖅᓱᐊᓗᓕᕆᔨᒃᑯᑦ ᐋᖅᑭᐅᒪᔾᔪᑎᖏᓐᓂᒃ ᓄᓇᓕᓐᓂ. ᖃᐅᔨᓴᖅᐸᑦᑐᑦ  
ᕿᕐᓛᖅᑐᖃᕐᒪᖔᖅ, ᐅᖅᓱᓗᖃᐅᑎᓂᒃ ᖃᐅᓯᓕᖅᑎᑦᓯᑦᑕᐃᓕᕙᑦᑐᑦ ᐃᒪᑦᓴᕆᙱᑕᖏᓐᓂᒃ, ᕿᓂᖅᐸᑦᓱᑎᓪᓗ ᐅᖅᓱᖃᐅᑎᐊᓗᐃᑦ 
ᐱᑐᖃᕈᖅᐸᓪᓕᐊᔫᔮᕐᒪᖔᑕ ᖃᓄᐃᒻᒪᕆᒍᑕᐅᓯᑲᓪᓚᒍᑐᐃᓐᓇᕆᐊᓕᓐᓂᒃ. ᑎᑎᖅᑐᐃᕖᑦ ᐊᑐᖅᑕᐅᕙᑦᑐᑦ ᑳᑦᑐᓛᑦᑕᐅᓯᒪᔪᓄᑦ ᐅᖅᓱᓗᐊᓕᕆᔨᒃᑯᑦ 
ᒪᓕᔾᔪᑎᒋᒻᒪᒋᑦ ᒐᕙᒪᑐᖃᒃᑯᓐᓂᒃ (ᐊᕙᑎᓕᕆᔨᒃᑯᑦ ᓯᓚᒥᓪᓗ ᑲᒪᔩᑦ ᑲᓇᑕᒥ) ᕿᕐᓛᖅᑐᖃᓕᙱᒃᑲᓗᐊᕐᒪᖔᖅ ᓴᓇᒋᐊᓕᓕᒫᓂᓪᓗ.  

ᐅᖅᓱᐊᓗᓕᕆᔨᒃᑯᑦ ᐊᕕᑦᑐᖅᓯᒪᔪᓂ ᐊᓪᓚᕝᕕᖏᑦ ᓄᓇᓕᓐᓂ ᖃᐅᔨᓴᕐᓂᖃᖅᐸᑦᑐᑦ ᐊᕐᕌᒎᓪᓗ ᕿᑎᐊᓂ ᓇᓗᓇᐃᔭᐃᑦᓱᑎᒃ ᐋᖅᑭᒋᐊᕆᑦᓱᑎᓪᓗ 
ᐱᓇᐃᓗᑕᒻᒪᕆᓐᓂᒃ ᑐᙵᕕᓕᐅᑦᓯᐊᖅᓱᑎᓪᓗ ᐅᖅᓱᖃᐅᑏᑦ ᐊᐅᓚᑕᐅᓂᖏᓐᓄᑦ ᒪᓕᒋᐊᓕᖏᓐᓄᓪᓗ. ᐊᕐᕌᒎᑉ ᕿᑎᐊᓂ ᖃᐅᔨᓴᕐᓂᐅᔪᑦ 
ᓇᓗᓇᐃᖅᓯᒍᑕᐅᔪᑦ ᑳᑦᑐᓛᑦᑏᑦ ᑲᒪᖃᑦᑕᕆᐊᖏᑦ ᑳᑦᑐᓛᑦᑕᐅᔾᔪᑎᒋᓯᒪᔭᒥᓐᓂᒃ ᐅᓂᒃᑳᓕᐅᕆᐊᖃᕋᑎᓪᓗ ᖃᐅᔨᓴᖅᑳᓚᐅᕋᑎᒃ. ᖃᐅᔨᓴᕐᓃᑦ 
ᖃᐅᔨᒍᑕᐅᕙᒻᒥᔪᑦ ᐅᖅᓱᐊᓗᓕᕆᔨᒃᑯᑦ ᐊᓪᓚᕕᒻᒪᕆᖓᓄᑦ ᐃᓱᒫᓘᑎᓪᓗᐊᑕᐅᔪᓂᒃ ᑲᒪᒋᔭᐅᓯᒪᙱᑦᑐᓂᒃ ᑳᑦᑐᓛᑦᑎᓄᑦ ᐅᕝᕙᓗ ᐅᖅᓱᐊᓗᓕᕆᔨᒃᑯᑦ 
ᒪᑭᒪᒋᐊᖃᖅᐸᒋᑦ. ᐅᖅᓱᐊᓗᓕᕆᔨᒃᑯᑦ ᑕᖅᑳᙵᑦ ᓄᓇᓯᐅᓯᕆᔨᓂᒃ ᓱᓪᓗᓕᕆᔨᓂᓪᓗ ᐃᓚᖃᓲᑦ ᖃᐅᔨᓴᖅᑕᐅᑎᓪᓗᒋ ᐊᕐᕌᒎᑉ ᕿᑎᐊᓂ. ᐅᓂᒃᑳᑦ 
ᓈᒻᒪᓈᖅᓯᒪᙱᑦᑐᓄᑦ ᑐᓂᔭᐅᔪᑦ ᐊᓪᓚᕕᒻᒪᕆᒻᒥ ᐊᐅᓚᓂᓕᕆᔨᓄᑦ ᑲᒪᒋᔭᐅᒋᐊᖁᓪᓗᒋᑦ. 

 
 
 
 

1 ᒥᐊᓕᒐᒃᑯᑦ ᐅᖅᓱᐊᓗᓕᕆᔨᖏᑦ (API) ᑎᑭᐅᒪᒋᐊᓕᒃ #650 ᐅᖅᓱᐊᓗᓕᕆᔨᓄᑦ ᑎᑭᐅᒪᔭᐅᒋᐊᓕᒃ ᐊᑐᖅᑕᐅᕙᑦᑐᖅ ᓄᓇᐅᑉ ᖄᖓᓂ ᐊᐅᖅᑭᓯᒪᔪᓂᒃ 
ᐅᖅᓱᐊᓗᖃᐅᑎᖃᖅᓱᑎᒃ. ᓴᖅᑭᕈᑕᐅᓯᒪᔪᖅ ᐊᑦᓯᓂᖅᐹᓄᑦ ᐱᔭᕆᐊᓕᓐᓄᑦ ᓱᓇᔭᐅᓂᖓᓂᒃ, ᑎᑎᖅᑑᔭᖅᑕᐅᓂᖓᓂᒃ, ᐋᖅᑭᓱᖅᑕᐅᓂᖓᓂᒃ, ᓇᑉᐸᖅᑕᐅᓂᖓᓂᒃ 
ᐆᑦᑐᕋᖅᑕᐅᓂᖏᓐᓄᓪᓗ ᓄᓇᐅᑉ ᖄᖓᓂ ᐅᖅᓱᖃᐅᑏᑦ ᖃᓄᐃᑦᑐᑐᐃᓐᓇᕐᓂᒃ ᐊᖏᓂᓖᑦ ᐃᓗᐊᓂᓗ ᐳᓪᓚᖏᑦ ᐊᐅᓚᑕᑦᓴᐅᑦᓱᑎᒃ ᓈᒻᒪᓈᖅᓯᒪᖁᓪᓗᒋᑦ.  

ᓄᑖᖅ ᐅᖅᓱᐊᓗᖃᐅᑎᑖᖅᑲᐅᓄᑦ ᐊᐅᓚᓂᖅ 

ᓄᑖᖅ ᐅᖅᓱᐊᓗᖃᐅᑎᖃᕐᕕᒃ ᓴᓇᔭᐅᑉᐸᑦ, ᖃᐅᔨᓴᖅᑕᐅᓗᓂ ᓇᐃᓪᓕᑎᖅᓯᒪᔪᓪᓗ ᐱᔭᕇᖅᑕᐅᓗᑎᒃ ᐱᓕᒻᒪᓐᓂᕐᒧᑦ ᐃᓕᑕᕆᔭᐅᔾᔪᑎᓕᒻᒧᑦ ᖃᐅᔨᓴᖅᑎᒧᑦ 
ᓇᓗᓇᐃᔭᐃᓗᓂ ᐋᖅᑭᒋᐊᕆᓗᓂᓗ ᐊᓚᒡᒐᐃᑦᑐᓂᒃ ᐊᑲᐃᓪᓕᐅᕈᑎᓂᒃ ᐊᐅᓚᔾᔭᒋᐊᙱᓐᓂᖓᓂ ᐅᖅᓱᐊᓗᖃᐅᑎᖃᕐᕕᒃ. ᐅᖅᓱᖃᓗᖃᐅᑎᖃᕐᕕᒃ 
ᓄᑖᕈᖅᑎᑕᐅᒌᖅᐸᑦ, ᐃᓂᖓ ᑎᑎᖅᑑᔭᖅᓯᒪᔪᖅ, ᐅᖅᓱᐊᓗᖃᐅᑎᐊᓗᐃᑦ ᑎᑎᖅᑑᔭᖅᓯᒪᔪᑦ, ᐅᖅᓱᖃᓗᖃᐅᑎᓅᖓᔪᓪᓗ ᑐᓴᕋᑦᓴᐃᑦ 
ᓇᐃᓪᓕᑎᖅᓯᒪᒋᐊᓖᓪᓗ ᐱᔭᕆᐊᓖᑦ ᐊᑦᑐᐊᔪᑦ ᐊᐅᓚᓂᐅᔪᓄᑦ ᐱᔭᐅᓯᒪᔪᑦ ᐅᖅᓱᐊᓗᓕᕆᔨᒃᑯᓐᓂᒃ ᓴᓇᓂᕐᒧᑦ ᑳᑦᑐᓛᑦᑎᒥᒃ, ᑎᑎᖅᑑᔭᕐᓂᕐᒧᑦ ᑳᑦᑐᓛᑦᑎᒥᒃ 
ᐊᐅᓚᓂᐅᔪᓕᕆᔨᖓᓐᓂᓪᓗ ᐅᖅᓱᐊᓗᓕᕆᔨᒃᑯᑦ ᒪᑭᒪᔭᐅᑦᓯᐊᖁᓪᓗᒋᑦ ᐅᖅᓱᐊᓗᖃᐅᑎᖃᕐᕖᑦ.  

 
ᒪᓕᒋᐊᓕᓐᓂᒃ ᒪᓕᓐᓂᖅ 

ᐅᖅᓱᐊᓗᓕᕆᔨᒃᑯᑦ ᒪᓕᒋᐊᓖᑦ ᐊᔾᔨᒌᙱᑦᑐᓂᒃ ᒪᓕᒐᕐᓂᒃ, ᒪᓕᒋᐊᓕᓐᓂᒃ, ᖃᐅᔨᒪᓕᑕᕐᓂᒃ ᓇᓗᓇᐃᔭᖅᓯᒪᔪᓂᓪᓗ ᐊᑦᑐᐊᔪᓂᒃ ᓄᓇᐅᑉ ᖄᖓᓂ 
ᐅᖅᓱᖃᐅᑎᓄᑦ ᓯᐊᒻᒪᖅᑎᕆᓂᕐᒧᓪᓗ. ᓯᖁᒥᑦᓯᓂᖅ ᒪᓕᒋᐊᓕᓐᓂᒃ ᒪᓕᒐᖅᑎᒍᑦ ᖃᓄᐃᑦᓯᒋᐊᕈᑕᐅᒐᔪᑦᑐᖅ, ᐱᖃᓯᐅᑎᑦᓱᑎᒃ ᒐᕙᒪᒃᑐᖃᒃᑯᓐᓄᑦ 
ᐊᑭᓕᕆᐋᓖᑦ ᑎᒍᔭᐅᒪᔪᖃᕈᓐᓇᖅᓱᓂᓗ.  

ᕿᒥᕐᕈᔭᐅᓕᕐᒪᑕ ᓇᓪᓕᖏᑦ ᐅᖅᓱᐊᓗᖃᐅᑎᖃᕐᕖᑦ ᓄᑖᕈᖅᑎᕆᐊᖃᕐᒪᖔᑕ, ᒪᓕᑦᑕᐅᒋᐊᓕᓐᓂᒃ ᒪᓂᑦᓴᐃᓐᓇᕆᐊᓕᒃ ᑎᑭᐅᒪᔭᕆᐊᓕᓐᓂᒃ 
ᒪᓕᓐᓂᐊᕈᑎᒃ ᒪᓕᒐᕐᓂᓪᓗ ᓇᓗᓇᐃᖅᑕᐅᓯᒪᔪᓂᒃ ᒪᓕᒐᖅᑎᒍᑦ. ᐊᒥᓱᓂᒃ ᒪᓕᒐᖅᑕᓕᒃ ᓄᓇᐅᑉ ᖄᖓᓂ ᐅᖅᓱᐊᓗᖃᐅᑎᖃᕐᓂᕐᒧᑦ 
ᓯᐊᒻᒪᖅᑎᑕᐅᓂᖏᓐᓄᓪᓗ ᐅᖅᓱᐊᓗᐃᑦ ᐅᖅᓱᐊᓗᓕᕆᔨᒃᑯᑦ ᒪᓕᒋᐊᓕᖏᑦ, ᐱᖃᓯᐅᑎᑦᓱᑎᒃ, ᑕᒃᑯᑑᙱᒃᑲᓗᐊᖅᓱᑎᒃ:  

• ᑲᓇᑕᒥ ᐊᕙᑎᒥᒃ ᓴᐳᔾᔨᓂᕐᒧᑦ ᒪᓕᒐᕐᔪᐊᖅ 
• ᑲᓇᑕᒥ ᐅᒥᐊᕐᔪᐊ$ᑯᖅᑐᓄᑦ ᒪᓕᒐᕐᔪᐊᖅ, 2001 
• ᐆᑦᑐᕋᖅᑏᑦ ᑲᓇᑕᒥ 
• ᑲᓇᑕᒥ ᐃᑭᑦᑕᐃᓕᒪᑎᑦᓯᓂᕐᒨᖓᔪᑦ 2010 
• ᐊᑦᑕᓇᑦᑕᐃᓕᒪᓂᕐᒧᑦ ᒪᓕᒐᕐᔪᐊᖅ 

 
ᒥᐊᓕᒐᐃᑦ ᐅᖅᓱᐊᓗᓕᕆᔨᖏᑦ (API) ᑎᑭᐅᒪᔭᕆᐊᓖᑦ 650, 653, ᐊᒻᒪᓗ 620 ᐅᖅᓱᐊᓗᓕᕆᓂᕐᒧᑦ ᑎᑭᐅᒪᔭᕆᐊᓕᓪᓗᐊᑕᐃᑦ ᓄᓇᐅᑉ ᖄᖓᓂ 
ᐊᐅᖅᑭᓯᒪᔪᑦ ᐅᖅᓱᐊᓗᖃᐅᑏᑦ ᑎᑎᖅᑑᔭᖅᑕᐅᓲᑦ, ᓴᓇᔭᐅᓲᑦ ᒪᑭᒪᔭᐅᓲᖑᑦᓱᑎᓪᓗ. ᑭᓯᐊᓂᓕ, ᑎᑭᐅᒪᔭᕆᐊᓖᑦ ᐊᓯᔾᔨᐸᓪᓕᐊᓯᒪᒻᒪᑕ ᐊᕐᕌᒍᓂ 
ᐊᕙᑎᓂ ᐊᓂᒍᖅᑐᓂ. ᑕᒪᓐᓇ ᑐᑭᓕᒃ ᐊᒥᓱᐊᓗᐃᑦ ᐅᖅᓱᖃᐅᑏᑦ ᐅᓱᖃᐅᑎᖃᕐᕖᓪᓗ ᓄᓇᕗᒻᒥ ᑎᑭᐅᑎᓯᒪᙱᑦᑐᑦ ᑎᑭᐅᑎᓯᒪᒋᐊᓕᒻᒥᓄᑦ ᒫᓐᓇᐅᔪ, 
ᐅᖅᓱᐊᓗᓕᕆᔨᒃᑯᑦ ᐊᑦᓱᕉᑎᖃᐃᓐᓇᕋᓗᐊᖅᑎᓪᓗᒋ ᑎᑭᐅᑎᒐᓱᐊᕐᓂᒥᒃ ᒪᓕᒋᐊᓕᓐᓄᑦ ᑭᖑᕙᐅᖅᑲᖏᓪᓗᑎ.  

 
ᓄᓇᓕᓐᓂ ᒪᓕᒋᐊᓕᓐᓅᖓᔪᓄᑦ ᐱᕕᖃᕐᓂᐅᔪᓄᑦ 

ᐅᖅᓱᐊᓗᓕᕆᔨᒃᑯᑦ ᖃᐅᔨᓴᑦᓯᐊᕆᐊᓖᑦ ᐅᖅᓱᖃᐅᑎᖃᕐᕕᓕᒫᑦ ᑎᑭᐅᑎᓯᒪᒐᓗᐊᕐᒪᖔᑕ ᒪᓕᒐᕐᓄᑦ. ᓄᑖᕈᖅᑎᑕᐃᓐᓇᕆᒍᓐᓇᖏᒃᑲᓗᐊᖅᓱᒋᑦ 
ᐊᑕᐅᑦᓯᒃᑯᑦ, ᐅᖅᓱᐊᓗᓕᕆᔨᒃᑯᑦ ᐊᑐᐊᒐᖃᖅᑐᑦ ᑲᔪᓯᔪᒥᒃ ᒪᓕᑦᓯᐊᕋᓗᐊᕐᒪᖔᕐᒥᒃ ᐃᓗᐊᓐᓂ ᓄᓇᓖᑦ ᒪᓕᒐᐃᑦ ᒪᓕᑦᓱᒋᑦ.  

 
ᒪᓕᒐᓕᕆᔩᑦ 

ᐅᖅᓱᐊᓗᓕᕆᔨᒃᑯᑦ ᐅᖃᖃᑎᖃᓕᐅᒥᔮᖅᐸᑦᑐᑦ ᐊᒥᓱᓂᒃ ᒪᓕᒐᓕᕆᔨᓂᒃ ᑕᑯᑦᓴᐅᑎᑦᓯᒍᒪᓪᓗᑎᒃ ᐅᖅᓱᐊᓗᓕᕆᔨᒃᑯᑦ ᒪᓕᓐᓂᖏᓐᓂᒃ 
ᐊᑑᑎᔪᓕᒫᓂᒃ ᒪᓕᒐᕐᓂᒃ ᒪᓕᒋᐊᓕᓐᓂᓪᓗ. ᐊᔾᔨᒌᙱᑦᑐᑦ ᑎᑎᖅᑲᐃᑦ ᐊᒥᖅᑲᐅᑕᐅᒐᔪᑉᐸᑦᑐᑦ ᒪᓕᒐᓕᕆᔨᓄᑦ ᐱᖃᓯᐅᑎᑦᓱᑎᒃ 
ᐊᕙᑎᒨᖓᔪᑦ ᑐᐊᕕᕐᓇᖅᑐᓄᑦ ᐸᕐᓇᐅᑏᑦ, ᑕᖅᑭᑕᒫᑦ ᖃᐅᔨᓴᖅᑕᐅᔾᔪᑏᑦ, ᐅᖅᓱᐊᓗᖃᐅᑎᐊᓗᐃᑦ ᑎᑎᖅᑑᔭᖅᓯᒪᓂᖏᑦ 
ᑎᑎᖅᑐᒐᖅᓯᒪᑎᓪᓗᒋᓪᓗ.   

 
ᓂᐅᕕᖅᑕᐅᒐᔭᖅᑐᓂᒃ ᓂᕆᐅᓐᓂᐅᔪᑦ 

ᐃᓘᓐᓇᒐᓚᑎᒃ ᓄᓇᓖᑦ ᐊᑑᑎᓯᒪᔪᑦ ᐊᓚᒡᒐᐃᑦᑐᒻᒪᕆᒻᒥᒃ ᐃᓄᖏᑦ ᐊᒥᓱᙳᐹᓪᓕᖅᓱᑎᒃ ᓄᓇᕗᑦ ᐃᒻᒥᒃᑰᖓᓕᓚᐅᖅᓯᒪᒻᒪᓂᑦ 1999−ᒥ. ᓄᑖᑦ ᐃᓪᓗᐃᑦ 
ᖃᓄᐃᑦᑐᑐᐃᓐᓇᐃᓪᓗ ᐊᐅᓚᔾᔪᑎᓅᖓᔪᑦ ᐊᐅᓚᓃᑦ ᐊᔭᐅᖅᑐᕈᑕᐅᓯᒪᓪᓚᕆᑦᑐᑦ ᐅᖅᓱᐊᓗᑦᑐᕐᓂᕐᒧᑦ ᖃᖓᑕᔫᓄᑦ, ᐊᖏᕐᕋᒥ ᐅᖅᑰᓴᐅᑎᓄᑦ 
ᐊᐅᒪᑐᕐᓂᖏᓐᓄᓪᓗ ᐊᐅᓚᐅᑎᐊᓗᐃᑦ ᓄᓇᕗᒥ. ᐊᕐᕌᒍᓂ 17-ᓂ ᐊᓂᒍᖅᑐᓂ, ᐊᕐᕌᒍᑕᒫᑦ ᐅᖅᓱᐊᓗᑦᑐᕐᓂᖅ ᖁᕝᕙᐹᓪᓕᖅᓯᒪᔪᖅ 40%−ᒥᒃ 148-ᒥᓕᐊᓐ 
ᓖᑕᐃᑦ (1999) 212 ᒥᓕᐊᓐ ᓖᑕᐃᑦ (2016).  

ᐅᖅᓱᐊᓗᓕᕆᔨᒃᑯᑦ ᑲᒪᕙᑦᑐᖅ ᐋᖅᑭᑦᓱᐃᑦᓱᑎᒃ ᓂᕆᐅᓇᙳᐊᖅᑐᓂᒃ ᓄᓇᓕᓐᓂᓗ ᑭᙴᒪᒋᔭᐅᔪᓂᒃ ᓈᒻᒪᓈᖅᓯᒪᔪᓂᒃ ᓇᓚᐅᑦᓵᖅᓯᒪᒍᓐᓇᖁᓪᓗᒋᑦ 
ᐊᕐᕌᒍᖅᓯᐅᑎᓄᑦ ᐃᓗᐃᒃᑲᐅᓈᖅᓯᒪᔪᓄᑦ ᐊᑐᓂᑦ ᓄᓇᓕᓐᓄᑦ 1999-2000 ᐊᕐᕌᒍᖓᓂ ᒫᓐᓇᓗ ᐊᕐᕌᒍᒥ. ᐅᖅᓱᐊᓗᓕᕆᔨᒃᑯᑦ ᑎᑭᓴᐃᓲᖑᒻᒥᔪᑦ 15-30% 
ᐊᖏᓈᕆᐊᖅᓱᒋᑦ ᓂᕆᐅᒋᔭᐅᔪᓂᒃ ᓂᐅᕕᖅᑕᐅᒍᓐᓇᖁᓪᓗᒋᑦ ᐃᓂᖃᑦᓯᐊᕐᓗᑎᓪᓗ.  

ᓄᓇᓕᓐᓂ ᐅᖅᓱᐊᓗᐃᑦ ᖁᑦᓯᓐᓂᕆᒍᓐᓇᖅᑕᖏᑦ 

ᐅᖅᓱᐊᓗᓕᕆᔨᒃᑯᑦ ᐅᔾᔨᖅᑐᖅᑕᑐᐊᖃᙱᑦᑐᑦ ᓄᓇᓕᓐᓂ ᐊᑐᖅᑕᐅᓂᖓᓂᒃ ᐱᔭᕇᕐᓂᐊᕐᓗᑎᒃ ᐃᓗᐃᒃᑲᐅᓈᖅᓯᒪᔪᓂᒃ ᑎᑭᓵᓂᒃ ᐊᕐᕌᒍᑕᒫᑦ ᓄᓇᕗᒻᒧᑦ, 
ᑭᓯᐊᓂᑦᑕᐅᖅ ᐅᔾᔨᖅᑐᕆᐊᖃᕐᒥᔪᖅ ᑭᓪᓕᒋᔭᐅᔪᓂᒃ ᐊᑐᓂᑦ ᓄᓇᓕᓐᓂ. ᐊᑐᕐᓂᖅ ᓂᐅᕕᖅᑕᐅᓛᖅᑐᓂᒃ ᓇᓚᐅᑦᓵᕐᓂᕐᒥᒃ, ᐅᖅᓱᐊᓗᓕᕆᔨᒃᑯᑦ 
ᓇᓗᓇᐃᖅᓯᒍᓐᓇᖅᑐᑦ ᓇᓪᓕᖏᑦ ᓄᓇᓖᑦ ᐅᖅᓱᐊᓗᖃᐅᑎᖏᑦ ᓄᑖᕈᖅᑎᕆᐊᖃᕐᒪᖔᑕ, ᓇᓕᐊᓐᓂ ᐊᕐᕌᒍᒥ, ᓇᓪᓕᖏᓪᓗ ᐱᒋᐊᑐᖏᒻᒪᖔᑕ.  

ᐅᖅᓱᐊᓗᓕᕆᔨᒃᑯᑦ ᐃᓚᒋᐊᖅᓯᒍᓐᓇᕐᒥᔪᑦ ᓇᓗᓇᐃᖅᓯᒪᔪᓂ ᓄᓇᓕᓐᓂ ᐅᖅᓱᖃᐅᑎᐊᓗᓐᓂ ᑎᑭᐅᒪᔪᓄᑦ 500,000−ᓄᑦ 2−ᒥᓕᐊᓐ ᓖᑕᓄᑦ 
ᐊᕐᕌᒍᑕᒫᑦ, ᐅᒥᐊᔪᐊ ᑎᑭᐅᑎᒍᓐᓇᕆᐊᖃᖅᓱᓂ ᓄᓇᓕᓐᓄᑦ 3-4 ᑕᖅᑮᑦ ᐊᕐᕌᒎᑉ ᐃᓗᐊᓂ (ᓲᕐᓗ ᔫᓂᒥᒃ ᐊᐅᒡᒍᓯ/ᓯᑦᑕᕝᕙᒧᑦ).  

 
ᐱᒻᒪᕆᐅᑎᓄᑦ ᐸᕐᓇᐅᑏᑦ ᓇᐃᓪᓕᑎᖅᓯᒪᔪᑦ 
ᓄᓇᓕᓖᑦ ᐊᒥᓱᙳᐸᓪᓕᐊᑎᓪᓗᒋᑦ ᓄᓇᕗᒻᒥ, ᑭᙴᒪᓇᕆᐊᒃᑲᓐᓂᕐᒪᑕ ᐅᖅᓱᖃᐅᑎᒃᑲᓐᓃᑦ ᐅᓯᔭᐅᒋᐊᓖᓪᓗ ᐊᖏᓪᓕᒋᐊᕐᒥᑦᓱᑎᒃ. ᐅᖅᓱᐊᓗᓕᕆᔨᒃᑯᑦ 
ᑎᒍᒥᐊᕐᒪᑕ ᖃᐅᔨᓴᑦᓯᐊᓂᕐᒥᒃ ᓈᒻᒪᓈᖅᓯᒪᔪᓂᒃ ᐊᐅᓚᔾᔪᑎᓅᖓᔪᖁᑎᕋᓗᐊᕐᒪᖔᑕ ᓈᒻᒪᓈᖅᓯᒪᔪᓂᒃ ᓄᓇᓕᓐᓂ ᐊᐅᒪᓕᐅᕈᑎᓅᖓᔪᓄᑦ 
ᐃᖏᕐᕋᔾᔪᑎᓅᖓᔪᓄᓪᓗ ᐊᑐᓂᑦ ᓄᓇᓕᓐᓂ. ᐅᖅᓱᐊᓗᓕᕆᔨᒃᑯᑦ ᑲᔪᓯᑎᑦᓯᕙᑦᑐᑦ ᖃᐅᔨᓴᑦᓯᐊᕐᓂᒃᑯᑦ ᐃᓪᐃᓗᑦ ᐱᕙᓪᓕᐊᓂᖏᑦ ᓄᑖᕈᖅᕆᐊᓖᓪᓗ 
ᑮᓇᐅᔭᖃᖅᑎᑕᐅᒐᓗᐊᕐᒪᖔᑕ ᒐᕙᒪᒃᑯᖏᓐᓂᒃ ᓄᓇᕗᑦ ᐱᒻᒪᕆᐅᑎᓄᑦ ᐸᕐᓇᐅᑎᓄᑦ ᐊᐅᓚᓂᕐᓂᒃ.  

ᐅᖅᓱᐊᓗᓕᕆᔨᒃᑯᑦ ᑐᕌᒐᖃᖅᑐᑦ ᐊᑐᐃᓐᓇᐅᑎᑦᓯᓂᕐᒥᒃ ᐱᐅᔪᒻᒪᕆᓐᓂᒃ ᓱᓇᒃᑯᑎᓂᒃ, ᑎᑎᖅᑑᔭᖅᑕᐅᓯᒪᔪᑦ ᓴᓇᐅᔭᐅᓯᒪᑦᓱᑎᓪᓗ ᑎᑭᐅᑎᓪᓗᑎᒃ 
ᓄᓇᓕᓐᓂ ᑭᙴᒪᒋᔭᐅᔪᓄᑦ ᐊᐅᓚᓂᐅᒋᐊᓕᓐᓄᓪᓗ ᐅᑭᐊᖅᑐᖅᑐᒥ. ᑎᑭᐅᑎᓂᖅ ᑕᕝᕗᖓ ᐊᐅᓚᓂᖃᕆᐊᖃᕐᒥᒻᒪᑦ ᖃᐅᔨᓴᑦᓴᐊᕐᓗᑎᒃ 
ᐃᓗᓕᕆᐅᔭᔪᓕᒫᓂᒃ ᐊᑦᑐᐊᔪᓂᒃ ᓱᓇᒃᑯᑏᑦ ᐱᕙᓪᓕᐊᓂᖏᓐᓄᑦ ᓈᒻᒪᑦᓯᐊᖅᑐᒥᒃ ᐃᓱᒪᒋᔭᐅᓯᒪᓗᑎᒃ, ᐊᔾᔨᒌᙱᑦᑐᓪᓗ ᐸᕐᓇᓂᕐᒧᑦ ᐊᐅᓚᔾᔭᒋᐊᕈᑏᑦ 
ᐊᑦᑐᐊᔪᑦ ᐱᒻᒪᕆᐅᑏᑦ ᐱᕙᓪᓕᐊᓂᖏᓐᓄᑦ ᐃᓚᒍᑦᓯᐅᑎᓯᒪᑦᓯᐊᕐᓗᑎᒃ.  

ᖃᑦᓯᒐᓛᑦ ᐃᓱᒫᓘᑎᓪᓗᐊᑕᐃᑦ ᐃᓱᒪᑦᓴᖅᓯᐅᕈᑕᐅᒋᐊᓖᑦ ᕿᒥᕐᕈᔭᐅᓗᑎᒃ:  
• ᐊᕐᕌᒍᖏᑦ ᖃᓄᐃᑦᑐᓂᖏᓪᓗ ᑕᕝᕙᐅᔪᑦ ᓱᓇᒃᑯᑎᒋᔭᐅᔪᑦ; 
• ᓯᕗᓪᓕᐅᔾᔨᓂᖅ ᐱᓇᓱᐊᖅᑐᓂᒃ ᓄᑖᓂᒃ ᓱᓇᒃᑯᑖᓅᖓᔪᓂᒃ ᓄᑖᕈᖅᑎᕆᓂᒻᒪᕆᐅᔪᓂᓪᓗ; 
• ᒪᓕᒋᐊᖃᕐᓂᖅ ᒪᓕᑦᑕᐅᒋᐊᓕᓐᓂᒃ; 
• ᑲᑐᓯᐅᔾᔨᓂᖅ ᓄᑖᖑᓂᖅᓴᓂᒃ ᖃᕆᑕᐅᔭᒃᑰᖓᔪᓂᒃ; 
• ᓇᓗᓇᐃᔭᐃᓂᖅ ᐊᖏᓂᕆᔭᐅᒋᐊᓕᓐᓂᒃ ᓂᐅᕕᖅᑕᐅᒐᔭᖅᑐᓂᒃ ᓇᓚᐅᑦᓵᕐᓂᒃᑯᑦ; ᐊᒻᒪᓗ 
• ᓇᓗᓇᐃᔭᐃᓂᖅ ᐱᕕᑦᓴᖃᕐᓂᐅᔪᓂᒃ ᑲᔪᓯᑎᑦᓯᓂᕐᒧᑦ ᐱᒻᒪᕆᐅᑎᓄᓪᓗ ᐱᕚᓪᓕᕈᑕᐅᔪᓄᑦ.  

 
ᓱᓇᒃᑯᑏᑦ ᓄᑖᕈᖅᑎᑕᐅᓂᖏᑦ ᐸᕐᓇᑕᐅᓲᑦ ᐊᕐᕌᒍᕋᓴᓂᒃ ᓯᕗᕐᖓᓂ. 6-8−ᓂᒃ ᐊᕐᕌᒍᖅᑐᕈᓐᓇᖅᑐᑦ ᐊᐅᓚᐅᓂᔪᑦ ᐱᔭᕇᖅᑕᐅᒐᓱᐊᕐᓂᖏᑦ 
ᐸᕐᓇᐅᑎᖓᓂᒃ ᓴᓇᔭᐅᒌᕐᓂᖓᓄᑦ. ᐱᒻᒪᕆᐅᑎᓂᒃ ᐸᕐᓇᐅᑎᖃᕐᓂᖅ ᑎᑭᐅᒪᒍᓐᓇᖅᑐᖅ ᐊᕐᕌᒍᓄᑦ ᓯᑕᒪᓄᑦ; ᐊᕐᕌᒍ ᐊᑕᐅᓯᖅ 
ᐅᖅᓱᐊᓗᓕᕆᔨᒃᑯᓐᓂ, ᐊᕐᕌᒍ ᓇᑉᐸᕐᓗ ᓄᓇᓕᓐᓂ ᒐᕙᒪᓕᕆᔨᒃᑯᑦ ᓱᓇᒃᑯᑎᓂᒃ ᐸᕐᓇᓐᓂᖓ, ᐊᕐᕌᒎᑉ ᓇᑉᐸᖓᓂᒃ ᒐᕙᒪᒃᑯᖏᓐᓂ ᓄᓇᕗᑦ 
ᐊᐅᓚᓂᓕᕆᔩᑦ, ᐊᒻᒪᓗ ᐊᕐᕌᒍᒥᒃ ᐊᑕᐅᓯᕐᒥᒃ ᑎᑎᖅᑑᔭᕐᓂᖅ ᓂᕈᐊᖅᑕᐅᓯᒪᔪᒧᑦ ᑐᑭᓯᓂᐊᖅᑎᒧᑦ/ᑳᑦᑐᓛᑦᑎᒥᓪᓗ. ᐃᓱᒫᓗᓐᓇᖅᑐᓂᒃ 
ᓴᖅᑭᖅᑐᖃᑐᐃᓐᓇᕆᐊᓕᒃ ᓇᓪᓕᑐᐃᓐᓇᖏᓐᓂ ᐊᐅᓚᓃᑦ ᑭᖑᕙᕆᐊᕈᑕᐅᒍᓐᓇᖅᓱᑎᒃ ᐊᑯᓃᒃᑲᓐᓂᕈᑕᐅᓕᕐᓗᑎᒃ ᐱᔭᕇᖅᑕᐅᓂᑦᓴᖓᓄᑦ 
ᓄᑖᕈᖅᑎᕆᓂᐅᑉ.  
 
ᓴᓇᐅᔭᓲᑦ ᐊᕐᕌᒍᓂ 2-4 ᑐᙵᕕᐅᑦᓱᓂ ᐅᓪᓗᖅ ᓴᓇᔭᐅᓂᖓᓄᑦ ᑐᓂᔭᐅᓂᖓ. ᓴᓇᔭᑦᓴᖅ ᑳᑦᑐᓛᑦᑎᑦᓯᒍᑕᐅᑉᐸᑦ ᔫᓂᒥ, ᐊᑭᓂᐅᓂᖅᓴᐅᒐᔭᖅᑐᑦ 
ᓴᓇᔭᑦᓴᐃᑦ ᐱᔭᐅᒍᓐᓇᖅᓯᙱᑐᐃᓐᓇᕆᐊᖃᕐᒪᑕ ᐅᒥᐊᕐᔪᐊᒃᑰᖅᑐᑦᓴᐃᑦ ᐅᓪᓗᖓ ᐃᓱᓕᑦᓯᒪᑉᐸᑦ.  

ᐊᑕᖏᕐᓗᓂ ᐱᕙᓪᓕᐊᓂᖓ ᓄᑖᕈᖅᑎᕆᓂᕐᓘᓐᓃᑦ ᐊᑯᓂᐅᒃᑲᓐᓂᕈᓐᓇᖅᑐᖅ ᐊᐅᓚᓂᑦᓴᖅ ᐊᖏᖅᑕᐅᙱᑐᐊᖅᐸᑦ ᒐᕙᒪᒃᑯᑦ ᓄᓇᕗᒻᒥ 
ᐱᒻᒪᕆᐅᑎᓂᒃ ᐸᕐᓇᓂᓪᓗᐊᑕᖓᓐᓂ. ᑕᓪᓕᒪᐅᒻᒪᑦ ᐃᒻᒥᒃᑰᖓᔪᑦ ᕿᒥᕐᕈᒋᐊᓖᑦ ᐊᖏᕐᓗᑎᓪᓗ ᐅᖅᓱᖃᐅᑎᐊᓗᐃᑦ ᓄᑖᕈᖅᑎᑕᐅᓂᖏᓐᓂᒃ 
ᐊᐅᓚᔾᔭᒋᐊᓚᐅᙱᓐᓂᖓᓂ. ᓯᕗᓪᓕᕐᒥ, ᐅᖅᓱᐊᓗᓕᕆᔨᒃᑯᑦ ᐱᔭᕇᖅᑳᕆᐊᓖᑦ ᓇᓗᓇᐃᔭᐃᔾᔪᑎᓂᒃ, ᐃᓗᓕᖃᖅᑐᑦ ᑐᓴᕋᑦᓴᓂᒃ 
ᐊᐅᓚᓂᕐᒨᖓᔪᓂᒃ ᐱᖃᓯᐅᑎᑦᓱᓂ ᓄᓇᓖᑦ, ᐊᖏᓂᖓ ᐃᖅᑲᓇᐃᔮᑉ, ᐊᐅᓚᓂᕐᒧᑦ ᐊᑭᖏᓐᓂᒃ ᓇᓚᐅᑦᓵᕈᑏᑦ, ᐱᒻᒪᕆᐅᑏᓪᓗ ᐃᓱᒫᓗᓐᓇᖅᑐᑦ. 
ᓇᓗᓇᐃᔭᐃᔾᔪᑏᑦ ᑐᓂᔭᐅᓲᑦ ᒐᕙᒪᒃᑯᖏᓐᓂ ᓄᓇᕗᑦ ᓄᓇᓕᓐᓂ ᒐᕙᒪᓕᕆᔨᒃᑯᖏᓐᓄᑦ ᓄᓇᓕᓐᓂ ᐋᖅᑭᐅᒪᔾᔪᑎᓂᒃ ᕿᒥᕐᕈᔭᐅᓂᐊᕐᓗᑎᒃ. 
ᕿᒥᕐᕈᔭᐅᒌᕐᒪᑕ ᓄᓇᓕᓐᓂ ᐋᖅᑭᐅᒪᔾᔪᑎᓕᕆᔨᒃᑯᓐᓄᑦ, ᓇᓗᓇᐃᔭᐃᔾᔪᑏᑦ ᑐᓂᔭᐅᓯᓲᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ ᒥᓂᔅᑕᖓᑕ ᑐᖏᓕᖓᓄᑦ 
ᕿᒥᕐᕈᓂᐊᖅᑎᓪᓗᒍ ᐊᑎᓕᐅᕐᓗᒋᓪᓗ. ᑕᐃᑲᙵᑦ ᓇᓗᓇᐃᔭᐃᔾᔪᑏᑦ ᒥᓂᔅᑕᐅᕕᐅᖃᑎᒌᑦᑐᑦ ᑲᑎᒪᔨᕋᓛᖏᓐᓅᓲᑦ ᐱᒻᒪᕆᐅᑎᓂᒃ ᐸᕐᓇᑦᑎᓄᑦ 
(ICCP) ᕿᒥᕐᕈᔭᐅᒃᑲᓐᓂᖅᓱᑎᒃ. ICCP ᑲᑎᒪᔨᕋᓛᖑᔪᑦ ᐃᓄᐃᑦ ᑐᑭᒧᐊᑦᑎᑦᓯᔪᑦ ᐊᐅᓚᑕᐅᓂᖏᓐᓂᒃ ᐊᕐᕌᒍᓄᑦ ᑕᓪᓕᒪᓄᑦ ᐱᒻᒪᕆᐅᑎᓄᑦ 
ᐸᕐᓇᓐᓂᖏᑦ ᒐᕙᒪᒃᑯᖏᓐᓂ ᓄᓇᕗᑦ ᒥᓂᔅᑕᐅᕕᐅᔪᓄᑦ ᑎᒥᐅᔪᓄᓪᓗ ᖃᐅᔨᓴᕈᑕᐅᑦᓱᓂ ᕿᒥᕐᕈᓂᕐᒧᑦ ᐊᐅᓚᓂᐅᔪᓄᑦ ᓯᕗᓪᓕᐅᔾᔭᐅᔪᓂᒃ 
ᒐᕙᒪᒃᑯᖏᓐᓂ ᓄᓇᕗᑦ ᐱᒻᒪᕆᐅᑎᓅᖓᔪᓄᑦ.  

ᑮᓇᐅᔭᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᕿᒥᕐᕈᑲᓐᓂᓯᑦᑕᖅᑯᑦ. ᑮᓇᐅᔭᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᒪᓕᒐᖅᑎᒍᑦ ᓴᖅᑭᑦᑕᐅᓯᒪᔪᑦ ᑲᑎᒪᔨᕋᓛᑦ ᓯᕗᓕᐅᖅᑎᓄᑦ, 
ᐃᑦᓯᕙᐅᑕᖅᓱᑎᒃ ᒥᓂᔅᑕᖓᓐᓂᒃ ᑮᓇᐅᔭᓕᕆᔨᒃᑯᑦ. ᐱᔪᓐᓇᕐᓂᖃᖅᑎᑕᐅᔪᑦ ᐊᑖᓂ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᒪᓕᒐᕐᔪᐊᑉ ᐊᒻᒪᓗ ᑮᓇᐅᔭᓂᒃ 
ᐊᐅᓚᑦᓯᓂᕐᒧᑦ ᒪᓕᒐᕐᓂᒃ. ᑲᑎᒪᔩᑦ ᐊᐅᓚᔾᔭᒋᐊᕈᑎᖃᓲᑦ ᐃᓘᓐᓇᖏᓐᓂᒃ ᐊᑦᑐᐊᔪᓄᑦ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ ᒐᕙᒪᒃᑯᓐᓄᑦ ᐱᖃᓯᐅᑎᑦᓱᑎᒃ 
ᐱᒻᒪᕆᐅᑎᓄᑦ ᐸᕐᓇᐅᑎᖃᕐᓂᖅ ᓇᓚᐅᑦᓵᕐᓃᓪᓗ.  

ᑭᖑᓪᓕᖅᐹᒥ, ᓇᓗᓇᐃᔭᐃᔾᔪᑏᑦ ᑐᓂᔭᐅᓲᑦ ᐃᓱᒪᑦᓴᖅᓯᐅᕈᑕᐅᓂᐊᖅᑎᓪᓗᒋᑦ ᐊᖏᖅᑕᐅᓗᑎᓪᓗ ᒪᓕᒐᓕᐅᕐᕕᒻᒥ ᐊᕐᕌᒍᑕᒫᑦ ᐱᒻᒪᕆᐅᓂᒃ 
ᓇᓚᐅᑦᓵᕐᓂᖃᖅᑎᓪᓗᒋᑦ.  

ᐋᖅᑭᒋᐊᖅᑕᐅᓂᖅᑕᖃᕈᓐᓇᖅᑐᖅ ᕿᒥᕐᕈᓂᖅᑕᖃᓚᐅᖅᑎᓪᓗᒍ ᓇᓪᓕᑐᐃᓐᓇᖏᓐᓂᒃ. ᑕᒪᓐᓇ ᑐᑭᓕᒃ ᓇᓗᓇᐃᖅᓯᔾᔪᑎᓪᓗᐊᑕᐃᑦ ᑐᓂᔭᐅᓯᒪᔪᑦ 
ᐅᖅᓱᐊᓗᓕᕆᔨᒃᑯᓐᓄᑦ ᐊᓯᔾᔨᖅᓯᒪᒻᒪᕆᒍᓐᓇᖅᑐᖅ ᐃᓱᒪᑦᓴᖅᓯᐅᕈᑕᐅᓚᐅᙱᓐᓂᖓᓂ ᒪᓕᒐᓕᐅᕐᕕᒻᒧᑦ. ᓇᓗᓇᐃᔭᐃᔾᔪᑏᑦ ᑐᓂᔭᐅᓲᖑᒐᓗᐊᖅᑎᓪᓗᒋ 
ᑏᓴᕝᕙᒥ, ᐊᖏᖅᑕᐅᓲᖑᙱᑦᑐᑦ ᐃᓚᒍᑦᓯᐅᑎᔭᐅᑦᓱᑎᓪᓗ ᐊᕐᕌᒍᒥ ᐱᒻᒪᕆᐅᑎᓂᒃ ᓇᓚᐅᑦᓵᓂᕐᒨᖓᔪᓄᑦ ᓅᕙᐃᕝᕙᒥ ᐊᕐᕌᒍ ᑭᖑᓕᐊᓂ.  

 
ᖃᐅᔨᓴᕐᓂᖅ ᐋᖅᑭᐅᒪᔾᔪᑎᓂᒃ ᑭᙴᒪᒋᔭᐅᔪᓂᒃ 

ᐅᖅᓱᐊᓗᓕᕆᔨᒃᑯᑦ ᖃᐅᔨᓴᓲᑦ ᓄᓇᓕᓐᓂ ᓱᓇᒃᑯᑎᓂᒃ ᑲᔪᓯᔪᒥᒃ ᖃᐅᔨᓴᑦᓯᐊᕈᑕᐅᓪᓗᓂ ᒪᓕᒐᕐᓂᒃ ᒪᓕᒐᓗᐊᕐᒪᖔᑕ. ᐅᖅᓱᐊᓗᓕᕆᔨᒃᑯᑦ 
ᓇᓗᓇᐃᔭᐃᓲᖑᑦ ᐊᑭᓂᐅᒋᐊᓕᓐᓄᑦ ᒪᓕᑦᑕᐅᒋᐊᓕᓐᓅᖓᔪᓂᓪᓗ ᐃᓱᒫᓘᑕᐅᔪᓂᒃ ᕿᓚᒥᐅᕕᒋᒍᓐᓇᕐᓂᓕᒫᖓᒍᑦ ᓱᓇᒃᑯᑎᓂᒃ 
ᓄᑖᕈᕆᐊᖅᑕᖁᔪᖃᕆᐊᖃᖅᐸᑦ ᐃᓚᒍᑦᓯᐅᑎᒍᓐᓇᖁᓪᓗᒋᑦ ᒐᕙᒪᒃᑯᑦ ᓄᓇᕗᒻᒥ ᐱᒻᒪᕆᐅᑎᓄᑦ ᐸᕐᓇᓂᕐᒧᑦ ᐊᐅᓚᓂᖓᓄᑦ ᑭᖑᕙᖅᑲᖏᓪᓗᓂ.   

ᐊᑖᓂ ᑎᑎᖅᑑᔭᖅᓯᒪᔪᖅ ᑕᑯᑦᓴᐅᑎᑦᓯᔪᖅ ᐅᖅᓱᐊᓗᓕᕆᔨᒃᑯᑦ ᓱᓇᒃᑯᑎᖏᓐᓂᒃ ᑎᑭᐅᒪᔭᕆᐊᓕᓐᓄᓪᓗ ᓄᑖᕈᖅᑎᑕᐅᓂᐊᖅᑐᓄᑦ ᐱᕕᖃᕐᓂᐅᔪᑦ.  
 

ᐊᕐᕌᒍ ᐊᑑᑎᕕᖓ ᓄᓇᓖᑦ ᐱᒻᒪᕆᐅᑏᑦ ᓄᑖᕈᕆᐊᖅᑕᐅᔪᑦ ᑎᑭᐅᒪᔭᕆᐊᓕᓐᓂᒃ ᒪᓕᑦᑐᑦ 

 
 
 

2015 

ᐅᖅᓱᖅᑑᖅ ᐄ ᐄ 

ᐃᒡᓗᓕᒑᕐᔪᒃ ᐋᒡᒐ ᐄ 

ᓴᓪᓕᖅ ᐋᒡᒐ ᐄ 

ᖃᒪᓂᑦᑐᐊᖅ ᐋᒡᒐ ᐄ 

2016 ᐊᕐᕕᐊᑦ 
 

ᐄ 

 
 

2017 

ᑭᒻᒥᕈᑦ ᐋᒡᒐ ᐄ 

ᓴᓂᕋᔭᒃ ᐋᒡᒐ ᐄ 

ᑲᖏᖅᑐᒑᐱᒃ ᐋᒡᒐ ᐄ 

 
 
 

2018 

ᓇᐅᔮᑦ ᐄ ᐄ 

ᐃᒃᐱᐊᕐᔪᒃ ᐄ ᐄ 

ᑰᒑᕐᔪᒃ ᐋᒡᒐ ᐄ 

ᖁᒡᓗᒃᑐᖅ ᐋᒡᒐ ᐄ 

ᐊᐅᓱᐃᑦᑐᖅ ᐋᒡᒐ ᐄ 

 
 
 

2019 

ᑕᓗᕐᔪᐊᖅ ᐄ ᐄ 

ᖃᒪᓂᑦᑐᐊᖅ ᐄ ᐊᑑᑎ
ᙱᑦᑐ

 ᒥᑦᑎᒪᑕᓕᒃ ᐋᒡᒐ ᐄ 

ᕿᑭᖅᑕᖅᔪᐊᖅ ᐋᒡᒐ ᐄ 

 
 

2020 

ᑭᙵᐃᑦ ᐄ ᐄ 

ᑲᖏᖅᖠᓂᖅ ᐄ ᐊᑑᑎ
ᙱᑦᑐ

 ᐃᖃᓗᒃᑑᑦᓯᐊᖅ ᐄ ᐊᑑᑎ
ᙱᑦᑐ

 



 

 

 
 
 
 
 
 
 
 
 
 
 
 
 
 
 
 
 
 
 

29 

 
ᐊᕐᕌᒍ ᐊᑑᑎᕕᖓ ᓄᓇᓖᑦ ᐱᒻᒪᕆᐅᑏᑦ ᓄᑖᕈᕆᐊᖅᑕᐅᔪᑦ ᑎᑭᐅᒪᔭᕆᐊᓕᓐᓂᒃ ᒪᓕᑦᑐᑦ 

2021 IQALUIT ᐄ ᐄ 

2022 POND INLET ᐄ ᐊᑑᑎᙱᑦᑐᖅ 

2023 ᑲᖏᖅᑐᒑᐱᒃ ᐄ ᐊᑑᑎᙱᑦᑐᖅ 

2024 ᓴᓂᑭᓕᐊᖅ ᐄ ᐊᑑᑎᙱᑦᑐᖅ 

2025 ᖁᒡᓗᒃᑐᖅ ᐄ ᐊᑑᑎᙱᑦᑐᖅ 

2026 ᑰᒑᕐᔪᒃ ᐄ ᐊᑑᑎᙱᑦᑐᖅ 

 
2027 

ᑎᑭᕋᕐᔪᐊᖅ ᐄ ᐊᑑᑎᙱᑦᑐᖅ 

ᐃᒡᓗᓕᒑᕐᔪᒃ ᐄ ᐊᑑᑎᙱᑦᑐᖅ 

 
2028 

ᖃᐅᓱᐃᑦᑐᖅ ᐄ ᐊᑑᑎᙱᑦᑐᖅ 

ᐊᐅᓱᐃᑦᑐᖅ ᐄ ᐊᑑᑎᙱᑦᑐᖅ 

2029 ᓴᓂᕋᔭᒃ ᐄ ᐊᑑᑎᙱᑦᑐᖅ 

2030 ᓴᓪᓕᖅ ᐄ ᐊᑑᑎᙱᑦᑐᖅ 

*ᐊᑑᑎᙱᑦᑐᖅ ᐅᖅᓱᖃᐅᑏᑦ ᒪᓕᒐᕐᓂᒃ ᒪᓕᑦᑐᑦ ᓄᑖᕈᕆᐊᕆᐊᖃᕋᔭᖅᑐᑦ ᑎᑭᐅᒪᒋᐊᓕᓐᓄᑦ ᒪᓕᒐᐃᑦ ᐊᓯᔾᔨᖏᑉᐸᑕ ᑕᒪᑦᓱᒪ ᐃᓗᐊᓂ. ᑎᑭᐅᒪᒋᐊᓖᑦ 
ᐊᓯᔾᔨᖅᐸᑕ ᑕᒪᑦᓱᒪ ᐃᓗᐊᓂ, ᐃᓚᒍᑦᓯᐅᑎᒍᒫᖅᑐᑦ ᓄᑖᕈᖅᑎᑕᐅᔪᓄᑦ.  



ᐅᖅᓱᐊᓗᓕᕆᔨᒃᑯᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ –  2016  / 17 

 

 

 

ᐊᕙᑎ 
ᐊᕙᑎᒥᒃ ᓴᐳᔾᔨᓂᕐᒨᖓᔪᑦ ᑎᓕᓯᔾᔪᑕᐅᓯᒪᔪᑦ (EPCOs) 
2016-17−ᖑᑎᓪᓗᒍ, ᐊᕙᑎᒨᖓᔪᑦ ᒪᓕᑦᑕᐅᒋᐊᓖᑦ ᐃᓱᒫᓘᑕᐅᔪᑦ ᑲᒪᒋᔭᐅᒋᐊᔪᔪᑦ ᓄᓇᓕᓐᓂ ᐱᖓᓱᓂ. ᑎᑭᐅᒪᔭᕆᐊᓕᓐᓅᖓᔪᑦ ᓱᓕ ᑲᒪᒋᒋᐊᓖᑦ 
ᓄᓇᓕᓐᓂ 15−ᓂ.   

ᐊᕙᑎᒥᒃ ᓴᐳᔾᔨᓂᕐᒧᑦ ᑎᓕᓯᔾᔪᑎ ᐃᓚᒋᔭᐅᔪᖅ ᐊᕙᑎᓕᕆᔨᒃᑯᑦ ᑲᓇᑕᒥ ᖃᐅᔨᓴᕈᑎᒋᕙᑦᑕᖏᓐᓄᑦ ᒪᓕᑦᑕᐅᒐᓗᐊᕐᒪᖔᑕ ᑲᓇᑕᒥ ᐊᕙᑎᒥᒃ 
ᓴᐳᔾᔨᓂᕐᒧᑦ ᒪᓕᒐᕐᔪᐊᖅ (CEPA). CEPA-ᑯᑦ ᐱᔪᓐᓇᕐᓂᖃᖅᑎᑦᓯᔪᑦ ᑲᔪᓯᑎᑦᓯᔨᓂᒃ ᑎᓕᓯᒍᓐᓇᖅᑐᓂᒃ ᐃᓄᒻᒥᒃ ᐱᕋᔭᑦᓯᒪᔪᖃᑐᐊᖅᐸᑦ ᐊᑖᓂ ᐆᒪ 
ᒪᓕᒐᐅᑉ.  

2008−ᖑᑎᓪᓗᒍ, ᐊᕙᑎᓕᕆᔨᒃᑯᑦ ᑲᓇᑕᒥ ᓴᖅᑮᔪᔪᑦ ᓄᑖᓂᒃ ᑎᑭᐅᒪᔭᕆᐊᓕᒃ ᐊᑖᓂ CEPA−ᐅᑉ ᑕᐃᒪᐃᓂᖓᓄᓪᓗ, ᐊᒥᓱᒐᓛᑦ ᓄᓇᓖᑦ 
ᓄᓇᕗᒻᒥ ᖃᐅᔨᔭᐅᓯᒪᔪᑦ ᓯᖁᒥᑦᓯᓯᒪᒋᐊᖏᑦ ᓄᑖᓂᒃ ᑎᑭᐅᒪᔭᕆᐊᓕᓐᓂᒃ. ᑖᒃᑯᐊ ᓯᖁᒥᑦᓯᓯᒪᓃᑦ ᐱᔾᔪᑕᐅᓪᓗᑎᒃ, ᐅᖅᓱᐊᓗᓕᕆᔨᒃᑯᑦ 
ᑐᓂᔭᐅᓯᒪᔪᑦ ᑎᑎᕋᕆᐊᙵᖅᓯᒪᔪᓂᒃ EPCO−ᓂᒃ 2012−ᖑᑎᓪᓗᒍ ᐅᑯᐊᖑᑦᓱᑎᒃ ᓄᓇᓖᑦ ᓴᓂᑭᓗᐊᖅ, ᑎᑭᕋᕐᔪᐊᖅ, ᑲᖏᖅᖠᓂᖅ ᐊᒻᒪᓗ 
ᐃᖃᓗᐃᑦ. ᐃᓘᓐᓇᒐᓚᑐᒃ, ᒪᓕᒋᐊᓕᓐᓅᖓᔪᑦ ᐃᓱᒫᓘᑕᐅᔪᑦ ᓇᓗᓇᐃᖅᑕᐅᓯᒪᔪᑦ EPCO-ᓂ ᐱᖃᓯᐅᔾᔨᓯᒪᔪᑦ ᒪᕐᕉᓕᖅᑲᖓᔪᒥᒃ ᓱᓪᓗᓕᓕᒃ 
ᐃᓘᓐᓈᒍᓪᓗ ᐃᒻᒥᖅᑕᐅᓂᖏᓐᓄᑦ ᓴᐳᔾᔨᒍᑏᑦ.   

ᓇᓗᓇᐃᖅᑕᐅᓯᒪᔪᑦ ᐃᓱᒫᓘᑏᑦ ᐋᖅᑭᒋᐊᖅᑕᐅᓯᒪᔪᑦ ᓯᑕᒪᓂ ᓄᓇᓕᓐᓂ ᑎᑎᕋᖅᓯᒪᔪᓂ ᑕᑉᐱᒃᑯᓇᓂ ᐊᔾᔨᒐᓚᖏᓪᓗ ᑎᑭᐅᒪᔭᕆᐊᓕᓐᓅᖓᔪᑦ 
ᓈᒻᒪᓈᖅᓯᒪᙱᑦᑐᑦ ᑲᒪᒋᔭᐅᔪᔪᑦ ᖃᒪᓂᑦᑐᐊᕐᒥ, ᓴᓪᓕᒥ ᐃᒡᓗᓕᒑᕐᔪᒻᒥᓗ.  

ᐃᓱᓕᑦᑎᓪᓗᒍ ᕿᒥᕐᕈᓐᓇᖅ ᐊᕐᕌᒍ, ᑎᑭᐅᒪᔭᕆᐊᓕᓐᓅᖓᔪᑦ ᓈᒻᒪᓈᖅᓯᒪᙱᑦᑐᑦ ᖃᐅᔨᔭᐅᔪᔪᑦ 15−ᓂ ᓄᓇᓕᓐᓂ ᐊᒻᒪᓗ ᒪᕐᕉᓐᓂ 
ᓄᓇᓕᕋᓛᓐᓂ. ᒪᓕᑦᑕᐅᒋᐊᓖᑦ ᓈᒻᒪᓈᖅᓯᒪᙱᑦᑐᑦ ᐅᖅᓱᖅᑑᒥ ᓴᓇᔭᐅᒋᐊᕆᐊᖅᓯᒪᔪᑦ 2018−ᒥ ᑕᐃᒃᑯᐊᓗ ᓈᒻᒪᖏᑦᑐᑦ ᐊᕐᕕᐊᓂ, 
2019−ᒥ. ᐅᖅᓱᐊᓗᓕᕆᔨᒃᑯᑦ ᐊᖏᖅᑕᐅᓯᒪᔪᑦ $175−ᒥᓕᐊᓂᒃ ᐱᒻᒪᕆᐅᑎᓅᖓᔪᓂᒃ ᑮᓇᐅᔭᓂᒃ ᐋᖅᑭᒋᐊᕆᒍᑎᑦᓴᐅᓪᓗᑎᒃ 
ᑎᑭᐅᒪᔭᕆᐊᓕᓐᓅᖓᔪᓂᒃ 2015−ᒥ, ᑖᒃᑯᓇᙵᑦ, $3.75−ᒥᓕᐊᓐ ᐊᑐᖅᑕᐅᔪᔪᑦ 2016-17−ᒥ ᑕᒪᓐᓇ ᐱᔾᔪᑕᐅᓪᓗᓂ.  

ᑎᑎᖅᑑᔭᖅᓯᒪᔪᖅ ᐊᑖᓃᑦᑐᖅ ᑕᑯᑦᓴᐅᑎᑦᓯᔪᖅ ᓄᓇᓕᓕᒫᓂᒃ ᑎᑭᐅᒪᔭᕆᐊᓖᑦ ᐃᓱᒫᓘᑏᑦ ᓇᓗᓇᐃᖅᑕᐅᓯᒪᑦᓱᑎᒃ, ᐋᖅᑭᒋᐊᖅᑕᐅᓯᒪᔪᑦ 
ᐅᓪᓗᒥᒧᑦ, ᓇᓪᓕᖏᓪᓗ ᑲᒪᒋᔭᐅᔪᑦᓴᐅᒻᒪᖔᑕ ᐊᕐᕌᒍᓂ ᐊᒡᒍᖅᑐᓂ:  

 

ᐅᖅᓱᐊᓗᓕᕆᔨᒃᑯᑦ  − ᑎᑭᐅᒪᔭᕆᐊᓕᓐᓂᒃ ᒪᓕᓐᓂᖅ 

ᕿᑭᖅᑕᓂ 2015 2016 2017 2018 2019 2020 2021 

ᐃᖃᓗᐃᑦ ᑎᑭᐅᒪᔭᕆᐊᓕᓐᓂᒃ 
 

     ᐸᕐᓇᑕᐅᔪᖅ 
 ᐃᒡᓗᓕᒃ  ᑎᑭᐅᒪᔭᕆᐊᓕᓐᓂᒃ 

 
     

ᓴᓂᕋᔭᒃ    ᑎᑭᐅᒪᔭᕆᐊᓕᓐᓂᒃ 
 

   
ᒥᑦᑎᒪᑕᓕᒃ      ᑎᑭᐅᒪᔭᕆᐊᓕᓐᓂᒃ 

 
 

ᑲᖏᖅᑐᒑᐱᒃ    ᑎᑭᐅᒪᔭᕆᐊᓕᓐᓂᒃ 
 

   
ᐃᒃᐱᐊᕐᔪᒃ     ᐸᕐᓇᑕᐅᔪᖅ 

 
  

ᑭᒻᒥᕈᑦ    ᑎᑭᐅᒪᔭᕆᐊᓕᓐᓂᒃ 
 

   

ᑭᙵᐃᑦ      ᑎᑭᐅᒪᔭᕆᐊᓕᓐᓂᒃ 
 

 
ᐸᓐᓂᖅᑑᖅ ᑎᑭᐅᒪᔭᕆᐊᓕᓐᓂᒃ 

 
      

ᕿᑭᖅᑕᖅᔪᐊᖅ      ᑎᑭᐅᒪᔭᕆᐊᓕᓐᓂᒃ 
 

 

ᑭᕙᓪᓕᖅ        

ᑲᖏᖅᖠᓂᖅ  ᑎᑭᐅᒪᔭᕆᐊᓕᓐᓂᒃ 
 

     

ᐊᕐᕕᐊᑦ    ᐸᕐᓇᑕᐅᔪᖅ 
 

   
ᐃᒡᓗᓕᒑᕐᔪᒃ   ᑎᑭᐅᒪᔭᕆᐊᓕᓐᓂᒃ 

 
    

ᖃᒪᓂᑦᑐᐊᖅ   ᑎᑭᐅᒪᔭᕆᐊᓕᓐᓂᒃ 
 

    
ᓴᓪᓕᖅ   ᑎᑭᐅᒪᔭᕆᐊᓕᓐᓂᒃ 

 
    

ᓇᐅᔮᑦ      ᐸᕐᓇᑕᐅᔪᖅ 
 

 
ᑎᑭᕋᕐᔪᐊᖅ  ᑎᑭᐅᒪᔭᕆᐊᓕᓐᓂᒃ 

 
     

ᓴᓂᑭᓗᐊᖅ  ᑎᑭᐅᒪᔭᕆᐊᓕᓐᓂᒃ 
 

     

ᕿᑎᕐᒥᐅᑦ        

ᐃᖃᓗᒃᑑᑦᓯᐊᖅ  ᑎᑭᐅᒪᔭᕆᐊᓕᓐᓂᒃ 
 

     

ᖁᒡᓗᒃᑐᖅ     ᑎᑭᐅᒪᔭᕆᐊᓕᓐᓂᒃ 
 

  
ᕿᖓᐃᑦ    ᐊᑐᕈᓐᓃᓛᖅᑐᑦ    
ᐅᖅᓱᖅᑑᖅ T/F    ᐸᕐᓇᑕᐅᔪᖅ 

 
   

ᑕᓗᕐᔪᐊᖅ       ᐸᕐᓇᑕᐅᔪᖅ 
 ᑰᒑᕐᔪᒃ     ᑎᑭᐅᒪᔭᕆᐊᓕᓐᓂᒃ 

 
  

ᐅᒥᖕᒪᒃᑑᖅ    ᐊᑐᕈᓐᓃᓛᖅᑐᑦ    
ᐊᐅᓱᐃᑦᑐᖅ     ᑎᑭᐅᒪᔭᕆᐊᓕᓐᓂᒃ 

 
  

ᖃᐅᓱᐃᑦᑐᖅ ᑎᑭᐅᒪᔭᕆᐊᓕᓐᓂ
  

      

* ᑎᑭᐅᒪᔭᕆᐊᓕᓐᓂᒃ ᒪᓕᑦᑐᑦ EPCO−ᑯᓐᓂᒃ, ᒪᓕᒐᕐᓂᐅᖏᑦᑐᖅ 
* ᑎᑭᐅᒪᔭᕆᐊᓕᓐᓂᒃ ᒪᓕᑦᑐᖅ ᐊᕐᕌᒍᖓᓂ ᓴᓇᔭᐅᑎᓪᓗᒍ ᓂᕆᐅᒋᔭᐅᓯᒪᔫᕐᓘᓐᓃᑦ ᒪᓕᒋᐊᖓ 
* ᐸᕐᓇᑕᐅᔪᖅ ᓄᑖᕈᖅᑎᑕᐅᓂᖓ: ᓂᕆᐅᒋᔭᐅᔪᖅ ᓴᓇᔭᐅᓯᓂᑦᓴᖓ ᐅᓪᓗᖅ ᐊᖏᓪᓕᒋᐊᖅᑕᐅᓂᖓᓘᓐᓃᑦ ᓇᓗᓇᐃᖅᓯᔾᔪᑕᐅᓯᒪᔪᖅ 

ᓄᓇᓕᕆᓂᖅ 
2016-17−ᖑᑎᓪᓗᒍ, ᐅᖅᓱᐊᓗᓕᕆᔨᒃᑯᑦ ᑎᒍᓯᔪᔪᑦ ᐊᐅᓚᑦᓯᓂᕐᒥᒃ ᐊᑐᕐᓂᕐᒥᓪᓗ ᑲᖏᖅᖠᓂᕐᒥ ᓄᓇᓕᕆᕕᒻᒥᒃ.   

ᓄᓇᓕᕆᕖᑦ ᐃᓚᒋᔭᓪᓗᐊᑕᐅᔪᑦ ᐅᖅᓱᐊᓗᓕᕆᔨᒃᑯᑦ ᐊᐅᓚᓂᖏᓐᓄᑦ ᐊᐅᓚᓂᐅᔪᓄᑦ, ᐋᖅᑭᓱᖅᑕᐅᓯᒪᔪᑦ ᑐᖅᑯᖅᑐᐃᕕᐅᓪᓗᑎᒃ 
ᐅᑎᖅᑎᑦᓯᕕᐅᑦᓱᑎᓪᓗ ᓱᓇᑐᐃᓐᓇᕐᓂᒃ (ᓲᕐᓗ, ᐃᔾᔪ, ᐊᐳᑎ, ᐃᒪᖅ) ᓱᕈᓐᓇᖅᑐᒥᑎᖅᓯᒪᔪᑦ ᐅᖅᓱᐊᓗᓐᓃᒑᖅᑐᓄᑦ ᐊᑑᑎᒐᔪᑦᑐᖅ 
ᑯᕕᔪᖃᖅᑎᓪᓗᒍ ᐅᖅᓱᐊᓗᓐᓂᒃ. ᐊᑕᐅᓯᐅᙱᑦᑐᒥᒃ ᐊᑐᕐᓱᑎᒃ, ᓄᓇᓕᕆᕖᑦ ᑲᒪᒋᐊᓲᑦ ᓱᕈᓐᓇᖅᑐᒥᑎᖅᓯᒪᔪᓂᒃ.  

ᓄᓇᓕᕆᕖᑦ ᐊᑭᑐᓗᐊᙱᑦᑐᑦ ᑕᑯᓐᓈᖅᓱᒋᑦ ᐊᑭᖏᑦ ᐊᐅᓪᓚᖅᑎᑕᐅᓂᖏᑦᑕ ᓱᕈᓐᓇᖅᑐᓖᑦ ᐃᓕᑕᕆᔭᐅᓯᒪᔪᑦ ᓴᓗᒻᒪᖅᓴᐃᕕᒻᒧᑦ ᖃᓪᓗᓈᑦ 
ᓄᓇᖓᓐᓂ. ᓲᕐᓗ, ᐊᑭᖏᑦ ᓴᓇᓂᐅᑉ ᓄᓇᓕᕆᕕᒻᒥᒃ ᑲᖏᖅᖠᓂᕐᒥ ᐊᑭᖃᖅᓯᒪᔪᖅ $1.5−ᒥᓕᐊᓂᒃ; ᒥᑦᓴᐅᓯᒪᔪᑦ ᐊᑭᖏᑦ ᐊᐅᓪᓛᑎᑦᓯᓂᐅᑉ 
ᓱᕈᓐᓇᖅᑐᓕᓐᓂᒃ ᑲᖏᖅᖠᓂᕐᒥᒃ ᖃᓪᓗᓛᑦ ᓄᓇᖓᓐᓄᑦ ᑕᓪᓕᒪᐃᕋᓗᐊᖅᓱᑎᒃ ᐅᖓᑖᓅᕈᑎᓯᒪᔪᑦ − $8,592,000. ᐊᑯᕐᖓᓐᓂ 2015-
2017, ᓄᓇᓕᕆᕕᒃ ᑮᓇᐅᔭᖅᑐᖏᒃᑲᓐᓂᕈᑕᐅᓯᒪᒧᖅ ᒥᑦᓵᓃᑦᑐᓂᒃ $429,600. 

2016-2017−ᖑᑎᓪᓗᒍ, ᐊᐅᓚᑕᐅᓂᖏᑦ ᐊᑐᖅᑕᐅᓂᖓᓗ ᑲᖏᖅᖠᓂᕐᒥ ᓄᓇᓕᕆᕕᐅᑉ ᐊᐅᓪᓛᖅᑎᑕᐅᔪᔪᖅ ᒐᕙᒪᒃᑯᖏᓐᓂᒃ ᓄᓇᕗᑦ ᓄᓇᓕᓐᓂ 
ᒐᕙᒪᓕᕆᔨᒃᑯᖏᓐᓂᒃ ᐅᖅᓱᐊᓗᓕᕆᔨᒃᑯᓐᓄᑦ. ᐃᓂᖃᖅᓱᓂ 4km−ᓂᒃ ᐅᖓᓯᓐᓂᓕᒻᒥᒃ ᑲᖏᖅᖠᓂᕐᒥᒃ, ᓄᓇᓕᕆᕕᑦ ᓴᓇᔭᐅᒋᐊᙵᓚᐅᖅᓯᒪᔪᖅ 
2004−ᖑᑎᓪᓗᒍ ᐊᖏᓂᖃᖅᓱᓂ 60m X 80m. ᐊᕐᕌᒍᒧᑦ ᐊᑭᖓ ᒪᑭᒪᓗᒍ ᓂᕆᐅᒋᔭᐅᔪᖅ $50,000.00-ᖑᒋᐊᖓ.  

ᐅᖅᓱᐊᓗᓕᕆᔨᒃᑯᑦ ᑕᑯᓯᒪᔪᑦ ᐊᑑᑎᖃᓪᓚᕆᓐᓂᖓᓂᒃ ᓄᓇᓕᕆᕖᑦ ᑕᒪᒃᑮᓐᓄᑦ ᐅᖅᓱᐊᓗᓕᕆᔨᒃᑯᓐᓄᑦ ᓄᓇᓕᓐᓄᓪᓗ ᐃᓘᓐᓈᒍᑦ. ᓯᕗᒪᒋᐊᕈᑎᒋᓗᒍ, 
ᐅᖅᓱᐊᓗᓕᕆᔨᒃᑯᑦ ᐃᓚᐅᑎᓐᓂᖃᕈᒪᔪᑦ ᐊᐅᓚᑕᐅᓂᖏᓐᓄᑦ ᒪᑭᒪᐅᔭᐅᓂᖏᓐᓄᓪᓗ ᓄᓇᓕᕆᕖᑦ ᓄᓇᕗᒻᒥ. ᐊᑐᖅᑕᐅᓂᖏᑦ ᓄᓇᓕᕆᕖᑦ 
ᐃᑲᔫᑎᖃᕐᒪᑕ ᐅᖅᓱᐊᓗᓕᕆᔨᒃᑯᓐᓂᒃ ᓄᓇᕗᒻᒥᓪᓗ ᓴᐳᔾᔭᐅᓂᖓᑎᒍᑦ ᐊᕙᑎᐅᑉ ᐊᑭᑭᓐᓂᖅᓴᐅᒍᑕᐅᑦᓱᓂᓗ ᑕᐃᒪᐃᓕᖓᑉᐸᑦ.  

ᐅᖅᓱᐊᓗᐃᑦ ᑯᕕᔪᑦ 
2016-17−ᒥ, 24−ᓂᒃ ᐅᖅᓱᐊᓗᓐᓂᒃ ᑯᕕᔪᖃᔪᔪᖅ ᐊᑦᑐᐊᔪᓄᑦ ᐅᖅᓱᐊᓗᓕᕆᔨᒃᑯᑦ ᐅᖅᓱᖅᑐᐃᓂᖏᓐᓄᑦ. ᐃᓘᓐᓇᑎᒃ ᐋᒡᒐᑐᐊᖅ ᐊᑕᐅᓯᖅ 
ᑯᕕᔪᖅ ᐅᑎᖅᑎᑕᐅᓯᒪᓕᖅᑐᑦ ᓄᙳᐊᓂ ᐊᕐᕌᒎᑉ.   

ᑖᒃᑯᓇᙵᑦ 160−ᓂ ᐅᒃᓂᑳᖑᓯᒪᔪᓂ ᐅᖅᓱᐊᓗᒻᒧᑦ ᑯᕕᓂᐅᔪᓂ ᓄᓇᕗᒻᒥ 2016-17, 24 ᑯᕕᔪᑦ ᐅᖅᓱᐊᓗᓕᕆᔨᒃᑯᑦ 
ᐅᖅᓱᐊᓕᕆᓂᖏᓐᓂᐅᓯᒪᔪᑦ, ᑖᒃᑯᓇᓂᓗ 18 ᑯᕕᔪᑦ ᐊᖏᔫᓯᒪᙱᑦᑐᑦ (ᐊᑯᕐᖓᓐᓂ 0-250 ᓖᑕᐃᑦ). ᑖᒃᑯᐊ ᒥᑭᔪᒥᒃ ᑯᕕᔪᑦ ᐊᑑᑎᔪᔪᑦ 
ᓄᓇᓕᓐᓂ 11−ᓂ ᐃᓘᓐᓇᖏᓐᓂᒃ ᐱᖓᓱᓂ ᐊᕕᑦᑐᖅᓯᒪᔪᓂ, ᐃᒪᐃᓕᖓᑦᓱᑎᒃ:  

 
 

ᒥᑭᔪᒥᒃ ᐅᖅᓱᐊᓗᒻᒥᒃ ᑯᕕᔪᑦ ᓄᓇᕗᒻᒥ, 2016-17 

ᕿᑭᖅᑖᓗᒻᒥ ᓄᓇᓖᑦ ᑭᕙᓪᓕᕐᒥ ᓄᓇᓖᑦ ᕿᑎᕐᒥᐅᓂ ᓄᓇᓖᑦ 

ᐸᓐᓂᖅᑑᖅ ᑲᖏᖅᖠᓂᖅ (ᓯᑕᒪᑦ ᑯᕕᔪᑦ) ᑕᓗᕐᔪᐊᖅ 
ᐃᖃᓗᐃᑦ (ᐱᖓᓱᑦ ᑯᕕᔪᑦ) ᖃᒪᓂᑦᑐᐊᖅ ᑰᒑᕐᔪᒃ 
ᓴᓂᑭᓗᐊᖅ (ᒪᕐᕉᒃ ᑯᕕᔫᒃ) ᓴᓪᓕᖅ  
ᒥᑦᑎᒪᑕᓕᒃ   
ᐃᒃᐱᐊᕐᔪᒃ (ᒪᕐᕉᒃ ᑯᕕᔫᒃ)   
ᑲᖏᖅᑐᒑᐱᒃ   

 

8 
 

ᐊᖏᔪᐊᓗᒻᒥᒃ ᐅᖅᓱᐊᓗᒻᒥᒃ ᑯᕕᔪᑦ ᓄᓇᕗᒻᒥ, 2016-17 
ᕿᑭᖅᑖᓗᒻᒥ ᓄᓇᓖᑦ ᑭᕙᓪᓕᕐᒥ ᓄᓇᓖᑦ ᕿᑎᕐᒥᐅᓂ ᓄᓇᓖᑦ 

ᐃᖃᓗᐃᑦ (ᒪᕐᕉᒃ ᑯᕕᔫᒃ) ᑲᖏᖅᖠᓂᖅ ᑕᓗᕐᔪᐊᖅ 
  ᑰᒑᕐᔪᒃ 
  ᐅᖅᓱᖅᑑᖅ 

ᖃᑦᑕᐅᔭᓂᒃ ᓄᑦᑎᖅᑎᑎᕆᓂᖅ 
2016-17−ᖑᑎᓪᓗᒍ, ᐅᖅᓱᐊᓗᓕᕆᔨᒃᑯᑦ ᓄᐊᑦᓯᓯᒪᔪᑦ 480−ᓂᒃ ᖃᑦᑕᐅᔭᕐᓂᒃ ᓄᓇᓕᓐᓂᒃ ᕿᑎᕐᒥᐅᓂ.   

2016−ᒥ, ᐅᖅᓱᐊᓗᓕᕆᔨᒃᑯᑦ ᐊᐅᓚᔾᔭᐃᒋᐊᔪᔪᑦ ᐸᕐᓇᐅᑎᓂᒃ ᓄᐊᑦᓯᒍᑦᓱᑎᒃ ᐃᓘᓐᓇᖏᓐᓂᒃ ᐅᖅᓱᐊᓗᖃᐅᑎᓂᒃ ᖃᑦᑕᐅᔭᓂᒃ ᐃᓗᐊᓃᑦᑐᓂᒃ 
ᐅᖅᓱᐊᓗᖃᐅᑎᖃᕐᕖᑦ. ᑕᒪᓐᓇ ᐊᐅᓚᓂᐅᓛᖅᑐᖅ ᐊᕕᑦᑐᖅᓯᒪᓂᖅᑎᒍᑦ.  

ᐊᕐᕌᒍᖓᓂ 2016-17, ᐅᖅᓱᐊᓗᓕᕆᔨᒃᑯᑦ ᓄᐊᑦᓯᔪᔪᑦ 480−ᓂᒃ ᖃᑦᑕᐅᔭᕐᓂᒃ ᕿᑎᕐᒥᐅᓂᒃ ᑲᑎᑦᓱᑎᒃ ᐊᑭᖃᖅᑐᓂᒃ $241,085. ᓄᐊᑕᐅᓪᓗᐊᑕᖃᓯᐅᑎᔪᔪᑦ: 

• 72 ᖃᑦᑕᐅᔭᐃᑦ + 1 Quatrex ᐴᖅ ᐅᖅᓱᖅᑑᒥᒃ 
• 288 ᖃᑦᑕᐅᔭᐃᑦ + 14 1,000-L ᐴᑦ + 6 Quatrex ᐴᑦ ᑕᓗᕐᔪᐊᕐᒥᒃ; ᐊᒻᒪᓗ 
• 92 ᖃᑦᑕᐅᔭᐃᑦ + 1 Quatrex ᐴᖅ ᑰᒑᕐᔪᒻᒥᒃ.  

 
ᐊᐅᓚᓂᐅᔪᔪᖅ ᓄᐊᑦᓯᓂᕐᒧᑦ ᖃᑦᑕᐅᔭᕐᓂᒃ ᑖᒃᑯᓇᙵᑦ ᓄᓇᓕᓐᓂᒃ ᐃᓗᓕᖃᔪᔪᑦ ᐅᑯᓇᙵᑦ ᐊᐅᓚᓂᐅᔪᓂᒃ.   

• ᖃᑦᑕᐅᔭᐃᑦ ᐊᒻᒪᖅᓯᒪᙱᑦᑐᑦ, ᖃᓄᐃᖏᑦᑐᑦ ᐱᐅᔪᓪᓗ ᕿᔪᓐᓂᒃ ᐊᕙᓗᓕᖅᑐᖅᑕᐅᑦᓱᑎᒃ ᐊᐅᓪᓚᖅᑎᑕᐅᔪᔪᑦ;   
• ᖃᑦᑕᐅᔭᐃᑦ ᓱᕋᑦᑎᖅᓯᒪᔪᑦ ᐃᒪᐃᔭᖅᑕᐅᔪᔪᑦ ᖃᑦᑕᐅᔭᑦᓯᐊᕙᓐᓄᑦ, ᕿᔪᓐᓂᒃ ᐊᕙᓗᓕᖅᑕᐅᑦᓱᑎᒃ ᐊᐅᓪᓚᖅᑎᑕᐅᔪᔪᑦ; ; ᐊᒻᒪᓗ  
• ᓱᕈᓐᓇᖅᑐᓕᖅᓯᒪᔪᑦ ᓴᓃᑦ ᒥᓗᑦᓯᔭᑦᑐᓪᓗ ᓱᓇᒃᑯᑏᑦ ᐴᖅᑕᐅᔪᔪᑦ ᐅᖁᒪᐃᑦᑐᖅᓯᐅᑎᓄᑦ ᐴᕐᓄᑦ ᐊᖏᓂᖃᖅᑐᓄᑦ ᒥᑦᓵᓂ 1 

ᑭᑉᐹᕆᑦᑐᖅ ᒦᑕ ᑕᐃᔭᐅᔪᒥ “Quatrex” ᐴᕐᒥᒃ). 

ᓄᓇᕗᑦ ᓰᓕᖕᒃ ᐊᓐ ᓴᐸᓚᐃ ᐅᒥᐊᕐᔪᐊᖓᑦ ᑳᑦᑐᓛᑦᑕᐅᓯᒪᔪᔪᖅ ᓄᐊᑕᐅᖁᔭᓪᓗᑎᒃ ᐊᕙᑦᓯᖅᓯᒪᔪᑦ/ᐴᖅᓯᒪᔪᑦ ᓱᓇᑐᐃᓐᓇᐃᑦ (ᖃᑦᑕᐅᔭᐃᑦ, ᓴᓃᑦ, 
ᓱᕈᓐᓇᖅᑐᓖᑦ ᐃᔾᔪᐃᑦ ᐃᒥᕐᓗ) ᑖᒃᑯᓇᙵᑦ ᓄᓇᓕᓐᓂᒃ, ᓄᓇᑦᑕ ᐊᕙᑎᓕᕆᔨᒃᑯᖏᑦ ᐃᒪᐃᔭᐃᔪᔪᑦ, ᐊᕙᓗᓕᖅᑐᐃᑦᓱᑎᒃ ᖃᑦᑕᐅᔭᓂᓪᓗ 
ᐸᕐᓇᐃᖅᓱᑎᒃ ᐅᓯᔭᑦᓴᓂᒃ.  

ᖃᑦᑕᐅᔭᐃᑦ ᓄᐊᑕᐅᒋᐊᓖᑦ ᐱᖓᓱᓂᒃ ᕿᑭᖅᑖᓗᒻᒥ ᓄᓇᓕᓐᓂᒃ (ᒥᑦᑎᒪᑕᓕᒃ, ᖃᐅᓱᐃᑦᑐᖅ, ᐃᒃᐱᐊᕐᔪᓪᓗ) ᐊᕐᕌᒍᖓᓂ 2017-18, ᑭᕙᓪᓕᕐᒥᓪᓗ 
ᓄᓇᓕᖏᓐᓂᒃ ᐊᕐᕌᒍᖓᓂ 2018-19. ᓄᓇᓖᑦ ᐃᓄᐃᓴᓐᓂᖅᓴᓂᒃ ᖃᑦᑕᐅᔭᖅᑕᓖᑦ (ᐊᑖᓃᑦᑐᑦ 10 ᖃᑦᑕᐅᔭᐃᑦ) ᐊᐅᓚᑕᐅᓂᐊᖅᑐᑦ ᐅᑯᓇᓂ ᐊᕐᕌᒍᓂ.  

ᑯᕕᔪᓕᕆᓂᕐᒨᖓᔪᖅ ᐃᓕᓐᓂᐊᕐᓂᒻᒪᕆᒃ ᓄᓇᓕᓐᓂ ᑳᑦᑐᓛᑦᑎᓄᑦ  
2016-17 ᓇᓗᓇᐃᖅᓯᒍᑕᐅᓯᒪᔪᖅ ᑭᖑᓪᓕᖅᐹᖑᒋᐊᖓ ᐊᕐᕌᒍᓂ ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᓄᓇᓕᓐᓂᓗ 
ᑳᑦᑐᓛᑦᑏᑦ ᐃᓕᓐᓂᐊᕐᓂᒻᒪᕆᖃᖅᑎᑕᐅᑦᓱᑎᒃ ᑯᕕᑦᑕᐃᓕᓂᕐᒨᖓᔪᓂᒃ ᐊᐅᓚᔾᔭᒋᐊᕈᑎᓂᓪᓗ ᑯᕕᔪᖃᖅᐸᑦ ᐅᖅᓱᐊᓗᓐᓂᒃ.  

ᐅᓪᓗᓂᒃ ᐱᖓᓱᓂᒃ ᐃᓕᓐᓂᐊᑎᑦᓯᔪᔪᑦ ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᖏᑦ ᓄᓇᓕᓐᓂᓗ ᑳᑦᑐᓛᑦᑎᓂᒃ ᐊᕕᑦᑐᑦᓯᒪᔪᓂ ᐱᖓᓱᓂ. ᑖᓐᓇ 
ᐃᓕᓐᓂᐊᕐᓂᖅ ᑐᕌᒐᖃᖅᓯᒪᔪᔪᖅ ᓴᐳᔾᔨᓂᕐᒨᖓᔪᓂᒃ ᐋᖅᑭᒋᐊᕆᓂᕐᒨᖓᔪᓂᓪᓗ, ᑐᕌᒐᖃᖅᓱᑎᒃ ᒥᑭᓪᓕᑎᕆᓂᕐᒥᒃ ᐊᕙᑎᐅᑉ ᓇᑉᐸᖅᑕᐅᓯᒪᔪᓪᓗ 
ᓱᕋᑉᐸᓪᓕᐊᓂᖏᓐᓂᒃ ᐅᖅᓱᐊᓗᒃ ᑯᕕᔪᖅ ᐱᔾᔪᑕᐅᓪᓗᓂ. ᓂᐊᖁᖅᑕᕆᔭᐅᔪᑦ ᐃᓗᓕᕆᔭᐅᔪᑦ ᐊᑕᐅᓯᐅᙱᑦᑐᒥᒃ ᐅᓪᓗᕐᒥᒃ ᐃᓕᓐᓂᐊᕐᓂᖃᖅᑎᓪᓗᒋᑦ 
ᐱᖃᓯᐅᑎᔪᔪᑦ ᐅᑯᐊ:   

• ᐊᐅᓚᔾᔭᒋᐊᕐᓂᓪᓗᐊᑕᐅᔪᖅ; 
• ᐊᐅᓚᔾᔭᒋᐊᕈᑏᑦ; 
• ᐊᐅᓚᔾᔭᒋᐊᕈᑏᑦ ᓱᓇᒃᑯᑏᑦ ᐊᑑᑎᖏᓪᓗ; 
• ᐊᑦᑕᓇᑦᑕᐃᓕᒪᓂᖅ ᐃᓂᐅᔪᒥ; 
• ᐃᓗᓕᕆᔭᐅᔪᑦ ᐊᑦᑐᐊᔪᑦ ᑯᕕᔪᒥᒃ ᓴᓗᒻᒪᖅᓴᐃᓂᕐᒧᑦ; 
• ᐊᐅᓚᑕᐅᓂᖏᑦ ᓱᕈᓐᓇᖅᑐᒥᑎᖅᓯᒪᔪᑦ ᓱᓇᒃᑯᑏᑦ; 
• ᑯᕕᔪᖃᖅᐸᑦ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑏᑦ; 
• ᑯᕕᑦᑕᐃᓕᒪᓂᖅ; 
• ᐅᖅᑰᓴᐅᑎᓯᐅᑎᓄᑦ ᐅᖅᓱᖃᐅᑎᓂᒃ ᖃᐅᔨᓴᕐᓂᖅ; 
• ᓄᓇᕗᒻᒥ ᐊᕙᑎᓕᕆᓂᕐᒧᑦ ᐱᖁᔭᕐᔪᐊᖅ; ᐊᒻᒪᓗ 
• ᑲᒪᒋᔭᐅᔪᑦ ᑎᒍᒥᐊᖅᑕᐅᔪᓪᓗ ᓴᓗᒻᒪᐃᓪᓕᑎᕆᔪᓄᑦ ᒪᓕᒐᓕᕆᓂᕐᒧᓪᓗ ᑎᒥᐅᔪᓄᑦ.  

 
ᐃᓕᓐᓂᐊᕐᓂᐅᔪᑦ ᑐᙵᓱᑦᑎᑕᐅᓪᓚᕆᑦᓯᒪᔪᑦ ᐃᓕᓐᓂᐊᖃᑕᐅᔪᓕᒫᓄᑦ. ᑕᒪᓐᓇ ᑲᔪᓯᑦᓯᐊᕐᓂᖓᓄᑦ ᐱᒻᒪᕆᐅᓂᖓᓄᓪᓗ, ᐅᖅᓱᐊᓗᓕᕆᔨᒃᑯᑦ ᐸᕐᓇᓯᒪᔪᑦ 
ᐃᓕᓐᓂᐊᑎᑦᓯᒐᔭᕆᐊᑦᓴᖅ ᐊᑐᓂᑦ ᐊᕕᑦᑐᖅᓯᒪᓂᐅᔪᓂ ᐊᕐᕌᒍᑕᒫᑦ. ᓯᕗᒧᒋᐊᕐᓗᑕ, ᐃᓕᓐᓂᐊᕋᑦᓴᓂᒃ ᐊᑐᐃᓐᓇᐅᓛᕐᒥᔪᖅ ᓄᓇᓕᓕᖏᓐᓄᑦ ᐱᓇᓱᐊᕐᕕᓕᓐᓄᓪᓗ.  

 
ᑎᑎᖅᑑᔭᕐᓂᖅ 
ᑎᑭᐅᒪᔭᕆᐊᓖᑦ ᐃᓗᓕᕆᔭᐅᔪᓪᓗ 
ᐅᖅᓱᐊᓗᓕᕆᔨᒃᑯᑦ ᐱᕙᓪᓕᐊᓂᖃᖅᓯᒪᔪᑦ ᓄᑕᓂᒃ ᓄᓇᐅᑉ ᖄᖓᓂ ᐅᖅᓱᐊᓗᖃᐅᑎᐊᓗᐃᑦ ᑎᑎᖅᑑᔭᖅᑐᐃᓂᖏᓐᓄᑦ, 
ᑎᑭᐅᒪᔭᕆᐊᓕᓐᓄᑦ ᓇᓗᓇᐃᔭᖅᓯᒪᔪᓂᓪᓗ ᓄᓇᕗᒻᒨᖓᔪᓄᑦ.  

ᐅᖅᓱᐊᓗᕆᔨᒃᑯᑦ ᑕᕝᕙᐅᔪᑦ ᑎᑭᐅᒪᔭᕆᐊᓖᑦ ᐃᓗᕆᔭᖏᓪᓗ ᓴᓇᔭᐅᔪᔪᑦ 2006−ᒥ: ᑕᐃᒪᙵᓂᑦ, ᓄᑖᑦ ᒪᓕᒐᐃᑦ, ᖃᐅᔨᒪᓕᑕᐃᑦ, ᑎᑭᐅᒪᔭᕆᐊᓖᑦ 
ᐱᖁᔭᐃᓪᓗ ᑲᔪᓯᑎᑕᐅᓯᒪᓕᖅᑐᑦ, ᑭᓯᐊᓂ ᑕᑯᑦᓴᐅᑎᑕᐅᓯᒪᙱᑦᑐᑦ ᐅᑯᓇᓂ ᑎᑭᐅᒪᔭᕆᐊᓕᓐᓂᒃ ᐃᓗᓕᕆᔭᐅᔪᓂᓗ. ᑐᐃᒪᐃᓐᓂᖓᓄᑦ, 
ᐅᖅᓱᐊᓗᓕᕆᔨᒃᑯᑦ ᑲᑐᔾᔨᖃᑎᖃᖅᓱᑎᒃ ᒐᕙᒪᒃᑯᖏᓐᓂ ᓄᓇᕗᑦ ᑐᑭᐅᓯᒪᔭᕆᐊᓕᓕᕆᔨᖏᓐᓂᒃ, ᒐᕙᒪᒃᑯᑦ ᓄᓇᕗᒻᒥ ᐊᐅᓚᓂᓕᕆᔨᖏᓐᓂᒃ, 
Stantec−ᑯᓐᓂᓪᓗ, ᐱᕙᓪᓕᐊᑦᓯᒪᔪᑦ ᓄᑖᓂᒃ ᐅᖅᓱᐊᓗᖃᐅᑎᓄᑦ ᓄᓇᐅᑉ ᖄᖓᓂ ᑎᑎᖅᑑᔭᖅᓯᒪᓂᖏᓐᓅᖓᔪᓂᒃ, ᑎᑭᐅᒪᔭᕆᐊᓕᓐᓂᒃ 
ᓇᓗᓇᐃᔭᖅᓯᒪᔪᓂᓗ ᓄᓇᕗᒻᒧᑦ. ᒪᓕᑦᑕᐅᒋᐊᓕᓕᒫᑦ, ᐱᖃᓯᐅᑎᑦᓱᓂ ᐱᖁᔭᖅ, ᑎᑭᐅᒪᔭᕆᐊᓖᑦ, ᒪᓕᒐᐃᑦ, ᖃᐅᔨᒪᓕᑕᐃᑦ ᐊᑐᖅᑕᐅᓕᓛᖅᑐᑦ 
ᑕᑯᑦᓴᐅᓕᕐᓗᑎᓪᓗ ᓄᑖᕈᖅᑎᓯᒪᔪᓂ ᑐᓴᕋᑦᓴᓂ. ᑎᑭᐅᒪᔭᕆᐊᓖᑦ ᐃᓗᓕᕆᔭᐅᒋᐊᓖᓪᓗ ᐱᖃᓯᐅᔾᔨᓂᐊᖅᑐᑦ ᐃᓘᓐᓇᖏᓐᓂᒃ ᐃᓗᓕᖏᓐᓂᒃ 
ᑎᑎᖅᑑᔭᖅᓯᒪᓂᖓᑕ ᓄᓇᓕᓐᓂ ᐃᓗᐃᒃᑲᐅᓈᖅᓯᒪᔪᓂᒃ ᐅᖅᓱᐊᓗᓐᓂᒃ., ᖃᖓᑕᔫᓄᑦ ᐅᖅᓱᐊᓗᓐᓂᒃ, ᓯᐊᒻᒪᖅᑎᖅᑕᐅᓂᖏᓐᓂᒃ, 
ᐱᐅᓯᐅᒋᐊᓕᓐᓂᓪᓗ ᒪᓕᒋᐊᓕᓐᓄᑦ ᖃᐅᔨᓴᕐᓂᕐᒧᑦ.  

ᓄᑖᕈᖅᑎᕆᒐᓱᐊᕐᓂᖅ ᒫᓐᓇ ᑎᑭᐅᒪᔭᕆᐊᓕᓐᓂᒃ ᐃᓗᓕᕆᔭᐅᔪᓂᓪᓗ ᐅᖅᓱᐊᓗᓕᕆᓂᕐᒧᑦ ᐋᖅᑭᐅᒪᔾᔪᑎᓄᑦ ᐱᒋᐊᔪᔪᖅ 2014−ᒥ, 
ᓄᖅᑲᖓᑎᑕᐅᓯᑦᑕᖅᑯᖅ 2015−ᒧᓄᑦ ᓱᓇᑐᐃᓐᓇᐃᑦ ᐱᔾᔪᑕᐅᓪᓗᑎᒃ ᐊᐅᓚᔾᔭᑦᑕᐅᒋᐊᒃᑲᓐᓂᑦᑕᖅᑯᖅ 2017−ᒥ. ᐅᖅᓱᐊᓗᓕᕆᕆᔨᒃᑯᑦ ᑐᕌᒐᖃᖅᑐᑦ 
ᑎᑭᐅᒪᔭᕆᐊᓖᑦ ᐃᓗᓕᕆᔭᐅᒋᐊᓖᓪᓗ ᓄᓇᐅᑉ ᖄᖓᓂ ᐅᖅᓱᖃᐅᑎᐊᓗᓐᓄᑦ ᐊᑦᑐᐊᔪᓄᓪᓗ ᐋᖅᑭᐅᒪᔾᔪᑎᓄᑦ ᐱᔭᕇᕐᓗᑎᒃ ᒫᑦᓯ 2018.  

ᖃᓄᐃᙱᓯᐊᕐᓂᖅ ᐊᑦᑕᓇᑦᑕᐃᓕᒪᓂᕐᓗ 
ᐅᖅᓱᐊᓗᓕᕆᔨᒃᑯᑦ ᑐᓂᒪᓂᖃᖅᑐᑦ ᖁᑦᓯᓂᖅᐹᓄᑦ ᖃᓄᐃᙱᓯᐊᕐᓂᕐᒧᑦ ᐊᑦᑕᓇᑦᑕᐃᓕᒪᓂᕐᒧᓪᓗ ᑎᑭᐅᒪᔭᕆᐊᓕᓐᓄᑦ ᑲᔪᓯᑎᑦᓯᓗᑎᒃ 
ᖃᓄᐃᙱᐊᕐᓂᕐᒥᒃ ᐊᑦᑕᓇᑦᑕᐃᓕᒪᓂᕐᒥᓪᓗ ᐅᔾᔨᖅᑐᕐᓂᕐᒥᒃ ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔭᖅᑎᓕᒫᖏᓐᓄᑦ ᓄᓇᓕᓐᓂᓗ ᑳᑦᑐᓛᑦᑎᓄᑦ. 
ᐅᖅᓱᐊᓗᕆᔨᒃᑯᑦ ᐱᕕᓕᒫᒃᑯᑦ ᐱᓇᓱᐊᖅᐸᑦᑐᑦ ᖃᐅᔨᓴᑦᓯᐊᕐᓂᕐᒥᒃ ᐃᓘᓇᑎᒃ ᐃᖅᑲᓇᐃᔭᖅᑏᑦ ᐃᓚᐅᑎᓪᓗᑎᒃ ᓇᔫᑎᓗᑎᓪᓗ 
ᐊᑦᑕᓇᑦᑕᐃᓕᓂᕐᒨᖔᔪᓄᑦ ᐃᓕᓐᓂᐊᕐᓂᐅᔪᑦ, ᒪᓕᑦᓯᐊᕐᓗᑎᒃ ᖃᓄᐃᙱᓯᐊᕐᓂᕐᒧᑦ ᐊᑦᑕᓇᑦᑕᐃᓕᒪᓂᕐᒧᓪᓗ ᐱᖁᔭᕐᒥᒃ ᓴᖅᑭᖅᓱᐅᓯᒪᔪᓂᓪᓗ 
ᒪᓕᒐᕐᓂᒃ, ᐊᐅᓚᓂᐅᔪᓂᒃ ᐱᐅᓯᑦᓯᐊᕙᐅᓂᖅᐹᓂᓪᓗ.  

ᐅᖅᓱᐊᓗᓕᕆᔨᒃᑯᑦ ᖃᐅᔨᓴᑦᓯᐊᖃᑦᑕᖅᑐᑦ ᑳᑦᑐᓛᑦᑎᓕᒫᑦ ᐅᑯᓇᙵᑦ ᐱᓯᒪᒐᓗᐊᕐᒪᖔᑕ: 
• ᐊᑐᖅᑐᒥᒃ ᐊᖁᒍᓐᓇᐅᑎᒥᒃ ᐅᖁᒪᐃᑦᑐᓂᒃ ᓄᓇᓯᐅᑎᓂᒃ; 
• ᐸᐸᑦᓯᓗᓂ ᐊᑐᖅᑐᒥᒃ ᖃᖓᑕᔫᓕᕆᔪᓐᓇᐅᑎᓂᒃ (AVOP) ᐊᐅᓚᑦᓯᓂᐊᕈᑎᒃ ᖃᖓᑕᔫᑉ ᓴᓂᐊᓂ ᓄᓇᓯᐅᑎᓂᒃ; 
• ᐃᓕᓐᓂᐊᖅᓯᒪᓗᓂ ᖃᓄᐃᑦᑕᐃᓕᒪᓂᕐᒥᒃ ᐊᑦᑕᓇᑦᑕᐃᓕᒪᓂᕐᒥᓪᓗ 
• ᐋᓐᓂᖅᑐᓕᕆᓂᕐᒥᒃ ᐃᓕᓐᓂᐊᖅᓯᒪᓗᓂ ᐃᓕᑕᕆᔭᐅᔾᔪᑎᖃᕐᓗᓂ ᐱᔭᕇᑦᓯᒪᒋᐊᑦᓴᖅ; 
• ᐃᖅᑲᓇᐃᔭᕐᕕᒻᒥ ᐊᑦᑕᓇᖅᑐᓂᒃ ᓱᓇᑐᐃᓐᓇᕐᓂᒃ ᑐᓴᐅᒪᔾᔪᑎᓂᒃ ᐃᓕᓐᓂᐊᖅᓯᒪᓂᖅ (WHMIS); ᐊᒻᒪᓗ 
• ᐅᓯᖃᑦᑕᕐᓂᖅ ᐊᑦᑕᓇᖅᑐᓂᒃ ᐃᓕᑕᕆᔭᐅᔾᔪᑎᑯᕐᓗᓂ ᐱᔭᕇᖅᓯᒪᒋᐊᑦᓴᖅ.  

 
ᐅᖅᓱᐊᓗᓕᕆᔨᒃᑯᑦ ᓴᓇᓯᒪᔪᑦ ᑳᑦᑐᓛᑦᑎᓄᑦ ᒪᓕᒐᕐᓂᒃ ᑎᑎᕋᖅᓯᒪᑦᓱᑎᒃ ᐊᑦᑕᓇᑦᑕᐃᓕᒪᓂᕐᒧᑦ ᒪᓕᒐᐃᑦ ᓄᑖᓄᑦ ᑕᕝᕙᐅᔪᓄᓪᓗ ᑳᑦᑐᓛᑦᑎᓄᑦ. ᓇᓗᓴᐃᔭᐃᔪᖅ 
ᐊᑦᑕᕐᓇᕈᓐᓇᖅᑐᓂᒃ ᐊᐅᓚᑦᓯᓂᕐᓗᑦᑐᖃᖅᐸᑦ ᐅᖅᓱᐊᓗᓐᓂᒃ, ᐊᑦᑕᓇᖅᑐᒥᒃ ᓂᐅᖅᓯᑳᓐᓚᖅᑐᓂᒃ ᐅᖅᓱᐊᓗᓐᓂᒃ, ᖃᓄᐃᑦᑑᓂᖏᓐᓂᒃ ᐅᖅᓱᐊᓗᐃᑦ, 
ᐃᑭᑦᑕᐃᓕᒪᓂᖅ, ᐅᐊᔭᓂᒃ ᐅᔾᔨᖅᑐᕐᓂᖅ, ᐃᑭᑦᑐᖃᓕᖅᐸᑦ ᐊᐅᓚᓂᐅᒋᐊᓖᑦ, ᐊᐅᓚᑦᓯᓂᖅ ᖃᑦᑎᕈᑎᓂᒃ, ᐋᓐᓂᖅᑐᓕᕆᔨᒃᑯᓐᓃᒑᖅᑐᓂᒃ ᑐᓴᐅᒪᓗᓂ, 
ᐅᓂᒃᑳᓕᐅᕈᑎᖃᕐᓂᖅ ᐋᓐᓂᖅᑐᓂᒃ, ᑯᕕᑦᑕᐃᓕᒪᓂᖅ, ᑯᕕᔪᐊᖅᐸᑦ ᐊᐅᓚᓂᐅᒋᐊᓖᑦ, ᐊᐅᓚᓂᐅᔪᑦ ᐱᖃᓯᐅᔾᔨᔪᑦ ᐃᓗᒃᑲᐅᓈᖅᓯᒪᔪᓂᒃ ᐅᖅᓱᖃᐅᑎᐊᓗᓐᓂᒃ, 
ᓱᓇᒃᑯᑎᓂᒃ ᖃᐅᔨᓴᕐᓃᑦ ᓱᓇᒃᑯᑎᓂᓪᓗ ᐊᐅᓚᑦᓯᓂᖅ, ᖃᑦᓰᓐᓇᐅᒐᓗᐊᑦ ᑕᐃᓗᒋᑦ.  
 
ᐊᕕᑦᑐᖅᓯᒪᔪᓂ ᐅᖅᓱᐊᓗᓕᕆᔨᒃᑯᓐᓂ ᐃᖅᑲᓇᐃᔭᖅᑏᑦ ᑲᑎᒪᖃᑎᖃᓲᑦ ᑳᑦᑐᓛᑦᑎᓕᒫᓂᒃ ᐃᖅᑲᓇᐃᔭᖅᑐᓂᒃ ᓄᓇᕗᒻᒥ ᕿᒥᕐᕈᑦᓱᑎᒃ ᑐᑭᓯᑎᑦᓯᒋᐊᖅᓱᑎᓪᓗ 
ᐊᑦᑕᓇᑦᑕᐃᓕᒪᓂᕐᒨᖓᔪᓂᒃ, ᐱᖃᓯᐅᑎᑦᓱᑎᒃ ᐊᐅᓚᓂᐅᔪᑦ ᒪᓕᒐᐃᓪᓗ ᖃᓄᖅ ᐅᖅᓱᐊᓗᐃᑦ ᐊᐅᓚᑕᐅᒋᐊᖃᕐᒪᖔᑕ ᐊᑦᑕᓇᖏᑦᑐᑎᒍᑦ. ᐊᕕᑦᑐᖅᓯᒪᔪᓂ 
ᐅᖅᓱᐊᓗᓕᕆᔩᑦ ᑳᑦᑐᓛᑦᑏᓪᓗ ᐊᐅᓚᑦᓯᕙᒻᒥᔪᑦ ᐊᕐᕌᒍᑕᒫᑦ ᕿᒥᕐᕈᓂᐅᔪᓂᒃ ᐃᓘᓐᓇᖏᓐᓂᒃ ᐊᑦᑕᓇᑦᑐᐃᓕᒪᓂᕐᒨᖔᔪᓂᒃ, ᐊᐅᓚᓂᐅᔪᓂᒃ ᒪᓕᒐᕐᓂᓪᓗ.  
 
ᐅᖅᓱᐊᓗᓕᕆᔨᒃᑯᑦ ᐊᑐᐃᓐᓇᐅᑎᑦᓯᕙᑉᐳᑦ ᐃᓕᓐᓂᐊᕐᓂᑲᓐᓂᐅᔪᓂᒃ ᑳᑦᑐᓛᑦᑕᐅᓯᒪᔪᓄᑦ ᐃᖅᑲᓇᐃᔭᖅᑎᓄᑦ ᑎᒍᒥᐊᖅᑐᓄᑦ ᐅᖅᓱᐊᓗᓕᕆᓂᕐᒥᒃ. ᐃᓕᓐᓂᐊᕐᓂᖅ 
ᐱᖃᓯᐅᔾᔨᔪᖅ, ᑖᒃᑯᑑᙱᒃᑲᓗᐊᖅᓱᑎᒃ, ᐅᖅᓱᐊᓗᓕᕆᓂᖅ, ᖃᖓᓱᔫᖅᓯᐅᑎᒥᒃ ᐅᖅᓱᐊᓗᓕᕆᓂᖅ, ᐅᖅᓱᐊᓗᓐᓂᒃ ᓈᓴᐃᓂᒥᖅ, ᐅᖅᓱᐊᓗᓐᓂᒃ ᐆᑦᑐᕋᑦᑕᕐᓂᖅ, 
ᐅᖅᓱᖃᐅᑎᐊᓗᓐᓂᒃ ᐅᖅᓱᐊᓗᑦᑖᕐᕕᓐᓂᓪᓗ ᖃᐅᔨᓴᕐᓃᑦ, ᐊᐅᓚᔾᔭᒋᐊᕈᑎᖃᕐᓂᖅ ᐅᓂᒃᑳᖃᕐᓂᕐᓗ ᐅᖅᓱᐊᓗᓐᓂᒃ ᑯᕕᕕᓂᒃ, ᓂᐅᕕᖅᑕᐅᓂᐅᔪᓂᒃ 
ᐊᖏᓂᖏᓐᓂᓪᓗ ᐅᓂᒃᑳᖃᕐᓂᖅ ᑮᓇᐅᔭᓂᓪᓗ ᐊᐅᑦᓯᓂᕐᒥᒃ ᐃᓕᓐᓂᐊᖅᑎᑕᐅᑦᓱᑎᒃ.  

ᓯᕗᓂᑦᑎᓐᓂ ᐃᓕᓐᓂᐊᖅᑎᒋᐊᒃᑲᓐᓂᕈᒪᓪᓗᒋᑦ ᓄᓇᓕᓐᓂ ᑳᑦᑐᓛᑦᑏᑦ, ᐅᖅᓱᐊᓗᓕᕆᔨᒃᑯᑦ ᒪᓂᒪᑎᑦᓯᓂᐊᖅᑐᑦ ᐃᓕᓐᓂᐊᕕᒻᒥ ᐃᓕᓐᓂᐊᕋᑦᓴᓂᒃ 
ᓴᓇᖃᑦᑕᕆᐊᓕᓐᓄᑦ, ᐊᑦᑕᓇᑦᑕᐃᓕᒪᓂᕐᒨᖓᔪᓄᑦ ᑯᕕᔪᖃᖅᐸᓪᓗ ᖃᓄᐃᒋᐊᕈᑎᓂ. ᐃᓕᓐᓂᐊᕋᑦᓴᑲᓐᓂᖅᑕᖃᓛᖅᑐᖅ ᐅᖅᓱᐊᓗᓕᕆᓂᕐᒨᖓᔪᓂᒃ, 
ᐃᓘᓐᓈᒍᑦ ᐅᖅᓱᖃᐅᑎᐊᓗᓐᓅᖓᔪᓂᒃ ᐊᑕᓇᑦᑕᐃᓕᒪᓂᕐᒥᓪᓗ.   

ᑮᓇᐅᔭᓕᕆᔩᑦ 
ᐊᐅᓚᓂᐅᔪᑦ ᓄᐊᓯᒪᔪᓪᓗ ᐊᒥᐊᒃᑯᐃᑦ 
2016-17−ᖑᑎᓪᓗᒍ, ᓂᐅᕕᖅᑕᐅᔪᑦ ᐊᑉᐸᐹᓪᓕᔪᔪᑦ, ᐊᑐᖅᑐᐊᕈᑏᑦ ᐊᓯᖏᓪᓗ ᐃᑖᔪᑦ ᖁᕝᕙᐹᓪᓕᕋᓗᐊᖅᑎᓪᓗᒋ ᐊᕐᕌᒍᖓᓂ 2015-16. 

 
ᓂᐅᕕᖅᑕᐅᔪᓂᒃ ᐃᑖᔪᑦ 

ᓂᐅᕕᖅᑕᐅᔪᑦ ᐅᖅᓱᐊᓗᐃᑦ ᐅᖅᓱᖅ ᑯᐊᐳᕇᓴᒃᑯᓐᓄᑦ ᐃᖃᓗᓐᓂ, ᑭᑦᓄᓇ ᐅᖅᓱᐊᓗᓕᕆᔨᒃᑯᓐᓄᑦ ᐃᖃᓗᒃᑐᑦᓯᐊᕐᒥ (ᓅᕙᐃᕝᕙ 30, 2016 ᑎᑭᑦᓱᒍ) 
ᐊᒻᒪᓗ ᖁᓪᓕᖅ ᐆᒻᒪᖅᑯᑎᕆᓕᔨᒃᑯᓐᓄᑦ ᓄᓇᕗᓕᒫᒥ, ᐊᑭᓕᐅᖅᑕᐅᓯᒪᔪᑦ ᐊᑭᖏᑦ ᖁᕝᕙᕆᐊᖅᓯᒪᒐᑎᒃ ᑮᓇᐅᔭᓕᐅᕋᓱᐊᓂᕐᒧᑦ ᖄᖓᒍᓪᓘᓐᓃᑦ 
ᐊᑭᓕᖅᑐᕆᐊᓕᓐᓄᑦ. ᐊᑉᐸᐹᓪᓕᖅᓯᒪᓂᖏᓐᓄᑦ ᐅᖅᓱᐊᓗᐃᑦ ᐊᑭᖏᑦ ᐊᕐᕌᒍᖓᓂ 2016-17, ᐃᓗᐃᒃᑲᐅᓈᖅᓯᒪᔪᓂᒃ ᓂᐅᕕᖅᑕᐅᔪᑦ ᐃᑖᔪᑦ 
ᐅᑯᓇᙵᑦ ᐅᖅᓱᖅ, ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᐊᒻᒪᓗ ᑭᑦᓄᓇ ᐅᖅᓱᐊᓗᓕᕈᔨᒃᑯᓐᓄᑦ ᐊᑉᐸᐹᓪᓕᔪᒻᒥᔪᑦ. ᑕᐃᒪᐃᓂᓐᖓᓄᑦ, ᐊᑉᐸᐹᓪᓕᓚᐅᖅᑐᖅ 
ᐃᓘᓐᓈᒍᑦ ᐃᑖᔪᑦ ᑕᑯᓐᓈᖅᓱᒍ ᐊᕐᕌᓂᑕᐃᑦ. ᑕᑯᓐᓈᖅᓱᒋᑦ ᐊᖏᓂᐅᒐᔪᑐᑦ ᐃᓗᐃᒃᑲᐅᓈᖅᑐᓄᑦ ᓂᐅᕕᐊᖑᔪᓄᑦ (ᓲᕐᓗ 76.1−ᒥᓕᐊᓐ ᓖᑕᐃᑦ 2016-
17−ᒥ), ᑖᓐᓇ ᐊᑉᐸᐹᓪᓕᒍᑕᐅᒍᓐᓇᖅᑐᑦ ᑮᓇᐅᔭᓕᐊᖑᔪᓄᑦ ᐃᑖᔪᓄᑦ ᑕᐃᒪᐃᑦᓯᒪᒻᒪᑕ 2015-16 ᐊᒻᒪᓗ 2016-17 ᒥᑭᓪᓕᒍᑕᐅᒐᑎᒃ ᑲᑎᑦᓱᑎᒃ 
ᑮᓇᐅᔭᓕᐊᖑᔪᓄᑦ (ᓲᕐᓗ 2016-17-ᒥ, ᓂᐅᕕᖅᑕᐅᔪᓂᒃ ᐃᑖᔪᑦ ᐊᑉᐸᐹᓪᓕᔪᔪᑦ ᒥᑦᓵᓃᑦᑐᓄᑦ $23.8 −ᒥᓕᐊᓐ ᑲᑎᑦᓱᑎᓪᓗ ᐃᑖᔪᑦ 
ᐊᖏᓪᓕᕚᓪᓕᖅᓱᑎᒃ ᖃᓂᒋᔭᖓᓄᑦ $13.1−ᒥᓕᐊᓐ). 

 
ᐊᑐᖅᑐᐊᕈᑏᑦ ᐊᓯᖏᓪᓗ ᐃᑖᔪᑦ 

ᐊᑐᖅᑐᐊᕈᑏᑦ ᐊᓯᖏᓪᓗ ᐃᑖᔪᑦ ᖁᕝᕙᐹᓪᓕᔪᔪᑦ ᐊᕐᕌᒍᖓᓂ 2016-17. ᖃᑦᓯᒐᓛᑦ ᐱᔾᔪᑕᐅᔪᑦ ᐊᖏᓪᓕᒋᐊᕐᓂᖓᓄᑦ, ᐱᖃᓯᐅᑎᑦᓱᑎᒃ: 

• $3.3−ᒥᓕᐊᓂᒃ ᐅᑎᖅᑎᑦᓯᓂᖅ ᐊᕐᕌᓂ ᑮᓇᐅᔭᓕᕆᔨᓄᑦ ᑕᒻᒪᖅᑕᒥᓂᕐᒥᒃ; ᐊᒻᒪᓗ  
• $7.8 −ᒥᓕᐊᓐ ᑎᑎᕋᖅᑕᐅᓯᒪᔪᖅ ᐃᑎᖅᓯᒪᒋᐊᖓ ᐅᖅᓱᒃᑯᓐᓂᒃ ᐅᑎᖅᑎᑕᐅᓯᒪᔪᑦ ᓱᓪᓗᓖᑦ ᓄᑖᕈᕆᐊᖅᑕᐅᓂᖏᓐᓂᒃ ᓄᑖᓄᓪᓗ 

ᖃᖓᑕᔫᖅᓯᐅᑎᓂᒃ ᐅᖅᓱᐊᓗᑦᑕᐅᑎᓄᑦ, ᐊᖏᓪᓕᒋᐊᖅᓯᒪᑦᓱᑎᓪᓗ ᐊᑭᓕᖅᑑᑏᑦ ᐱᔾᔪᑕᐅᓪᓗᓂ ᐃᓗᐃᒃᑲᐅᓈᖅᑐᑦ ᐊᑭᑭᓈᖅᓯᒪᔪᑦ 
ᐅᖅᓱᐊᓗᐃᑦ.  2 

 
ᐋᖅᑭᓱᖅᓯᒪᔪᑦ ᐊᑭᓕᖅᑐᕆᐊᓕᓐᓅᖓᔪᑦ 
2016-17-ᖑᑎᓪᓗᒍ, ᑲᒥᓴᖏᔭᐅᔪᓄᑦ ᐊᑭᓕᕆᐋᓖᑦ ᖁᕝᕙᐹᓪᓕᖅᓯᒪᔪᔪᑦ ᐊᒻᒪᓗ ᐊᑭᓕᑦᓴᑐᕆᔭᐃᑦ ᖁᕝᕙᐹᓪᓕᖅᓯᒪᑦᓱᑎᒃ, ᐊᓯᖏᑦ 
ᐊᑭᓕᖅᑐᕆᐊᓖᑦ ᑕᐃᒪᐃᓕᖓᑐᐃᓐᓇᕋᓗᐊᖅᑎᓪᓗᒋᑦ.   

 
ᑲᒥᓴᒋᔭᐅᔪᓄᑦ ᐊᑭᓕᕆᐊᓖᑦ 

ᑲᒥᓴᓅᖓᔪᑦ ᐊᑭᓕᖅᑐᕆᐊᓖᑦ ᖁᕝᕙᓕᐅᒥᔪᒻᒥᔪᑦ ᑕᑯᓐᓈᖅᓱᒍ ᐊᕐᕌᓂᖓ ᐱᔾᔪᑕᐅᓪᓗᓂᓗ ᓄᑖᑦ ᐅᖅᓱᐊᓗᑦᑕᑐᕐᓂᕐᒧᑦ ᐊᖏᖃᑎᒌᒍᑏᑦ 
ᓄᓇᕗᒻᒥ, ᐱᒋᐊᖅᓱᑎᒃ ᐅᑦᑑᕝᕙ 1, 2016, ᐃᓘᓐᓈᒍᑦ ᐊᖏᓪᓕᕙᓪᓕᖅᓱᑎᒃ ᐊᑐᓂᑦ ᓖᑕᐃᑦ ᑲᒥᓴᓄᑦ ᐊᑭᖏᑦ.  

 
ᐊᑭᓕᑦᓴᑐᖃᕆᔭᐅᔪᓄᑦ ᐊᑭᓕᕆᐊᓖᑦ 

ᐊᑭᓕᑦᓴᑐᖃᕐᓅᖓᔪᑦ ᐊᑭᓕᕆᐊᓖᑦ ᖁᕝᕙᐹᓪᓕᖅᓯᒪᓚᐅᖅᑐᑦ ᐅᑯᐊ ᖃᑦᓯᒐᓛᑦ ᐱᔾᔪᑕᐅᓪᓗᑎᒃ:  

• ᐊᑭᓕᖅᑕᐅᕙᓪᓕᐊᖏᑦᑐᑦ ᐊᑭᓕᑦᓴᑐᖃᐃᑦ (AR) ᑮᓇᔭᐅᓕᐅᕋᓱᐊᕐᕕᓐᓂ ᓂᐅᕕᖅᑎᓂ ᖁᕝᕙᓚᐅᖅᑐᑦ ᑲᑎᑦᓱᑎᒃ $1.4−ᒥᓕᐊᓄᑦ; 
• ᐊᖏᓪᓕᕚᓪᓕᖅᑐᑦ ᐊᑭᓕᑦᓴᑐᖃᐃᑦ ᐃᖃᓗᒃᑑᑦᓯᐊᕐᒥ ᖁᕝᕙᐹᓪᓕᔪᔪᑦ $1.8−ᒥᓗᐊᓄᑦ ᐱᔾᔪᑕᐅᓪᓗᓂ ᑮᓇᐅᔭᓕᕆᔨᓄᑦ ᑕᒻᒪᖅᑕᐅᓯᒪᓂᖅ 

ᐊᓯᔾᔨᑎᓪᓗᒋᑦ ᐅᖅᓱᓗᐊᑦᑕᕐᓂᕐᒧᑦ ᐊᖏᖃᑎᒌᒍᑏᑦ; ᐊᒻᒪᓗ  
• ᓯᕗᕐᖓᓂ ᐅᖅᓱᐊᓗᓕᕆᓂᕐᒧᑦ ᑳᑦᑐᓛᑦᑎᐅᓯᒪᔪᑦ ᑲᑎᑦᓱᑎᒃ ᐊᑭᓕᑦᓴᑐᖃᓖᑦ $1−ᒥᓕᐊᓂᒃ ᐱᖃᐅᓯᑎᑦᓯᒪᑦᓱᑎᒃ ᑲᖐᓇᖅᑐᓄᑦ 

ᐊᑭᓕᑦᓴᕆᔭᐅᔪᓄᑦ.   

ᐊᓯᖏᑦ ᐊᑭᓕᖅᑐᕆᐋᓖᑦ 

ᐃᓘᓐᓈᒍᑦ ᐅᖃᕐᓗᒋᑦ, ᐊᓯᖏᑦ ᐊᑭᓕᖅᑐᕆᐊᓖᑦ ᒪᑭᒪᑦᓯᐊᔪᔪᑦ ᐋᒡᒐᐅᒐᓗᐊᖅ ᐊᑭᖏᑦ ᓂᐅᕕᖅᑕᐅᔪᑦ. ᐊᑭᖏᑦ ᓂᐅᕕᖅᑕᐅᔪᑦ 
ᐊᕐᕌᒍᖓᓂ 2016-17 ᐊᑉᐸᐹᓪᓕᔪᔪᑦ ᐱᔾᔪᑕᐅᓪᓗᑎᒃ ᐊᑉᐸᖅᓯᒪᔪᑦ ᐅᖅᓱᐊᓗᐃᑦ ᐊᑭᖏᑦ.  

 
 
 

2 ᐅᖅᓱᐊᓗᓕᕆᔨᒃᑯᑦ ᐅᖅᓱᒃᑯᓪᓗ ᐊᖏᖃᑎᒌᒍᑎᖃᖅᑐᑦ ᐅᖃᖅᓯᒪᔪᓂᒃ ᐅᖅᓱᒃᑯᑦ ᐊᐅᓚᓂᖃᕆᐊᓖᑦ ᐃᓗᐊᓐᓂ ᑮᓇᐅᔭᓕᐊᖑᒋᐊᓖᑦ. ᐊᓯᔾᔨᖅᑕᕐᓂᖓᓄᑦ 
ᐅᖅᓱᐊᓘᑉ ᐊᑭᖓ, ᑲᔪᓯᑎᒋᐊᖃᖅᓱᒍᓗ ᐊᖏᖃᑎᒌᒍᑕᐅᓯᒪᔪᖅ ᑮᓇᐅᔭᓕᐅᕋᓱᐊᕐᓂᖅ, ᐊᔾᔨᒌᙱᑦᑐᓂᒃ ᐊᑭᓕᖅᑐᐃᓂᖃᕆᐊᖃᑐᐃᓐᓇᕆᐊᓕᒃ, ᐅᖅᓱᑯᓐᓂᒃ 
ᐅᖅᓱᑯᓐᓂᓘᓐᓃᑦ. 2016-17−ᒥ, ᐊᔾᔨᒌᙱᑦᑐᓂᒃ ᐊᑭᓕᖅᑐᐃᓂᖅᑕᖃᔪᔪᖅ ᐅᖅᓱᑯᓐᓂᒃ ᐅᖅᓱᐊᓗᓕᕆᔨᒃᑯᓐᓄᑦ. 

ᓇᓗᓇᐃᖅᓯᔾᔪᑎ ᑮᓇᐅᔭᑎᒍᑦ ᖃᓄᐃᓕᖓᓂᐅᔪᒥᒃ 
ᐅᖅᓱᐊᓗᐃᑦ ᐊᑭᖏᑦ ᐊᑉᐸᓪᓚᕆᔪᔪᑦ 2016-17−ᒥ, ᐱᔾᔪᑕᐅᓪᓗᓂ ᖃᖓᒃᑯᑦ ᓂᐅᕕᐊᖑᓂᖏᑦ ᐅᖅᓱᐊᓗᐃᑦ P50 ᐊᑭᑭᓐᓂᖅᓴᐅᑎᓪᓗ 
ᐊᑭᖏᑦ ᐅᖅᓱᐊᓗᐃᑦ. ᐊᑭᓕᕆᐊᓖᑦ ᐊᑉᐸᐹᓪᓕᔪᔪᑦ ᐃᓘᓐᓈᒍᑦ.   

ᐅᖅᓱᐊᓗᓕᕆᔨᒃᑯᑦ ᓂᐅᕕᕈᓐᓴᖅᑐᑦ ᐸᐸᑦᓯᓗᑎᓪᓗ ᐅᖅᓱᐊᓗᓐᓂᒃ ᐃᓗᐊᓐᓂ ᓯᓚᑖᓂᓗ ᓄᓇᕗᑦ, ᑐᙵᕕᐅᓗᓂ ᖃᖓᒃᑯᑦ ᓂᐅᕕᐊᖑᓂᖓ ᐅᖅᓱᐊᓘᑉ. 
ᖃᓄᐃᓪᓕᐊᓂᖏᑦ ᐅᖅᓱᐊᓗᐃᑦ 2016-17−ᒥ ᐊᑉᐸᐹᓪᓕᖅᓯᒪᓪᓚᕆᑦᑐᑦ ᑕᑯᓐᓈᖅᓱᒍ ᐊᕐᕌᒍᖓ 2015-16 ᓂᐅᕕᖅᑕᐅᓴᕋᐃᓐᓂᑯᒥᓂᖏᓐᓄᑦ 
ᐅᖅᓱᐊᓗᑐᐃᓐᓇᐃᑦ P50. P50 ᐅᖅᓱᐊᓗᑐᐃᓐᓇᖅ 2016-17−ᒥ ᓂᐅᕕᖅᑕᐅᔪᔪᑦ ᐃᓱᓕᑦᓯᓚᐅᖅᑎᓐᓇᒍ 2015-16 ᐊᕐᕌᒍᖓ ᐸᐸᑕᐅᓕᖅᓱᓂᓗ ᓯᓚᑖᓂ 
ᓄᓇᕗᑦ, ᐊᖏᓪᓕᒋᐊᕈᑕᐅᑦᓱᓂ ᑎᑎᕋᖅᑕᐅᓯᒪᔪᓄᑦ ᑕᐃᑲᓂ ᐊᕐᕌᒍᒥ. ᑕᒪᓐᓇᐅᑎᓪᓗᒍ, 2016-17−ᒥ ᐅᖅᓱᐊᓗᐃᑦ ᐊᑭᖏᑦ ᐊᑉᐸᐹᓪᓕᔪᔪᑦ 2015-16−ᒥ 
ᐱᔾᔪᑕᐅᓪᓗᓂ 2015-16 ᐃᓚᒍᑦᓯᐅᑎᓯᒪᓂᖓ ᐅᖅᓱᐊᓗᒋᔭᐅᔪᓄᑦ ᓇᓗᓇᐃᖅᑕᐅᔪᓄᑦ 2016-17 ᐊᕐᕌᒍᖓᓂ. ᐊᑉᐸᖅᓯᒪᔪᑦ ᐅᖅᓱᐊᓗᐃᑦ ᐊᑭᖏᑦ 
ᐃᑲᔪᖅᓯᒪᒻᒥᔪᑦ ᒥᑭᓪᓕᒋᐊᖅᓯᒪᔪᓄᑦ ᓂᐅᕕᐊᑦᓴᐃᑦ ᐊᑭᖏᓐᓄᑦ, ᑭᓯᐊᓂ ᒥᑭᓂᖅᓴᓄᑦ.  

ᓂᐅᕕᖅᑕᐅᓂᖓ P50 ᐅᖅᓱᐊᓗᑐᐃᓐᓇᐅᑉ ᓂᐅᕕᖅᑕᐅᓂᖏᑦᑕ 2016-17 ᐊᑦᑐᐃᓂᖃᖅᓯᒪᒻᒥᔪᖅ ᐊᑭᓕᕆᐊᓕᓐᓂᒃ. ᓂᐅᕕᖅᑕᐅᓴᕋᐃᑦᑐᓄᑦ, 40 – 
60% ᐊᑭᖏᑦ ᐊᑭᓕᖅᑕᐅᔪᒻᒪᑕ ᑕᐃᑲᓂ ᓂᐅᕕᖅᑕᐅᑎᓪᓗᒋᑦᐊᒥᐊᒃᑯᖏᑦ ᐊᑭᓕᕋᑦᓴᐅᒍᒫᕐᓂᐊᖅᑎᓪᓗᒋ ᑎᑭᑉᐸᑕ. ᓂᐅᕕᑦᓴᐅᑎᒋᓯᒪᙱᓐᓂᖅ P50 
ᐅᖅᓱᐊᓗᑐᐃᓐᓇᕐᒥᒃ 2016-17−ᒥ ᐊᑭᓕᖅᑐᕆᐊᓕᓐᓄᑦ ᖁᕝᕙᕆᐊᕈᑕᐅᔪᙱᑦᑐᖅ.  

 

ᐊᑭᓕᖅᑐᕆᐊᓖᑦ ᐊᑉᐸᐹᓪᓕᔪᔪᑦ ᐃᓘᓐᓈᒍᑦ 2016-17−ᒥ ᐊᓚᒡᒐᐃᑦᑐᒥᒃ ᖁᕝᕙᖅᓯᒪᒐᓗᐊᖅᑎᓪᓗᒋᑦ ᐅᖅᓱᐊᓗᐃᑦ ᓂᐅᕕᖅᑕᐅᔪᓄᓪᓗ ᑖᒃᓰᔭᐅᑏᑦ, 
ᐱᔾᔪᑎᓪᓗᐊᑕᐅᑦᓱᑎᒃ ᑕᒻᒪᐅᖅᑲᔪᓂᒃ ᔩᐊᔅᑏᓅᖓᔪᓂᒃ ᑎᑎᕋᖅᓯᒪᔪᖃᕐᓂᕐᒪᑦ. ᒥᑦᓵᓃᑦᑐᑦ $6.5−ᒥᓕᐊᓐ ᐅᑎᖅᑎᑕᐅᔪᔪᑦ ᐅᖓᑖᓅᕈᑎᓯᒪᔪᑦ, 
ᐅᑎᖅᑎᑕᐅᓯᒪᓕᖅᓱᑎᓪᓗ ᑲᓇᑕᒥ ᐅᑎᖅᑐᑦᓴᔭᓕᕆᔨᒃᑯᓐᓄᑦ.  

ᑕᒻᒪᖅᓯᒪᔪᖅᓯᐅᖅᑕᐅᓂᕐᒧᑦ ᑭᖑᕙᕆᐊᖅᓯᒪᓃᑦ 
ᑕᒻᒪᖅᓯᒪᔪᖅᓯᐅᖅᑕᐅᓂᖅ 2016-17−ᒧᑦ ᑕᖅᑭᒥᒃ ᐅᖓᑖᓅᕈᑎᖃᔪᔪᖅ ᑕᑯᓐᓈᖅᓱᒋᑦ ᐊᕐᕌᒍᐃᑦ ᐊᓂᒍᖅᑐᑦ. ᑭᖑᕙᖅᑲᓂᖏᑦ ᐱᔭᕇᖅᑕᐅᓂᖏᑦᑕ 
ᓈᓴᐅᓂᐅᔪᓄᑦ ᐅᓂᒃᑳᑦ, ᑕᒻᒪᖅᓯᒪᔪᓪᓗ ᐊᑭᓕᑦᓴᑐᖃᕐᓂ ᐅᓂᒃᑳᓂ ᐊᒻᒪᓗ ᔩᐊᔅᑏ ᐊᑭᓕᕆᐊᓕᒃ, ᑕᒻᒪᖅᓯᒪᔪᖅᓯᐅᕐᓂᒃᒥ ᑭᖑᕙᖅᑎᑦᓯᓯᒪᔪᒻᒪᑦ.   

ᐊᕐᕌᒍᓂ ᐊᓂᒍᖅᑐᓂ, ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᖅᓯᒪᔪᖅ ᐊᑯᕐᖓᓐᓂ ᓯᑦᑕᕝᕙᐅᑉ ᕿᑎᐊᑕ ᑎᑭᐅᑎᑦᓱᒍ ᐅᑦᑑᕝᕙ ᕿᑎᐊ. ᑭᓯᐊᓂᓕ, 
2016−17−ᒥ, ᐊᑑᑎᔪᔪᖅ ᓅᕙᐃᕝᕙ 15, 2017.  

ᓯᑕᒪᓂᒃ ᐱᔾᔪᑎᓪᓗᐊᑕᖃᔪᔪᖅ ᑭᖑᕙᐅᖅᑲᓂᖓ ᐱᔭᕇᖅᑐᐅᓂᖏᑦᑕ ᐊᕐᕌᒍᒧᑦ ᐃᓱᓕᑦᑐᒧᑦ ᑮᓇᐅᔭᓄᑦ ᓇᓕᖅᑲᐃᑦ ᐊᑦᑐᐊᔪᓪᓗ 
ᑕᒻᒪᖅᓯᒪᔪᖅᓯᐅᕐᓂᕐᒧᑦ, ᐃᒫᒃ:  

1) ᓈᓴᖅᑕᐅᔪᓂᒃ ᑲᓱᖅᑎᑦᓯᓂᕐᒧᑦ ᐅᓂᒃᑳᑦ (IRRs) ᐱᔭᕇᖅᑕᐅᒋᐊᓖᑦ ᒪᑐᔭᐅᙱᓐᓂᖏᓐᓂ ᐊᕐᕌᒍᒥ ᐅᖅᓱᐊᓗᓕᕆᔨᒃᑯᓐᓂᒃ ᓂᐅᕕᖅᑕᐅᔪᑦ 
ᖃᓄᐃᓪᓗᐊᕐᓂᖏᓐᓂᖏᓐᓂᓪᓗ ᐊᐅᓚᑦᓯᔾᔪᑏᑦ. 2016-17−ᒥ IRR ᐊᔾᔨᒌᙱᑦᑐᓂᓪᓗ ᐃᓕᐅᖅᑲᐃᓂᕐᒧᑦ ᐅᓂᒃᑳᑦ ᐱᔭᕇᖅᑕᐅᔪᔪᑦ ᔫᓂ 2017 
ᕿᑎᐊᓂ, ᑕᖅᑮᑦ ᒪᕐᕈᑲᓵᒃ ᐅᖓᑖᓅᕈᑎᓯᒪᑦᓱᑎᒃ ᐊᕐᕌᒎᓐᓂ ᒪᕐᕉᓐᓂ ᐊᓂᒍᖅᑑᓐᓂ.  

2) ᑕᒻᒪᖅᓯᒪᔪᑦ ᐊᑭᓕᑦᓴᑐᖃᕐᓄᑦ ᐅᓂᒃᑳᓂ ᐋᖅᑭᒋᐊᖅᑕᐅᒋᐊᖃᔪᔪᖅ ᐆᑦᑐᕋᖅᑕᐅᑦᓱᓂ ᐊᕐᕌᒍ 2016-17 ᐃᓱᓕᑦᑎᓪᓗᒍ. ,  

3) ᐊᖏᓪᓕᒋᐊᖅᓯᒪᔪᑦ ᔩᐊᔅᑏ ᐊᑭᓕᕆᐊᓕᒃ. ᐅᖅᓱᐊᓗᓕᕆᔨᒃᑯᑦ ᐊᕐᕌᒍ ᐃᓱᓕᑦᑎᓪᓗᒍ ᑖᒃᓰᔭᐅᑎᖏᑦ ᐊᕐᕌᒍᖓᓄᑦ 2016-17 ᒥᑦᓵᓃᔪᔪᑦ $10,508,000 
ᐅᕝᕙᓗ ᐅᖓᑖᓂ ᐱᖓᓱᐊᖅᑎᓪᓗᐊᖅᑐᑦ ᐊᖏᓂᖅᐹᑦ ᐊᕐᕌᒍ ᐃᓱᓕᑦᑎᓪᓗᒍ ᑖᒃᓰᔭᐅᑏᑦ ᑕᑯᓐᓈᖅᓱᒋᑦ ᐊᕐᕌᒍᐃᑦ ᑕᓪᓕᒪᑦ ᐊᓂᒍᖅᑐᑦ. ᐃᓗᓕᖅᑐᔪᒥᒃ 
ᕿᒥᕐᕈᓂᖅ ᓇᓗᓇᐃᖅᓯᒍᑕᐅᓯᒪᔪᖅ ᐊᕐᕌᒍᖓᓂ 2016-17 ᐊᑭᓕᕆᐊᓖᑦ ᑕᒻᒪᖅᑕᐅᓯᒪᔪᓃᙶᖅᑐᑦ ᔩᐊᔅᑏᓅᖓᔪᓄᑦ. ᑭᖑᕐᖓᒍᑦ ᕿᒥᕐᕈᓂᐅᑉ ᐊᕐᕌᒍ 
ᐃᓱᓕᑦᑐᖅ ᒪᑐᓚᐅᖅᑎᓪᓗᒍ, ᐊᑭᓖᒍᑕᐅᓗᐊᖅᓯᒪᔪᑦ ᐅᑎᖅᑎᑕᐅᓯᒪᔪᑦ ᑲᓇᑕᒥ ᐅᑎᖅᑐᑦᓴᔭᓕᕆᔨᒃᑯᓐᓄᑦ.    

4) ᐊᕐᕌᒍ ᐃᓱᓕᑦᑎᓪᓗᒍ, ᐅᖅᓱᐊᓗᓕᕆᔨᒃᑯᑦ ᑲᓱᖅᑎᑦᓯᒋᐊᓖᑦ ᑮᓇᐅᔭᓂᒃ ᐃᑖᔪᓂᒃ, ᐊᑭᓕᖅᑐᕆᐊᓕᓐᓂᒃ, ᐊᑭᓕᑦᓴᑐᖃᕐᓂᒃ, ᐊᑭᓕᕆᐊᓕᓐᓂᓪᓗ 
ᐊᑐᓂᑦ ᐊᑦᑐᐊᔪᓄᑦ. ᑕᒪᓐᓇ ᐱᔾᔪᑕᐅᓪᓗᓂ ᑮᓇᐅᔭᓅᖓᔪᓂᒃ ᐅᓂᒃᑳᖃᕐᓂᖅ, ᐅᖅᓱᐊᓗᓕᕆᔨᒃᑯᑦ ᐃᓱᒪᒋᔭᐅᔪᑦ ᐊᑦᑐᐊᓂᖃᕆᐊᖏᑦ ᐅᑯᓄᖓ 
ᑎᒥᐅᔪᓄᑦ.  

• ᒐᕙᒪᒃᑯᖏᑦ ᓄᓇᕗᑦ (GN); 
• ᖁᓪᓕᖅ ᐆᒻᒪᖅᑯᓯᕆᓂᕐᒧᑦ ᑎᒥᖁᑎᖓᑦ (QEC); ᐊᒻᒪᓗ 
• ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ (NHC). 

 
ᐊᔾᔨᒌᖏᓐᓂᖏᑦ ᖃᖓᒃᑰᕐᓂᖏᓐᓄᑦ ᐊᔾᔨᒌᙱᓐᓂᖏᓐᓄᓪᓗ ᖃᓄᖅ ᐊᑦᑐᐊᓂᖃᖅᑐᑦ ᐊᑐᓂᑦ ᑎᑎᕋᓲᖑᒻᒪᖔᑕ ᐊᑭᓕᕆᐊᓕᒻᒥᒃ ᐃᑖᔪᒥᓪᓘᓐᓃᑦ, 
ᐊᑭᓕᕆᐊᓕᓐᓄᑦ ᓄᑦᑎᕆᓂᕐᒥᒃ, ᐊᓯᖏᓐᓂᓪᓗ, ᐊᑦᑐᐃᓂᖃᖅᑐᐃᓐᓇᐅᒻᒪᑕ ᐃᓘᓐᓇᑎᒃ ᑲᓱᖅᑎᑦᓯᓂᕐᒨᖓᔪᓄᑦ ᐊᐅᓚᓂᐅᔪᓂᒃ. ᑲᓱᖅᑎᑦᓯᓂᕐᒧᑦ 
ᐊᐅᓚᓂᐅᔪᖅ 2016-17−ᒧᑦ ᐊᔾᔨᐅᖏᑦᑑᖏᑦᑑᓚᐅᙱᑦᑐᖅ ᐊᕐᕌᒍᓂ ᖄᖏᖅᓯᒪᔪᓂ ᖃᖓᒃᑰᕐᓂᖏᓪᓗ ᐊᑭᓕᕆᐊᓕᒻᒪᕆᓐᓄᑦ (ᓲᕐᓗ 
ᐃᓗᐃᒃᑲᐅᓈᖅᓯᒪᔪᑦ ᓂᐅᕕᖅᑕᐅᔪᑦ ᐅᖅᓱᐊᓗᓕᕆᔨᒃᑯᓐᓂᒃ ᖁᓪᓕᒃᑯᓐᓄᑦ ᓯᕗᕐᖓᓂᓗ ᓂᐅᕕᕐᓂᐅᔪᑦ ᐃᓘᓇᖏᓐᓄᑦ ᐱᖓᓱᓄᑦ ᑎᒥᐅᔪᓄᑦ) 
ᐊᓚᒡᒐᐃᑦᑐᒻᒪᕆᓐᓂᒃ ᐱᓇᓱᐊᕐᓂᖃᕆᐊᖃᖅᓯᒪᒻᒪᑦ ᖃᓄᖅᑑᕈᑕᐅᓪᓗᑎᒃ ᐊᑦᑐᖅᑕᐅᓯᒪᔪᓄᑦ, ᑭᖑᕙᐅᖅᑲᒍᑕᐅᓕᖅᓱᑎᒃ.  

ᐅᖅᓱᐊᓗᓕᕆᔨᒃᑯᑦ ᐊᓯᖏᓐᓂᒃ ᐱᓕᕆᖃᑎᖃᖅᓯᒪᔪᑦ ᓇᓗᓇᐃᔭᐃᑦᓱᑎᒃ ᑲᓱᖅᑎᑦᓯᓂᕐᒧᑦ ᐊᐅᓚᓂᕐᒥᒃ ᑭᖑᕙᐅᖅᑲᓗᐊᑦᑕᐃᓕᒐᓱᐊᖅᓱᑎᒃ ᐱᕕᓕᒫᒃᑯᑦ. 

ᐅᖅᓱᐊᓗᓐᓅᖓᔪᑦ ᐊᔾᔨᒌᙱᑦᑐᑦ 
2016-17−ᒥ, ᐅᖅᓱᐊᓗᓕᕆᔨᒃᑯᑦ ᐊᑑᑎᔪᔪᑦ ᐊᑑᑎᒐᔪᑦᑐᒥᒃ, ᐊᖏᓗᐊᙱᑦᑐᒥᒃ ᐅᖅᓱᐊᓗᐃᓐᓂᐊᕐᓂᕐᒥᒃ.  

ᓇᓪᓕᑐᐃᓐᓇᖏᓐᓂ ᐊᕐᕌᒍᐃᑦ, ᖃᓄᐃᓕᐊᖅᑐᑐᐃᓐᓇᖅ ᐅᖅᓱᐊᓗᒃ ᔭᒐᑐᐃᓐᓇᕆᐊᓕᒃ ᓱᓇᑐᐃᓐᓇᐃᑦ ᐱᔾᔪᑕᐅᓪᓗᑎᒃ ᐱᖃᓯᐅᑎᑦᓱᑎᒃ, 
ᐃᒪᐃᔭᖅᐸᓪᓕᐊᓂᖅ ᐱᔾᔪᑕᐅᓪᓗᓂ, ᒥᓱᑦᓯᓂᖅ ᐅᕝᕙᓘᓐᓂᑦ ᐃᓄᒻᒥᒃ ᑕᒻᒪᖅᑐᖃᖅᐸᑦ ᐆᑦᑐᕋᖅᑕᐅᓂᖏᓐᓂ, ᑎᓪᓕᒑᖑᓂᖅ ᐊᒻᒪᓗ ᐅᖅᓱᖃᐅᑎᓄᑦ 
ᕿᕐᓛᕐᓂᖅ ᖃᑦᓰᓐᓇᐃᑦ ᑕᐃᓗᒋᑦ. ᐅᖅᓱᐊᓗᓕᕆᔨᒃᑯᑦ ᐃᓗᐊᓂ ᐊᐅᓚᓂᖃᕋᓗᐊᖅᑎᓪᓗᒋᑦ ᒥᑭᓪᓕᑎᕆᒍᑎᓂᒃ ᔭᒑᑐᐃᓐᓇᕆᐊᓕᓐᓂᒃ 
ᐃᒪᐃᔭᕐᓂᕐᒥᓘᓐᓃᑦ, ᔭᒑᕐᔪᑦᑐᖃᙱᕝᕕᖃᙱᑦᑐᖅ, ᐱᓗᐊᖅᑐᒥᒃ ᐃᒪᐃᔭᖅᐸᓪᓕᐊᓂᖅ ᐱᔾᔪᑎᒋᓪᓗᒍ.  

ᐊᕐᕌᒍᖓᓂ 2016-17, ᐅᖅᓱᐊᓗᓕᕆᔨᒃᑯᑦ ᔭᒐᐃᔪᒧᑦ 244,067 ᓖᑕᓂᒃ ᑲᑎᑦᓱᑎᒃ ᐅᖅᓱᐊᓗᐃᑦ (ᓲᕐᓗ P50 ᐅᖅᓱᐊᓗᑐᐃᓐᓇᖅ, Jet A-1 
ᖃᖓᑕᔫᖅᓯᐅᑎ, ᒑᓴᓖ, ᐊᓯᖏᓪᓗ) ᑮᓇᐅᔭᕈᖅᑐᐸᑕ ᐊᑭᖃᓪᓗᐊᖅᑐᑦ $168,600.70. ᑮᓇᐅᔭᐃᑦ ᐊᑦᑐᐃᓂᖃ ᐅᖅᓱᐊᓗᒃ ᒥᑭᓪᓕᕚᓪᓕᑎᓪᓗᒍ 
ᑎᑭᐅᑎᓯᒪᔪᖅ 0.12%−ᒧᑦ ᑲᑎᑦᓱᑎᒃ ᓂᐅᕕᖅᑕᐅᓂᖏᓐᓅᖓᔪᑦ ᑕᐃᒫᑦᓴᐃᓐᓇᒐᓚᓪᓗ ᐊᑑᑎᑦᓱᑎᒃ ᐊᕐᕌᒍᓂ ᐱᖓᓱᓂ ᐊᓂᒍᖅᑐᓂ. 
ᑐᓂᔭᐅᒋᐊᖃᔪᔪᑦ ᑮᓇᐅᔭᓕᕆᔨᕐᔪᐊᒃᑯᓐᓄᑦ ᐊᖏᖅᑕᐅᖁᔭᐅᓪᓗᑎᒃ ᐲᖅᑕᐅᓂᖏᑦ ᑲᑎᑦᓱᑎᒃ  $168,600.70 ᐱᔾᔪᑕᐅᓪᓗᓂ ᐅᖅᓱᐊᓘᑉ 
ᒥᑭᓪᓕᓂᖓ. ᐊᑖᓂ ᐱᐅᓯᐅᓯᒪᔪᑦ ᐅᖅᓱᐊᓗᓕᕆᔨᒃᑯᓐᓄᑦ ᐅᖅᓱᐊᓗᒃ ᒥᑭᓪᓕᑎᓪᓗᒍ:   

 

ᑮᓇᐅᔭᑎᒍᑦ ᐊᕐᕌᒍ ᐅᖅᓱᐊᓗᒃ (ᑮᓇᐅᔭᐃᑦ) ᐅᖅᓱᐊᓗᒃ (ᑮᓇᐅᔭᐃᑦ) ᐅᖅᓱᐊᓗᒃ (ᓖᑕᐃᑦ) 
ᐊᖏᓂᖏᑦ ᐲᖅᑕᐅᔪᑦ ᐃᒫᒃ

 
% −ᖏᑦ ᑲᑎᑦᓱᑎᑦ ᓖᑕᐃᑦ ᓂᐅᕕᐊᑦ 

2004-2005 $867,128.65 373,355 140,170,412 0.27% 

2005-2006 418,738.72 388,360 152,122,568 0.26% 
2006-2007 1,059,968.00 1,711,525 170,277,723 1.01% 
2007-2008 857,961.00 567,981 174,902,345 0.32% 
2008-2009 1,733,449.00 1,635,415 168,448,338 0.97% 
2009-2010 849,232.00 991,859 170,326,396 0.58% 
2010-2011 703,280.00 1,047,991 179,719,258 0.58% 
2011-2012 813,165.00 679,718 190,297,431 0.36% 
2012-2013 468,162.74 369,060 192,787,613 0.19% 
2013-2014 287,317.40 309,275 190,547,890 0.16% 
2014-2015 -87,213.00 -53,257 196,957,656 -0.03% 
2015-2016 175,720.17 189,755 206,716,344 0.09% 
2016-2017 168,600.70 244,067 196,167,072 0.12% 

 
 

ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᑮᓇᐅᔭᓄᑦ ᓇᓕᖅᑲᐃᑦ 

2016 - 2017 
ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᑦ 

 


	ᐃᓗᓕᖏᑦ
	ᑎᒥᐅᔪᒧᑦ ᑕᐅᑐᖅᑰᖅᑕᐅᔪᖅ
	ᑎᓕᓯᔾᔪᑎ
	ᐱᓕᕆᐊᑦᓴᖅ
	ᑐᓴᕋᑦᓴᖅ ᒥᓂᔅᑕᐅᑉ ᑐᖏᓕᖓᓂᒃ
	ᑎᒥᐅᔪᒧᑦ ᐋᖅᑭᑦᓯᒪᓂᖅ
	ᐃᓄᐃᑦ ᖃᐅᔨᒪᔭᑐᖃᖏᓐᓅᖓᔪᑦ ᐅᓪᓗᖓᑦ

	8
	ᐅᖅᓱᐊᓗᓕᕆᔨᒃᑯᑦ ᐅᐃᔾᔮᖅᑐᑦ ᑮᓇᐅᔭᖁᑎᖏᑦ
	ᒪᑭᒪᑦᓯᔾᔪᑏᑦ ᑮᓇᐅᔭᐃᑦ


	ᐅᓱᐊᓗᓕᕆᓂᒃᑯᑦ ᑲᓲᒪᖃᑎᒌᑦᑐᑦ
	2016-17−ᒥ ᐊᓚᒡᒐᐃᑦᑐᒻᒪᕆᓐᓂᒃ ᐊᓯᔾᔨᕐᓂᖃᓚᐅᖅᑐᑦ ᐅᖅᓱᐊᓗᓕᕆᓂᕐᒧᑦ ᑲᓲᒪᖃᑎᒌᑦᑐᑦ ᑐᕌᖓᔪᓄᑦ ᐅᖅᓱᐊᓗᓕᕆᓂᕐᒧᑦ ᑳᑦᑐᓛᑦ, ᓂᐅᕕᖅᑕᐅᕕᖏᑦ ᐅᖅᓱᐊᓗᐃᑦ ᐊᒻᒪᓗ ᓂᐅᕕᓴᕋᐃᓐᓃᑦ.

	ᐊᐅᓚᓂᓪᓗᐊᑕᐃᑦ 2016-17−ᒥ
	ᓂᐅᕕᕐᕕᒻᒥ ᐊᑭᖏᑦᑕ ᐋᖅᑭᒋᐊᖅᑕᐅᓂᖏᑦ
	2016-17−ᒥ, ᐅᖅᓱᐊᓗᓕᕆᔨᒃᑯᑦ ᐊᐅᓪᓛᕐᓂᖃᔪᒻᒪᑕ ᐊᕕᑦᑐᖅᓯᒪᔪᓂ ᐊᑭᖏᓐᓂᒃ ᐋᖅᑭᑦᓯᒪᓂᖃᖅᑎᑦᓯᑦᓱᑎᒃ ᐅᖅᓱᐊᓗᓐᓂᒃ. ᑖᓐᓇ ᐊᑭᖏᓐᓂᒃ ᐋᖅᑭᑦᓱᐃᓂᕐᒨᖓᔪᖅ ᐋᖅᑭᑦᑕᐅᓯᒪᔪᖅ ᐃᑲᔪᕈᑕᐅᒍᒪᓪᓗᓂ ᐊᔾᔨᒌᑦᑐᓂᒃ ᐊᑭᖃᖅᑎᑕᐅᓗᑎᒃ ᐅᖅᓱᐊᓗᓕᒫᑦ ᓂᐅᕕᐊᑦᓴᐅᔪᑦ ᓄᓇᕗᒻᒥ ᐃᓘᓐᓇᖏᓐᓂᒃ ᐱᖓᓱᓂ ᐊᕕᑦᑐᖅᓯᒪᓂᐅᔪᓂ ᑎᑭᐅᑎᒍᒪᓪᓗᑎᓪᓗ ᐅᖅᓱᐊᓗᓕᕆᔨᒃᑯᑦ ᒪᓕᒐᖅᑎᒍᑦ ᑐᓂᒪᓂᖓᓐᓄᑦ ᐊᑭᖏᑦ ᐋᖅᑭᑦᓯᒪᖁᔭ...

	ᑮᓇᐅᔭᓄᑦ ᐃᑖᔪᓄᑦ ᐊᑐᐊᒐᕐᒧᑦ ᐊᓯᔾᔨᕐᓃᑦ
	2016-17−ᖑᑎᓪᓗᒍ, ᐅᖅᓱᐊᓗᓕᕿᔨᒃᑯᑦ ᐱᕙᓪᓕᐊᑎᑦᓯᓯᒪᔪᑦ ᐅᖅᓱᐊᓗᒻᒥᒃ ᐊᑭᓕᑦᓴᓂᓐᓂᕐᒧᑦ ᐊᑐᐊᒐᕐᓂᒃ, ᑎᑭᐅᒪᔭᕆᐊᓕᓐᓂᒃ ᐊᐅᓚᓂᐅᔪᓄᒃ ᐊᒻᒪᓗ ᐊᑦᑕᓇᑦᑕᐃᓕᒪᓂᕐᒧᑦ ᑐᙵᕕᒻᒥᒃ ᖃᐅᔨᓴᑦᓯᐊᕈᑕᐅᑦᓱᑎᒃ ᐃᓗᐊᓂ ᐋᖅᑭᑦᓯᒪᓂᖃᕋᓗᐊᕐᒪᖔᑕ ᑲᔪᓯᑎᑦᓯᑦᓯᐊᕐᓂᐊᕐᓗᑎᒃ ᐅᖅᓱᐊᓗᒻᒥᒃ ᐊᑭᓕᑦᓴᓂᖃᑦᑕᕐᓂᕐᒥᒃ ᒥᑭᓪᓕᑎᖅᓯᒪᓗᓂ ᑮᓇᐅᔭᑎᒍᑦ ᐊᑦᑕᓇᖅᑐᒨᑐᐃᓐᓇᕆᐊᖃᕐᓂᖅ.

	ᐃᖃᓗᒃᑑᑦᓯᐊᕐᒥ ᑳᑦᑐᓛᑦᑏᑦ ᐊᓯᔾᔨᖅᑕᕐᓂᖏᑦ
	2016-17 ᐊᕐᕌᒍᖓᓂ, ᐃᖃᓗᒃᑑᑦᓯᐊᕐᒥ ᐅᖅᓱᐊᓗᓕᕆᓂᕐᒧᑦ ᑳᑦᑐᓛ ᐋᖅᑭᒋᐊᖅᑕᐅᔪᔪᖅ ᐊᔾᔨᐅᑎᑕᐅᒋᐊᖅᓱᓂ ᐊᓯᖏᓐᓄᑦ ᓄᓇᓖᑦ ᓄᓇᕗᒻᒥ. ᐱᒋᐊᖅᓱᓂ 2016-17−ᒥ, ᐃᖃᓗᒃᑐᑦᓯᐊᖅ ᐱᔨᑦᓯᖅᑕᐅᒍᓐᓃᔪᔪᖅ ᐃᒻᒥᒃᑰᖅᑐᓄᑦ ᐅᖅᓱᐊᓗᓕᕆᔨᒃᑯᑦ ᑎᒍᓯᔪᒻᒪᑕ ᐅᖅᓱᐊᓗᓕᕆᓂᕐᒥᒃ ᓂᐅᕕᖅᑕᐅᓂᖏᓐᓂᓪᓗ. ᐅᖅᓱᐊᓗᓕᕆᓂᖅ ᐊᐅᓚᑕᐅᔪᖅ ᓄᓇᓕᓐᓂ ᑳᑦᑐᓛᑦᑎᒧᑦ, ᑕᐃᒪᐃᒻᒥᒻᒪᑦ ᐊᓯᖏᓐᓂ ᓄᓇᓕᓐᓂ.

	ᐅᖅᓱᐊᓗᓕᕆᓂᕐᒧᑦ ᐊᖏᖃᑎᒌᒍᑏᑦ
	2016-17−ᒥ ᑕᑯᓯᒪᓇᖅᑐᑦ ᐊᐅᓪᓛᖅᑎᑕᐅᓂᖏᓐᓄᑦ ᐊᕐᕌᒍᓄᑦ ᖁᓕᓄᑦ ᐅᖅᓱᐊᓗᓕᕆᓂᒧᕐᑦ ᑳᑦᑐᓛᑦ 23−ᓂ ᓄᓇᕗᒻᒥ ᓄᓇᓕᓕᓐᓂ, ᐱᒋᐊᖅᓱᑎᒃ ᓅᕙᐃᕝᕙ 1, 2016.

	ᐅᖅᓱᐊᓗᓕᕆᓂᕐᒧᑦ ᐊᖏᖃᑎᒌᒍᑏᑦ ᓄᓇᓕᑦᑎᒍᑦ
	ᓇᕿᑦᑕᐅᑏᑦ ᖃᕆᑕᐅᔭᕐᓅᖓᔪᑦ
	ᑎᑭᐅᑎᓂᐊᕈᑎᒃ ᑭᙴᒪᓇᖅᑐᓄᑦ ᐱᕚᓪᓕᖅᓯᒪᔪᓂᒃ ᑲᑎᖅᓱᖅᓯᒪᔪᓂᒃ ᓄᐊᑦᓯᓂᕐᒧᑦ ᓇᓗᓇᐃᖅᓯᓂᕐᒧᓪᓗ, ᐊᕐᕌᒍᖓᓂ 2016-17, ᐅᖅᓱᐊᓗᓕᕆᔨᒃᑯᑦ ᐊᑐᓕᔪᔪᑦ ᓄᑖᕐᓂᒃ ᓇᕿᑦᑕᐅᑎᓂᒃ ᐃᓘᓐᓇᖏᓐᓂ ᐱᖓᓱᓂ ᐊᕕᑦᑐᖅᓯᒪᔪᓂ ᓄᓇᕗᒻᒥ.


	ᑕᐃᑦᓱᒪᓂᒋᐊᖅ ᐊᑭᓕᐅᕆᓂᖅ
	(ᑕᐃᔭᐅᖃᑦᑕᖅᓯᒪᔪᖅ “ᓂᐅᕕᓴᕋᐃᓐᓂᖅ”)
	ᐆᑦᑑᑕᐅᔪᖅ ᖃᓄᖅ ᓂᐅᕕᓴᕋᐃᓐᓃᑦ ᐱᕚᓪᓕᕈᑕᐅᓯᒪᒻᒪᖔᑕ ᓄᓇᕗᒻᒧᑦ ᐊᕐᕌᒍᖓᓂ 2017


	ᐅᖅᓱᐊᓗᐃᑦ ᐊᑐᐃᓐᓇᐅᑎᑕᐅᔪᑦ ᐅᖅᓱᐊᓗᓕᕆᔨᒃᑯᓐᓄᑦ
	ᐅᖅᓱᐊᓘᑉ ᖃᓄᐃᑦᑑᓂᖓ/CGSB ᒐᕙᒪᒃᑯᖏᓐᓂ ᓄᓇᕗᑦ ᐊᔾᔨᒌᙱᑦᑐᑦ

	ᐅᖅᓱᐊᓗᐃᑦ ᐊᑭᖏᑦ
	ᐅᖅᓱᐊᓗᐃᑦ ᐊᑭᖏᑦ (ᓯᕗᕐᖓᓂ ᑭᖑᕐᖓᒍᓪᓗ ᐋᖅᑭᒋᐊᖅᑕᐅᓂᐅᑉ)

	ᐅᖅᓱᐊᓗᓕᕆᔨᒃᑯᑦ
	ᐊᑭᖏᑦ ᐱᒋᐊᖅᑐᖅ ᔮᓐᓄᐊᕆ 1, 2016

	ᐅᖅᓱᐊᓗᓕᕆᔨᒃᑯᑦ
	ᐊᑭᖏᑦ ᐱᒋᐊᖅᑐᖅ ᔮᓐᓄᐊᕆ 30, 2017
	ᐊᑭᖏᓐᓂᒃ ᕿᒥᕐᕈᔾᔪᑏᑦ ᐊᓯᖏᓐᓃᑦᑐᓂᒃ ᑲᓇᑕᒥ ᐊᕕᑦᑐᖅᓯᒪᔪᓂ
	ᐅᖅᓱᐊᓗᐃᑦ ᐊᑭᖏᓐᓂᒃ ᐃᒻᒥᒃᑯᐊᖅᑎᕆᓂᖅ
	ᐃᓗᐃᒃᑲᐅᓈᖅᓯᒪᔪᓄᑦ ᐅᖅᓱᖃᐅᑏᑦ ᓄᑖᕈᖅᑎᑕᐅᔪᔪᑦ ᑕᓪᓕᒪᓂ ᓄᓇᓕᓐᓂ 2016-17. ᓄᑖᕈᖅᑎᑦᓯᓂᖅ ᑲᔪᓯᑎᑕᐅᔪᔪᖅ ᖃᐅᔨᓴᑦᓯᐊᕈᑕᐅᑦᓱᓂ ᒪᓕᑦᑕᐅᒋᐊᓖᑦ ᒪᓕᑦᑕᐅᒐᓗᐊᕐᒪᖔᑕ ᐊᕙᑎᒨᖓᔪᑦ ᒪᓕᒐᐃᑦ.


	ᐱᒻᒪᕆᐅᑎᓄᑦ ᐸᕐᓇᐅᑏᑦ ᓇᐃᓪᓕᑎᖅᓯᒪᔪᑦ
	ᐊᕙᑎᒥᒃ ᓴᐳᔾᔨᓂᕐᒨᖓᔪᑦ ᑎᓕᓯᔾᔪᑕᐅᓯᒪᔪᑦ (EPCOs)
	2016-17−ᖑᑎᓪᓗᒍ, ᐊᕙᑎᒨᖓᔪᑦ ᒪᓕᑦᑕᐅᒋᐊᓖᑦ ᐃᓱᒫᓘᑕᐅᔪᑦ ᑲᒪᒋᔭᐅᒋᐊᔪᔪᑦ ᓄᓇᓕᓐᓂ ᐱᖓᓱᓂ. ᑎᑭᐅᒪᔭᕆᐊᓕᓐᓅᖓᔪᑦ ᓱᓕ ᑲᒪᒋᒋᐊᓖᑦ ᓄᓇᓕᓐᓂ 15−ᓂ.

	ᓄᓇᓕᕆᓂᖅ
	2016-17−ᖑᑎᓪᓗᒍ, ᐅᖅᓱᐊᓗᓕᕆᔨᒃᑯᑦ ᑎᒍᓯᔪᔪᑦ ᐊᐅᓚᑦᓯᓂᕐᒥᒃ ᐊᑐᕐᓂᕐᒥᓪᓗ ᑲᖏᖅᖠᓂᕐᒥ ᓄᓇᓕᕆᕕᒻᒥᒃ.

	ᐅᖅᓱᐊᓗᐃᑦ ᑯᕕᔪᑦ
	2016-17−ᒥ, 24−ᓂᒃ ᐅᖅᓱᐊᓗᓐᓂᒃ ᑯᕕᔪᖃᔪᔪᖅ ᐊᑦᑐᐊᔪᓄᑦ ᐅᖅᓱᐊᓗᓕᕆᔨᒃᑯᑦ ᐅᖅᓱᖅᑐᐃᓂᖏᓐᓄᑦ. ᐃᓘᓐᓇᑎᒃ ᐋᒡᒐᑐᐊᖅ ᐊᑕᐅᓯᖅ ᑯᕕᔪᖅ ᐅᑎᖅᑎᑕᐅᓯᒪᓕᖅᑐᑦ ᓄᙳᐊᓂ ᐊᕐᕌᒎᑉ.

	ᖃᑦᑕᐅᔭᓂᒃ ᓄᑦᑎᖅᑎᑎᕆᓂᖅ
	2016-17−ᖑᑎᓪᓗᒍ, ᐅᖅᓱᐊᓗᓕᕆᔨᒃᑯᑦ ᓄᐊᑦᓯᓯᒪᔪᑦ 480−ᓂᒃ ᖃᑦᑕᐅᔭᕐᓂᒃ ᓄᓇᓕᓐᓂᒃ ᕿᑎᕐᒥᐅᓂ.

	ᑯᕕᔪᓕᕆᓂᕐᒨᖓᔪᖅ ᐃᓕᓐᓂᐊᕐᓂᒻᒪᕆᒃ ᓄᓇᓕᓐᓂ ᑳᑦᑐᓛᑦᑎᓄᑦ
	2016-17 ᓇᓗᓇᐃᖅᓯᒍᑕᐅᓯᒪᔪᖅ ᑭᖑᓪᓕᖅᐹᖑᒋᐊᖓ ᐊᕐᕌᒍᓂ ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᓄᓇᓕᓐᓂᓗ ᑳᑦᑐᓛᑦᑏᑦ ᐃᓕᓐᓂᐊᕐᓂᒻᒪᕆᖃᖅᑎᑕᐅᑦᓱᑎᒃ ᑯᕕᑦᑕᐃᓕᓂᕐᒨᖓᔪᓂᒃ ᐊᐅᓚᔾᔭᒋᐊᕈᑎᓂᓪᓗ ᑯᕕᔪᖃᖅᐸᑦ ᐅᖅᓱᐊᓗᓐᓂᒃ.



	ᑎᑎᖅᑑᔭᕐᓂᖅ
	ᑎᑭᐅᒪᔭᕆᐊᓖᑦ ᐃᓗᓕᕆᔭᐅᔪᓪᓗ
	ᐅᖅᓱᐊᓗᓕᕆᔨᒃᑯᑦ ᐱᕙᓪᓕᐊᓂᖃᖅᓯᒪᔪᑦ ᓄᑕᓂᒃ ᓄᓇᐅᑉ ᖄᖓᓂ ᐅᖅᓱᐊᓗᖃᐅᑎᐊᓗᐃᑦ ᑎᑎᖅᑑᔭᖅᑐᐃᓂᖏᓐᓄᑦ, ᑎᑭᐅᒪᔭᕆᐊᓕᓐᓄᑦ ᓇᓗᓇᐃᔭᖅᓯᒪᔪᓂᓪᓗ ᓄᓇᕗᒻᒨᖓᔪᓄᑦ.

	ᖃᓄᐃᙱᓯᐊᕐᓂᖅ ᐊᑦᑕᓇᑦᑕᐃᓕᒪᓂᕐᓗ

	ᑮᓇᐅᔭᓕᕆᔩᑦ
	ᐊᐅᓚᓂᐅᔪᑦ ᓄᐊᓯᒪᔪᓪᓗ ᐊᒥᐊᒃᑯᐃᑦ
	2016-17−ᖑᑎᓪᓗᒍ, ᓂᐅᕕᖅᑕᐅᔪᑦ ᐊᑉᐸᐹᓪᓕᔪᔪᑦ, ᐊᑐᖅᑐᐊᕈᑏᑦ ᐊᓯᖏᓪᓗ ᐃᑖᔪᑦ ᖁᕝᕙᐹᓪᓕᕋᓗᐊᖅᑎᓪᓗᒋ ᐊᕐᕌᒍᖓᓂ 2015-16.

	ᐋᖅᑭᓱᖅᓯᒪᔪᑦ ᐊᑭᓕᖅᑐᕆᐊᓕᓐᓅᖓᔪᑦ
	ᓇᓗᓇᐃᖅᓯᔾᔪᑎ ᑮᓇᐅᔭᑎᒍᑦ ᖃᓄᐃᓕᖓᓂᐅᔪᒥᒃ
	ᐅᖅᓱᐊᓗᐃᑦ ᐊᑭᖏᑦ ᐊᑉᐸᓪᓚᕆᔪᔪᑦ 2016-17−ᒥ, ᐱᔾᔪᑕᐅᓪᓗᓂ ᖃᖓᒃᑯᑦ ᓂᐅᕕᐊᖑᓂᖏᑦ ᐅᖅᓱᐊᓗᐃᑦ P50 ᐊᑭᑭᓐᓂᖅᓴᐅᑎᓪᓗ ᐊᑭᖏᑦ ᐅᖅᓱᐊᓗᐃᑦ. ᐊᑭᓕᕆᐊᓖᑦ ᐊᑉᐸᐹᓪᓕᔪᔪᑦ ᐃᓘᓐᓈᒍᑦ.

	ᑕᒻᒪᖅᓯᒪᔪᖅᓯᐅᖅᑕᐅᓂᕐᒧᑦ ᑭᖑᕙᕆᐊᖅᓯᒪᓃᑦ
	ᑕᒻᒪᖅᓯᒪᔪᖅᓯᐅᖅᑕᐅᓂᖅ 2016-17−ᒧᑦ ᑕᖅᑭᒥᒃ ᐅᖓᑖᓅᕈᑎᖃᔪᔪᖅ ᑕᑯᓐᓈᖅᓱᒋᑦ ᐊᕐᕌᒍᐃᑦ ᐊᓂᒍᖅᑐᑦ. ᑭᖑᕙᖅᑲᓂᖏᑦ ᐱᔭᕇᖅᑕᐅᓂᖏᑦᑕ ᓈᓴᐅᓂᐅᔪᓄᑦ ᐅᓂᒃᑳᑦ, ᑕᒻᒪᖅᓯᒪᔪᓪᓗ ᐊᑭᓕᑦᓴᑐᖃᕐᓂ ᐅᓂᒃᑳᓂ ᐊᒻᒪᓗ ᔩᐊᔅᑏ ᐊᑭᓕᕆᐊᓕᒃ, ᑕᒻᒪᖅᓯᒪᔪᖅᓯᐅᕐᓂᒃᒥ ᑭᖑᕙᖅᑎᑦᓯᓯᒪᔪᒻᒪᑦ.

	ᐅᖅᓱᐊᓗᓐᓅᖓᔪᑦ ᐊᔾᔨᒌᙱᑦᑐᑦ
	2016-17−ᒥ, ᐅᖅᓱᐊᓗᓕᕆᔨᒃᑯᑦ ᐊᑑᑎᔪᔪᑦ ᐊᑑᑎᒐᔪᑦᑐᒥᒃ, ᐊᖏᓗᐊᙱᑦᑐᒥᒃ ᐅᖅᓱᐊᓗᐃᓐᓂᐊᕐᓂᕐᒥᒃ.


	ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᑮᓇᐅᔭᓄᑦ ᓇᓕᖅᑲᐃᑦ
	38


